
Cikin tsantsar tashin hankali da firgici! su Suraj suka ja da baya yayin da zufa ya fara ƙetowa kowanne daga cikin su. Nan take zuciyoyin kowanne a cikin su ya shiga bugawa da sauri sauri! yayin da suka rasa mafita, nan suka dubi su Zahra da ke kwance ƙasa a sume yayin da suka fara nufar inda suke cike da mamaki suke binsu da kallo.

Cikin rashin sa'a su huɗu suka ji saukar allura a bayan wuyansu nan take suka faɗi ƙasa cikin fitar hayyaci suka fara nufar inda su Zahra suke domin kuɓutar da rayukansu, amma cikin rashin sa'a kidnappers ɗin suka bubbuga musu bayan bindiga a kansu. take suka faɗi sumanmu ba.

ganin hakan ya sa kidnappers ɗin suka fara ɗaukan su ɗaya bayan ɗaya suna shigar da su kangon da ke tsakiyar dajin tare da kwantar dasu cikin kangon sannan suka ɗaɗɗaure su ɗaya.

Ɓangaren DPO kuwa aka ya saka police suka yi masa investigation a kan inda Zahra take. Jin labarin cewar Zara tana masarautar da ke garin kano hakan ya sa Dpo ya nufi kanosannan ya nufi kano ba tare da ɓata lokaci ba. Yayin da ya shiga kallon wannan littafin da ke hannunsa tare da tunanin. "Ko mene ne a wannan littafin?". Ya tambayi kansa.

*****
Ranka shi daɗe mai martaba gaskiya ne abinda na gani sam Zahra bata aikata wa laifin da ake zargin ta da shi ba, ba Zahra  bace ta saka wa mami guba ba tabbas naga su Samira sune suka je suka sawa wa Mami guba a lemo. Gudun abin da zai je ya dawo ya saka na yi mata video lokacin da suke sa wa".

"wannan maganar karya ce, ta yaya za'a ce Samira ce ta saka wa Mami guba  ba fitsararren yarinyar nan Zahra ba? wannan sam karya ne tabbas na san Samira baza ta iya aikata hakan ba. Saboda me zata sa wa Mami guba? ai idan ta sa wa Mami guba tamkar ta sa mun ne domin kuwa Mami tamkar uwa take a gare ta akan me ya sa zata aikata hakan a gare ta?". Cewar Gimbiya Saratu.

Murmushin takaici kawai Junaid ya yi sannan ya ce. "aba gimbiya ya ya za ki yi karya kiji tsoron Allah fa. Tabbas naga Samira da ido na idan baku yadda ba ku kalli wannan bidiyon ku gani". Junaid ya faɗa tare da ajiye wayarsa sannan ya kunna videon da ya yi wa Samira lokacin da take saka wa Mami abu a cikin lemo. take gaban kowanne a cikin su ne ya faɗi ganin yadda Samira take zubawa Mami abu a lemo tana waige-waige hakan ya sa ran mai martaba ya ɓaci!, yayin da ya ji zuciyarsa babu daɗi kallon kowanne a cikin su ya yi sannan ya ce . "Shin da gaske abinda nake gani gaskiya ne? mene ne Mami ta aikata muku da zaku yi yunkurin kashe ta ita? dan tamkar  uwa take a gare ku me ya sa zaku yi yunkurin kashe ta?. ku sani cewar  wannan abun da ku ka aikata sannan ku ka sa muka zargi yar mutane hakan ba zai tafi a banza ba domin kuwa sai an bi mata haƙƙinta. Dan aka dole na ɗau hukunci akanki Samira tare da su Fasma sannan da ke Yusra gaba ki ɗayan ku sai na yanke muku hukunci". Nan take sarki ya sa fadawa su kama su Samira domin zartar musu da hukunci.

Mai da kallon sa sarki ya yi kan gimbiya Saratu da Talatu sannan ya ce "Kuma ba zan barku ba domin na san ku ne ku ke goya musu baya a duk abubuwan da suke, na san in ba in ba ku ba babu wanda zai sa su suyi wannan aika-aikan dan na san kune jagaban su. Don aka dole ne na zartar muku da hukunci mai tsanani sannan kuma ba zan lamunci ko wacce a cikin ku ta ɓata min sunan masarauta ta ba don haka gaba ki ɗayan ku na umarci ko wacce a cikin ku ta koma gidan uban ta sai na neme ta".

Zaro idanuwa waje gaba ki ɗaya ƴan parlor suka yi. Jin hakan ya sa gimbiya saratu da talatu suka tsugunna kan gwiwowin su tare da fara bawa sarki haƙuri sannan suka fara nadamar  abinda suka aikata wa Mami hakan ya sa suka fara kuka wiwi hawaye na bin kan ƙuncin su. Ganin hakan ya sa Mami ta ce. 'afuwa ranka shi daɗe, kayi haƙuri dan Allah kada ka yanke musu wannan hukuncin kaga sun tara yara sannan kuma ba zai yi daɗi a ce suna gimbiyoyi kuma a ce su koma gidan iyayen su ba, ya kamata a ce kayi tunani kan wannan hukuncin da kayi  na san sun yi nadama akan abinda suka aikata kawai dai ka yafe musu dan Allah dan annabi ba dan ni ba ko dan 'ya'yan da suka haifa".

ɗan jimm sarki ya yi alamun yana nazari a kan abinda Mami ta faɗa. Lokaci ɗaya ya dube su baki ɗaya sannan ya ce da su shikenen ku miƙe tsaye saboda ita na yafe muku abinda ku ka aikata amma dole ku gurbi abinda ku ka shuka wata rana idan har ku ka cigaba da wannan hali sai na kora ku gidan iyayen ku sannan ba iya kora  zan yi ba zan yanke muku hukunci mai tsanani ne nan gaba, dan aka ku bawa Mami haƙuri".

Cikin kiɗima gaba ɗaya suka miƙe tsaye cikin jin daɗi sannan suka kalli Mami suka ce. "Dan Allah kiyi haƙuri ki yafe mu, ba zamu sake aikata miki aka ba, mun tuba mun koma ga Allah". suka faɗa kansu a sunkuye.

Murmushi kawai Mami ta yi sannan ta ce. "Babu komai, muna yi wa Allah laifi yana yana yafe mana balle mu ƴan adam, ni na yafe muku duniya da lahira".

Cike da farin ciki suka  yi wa Mami godiya. Kana sarki ya umarce su da su koma ga ɗakunan su.

Maida kallonsa ya yi kan fadawan da ke riƙe da su Samira sannan ya umarci Fadawan da su suka su Samira cikin kurkuku kana suyi musu bulala ɗari ɗari ga ƙowacce a cikin su.

Jin hakan ya sa su fashe wa da kuka suna mai neman Mami da cece su. Duk yadda Mami ta yi dan cetar su Samira gaba ɗaya ya tafi a banza domin kuwa sarki bai saurari Mami ba ko kaɗan. Hakan ya sa fadawa suka tasa ƙeyar su Samira gaba sannan suka kai su ɗakin hukunci.

Cikin jin daɗi Junaid ya ɗauki wayarsa wacce ita ce shedar komai sannan ya nufi part ɗin sa.

Maida kallonsa sarki ya yi kan Mami sannan ya ce. "A'isha ina mai baki haƙuri bisa ga duk abinda suka aikata miki dan Allah kiyi hakuri na san ba laifin su ba ne ba laifi na ne da na haɗa ku guri ɗaya ku ke zama da a ce na raba muku guri da hakan ba zata faru ba" 

"Murmushi Mami ta yi tare da girgiza kai sannan ta ce. " A'a yadda ka haɗa mun guri ɗaya shi ne zaman tare hakan kuma yafi domin kuwa sai mun fi haɗa kanmu,  idan ka raba mu kaga ba zai yiwu mu haɗa kawunan mu ba don haka ni banga wani laifi akan aka ba, baka mun komai ba dan haka bana bukatar kama bani haƙuri, ni yanzu buri na shi ne kawai Zahra ta dawo mu nemi afuwar ta domin kuwa anyi mata sharri kan abinda bata aikata ba".

murmushi sarki ya yi sannan ya ce. "in sha Allahu zan nemi duk inda da Zahra ta shiga sannan nasa a kawo ta domin mu bata haƙuri , na san Suraj yana tare da ita a halin yanzu. Gaskiya A'isha kina da matuƙar sauƙin kai Allah yayi miki albarka, ina mai  gode wa Allah da ya bani mata mai matukar sauƙin kai da biyayya kamar ki".

Murmushi Mami ta yi sannan ta ce nima ina mai godiya ga ubangiji wanda ya bani miji wanda ya maida ni gimbiya  cikin masarautar sa sannan ya maida ni gimbiya a cikin zuciyarsa".

Ta faɗa tana mai sunkuyar da kanta ga mai martaba.

"WANE NE MAI MARTABA?, WANE NE SOORAJ?".
BARA MU WAIWAYA  BAYA DOMIN SANIN TARIHIN WANNAN MASARAITA.

Sarki Haruna Yusuf shi ne asalin mahaifin Kabir Yusuf wato mai martaban yanzu sarki haruna  ya kasance mutum mai mulkin mutane cikin adalci ba tare da  zalunci ba, ya kasance mutum mai sauƙin kai tare da taimakon talakawa yana da mace guda daya tilo mai suna Hafsat. 

Sun kasance suna zaman lafiya tare da matarsa Hafsat ba tare da sun samu matsala ba. Yana da ɗa daya wato Kabir  sarki yana ji da shi tamkar rayuwarsa amma Sarki yana fama da cutar ɓarin jiki hakan ya sa bayan girman Kabir yake fafutuka wajan neman wa mahaifin sa maganin waraka amma duk abubuwan da za'ayi gaba daya suna tashi a banza ne, hakan ya sa hankalin gimbiya Hafsat ya ƙara tashi sosai fiyeda da yayin da koda yaushe tana cikin addu'ar Allah ya warkar da mijinta.

Kabir ya haɗu da Mami ne lokacin da yaje kasar malaysia karatu hakan ya sa suka haɗu sannan suka fara soyayya wadda har ya kai ga amfara maganar saka ranar aurensu ana tsaka da haka a kaji labarin cewa zuciyar sarki ta buga yayin da ya rasu. Hankalin kowa a masarautan nan ba ƙaramin tashi ya yi ba yayin da aka yi ta koke-koke domin an yi babban rashi na sarki. Bayan  an suturta shi an kaishi gidan sa na gaskiya ita ma Gimbiya Hafsah zuciyar ta ta buga ta faɗi ƙasa, nan rai ya yi halinsa.  Ranar ya zamar wa Kabir  bakar rana wanda  bazai taba mantawa ba. 

Bayan wasu kwanaki da rasuwar iyayensa ne aka naɗa Kabir zuwa sabon sarkin wannan masarauta nan ya yi aure wato matar shi ta farko A'isha  duda cewar ɗan uwan A'isha wanda ke garin Jigawa baya son auren amma ba yadda ya iya aka ya amince saboda farin cikin ƙanwarsa. Bayan wasu kwanaki A'isha ta samu juna biyu sannan ta haifo ɗanta mai suna Sooraj. 

Tun daga kan Sooraj Mami bata sake haihuwa ba har shekaru goma suka gifta hakan ya sa Mami ta fara bawa sarki shawarar da ya ƙaro aure amma ina sarki yaƙi amincewa da hakan.

Suraj yana matuƙar son mahaifiyarsa fiye da yadda yake son kansa yayin da yake ganin taɓa mahaifiyarsa tamkar taɓa rayuwar sa ne hakan ya sa a duk sa'in da mami ta shiga damuwa yakan zuwa gare ta sannan ya durƙusa kan gwiwowin ysa ya shiga bata hakuri yana kuka hawaye na bin kan ƙuncin sa, hakan ya sa Mami take shiga damuwa a duk sanda ya yi mata aka domin kuwa bata son ganin yaronta cikin bakin ciki.

Mamy bata gajiya wajen rokan mai martaba ba domin ya kara aure saboda ba zata kara iya haihuwa ba hakan yasa mai martaba shiga damuwa domin a duk sanda Mami ta zo gareshi da hawaye da kuka take zuwa tuna ce da shi ya kara mata aure amma shi kuwa mai martaba bashi da burin kara aure gaba ɗaya   ganin hakan ya sa mai martaba ya yanke hukuncin cewar tun da hakan shi ne burin Mami to zai faranta mata rai sannan zai kara auren. Hakan ya sa yaje ƙauye neman auren Saratu. Saratu ta kasance mace mai fitina da kuma ƙyamatar mutane, duda irin cewar mahaifinta talaka ne amma hakan bai sata dinga yin fake life ba, bayan auren ta da wata biyu. Ta samu juna biyu. Farin ciki gun Mami ba'a magana saika rantse cewar cikin nan nata ne. 

Ɓangaren Sooraj kuwa ya yi farin ciki domin bashi da wani buri sai ya ga yana da ƙani ko ƙanwa. A sa'inda yake ganin Saratu tamkar mahaifiyar sa. Ana aka kwatsam wata rana Sooraj ya dawo daga makaranta ya tadda Mami tana wanke wa Saratu kaya hakan ya sa ran Sooraj ya ɓaci. Cikin ɓacin rai ya gaggayawa Saratu maganganu masu ɗaci. Cikin jin aushi Gimbiya Saratu ta kai ƙarashi wajan sarki. Sarki bai jira cewar Sooraj ba ya yanke wa Sooraj hukuncin barin ƙasar Nigeria ya tura shi ƙasar London wajan babban abokinsa domin ya ƙarashe karatun sa a Chan, a sa'inda sarki ya ce muddin bai kammala karatun sa ba kada ya dawo masa gida. Bayan wasu watanni Saratu ta haifo kyakkyawan ɗanta wanda ya ci suna Junaid. Bayan wasu shekaru ta haifi Samira daga nan bata ƙara haihuwa ba.

Mami ta kasance tana iya ɗaukar duk abinda Saratu zata yi mata domin mace ce mai neman zaman lafiya ba tashin hankali ba. A ɓangare ɗaya kuma tana mai kewan ɗanta Sooraj. 
Bayan wasu shekaru Sarki ya ƙara aure wato Talatu, Talatu ta kasance mace mai kimala da kamun kai sannan mai haƙuri a komai, amma saidai tun lokacin da sarki ya aure ta Saratu ta hure mata kunne, yayin da ta sata suka haɗa hannu wajan gallaza wa Mami suna mai gasa mata aya a hannu. Talatu ta haifar wa sarki yara mata biyu ta farko Yusra sai kuma ta ƙarshe Fasma.

Ɓangaren Sooraj kuwa a ƙasar London ya kasance yana karanta Medicine ne domin burinsa shi ne ya zama babban likita. Bayan gama University ɗin sa ne ya dawo Nigeria. A yayin da Sarki ya buɗe masa babban asibiti. Sosai Mami ta farin cikin ganin ɗanta cikin ƙoshin lafiya. Sooraj kuwa mamaki ne ya kama shi ganin yadda yake da ƙanne har guda huɗu gashi Sarki ya ƙara aure bayan Saratu. Bayan Sooraj ya fara aiki ne ya dinga samun mutane suna kiranshi a ƙasashe da ban da ban domin kasancewarsa ƙwararren likita. 

Hakan ya sa yake tafiya kasashe waje yin aiki sai yayi watanni bai dawo gida ba. Dalilin hakan aka kuwa shi ne saboda Saratu da Talatu domin baya son tarihi ya sake maimaita kansa.

Wannan dai shine cikakken tarihin Sooraj.

**********
Horn Dpo ya yi hakan ya sa fadawa suka fito domin ganin waye. Tambayarsa suka fara yi waye shi hakam ya sa Dpo ya nuna musu police warrant ɗin shi. Ganin hakan ya sa suka barsa ya shiga harabar fadan.

Dakatar da shi daga yunkurin shiga ciki fadawan suka yi sannan suka bashi haƙuri gami da cewa. "Dole sai mun je mun isar wa sarki cewa wani ya zo kafin mu barka ka shiga".

Girgiza kai Dpo ɗin ya yi ya ce. "Shi ke nen nima ba zan dakatar da ku ba kuje ina jira".

Jin hakan ya sa ɗaya daga cikin fadawan ya shiga ciki sannan ya sanarwa sarki cewa yayi baƙo. Jin hakan ya sa sarki ya umarci bawan da ya shigo da baƙon nasa.

Jin hakan ya sa shi fita sannan ya sanar da Dpo cewar zai iya shigowa ciki. Jin hakan ya sa Dpo ya shiga ciki sannan ya gaida sarki tare da Mami. Umarni sarki ya yi masa da ya zauna, sannan ya saka a kawo masa abun taɓawa. Jin hakan ya sa Dpo ya ce 
"Ya gode domin a ƙoshe yake".

"Muna san sanin me ya kawo ka". Cewar sarki.

Amsa Dpo ya bashi da cewa. " Dama naji labarim cewa Zahra tana nan ne shi ya sa na zo domin neman ta".

Washe baki Mami ta yi sannan ta ce. "Kai mahaifin Zahra ne?".

Girgiza kai Dpo ya yi ya ce. "A'a bani da ma alaƙa da ita, ita ɗin yarinyar wata mai laifi ce a kurkuku kuma yanzu bata raye. Nazo neman ta ne saboda littafin mahaifiyar ta da tace a bata".

Kallon juna Mami da Sarki suka yi yayin da sarki ya ce . "Sooraj ya kai Zahra asibiti sakamakon wani wani ɗan ƙaramin matsala da ya faru".

"Asibiti kuma?". Dpo ya faɗa cikin rashi. Kallon sarki ya yi sannan ya ce. "Ranka shi daɗe shin wane asibiti ne ya kaita?".

Amsa sarki ya bashi da cewa. "Wallahi mu kanmu bamuda masaniya a kan inda ya kaita. Saidai idan zaka bi diddigin wayarsa".

Nan Dpo ya karɓi number Sooraj sannan ya fita. Shiga cikin motarsa ya yi sannan ya dialing ɗin number sa.

*************
Buɗe idanuwansa Sooraj ya yi sakamakon wayarsa da yaji yana ruri. Waige-waige ya fara yi chan ya hangi su Zahra kwance har izuwa wannan lokaci babu wanda ya buɗe idanuwansa.

Bin diddigin location ɗin da suke Dpo ya fara yi.

Gov. Musa Muhammad ne zaune kan kujera yayin da yake riƙe da tsadaddiyar shisha a hannu yana zuƙa. 

Kallon su Sooraj ya yi ya ce. "Wai su waye ku?, me ya sa za ku zo ku ɗaɗɗaure mu?, wai shin ba kai ne govnor Jigawa ba?".

Dariya gov. Musa Muhammad ya yi ya ce. "Ƙwarai da gaske, ni ɗin govnor ne, gaskiya yau ta kasance min babban rana a gare ni, burina na zama amshaƙi mai kuɗi wanda babu kamarsa a duniya ya cika domin ga yaran Mrs Lailah Abdullahi a hannu na".

Zaro idanuwa waje Sooraj ya yi a sa'inda mamaki ya bayyana kan fuskarsa. "Kana nufin waɗan nan mata ukun yaran Mrs Lailah Abdullahi ne?".

Amsa Gov. Musa ya bashi da cewa. "Ƙwarai kuwa, sune kuma sirrin zama amshaƙi, shekaru sha tara kenen ina neman waɗan nan yara sai gashi yau Allah ya nuna min su, lokacin mulkar wannan ƙasar ta yi bayan nayi amfani da su ukun nan wajan neman inda ajiyar kudaɗen Mrs Lailah suke sai nayi safaransu izuwa kasashen waje".

"Me ya sa tun wannan kwanaki ban san da cewar Zahra ƴar Mrs Lailah ba?". Sooraj ya faɗa cikin zuciyarsa.

Buɗe idanuwansu Umar da Aliyu suka yi tare da ɗora wa kan Gov. Musa. Baƙin ciki da takaici ne suka bi suka cunkushe guri guda a zuciyar sa.

"Me ya sa ka kasance mahaifi na?, tabbas babu mai rashin sa'ar mahaifi kamar ni. Ni ɗan naka ma baka ƙyale ba balle kuma ƴaƴan wasu". Cewar Umar.

Dai-dai wannan lokacin su Zahra suka buɗe idanuwansu. Kallon juna su ukun suka shiga yi. Ganin suna a ɗaɗɗaure ya sa Zahra kallon gov. Musa ya ce. "Kai ya zaku wani ɗaɗɗaure mu tamkar wasu akuyoyi?, ku zo ku kunce mu".

Murmushin mugunta Gov. Musa ya yi ya ce. "Kina da taurin kai tamkar mahaifiyar ki, ke ya kamata na fara koya wa hankali tare da waɗan nan ƴan uwan naki".

Taɓe baki Zahra ta yi ta ce. "Toh haka aka ce maka su ɗin ƴan uwa na ne?, dan ka ga muna kama, dama ai kowa yana da mai kama da shi a duniya, ni lokacin haɗuwa da masu kama da ni ɗin ne ya yi, ko kai nan ba za'a rasa mai kama da kai ba, amma ba zan yi fatan hakan ba domin kayi muni da yawa, ga kuɗin haram ka girman kai, ka kunce mu kafin na nuna maka asalin wace ce ni".

Kallonta Safira ta yi ta ce. "Can you just keep quiet, duk kin bi kin ishi mutane da surutu, muna cikin matsala an ɗaɗdaure mu har kin samu bakin magana".

Galla mata harara Zahra ta yi tare da yi mata kallon sama da ƙasa sannan ta ce. "Ke ina ruwanki da ni?, karki ga fa dan muna kama ki samu damar raina min hankali, kina gani na nan bana batin ta kwana yadda nake a ɗaɗdauren kika fusata ni zan iya durza bakin ki a bango".

Daka mata tsawa Sooraj ya yi!, sannan ya ce. "Zahra mene aka?, duk kin bi kin ishi mutane da surutu".

Kallon Safira Aliyu ya yi ya ce. "Safira dan Allah kiyi shiru". 

Kallonsa Zahra ta yi ta ce. "Malam ɗan sanda dama wannan ce Safira?, shi ya sa ranar nan da zanje kasuwa siyawa wannan Sooraj ɗin kayan shayi naji kace Shakira, ashe ita ce".

Kallonta Safira ta yi ta ce. "Ke mene aka ya za ki zo kina ɓata min suna, sunana Safira ba Shakira ba".

Duk abinda ke faruwa Amrah da Mk na kallo yayin da  suka kasa furta komai.

Saka wa gov. Musa Muhammad ya yi da kidnappers ɗin su kunce su Zahra. Kamar yadda ya umarta aka suka kunce su baki ɗaya. 

Ganin sun kunce su ya sa Zahra ta yi saurin buge su kidnappers ɗin. Tare da riƙe hannun Safira da Amrah. 

Nan take wani farin haske ya zagaye su ukun. Nan take mamaki ya kama gaba ɗaya mutanen wajan.

Nan take kidnappers ɗin suka fara dukan su Sooraj. Ganin hakan ya sa su Zahra suka saki wata iriyar razananniyar ƙara. Nan take kangon ya fara girgiza yayin da ginin ya fara rushe wa.

Cike da tsoro kowanne a cikin su a ya ja da baya. Cikin tsantsar mamaki su Zahra suka dubi kansu.

Da sauri suka kai dubansu kan ginin wajan ganin yana ƙoƙarin faɗo musu ya sa gaba ɗaya suka ruga a guje tare da saurin fita daga cikin wajan, nan take kangon gaba ɗaya ta rushe yayin da ginin ya zama ƙasa mai laushi tamkar sahara, a sa'inda gurin ya washe tamkar ba'a taɓa gini a wajan ba.

Yarfe zufan da ke ƙeto masa Aliyu ya yi. Kallon juna Amrah da Safira suka yi, tare da kauda kai gefe.

Da sauri gov. Musa ya kira yaransa yayin da ya dubi Aliyu ya ce. "Na ɗauke ka aiki ka ci amana ta saina nuna maka cewar duk wanda ya ci amana ta to yana baƙuntar lahira ne".

Murmushi wanda ya fi kuka ciwo Aliyu ya yi ya ce. "Kai a da tunanin ka ina maka aiki ne saboda kuɗi?, ko kayi tsammanin ni jami'i ne mai cin dunduniyar aikinsa da amanar sa?, ni samm ba haka nake ba, dama na kasance da kai ne domin kawo ƙarshen zaluncin ka ba wai na taimaka maka wajan cutar wasu ba".

"Kwanaki na faɗa maka cewar wani jami'i ya ceci matayen da ka sa a ayi safaran su, to ba kowa ba ne face ni ɗin nan da ɗanka Uwar, ka ɗauka bayan ka cutar da ƙanwar mahaifina Mrs Lailah sai na barka ka ƙara cutar da yaran ta, kaine kayi sanadiyar rabuwar su da mahaifyar su saboda wata banzar dukiya. Ka sa nayi kidnapping ɗin Safira da Zahra domin su je su nemo maka asalin inda dukiyar mahaifiyarsu yake, hakan ya sa nima kuma na biye maka domin ganin gudun ruwanka".

"Sakamakon ka domin Allah ba azzalumin bawansa ba ne tabbas ƙarshen ka ba zai yi kyau ba". Aliyu ya faɗa hawaye na sauka bisa fuskarsa.

Nan take tausayinsa ya kama kowanensu harda ma Safira wacce ta tsaya tana nadamar maganganu mara daɗi da ta faɗa mishi".

Girgiza kai gov. Musa ya yi ya ce. "Ba zan rabu da ku ba, sai kun gane wane ne ni, Umar kada ka biye musu tawo mu koma gida kaji".

Girgiza masa kai Umar ya yi ya ce. "Ba zan koma gidan ka ba, na tsane ka Abbah, me ya sa ka zaɓi zama cikin irin wannan ƙazamar rayuwar wacce bata da fa'ida?, ya kamata a ce ka zubar da komai, kamata ai a ce ka tuna da cewar mutuwa a koda yaushe zata iya riske ka, ya kamata ka shuka alkhairy kafin ka mutu, Abba ka tuba dan Allah".

Tsaki Abba ya ja!, sannan ya ce. "Kaima sun hure ma kunne ko, kaje zamu gani". Ya faɗa tare da shiga cikin motarsa yayin da kidnappers ɗin suka mara masa baya tare da barin harabar dajin.

"Wai ina Mk ne?, naga duk mun cika amma banda shi". Cewar Sooraj 

"Oho waya sani, ya ga abinda ya fi karfin sa ne, ya sa ya fece".

sannan ta ƙara da cewa. "Yau naga abinda yafi ƙarfin kaina, ohh Allah mai iko, ya nake jin sunan da suke ambata sak irin na mahaifiyata, koda yake ma ai mamata ta daɗe da rasuwa. Na so tana raye domin ta ga yau na haɗu da masu kama da ni, ga gini ya rushe daga ihuun mu, me yake faruwa ne, ni samm bana fahimtar komai"".

Kallon Aliyu Safira ta yi cikin nadama ta ce. "Kayi haƙuri yahya Aliyu, nayi maka kuskuren fahimta ne, samm ban kyauta maka ba dan Allah ka gafarce ni". Ta faɗa tana mai fashe wa da kuka.

Ganin hakan ya sa Aliyu ya ƙarasa inda take tare da rungume ta sannan ya fara rarrashin ta.

Da ido Zahra ta bisu da shi tare da taɓe baki. Maida kallonsa Umar ya yi kan Amrah sannan ya ce. "Amrah naji ɗazu lokacin da muke wajan masu kidnappers kika ce Babana ne ya kashe Mamata ta ya ya ki ka san da cewa mahaifina shi ne wanda ya kashe mahaifiyata?".

Murmushi Amrah ta sakar masa sannan ta ce. "Ni ɗin ina iya karanta mutum sannan ina iya karantar abinda ke cikin zuciyarsa, da kuma abinda yake tunani ko kuma abinda ya aikata a baya".

Zaro idanuwa gaba ki ɗaya suka yi. 

"Kaiiiiiii! Kaiiii!, kaiii!, chabb wa ya ga zuƙi ta malle, wannan ƙaryar ba zata yi alwala ba balle Sallah". Cewar Zahra da ke zaune ta ɗora ƙafa ɗaya kan ɗaya. Nan take hankulansu ya garzaya izuwa kanta.

Kallonsu ta yi ta ce. "Ya za ku wani bi ni da ido sai kace kunga wani abun al'ajabin?, ko naci wani abu ne ban baku ba?. Ku baku ji ƙaryar da wannan mai karen idanuwan take faɗi ba ne, wai tana karantar zuciyar mutum". Ta faɗa tana mai bushe wa da dariya.

Kallonta Umar ya yi ya ce. "Maganar ki gaskiya ce, babu ta inda hankali zai ɗau abinda Amrah ta faɗa".

Girgiza kai Amrah ta yi ta ce. "Ku yarda da ni tabbas gaskiya nake faɗa muku, idan baku yarda ba ku faɗa min me zan yi domin ku tabbatar?".

Miƙe wa tsaye Zahra ta yi tare da karkaɗe jikinta sannan ta ce. "Ni ce nan zan ƙure ƙaryar ki. Zan faɗi abu yanzu a zuciyata idan kin sa ki faɗa".

Girgiza kai Amrah ta yi ta ce. "Shi ke nen faɗi".

Kawar da kai gefe Zahra ta yi cikin zuciyarta ta ce. "Ni wallahi ma kashi nake ji sosai ya matse ni".

Dariya Amrah ta saki da shi sannan ta ce. "Haka ki ka ce kashi ki ke ji sosai kuma ya matse ki".

Nan take kunya ta kama Zahra. Dariya Sooraj da su Umar suka kwashe da shi.

Takaici ne ya kama Zahra ta ce. "Ƙarya ki ke ba haka na ce ba, haka na ce idanuwanki koraye tamkar koren ganye".

Girgiza kai Amrah ta yi sannan ta ce. "A'a ba haka ki ka ce ba, ki faɗi gaskiya".

Cikin fusata Zahra ta ce. "To sai me?, wane ne baya kashin?, ko ku nan za ku ce bakwayin kashin?, ta ya ya ma ki ka samu wannan baiwar?".

Amsa Amrah ta bata da cewa. "Nima ban sani ba".

Ɗaga hannu Safira ta yi ta ce. "Nima ina da baiwa wanda ban taɓa sanar wa da kowa ba".

Nan take kowanensu ya nutsu domin jin mene ne baiwar Safira.

Gyaran murya Safira ta yi ta ce. "Baiwa ta ita ce ina iya yin numfashi a cikin ruwa, sannan zan iya zama a nan wajan abu yana nesa da ni kuma na janyo abun ba tare da na tashi ba".

Ajiyan zuciya gaba ɗaya suka sauke!, kallon Zahra Sooraj ya yi ya ce. "To ke mene ne baiwar ta ki?".

Kallon kanta Zahra ta yi ta ce. "Ni?, ni ina da wani baiwa ne?. To ni dai baiwa ta bai wuce duk wanda ya nuna min shi jan wuya ne ina nuna masa ni gyatumar masa ce a janwuyanci, sannan bana ɗaukar raini ko shashanci, ina da neman tsokana sannan duk inda naga anyi ba daidai ba ina kokari wajan saita wajan. Karin daɗi kuma duk wanda ya taɓa ni ya tarowa kansa match domin ya ɗora ruwan dafa kansa ne". Wannan shi ne baiwa ta.

Taɓe baki gaba ɗaya suka yi, yayin da Aliyu ya ce. "Dama baiwar ki ba ta wuce ta rashin kunya ba".

Harara Zahra ta galla masa ta ce. "Malam ɗan sanda ka fita idona na rufe, zan maka rashin mutunci idan baka kiyaye ni ba".

Yatsune fuska Safira ta yi ta ce. "Excuse me, maintain your word's please, you can't just be talking to my boyfriend like that. Mind your word's please".

"Hahahaha!". Zahra ta kwashe da dariya tana mai yi tana mai tafa hannu. Binta gaba ɗaya suka yi da kallo. 

Kallon Safira ta yi ta ce. "Inda ranka zaka sha kallo, mutum ba ɗan kowa ba amma sai ya nuna shi ɗan wani ne, wai ta ya ma haka yi muke kama da ku?, banso hakan ta kasance ba. Wa za ki zo kiyi wa waɗan nan ƙazaman turancin naki, kinzo kina tuta baki gaba sai kace wata agwagwa. To ki tsaya a matsayin ki, ni bana son gutsiri tsoma, idan ban tsoma mutum a magana ta ba, bana son yana sako kan shi ciki".

Nufar inda Zahra take ta yi tare da nuna ta tace. "Ke a wa za ki ce min kada na sa baki?".

Amsa Zahra ta bata da cewa. "Ni a matsayin Auntyn ki, wai ba na ce idan manya na magana yara su daina da baki ba?".

"Wace ce babbar a nan?". Safira ta tambaya.

Amsa Zahra ta bata da cewa. "Ni mana. Kinga malama baturiya mai turancin Abcd, ya kamata ki nutsu. Kuma ya kamata ki sauke hannun da ki ke nuna ni da shi danni banƙi na ɓalla hannun ba".

Girgiza kai Safira ta yi cikin takama da girman kai ta ce. "Hey you stinky poor girl. Idan har kina takama da abinda ki ke ji da shi nafi yafi naki".

Murmushi Zahra ta yi sannan ta ce. "Ai naki ba zai taɓa fin nawa ba domin kuwa aljanu casa'in da tara ne a kaina, kuma da zarar ɗaya ya tashi sai ya nakaɗa miki na jaki wanda ba za ki iya bambance wa shin a duniyar mutane ki ke ko na matattu".

"Wai dan Allah mene haka ku ke yi?, wannan samm ba girman ku ba ne ba, kuda ku ke kama da juna maimakon kuyi farin ciki amma shi ne za ku tsaya kuna musayar yawu da juna". Cewar Umar.

"Allah ya kiyaye, ni samm bana son ganinta ma domin ganinta ma tashin zuciya yake sanya ni, ni da zan zamu wanda zai chanza min fuska ma da gudu zanje domin banason ganin wannan banzar fuskar tata".

Girgiza kai Zahra ta yi. "Uhmm yaro bai san wuta ba saiya taka. Tirrr shashashar banza kawai mara hankali. Ni na faɗa miki nafi ƙarfin ki wallahi, na gani na bari ƙwalelen agalawa. Idan kina takama da kuɗi ni da Allah na dogara Kuma idan kin isa kizo ki gafza faɗa da ni kiga yadda zan yi miki shegen duka.

Tsaki Safira ta buga. A sa'inda Amrah na gefe tana karantar zuciyoyin Zahra da Safira. Yayin da Zahra na faɗin."wallahi yarinyar nan ta shigo hannu na ko saina yi mata dukan kawu wuka, domin saina chanza mata kamanni, shegiya mai bakin triangle".

Yayin da ɓangaren Safira ke faɗin. "This girl is crazy, wannan daga ganinta ƴar daba ce, ya kamata naja baki na domin wannan tafi ƙarfin a kirata ƴar jagaliya, wannan shugaba ce a jagaliyan ci".

Murmushi kawai Amrah ta yi bayan gama karantar kowanensu da ta yi.

Maida kallonsa Sooraj ya yi kan Aliyu ya ce. "Mene haɗin ka da Mrs Lailah?, ɗazu naji kana cewa Mrs Lailah ƴar Uwar ka ce?".

Shiru Aliyu ya yi na ɗan wasu lokuta kana daga bisani ya ce. "Eh ita ɗin ƙanwar mahaifina ce".

Ana tsaka da haka tsayuwar mota a wajan. Fitowa Dpo ya yi daga cikin motan tare da fara waige-waige.

Hango shi da Zahra ta yi ya sa ta saurin koma wa bayan Sooraj ta ce. "Dan Allah ka ɓoye ni, wannan mutumin yana zuwa zai ce zai tafi da ni".

******
"Har yanzu fa mun kasa samun diddigin du Aliyu, ni fa damuwata kada muje wani abu ya cutar da su". Cewar Daddy.

Tagumi Mom ta yi yayin da zuciyarta ya cika fal da tsoro.

"Allah ka sa duk inda suka shiga ya kasance suna cikin tsaro". Cewar Grandma.

**********
Gov. Musa na zaune parlour yana shirya mugayen plan kan yaran Mrs Lailah ya ji ƴan sanda sun shigo parlour tare da yaransa.

Miƙe wa Gov. Musa ya yi ya ce. "Me ya kawo ƴan sanda kuma a gida na".

Nuna shi Usman ya yi ya ce. "Officers shi ne wannan ki tafi da shi har sai ya fito mana da ɗan uwan mu da ya sace".

Kallonsa Gov. Musa ya yi ya ce. "Usman are you okay?, is something wrong with your brain?, ni kaida ƙannenka za ku kawo wa ƴan sanda?".

"Eh mun kawo ɗin". Cewar Ramlat sannan ta ƙara da cewa. "Am sorry to say, Abba you are heartless, samm bamu yi dacen mahaifi ba. Police maza ku ɗauke shi ku tafi da shi".

Kallon sa ƴan sandan suka yi tare da nuna police warrant ɗin su.

Kallon ƴan sandan Gov. Musa ya yi ya ce. "Dan Allah kada ku biye musu, ta ya Uba zai sace ɗansa?".

Amsa ɗaya daga cikin police ɗin ya basa da cewa. "Sanin hakan ne ya sa muka zo. Ya kamata kayi cooperate da mu. Domin duk abinda ka faɗa a nan will be use in court".

Miƙe wa tsaye Gov. Musa ya yi ya ce. "Ku faɗa duk abinda ku ke da buƙata ni zan baku, amma dan Allah kada ku kaini kotu domin ni ɗin babban mutum ne kuma ba zan so mutunci na ya zube a gaban mutane ba".

"Ka bamu haɗin kai, dan ka kasance babban mutum ɗin ne ya sa ka ga muna maka magana a haka da a ce wani ne da tuni mun tasa ƙeyar sa gaba da bindiga dan haka kayi surrender kawai".

"Shi ke nan". Gov. Musa ya faɗa yayin da ya bisu suka tafi police station.

*******
Hango su da Dpo ya yi ne ya sa ya nufi inda suke. Cike da zallar mamaki yake bin Amrah da Safira da kallo. Cikin ransa ya ce. "Dama ƴan uwan Zahra na raye, dole na sanar da Hajiya Binta wannan lamari".

Ƙarasawa inda suke ya yi sallama riƙe a bakinsa. Amsa sallamar suka yi gaba ɗaya.

Kallon su ya yi ya ce. "Wane ne Sooraj a nan wajan?".

Ɗaga hannun sa Sooraj ya yi ya ce. "Ni ne me ya faru".

Amsa Dpo ya bashi da cewa. "Dama zuwa nayi saboda Zahra, tana Ina?".

Amsa wa Sooraj ya yi da cewa. "Ga Zahra kana kallo". Ya faɗa yana mai nuna Safira.

Murmushi Dpo ya yi ya ce. "Ni fa ba yaro ba ne ba, Zahra idanuwanta ba blue ba ne brown ne ka ga wannan ba Zahra bace. Dama Hajiya Binta ce ta ce na kawo mata wannan littafin amma tunda bata nan bara na koma".

Jin ya ambaci Hajiya Binta ya sa Zahra ta yi saurin fito wa daga bayan Sooraj. Sannan ta ce. "Gani nan Dpo".

Kallonta Dpo ya yi ya ce. "Dama kina nan laɓe wa ki ka yi?, tom shi ke nen dama Hajiya Binta ce ta ce. "Na kawo miki wannan littafin yanzu kuma naga harda ƴan uwanki kinga da su za ki karanta wannan littafin mahaifiyar taku".

Dariya Zahra ta kwashe da shi sannan ta ce. "Dpo ba fa ƴan uwa na ba ne ba, su ɗin kawai kama suke da ni bakomai ba".

"Tabbas ƴan uwan ki ne su ɗin, kuma kema ƴar uwar su ce". Waigawa gaba ɗaya suka yi domin ganin waye. 

MK suka gani zaune kan dutse tashi ya yi tare da ƙarasawa inda suke.

Kallonsa Safira ta yi ta ce. "Ta ya ya muka zama ƴan uwa ɗaya?".

Amsa wa Mk ya yi da cewa. "Ta hanyar mahaifiyar ku, wacce take tare da ke a gida ita ɗin ba ita ce asalin mahaifiyar ki ba, ita ɗin kawai ta raine ki ne a matsayin ƴar cikinta".

"Ta ya ya to hakan zata kasance?". Cewar Amrah.

Amsa wa Mk ya yi ya ce. "Ku karɓi littafin da ke hannun Dpo daga nan za ku fahimci komai da komai".

Miƙa hannu suka yi tare da karɓar littafin sannan su ukun suka samu guri suka zauna.

Jikin kowanensu ne ya yi sanyi. A hankali Zahra ta fara ƙoƙarin buɗe wannan littafi.

*BARKA DA SHIGOWA SABUWAR SHEKARA, ALLAH KA SA MUGA ALKHAIRY DA KE CIKINTA🙏🙏🙏*

*MU HAƊU A PAGE NA GAMA DOMIN GANIN MENE NE CIKIN WANNAN LITTAFI*

LIKE AND SHARE FISABILILLAH 🙏🙏🙏

ALƘALAMIN ✍️
A'ISHA M.B💞💞💞
ZINARIYAR JAJIRTATTU.


بسم الله الرحمن الرحيم 
*BISSMILLAHI RAHAMANI RAHIM*
Da sunan Allah mai rahama mai jinƙai!

Buɗe  littafin da Zahra ta yi keda wuya ta ga an rubuta . "Ban yarda wani ya buɗe littafin nan in ba jini na ba".

Ajiyan zuciya su Zahra suka sauke sannan ta buɗe ɗayan page ɗin.

"Duk abinda zan rubuta ina rubuta wa ne cikin ƙunci da dana sanin yarda da na ɗora wa Mutane ne, sannan ina rubuta wa da jini na da kuma hawaye na, ban sani ba ko daidai nake aikata wa ko ba daidai ba"

"Da farko dai sunana Lailah Abdullahi wanda haka fi sani da Mrs Lailah, ni ɗin haifaffiyar garin Jigawa ce. An haife ni ne a shekara ta alif ɗari tara da saba'in (1970). Na gama makarantar secondary ina da shekaru sha shida wato a shekarar ta alif ɗari tara da tamanin da bakwai(1987). Mahaifina da mahaifiyata suna matuƙar ƙaunata kasance wa ta mace ɗaya tilo cikin ƴan uwa na, ina da yayyi maza wanda suke matuƙar ji da ni Yahya Yusuf sai kuma Ibrahim. Yaya yusuf shi ne babban ɗa ga mahaifin mu mai suna Salisu, sai kuma ya'ya Ibrahim na biyu ni kuma ta ƙarshe. Gaba ɗaya muna nuna wa juna sosai fiye da yadda muke ƙaunar kanmu. Mahaifin mu ya kasance babban ɗan kasuwa yayin da ya mallaki duniyoyi masu tarin yawa, hakan ya sa ya kudiri aniyar cewa dole ɗaya daga cikin yaransa su gaje shi. Amma yayyi na guda biyu sam basu da ra'ayin yin aiki irin na mahaifin mu. Amma fuskantar cewa mahaifin mu yana son ɗaya daga cikin mu ya gaje shi, hakan ya sa na nemi admission yayin da na zaɓi course ɗin business administration wato (Gudanar da kasuwanci). Ba dan raina yana son hakan ba sai dan kawai na faranta wa mahaifina rai. Na fara karatu na a University wanda ke a Zaria wato Ahmadu Bello Zaria (ABU) wanda aka kafa a shekara ta alif ɗari tara da sittin da biyu (1962). Bayan fara wa ta Ya'ya Yusuf ya yi aure a (1988) wanda haka ci aka sha. Bayan shekara ɗaya matar yayana ta haifo ɗa namiji wanda ya ci suna Aliyu. Haka komai ya cigaba ba tare da samun wata matsala ba, ana tsaka da haka na haɗu da Abdullahi wanda shima yake karatu a Ahmadu Bello saidai  yana karantar political science shi da babban abokinsa mai suna Musa Muhammad wanda mahaifinsa burinsa shi ne ya karanci engineering amma saboda tunanin cewa siyasa ta fi kawo kuɗi sai ya chanza course ya koma political science. shima yana da budurwa mai suna Khadijah. Gaba ɗaya mu huɗun muka zama aminai na kud da kud, ko ina tare muke zuwa idan haka ganni  za'a ga Abdullahi idan haka ga musa ba za'a ga Khadijah, haka rayuwa ta cigaba yayin da kanmu ya kasance a haɗe. Musa ya bayyana wa khadija soyayyar sa, a sa'inda ya kai kuɗin ta haka saka musu rana, cikin kwanaki ƙalilan haka ɗaura musu aure. Ni da Abdullahi muna son juna yayin da ita kanta makaranta ta shaida hakan. 

A lokacin Abdullahi da Musa suka riga ni gama University yayin da su biyun suka nemi takarar shiga siyasa, cikin sa'a Abdullahi ya yi nasara yayin da shi kuma Musa bai yi nasara ba domin babu wanda ya karɓe sa hannu biyu".

Abdullahi ya zama babban ɗan siyasa ya yi alƙawarin gyara ƙasar sa da mutanen cikin ta. Musa ya ji aushi sosai ganin abokin saya samu takara shi bai samu ba, hakan ya sa ya ɗora tsanar duniya a kan abokin nasa, a yayin da yake zuwa wajan Abdullahi da fuska biyu na kirki da kuma na mugunta". 

"Bayan na gama makarantar University na karanta master's da degree tareda yin PhD na fito da first class upper, na fara business, cikin ikon Allah na tara dukiyoyi na cikin shekaru uku na gina kamfanoni na kaina guda goma manya-manya a ƙasashe da ban da ban. yayin da duk suke ɗauke da sunana.

 "Akwai (LAILAH INVESTMENTS) wato na zuba jari a kasuwanci ko cikin wasu kamfanoni wanda na gina a garin Jigawa".

"Na biyu (LAILAH INDUSTRIES)wato kamfanin samar da kayayyakin sawa da masana'antu, kamar su na'ura, kayan gida, da kayan masarufi shi kuma na gina a garin Kano".

na uku (LAILAH ENTERPRISES) na gudanar da daban-daban na fannin kasuwanci shima a garin Jigawa.

Sai (LAILAH VENTURES) shi ne na ƙirƙirar sabbin dama a fannonin kasuwanci kamar zuba jari, haɓaka sabbin fasahohi, ko samar da sabbin sabis shi kuma a garin Abuja".

(LAILAH GLOBAL). Yana faɗaɗa zuwa kasuwannin duniya, samar da kayayyaki ko sabis ga kasuwannin duniya, ko yin ciniki a kasashe da dama". 

"In brief dai sunayen  sauran sune, (LAILAH HOLDINGS) na riƙe kadarori daga wasu kamfanonin. Sai LAILAH CORPORATION, LAILAH TRADING wato na siye da siyarwa. 

"( LAILAH SOLUTION). wato na warware matsalolin al'ummar muminai ga wanda basuda aikin yi tare da basu aikin da kuma biyan su kuɗi mai tsoƙa sannan na taimakon talakawa wanda ke a halin tsaka mai wuya, yayin da haka ɗauki masu aiki sama da ɗari biyu wanda suke aiki. Na ƙarshe shi ne (LAILAH GROUP)". Alhamdulillah na samu dukiyoyi marasa misaltuwa a sa'inda mutane ke tunanin ko maganin kuɗi nayi ganin lokaci ɗaya Allah ya ɗaukaka ni a duniya. Bayan kamfanonin da na buɗe na mallaki gidaje a ƙalla guda talatin da biyar, sannan na mallaki motoci sama da ashirin. Ina da gidaje na haya wanda ake wa lakabi da LAILAH HOUSES".

Yayin da Yahya na mai suna Ibrahim ya auri matarsa mai suna Zainab a shekara ta alif ɗari tara da shassa'in da biyar (1995).

Nida Abdullahi munyi auren soyayya. Farko mahaifi na bai so aurena da shi ba kasancewar ɗan siyasa, sai daga baya mahaifiyata Amina ta saka shi ya amince, bayan auren mu da shi Aliyu ya dawo wajen mu da zama sakamakon rashin haihuwa da ban samu da wuri ba. Aliyu ya na so na fiye da yadda yake ƙaunar mahaifiyarsa, nima kuma ina ƙaunarsa sama da kaina. Izuwa wannan lokaci ina da shekaru talatin a duniya, amma har izuwa wannan lokacin ban samu haihuwa ba.

"Ana tsaka da haka Musa ya zo min office ɗina tareda wasu takaddu da shi da mutanen da suke harƙallah da shi, sannan ya bani shawarar cewa na sanar da mutanen da ke ma'aikatan da ke aiki a ƙarƙashi na cewa su kawo yaransu za'a basu scholarship na karatu harda aikin yi a ƙasar waje, amma sai da sa hannu na hakan zata faru".

Jin hakan ya sani shiga cikin farin ciki mara misaltuwa ba tare da wani tunani ba na karɓi takardar sannan na saka hannu a ciki. Bayan sun tafi naje na sanar da duk ma'aikatan da ke kamfanoni na cewa su kawo ƴaƴansu an ɗauki nauyin karatun su. Cikin farin ciki mutanen da basu ji ba basu gani ba suka zo da ƴaƴan su washe garin ranar sannan a lokacin Musa ya zo da motoci suka kwashe yaran. Lokacin banyi tunanin komai a kansa ba kasancewar munyi University ɗaya da shi. A kwana a tashi ɗaya daga cikin ƴan aikin Abdullahi ya zo ya sanar da ni cewa ashe duk yaran da Musa ya saka a tafi da su ba karatu suke zuwa yi ba, yana amfani da su ne wajan yin baƙaƙen harƙallolin sa irin su karuwanci safaran miyagun ƙwayoyi, sata safaran mata. Hankali na ba ƙaramin tashi ya yi ba yayin da na sanar da mijina duk abinda ke  faruwa, hakan ya sa mijina ya shiga kwantar min da hankali sannan ya ce zai sa a binciki gaskiya a kan Musa.

Naci kuka kamar ba gobe a yayin da nake jin kunyar ma'aikata na domin duk a cikin su babu wanda ya san abinda ke faruwa. Samm a lokacin ban san da wane ido zan dube su ba. Ganin ba zan iya jure wa ba hakan ya sa naje har gidan Musa sannan nayi masa gargaɗi tare da bashi umarnin cewa ya dawo da yaran da ya kwashe. A yayin da ya ce min ba zai dawo da yaran ba muddin mijina bai sauka daga kan kujerar siyasa ya bashi ba. Nan na nuna masa cewar indai kujera ce zai samu amma ya dawo da wannan yara, sannan na ce idan kuma bai dawo da wannan yara ba zan tona masa asiri.

Nan ya saki dariya sannan ya ce min nayi duk abinda na gadama.

Bayan barin gidansa da sati ɗaya ina gida haka kawo min letter na cewar inzo yanzu inga abinda ke faruwa a kamfani na. Cikin tashin hankali nida mijina muka je. Bayan mun isa chan naga abinda ya yi matuƙar tada min da hankali Nan take gaba na ya yanke ya faɗi. Wasu daga cikin yaran da Musa ya kwashe ya tafi da su ne kwance rai a hannun Allah yayin da  dukansu matan suka mutu sakamakon cutar HIV/AIDS da suka kamu da shi tare da cutar Cancer.

Ɓangaren ɗaya kuma iyayensu ne ɗurƙushe suna kuka tare da dana sanin kawo yaransu.

Faɗuwa nayi kan gwiwowina ina mai fashe wa da kuka, yayin da nake ji tamkar raina zai fita. Ji nayi dama ban zo duniya ba. Duk ta dalili na waɗan mata guda ashirin da biyar suka rasa rayukansu, da a ce ban saka hannu ba da hakan ba ta kasance ba. Banyi aune ba naga ma'aikata na sun fara jifa na da duwatsuna, nan waɗan da ke bani tsaro suka shiga kare ni. Duk da hakan ban ga laifin su ba, domin gaba ɗaya laifi na ne".

"Nan mijina ya maida ni gida. Musa ya kai takardar da na saka hannu a kai na amincewar kwashe yara a tafi da su ƙasar waje zuwa kotu. hakan ya sa mutane suka yi zaton cewar ina safaran yara mata tare da miyagun laifuka. Nan take ko ina a garin ya ɗauki hakan cewar ni ɗin ina aikata miyagun laifuka hakan ya sa, katu ta bada umarnin cewa a kama ni domin yi min hukunci.

Bayan mahaifi na yaji labarin abinda ya faru ya sa shi zuwa har gida na sannan ya tsine min, yace babu ni babu shi, na janyo mana abin kunya a cikin ahalin mu, abinda nayi masa ba zai taɓa yafe min ba. A nan ne kuma ya samu ciwon hawan jini yayin da ƙafafuwan sa suka daina aiki ya koma yana zama a kan wheel chair.

"Nayi kuka sosai yayin da na rasa wa zai kaiwa kuka na, domin kuwa kowa ya guje ni. A lokacin ne na bayyana wa mijina sirrin da ban taɓa faɗawa kowa ba na cewar ina da ajiyayyun dukiyoyi cikin wani daji mai hatsari  gaske kuma iya thumb print ɗina ne zai iya buɗe wa sai kuma wani abu guda ɗaya. A lokacin ban bayyana masa mene ne ɗayan matakin da zai buɗe wajan ba. Kafin nayi aune abinda na faɗa wa mijina yaje kunnen Musa. Ashe mijina da Musa bakinsu ɗaya. Nan Musa ya shiga lalube ina ne inda gaba ki ɗaya dukiyoyi na suke da takardun kamfanonin da na mallaka tare da gidaje na da motoci na.

"A lokacin na rasa inda zan saka kaina, yayin da naji kamar na kashe kaina na huta". Nan  ƴan sanda suka ba zama nema na ko ina yayin da haka kafa hotuna na a  yanar yaɗa labarai. 

"Ina zaune nida Aliyu a parlour muka ji shigowar ƴan sanda da mijina yayin da mijina wato Abdullahi ya nuna ni sannan ya ce su kama ni su tafi da ni. Nayi mamaki sosai ganin mijina shima azzalumi ne, ban san da cewa Abdullahi zai iya butulce min ba sai a wannan rana. Nan na shiga roƙon su yayin da Aliyu ya tsaya a kusa da ni ya ce babu wanda zai tafi da ni.  Nan Abdullahi ya ture Aliyu cikin rashin sa'a kan Aliyu ya bugu da bango sannan ya faɗi kan ƙarfen kujera. Nan take ya suma yayin da kansa ya fara fidda jini. Nan hankali na ya tashi yayin da suka kama ni suka saka min handcuff Aliyu kuma suka wuce da shi asibiti. Haka a gaban idanuwan mijina haka tafi da ni police station.

Ina police station naji cewar sanadiyata Aliyu ya samu cutar mantau. Nan mahaifina ya ƙara ɗora tsanar duniya ya a kaina. Nan haka yanke min hukunci kisa ta hanyar rataya. Na roƙi ƴan sanda su kaini naga iyaye na sannan na tambayi mijina a wane dalili zai ci amana ta sannan ina son naga Aliyu na nemi gafarar sa. Kamar yadda na buƙata haka ƴan sanda suka kaini wajan ƴan uwa na nan mahaifina ya kore ni sannan ya ce ayi min abinda yafi kisa idan akwai. Haka ma shiga kuka s yayin da babu wanda ya gane cewar duk sharri haka yi min sai mahaifiyata wacce ta yarda cewa ban aikata hakan ba. Nan suka kaini gidana wanda muke zaune nida Abdullahi shima muka tarar an rufe ƙarshe naji labarin cewa an siyar da gidan. Nan kuka yaci ƙarfi na ina rusa kuka na zama tamkar marainiya kowa ya guje ni, bani da wanda ya tsaya min lokacin da nake da buƙatar hakan. Nan suka kaini asibitin da haka kai Aliyu yayin da suka ce ba za su bani damar ganinsa ba. Ba yadda na iya haka suka mayar da ni police station.

**************
Hawayen da ke zubo wa kan fuskarta Zahra ta share. Yayin da su Safira, Amrah da su Umar tare da su Sooraj ke hawaye.

Buɗe page na gaba Zahra ta yi ta ga babu komai. Mamaki ne ya kamata sannan ta ce. "Me kuma ya faru a gaba?, wane ne zai bamu amsar sauran tambayoyin namu?".

Daga sama ji ance. "Ni ne nan zan baku amsar sauran tambayoyin ku". Cewar MK.

AISHA MB💞💞💞

بسم الله الرحمن الرحيم 
*BISSMILLAHI RAHAMANI RAHIM*
Da sunan Allah mai rahama mai jinƙai!

*🔥KUNDIN CINIKAYYA* *🌎  

_______________________
Ƙarasowa wajan Mk ya yi sa'anan ya sauke nannauyan ajiyan zuciya ya ce. "Duniya mai cike da ruɗani, tana ɗauke da launin zafi da sanyi, a wannan duniyar kowane ɗan adam yana rayuwar a irin wannan matsayar, wasu zukatan sukan kasance masu zafi, wasu kuma sukan kasance masu sanyi,  idan ka so chanza rauninka, zaka juyar da shi da muhimmin abu domin gyara manufofi, domin ƙalubalantar wasu masu zuwa dole ka kasance mai taka tsantsan tare da kiyaye abubuwa da yawa na rayuwa, ire-iren duniyoyi sukan bambanta kuma mukan samun labarbarin su, duniya mafi hatsari a ciki ita ce duniyar da muke a cikin ta, ita ce ba ka iya ka bambance maƙiyi da masoyin ka. A dai wannan duniyar, maƙiyi ya kan zama amini na tsohon shekara da shekarunka baka sani ba, ita wannan duniyar ba duniya bace na hutawa ko na jin daɗi ba, duniya ce da haka samar da ita domin mu tafiyar da rayuwar mu da tunani mai kyau, idan ka aikata daidai a cikinta, toh za ka ga daidai, idan ka aikata saɓanin haka toh zaka riski saɓanin haka, lokaci baya jiran mutum a wannan duniyar, sai dai mutum ya jira shi, da zarar ya zo kuma zai tafi. Al'amarin da ya fi bani tsoro shi ne labarin Mrs Lailah. Abinda ta sani kawai ta rubuta wa a wannan littafi amma bashi ba ne ainihin gaskiyar ba, abinda ya faru da ita gaskiya ne domin ni kaina na shaida hakan amma kan mijinta ba gaskiya ba ne ta yi masa gurguwar fahimta".

Kallonsa Umar ya yi sa'anan ya ce. "Toh mene ne ainihin gaskiyar?".

Sauke ajiyan zuciya Mk ya yi a karo na biyu sannan ya ce. "A lokutan da suka shuɗe, bayan Lailah ta zo ta sanar wa Abdullahi cewar abokinsa Musa ya ci amanarta ya karɓi sa hannunta domin safaran mata ba tare da saninta ba, hakan ya sa Abdullahi wato mai gida na ya tafi izuwa gidan Musa. Shigar shi ke da wuya ya ga sun kafa hujjojin su a kan kujera na cewar da amincewar Lailah aka yi safaran mata. Ganin hakan ya sa ran mai gida na ya ɓaci sannan ya ce wa Musa da kada ya aikata hakan a gare ta domin kuwa bai cancanci ya samu irin wannan sakayyar daga gare shi ba bayan duk gwagwarmayar da shi da Lailah suka sha wajan samar masa gurbi na karatu sannan har ya kai matakin da yake kai a lokacin. Musa ya nuna girman kai sannan ya ce shi ba zai faɗi gaskiya ba muddin bai bashi kujerar sa na shugaba ba. Jin hakan ya sa hankalin Abdullahi ya rabu izuwa gida biyu sa'anan ya ce ya amince zai sauka daga kan wannan kujerar shi ya au amma ya tabbatar da cewa bai furta wa mutane cewar Lailah ita ce take safaran yara. A gaba na da gaban mutanensa Musa ya yi wa Abdullahi alƙawarin cewa ba zai yaɗa abinda ya faru ba, muddin ya saka hannu to zai dawo da yaran da suka ɗauka. Jin hakan ya sa Abdullahi ya tafi office ɗinsa sannan ya rubuta ya ajiye aikin sa kuma yana son Musa ya au kujerar a maimakon sa. Nan letter da Abdullahi ya rubuta ya je hannun prime minister yayin da haka haɗa zama na politics ana tattaunawa ga me da hukuncin da Abdullahi ya yanke. Kuma shi Abdullahi ya yanke hakan ne ba dan komai ba sai dan samun kwanciyar hankalin matar sa mafi soyuwa a gare sa, ya bar dukkanin abu wanda ya shafi siyasa ba tare da ya sanar da Lailah hakan ba domin idan ta sani ba za ta ji daɗi ba. 

Bayan kwanaki da faruwar hakan kwatsam Musa ya watsa wa gari cewar Lailah na safaran yaran mutane har maganar ta kai kotu. Hankalin Lailah da Abdullahi sunyi matuƙar tashi sosai, amma hankalin mai gida na duk ya fi tashi domin kuwa sabo da wannan abun ya sauka daga kan kujerar siyasa. Ana haka suka ji labarin an kawo gawauwakin yaran da haka tafi da su ƙasar waje. Nan suka je kamfanin Lailah yayin da mutane suka fara jifan su. Nan ma'aikatan wajan suka samu fetir suka babbakawa kamfaninta wuta suka ƙona shi ƙurmus sannan suka sawa Abdullahi da Lailah duka a titi. Lailah kuka shima yana yi yayin da suka rasa inda za su sa kansu. Da ƙyar suka iya cetar kansu. Bayan sun koma gida Abdullahi ya je wajan Musa sannan ya yi masa faɗa hakan me ya sa zai ci amanarsa bayan ya yi masa alƙawarin cewa zai ajiye sirrin ba zai fitar ba sannan ya ce zai dawo da su cikin ƙoshin lafiya. Kun san wane martani Musa ya bashi?".

Da sauri su Aliyu suka girgiza kai sannan suka ce . "A'a".

Amsa Mk ya basu da cewa. "Martani da ya basa da cewa, dama chan faɗuwar ka nake son gani ba cigaban ka ba, kai a waye za ka sani abin da zuciyata ba ta yi niyar yi ba?, ina zaune da kai ne kawai saboda dukiyar matarka, kuma ya yanzu na samu domin da bakinka ka faɗa min cewa dukiyoyin matarka suna cikin wani daji a garin nan amma baka san ina ba ne. Ni kuma yanzu ka gama yi min amfani domin dama chan faɗuwar ka nake so ba cigabar ka ba". Abdullahi bai san sanda hawaye suka fara bin kan ƙuncin sa ba ya ce da shi. "Ban taɓa tunanin cewa za ka iya zama maƙiyi na ba, duk da cewar an ce masoyinka na yau na iya zama maƙiyin ka na gobe sannan kuma maƙiyin ka na yau kan iya zama masoyin ka na gobe, amma kai ka zama maƙiyi na kawai dan abin duniya!. Ban taɓa  zaton kai amini na zai so ganin faɗuwa ta ba, ni a koda yaushe nasarar ka nake son gani amma kai ba hakan ne a zuciyarka ba na zauna da kai da zuciya ɗaya tilo kai kuma da mummunar zuciya da kuma mummunar manufa a gare mu ni da matata".

Musa ya girgiza kai ya ce mishi. "Wannan kujerar ni ya kamata na au amma kai ka au tun daga lokacin na ƙudiri aniyar cewa saina kawo ƙarshen ka, da kai nayi niyyar na yi wa sharrin abin da nayi wa matarka sai kuma na chanza ra'ayi na ya koma kanta". 

"Toh me ya sa ba ka tsaya iya ni kaɗai ba ka saka da matata?, ni ne abokin ka bai kamata wannan al'amarin ya shafi Lailah ba". Cewar mai gida na. Jin hakan ya sa musa ya daka masa tsawa! ya ce  da shi. "Dole ne ya taɓa ta domin ni duk wanda ya haɗa halaƙa da kai toh maƙiyi na ne, koda kuwa a ce wanda ya kawo ni duniya ne, matata ma na kashe ta ba dan ta gano ko ni wane ne ba sai dan mu'amala da take yi da Lailah hakan ya sa ita ma na aikata barzau wato lahira, yanzu kuma ina zaune ne da Umar iya ɗan da ta haifa min".

Nan take gaban mu ya yanke ya faɗi jin abinda ya faɗi. Tsugunnawa mai gida na ya yi ya fara bashi haƙuri ganin hakan ya sa nima na tsugguna na taya mai gida na bada haƙuri Kasancewar sa mai taimako kuma dogaro a gare ni. Babu irin roƙon da ba mu yi masa ba amma bai yarda ba hakan ya sa muka je kotu ba tare da sanin kowa ba domin mu nemar wa Lailah adalci amma alƙali ya ce ba zai karɓi ƙorafin mu ba muddin ba mu da hujja". 

Ajiyan zuciya Umar ya sauke!, sa'anan ya ce. "Ka saka ni cikin ruɗani!, ban gane abin da ka ke faɗi ba, kana nufin iya ni kaɗai mahaifiyata ta haifa?".

Amsa Mk ya bashi da cewa. "Ƙwarai da gaske kai kaɗai ne ɗansa sauran ukun ba ƴaƴansa ba ne shi ya sa ya fi baka kulawa fiye da su".

Furzar da iska mai zafi Umar ya yi waje ya ce. "Toh a ina ya same su kenen?". 

Martani Mk ya ba wa Umar da cewa. "Ai ban ƙarasa labarin ba tukun nan ko, ka bari na ƙarasa a nan za ka san inda mahaifinka ya same su".

Ya faɗa sannan ya cigaba daga inda ya tsaya.

"Ana haka Abdullahi ya kai Lailah izuwa wani guri mai hatsari sabo da kada ƴan sandan da suke neman ta a gari su kamata ko kuma jama'a su ganta domin za su hallaka ta ne kai tsaye.

 mahaifin Lailah ya buƙaci yana son ganin mai gida na hakan ya sa na kai mai gida na wajan sa. Samun mai gida na ya yi ya ce ya samu labarin duk abubuwan da suke yawo a gari kan ƴarsa Lailah, kuma ya san da cewa mai gida na ya je ya ɓoye Lailah a wani guri, idan yana son cetar kansa ya fito da Lailah ya miƙa wa ƴan sanda ita domin ta karɓi hukunci daidai da laifin da aikata idan ba haka ba zai sa ƴan sanda su kama shi. Abdullahi ya ji tsoro sosai da jin kalamansa, hakan ya sa ya rasa duk wata nutsuwa da kwanciyar hankali. Babu abin da yake tunani sama da rayuwar matarsa domin gaba ɗaya gari ita ake nema. Bai kamata mace mai daraja da kima da kuma taimako ta shiga irin wannan hali ba amma kaddara tana iya faruwa ga kowa. Bai san a wace hali Lailah take ba burinsa kawai shi ne Allah ya sa tana cikin ƙoshin lafiya. 

Ɓangaren Lailah kuwa ta yi rayuwa a cikin daji na tsawon sati ɗaya a yayin da babu abin da take ci in banda ganyayyakin cikin daji. Duk ta bi ta rame ta yi baƙi gaba ɗayanta. Naje na same ta lokacin Abdullahi ya sani naje na dawo da ita amma na rufe fuskata da ƙyalle domin ba ta taɓa sani na da mijinta ba naje a matsayin mai taimaka mata. Na ce ta biyo ni muje amma ta ce min. 

"Rayuwata tana min wuya yanzu, ina jin bani da wata hanya da zan bi, gaba ɗaya sunana ya lalace a idan duniya amma ni na san Allah shi ne mai jiƙan bayinsa yana sane da ni, kuma Allah shi ne zai saka min da abinda haka aikata min. Amma a yanzu bani da madogaro ji nake dama ban yi kuɗi ba, ji nake dama a talaka na zo ina jin cewa dama banzo duniya ba, duk ta dalili na waɗan nan yara suka mutu, wannan yana sanya ni  jin cewa na yi ɓarnar da ba zan iya gyara wa ba, na saka al'umma kuka duk kuma ni ina jin cewa tabbas kashe ni ɗin shi ne zai zama adalci domin bani da wata dama da zan samu yanzu a wajan al'umma". Ta faɗa cikin raunatacciyar murya yayin da hawaye ke bin kan ƙuncinta. 

Kallonta nayi cikin tausaya wa na ce. "Kada ki furta irin waɗan nan kalaman, wannan yanayin yana iya faruwa ga kowa a kowane lokaci. Kamar yadda rana ke bayyana bayan duhun dare, hakan yana nuna cewa aikwai sabuwar dama da za ta zo, ki bawa kanki dama ki fuskanci sabon hasken da zai shigo rayuwar ki. Ni ɗin nan zan taimaka miki. Yanzu ki tawo mu bar nan wajan na kai ki gida, Aliyu yana chan yana neman ki ".

Kallo na ta yi ta ce da ni. "Wane ne ni?, ta ya ya na san Aliyu?, kuma shin zata iya ganin fuskana". Na ba ta da cewa. "A'a sanin ko ni wane ne bashi ba ne abu mai mahimmanci. Abu mai mahimmancin shi ne bayyanar da gaskiya sannan da wanke kanta domin dama tsarkakkiya ce a wajan Allah yanzu saura kuma ga mutane".

Girgiza min kai ta yi ta ce. Ina jin cewa bani da inda zan tafi a cikin wannan yanayin da na tsinci kaina a ciki".

Jin furucinta ya sa na ba ta martani da cewa. "Rayuwa tana da hanya mai yawa kamar keke mai jujjuya wa. Wasu lokuta, za ka samu damammaki ne a wuraren da ba ka za ta ba. Ko da kuwa kina jin kamar babu wata hanya, toh akwai hanyoyi da dama da za su buɗe a gaba. This  is not the end of the road".

Jin kalamai na ya sa ta ji ƙarfin ƙwarin gwiwa tattare da ita hakan ya sa ta biyo ni na mai da ta gida ba tare da kuwa na bari ta ga fuskana ba, sannan nayi mata alƙawarin cewa indai tana cikin matsala to zan bayyana. Duk da cewar ba ta ganni ba amma ta ɗora yarda a kaina sannan ta faɗa min komai da komai dangane da dukiyarta da ke cikin wani daji sa'anan da hujjojin cewar ba ita ce ta aikata abin da ake zargin ta da shi ba. Nayi mata alƙawarin cewa duk rintsi duk wuya zan taimaka mata.

Bayan tafiyata da wasu kwanaki, Abdullahi ya sanar da ni cewa zai faɗa wa ƴan sanda cewa Lailah an ganta domin kuwa mahaifinta ne ya umarce shi da ya yi hakan sannan ya ce min bayan ƴan sanda sun kama ta ni da shi za mu je mu nemo inda takardun hujjojin abinda ya faru suke amma dole sai da fingerprint ɗinta hakan zai kasance.

Bayan Abdullahi ya sanar da ƴan sanda inda Lailah take hakan ya sa suka biyo shi har gida sannan suka kamata nan ta yi tunanin cewa kenan mijinta ya haɗa baki da Abdullahi haka ta ci kuka harta gode wa Allah ta sanadin ta kuma Aliyu ya samu cutar mantau dalilin hakan ya sa mahaifinta da yayanta Yusuf wato mahaifin Aliyu suka ɗora tsanar duniya a kanta. Ibrahim da matarsa Zainab kuwa samm basu yi goyon bayan abinda mahaifin su Salisu ya aikata ba.

Bayan ƴan sanda sun tafi da ita station ta sa ƴan sanda su kawo ta inda gidan ta yake kafin a zartar mata da hukunci domin ganin mijinta dan ta tambaye shi dalilin da ya sa ya butulce masa, amma tana zuwa ta tarar ko ina a rufe harma an siyar da gidan. Hakan ya sa ta yi tunanin cewa Abdullahi ne ya siyar ba tare da sanin cewa mahaifin ta shi ne wanda ya siyar da gidan bayan ya sa mutane suka yi wa Abdullahi duka sannan ya sa haka jefar da shi a titi. Kai tsaye Lailah ta sa haka kaita asibiti domin ganin Aliyu amma basu barta ta ganshi ba hakan ya sa ta koma police station. Ta yi kwanaki mai tarin yawa a chan yayin da haka sha zama da ita a kotu, Abdullahi ya nemi lauyoyi su tsaya Lailah a kotu amma babu wanda ya iya tsaya mata domin gaba ɗaya Musa ya siye su. Hakan ya sa haka dinga yin Shari'a a kotu ba tare da tana da hujja ko mai tsaya mata ba. Babu wanda ya je kotu a gidan su sai Ibrahim da Zainab domin Ibrahim yana qaunar ƙanwarsa kuma ya yarda ba ta aikata abin da ake zargin ta da shi ba. 

Musa ya je gidan marayu ba tare da sanin kowa ba sannan ya ɗauko Usman, Ramlat khairat yaranda second wife ɗinsa ta haifa masa a lokacin baya iita ma kuma ta mutu ne a hatsarin mota hakan ya sa ya kai yaran gidan marayu domin kada matarsa khadija ta san yana wasu yaran. Bayan kuma mutuwar Khadijah ya je ya ɗauko yaran sannan ya kai su gida ya faɗa wa Umar cewa ƴaƴan da mahaifiyar sa ta haifa kenen, hakan ya sa Umar ya ja su a jiki kasancewar shi kaɗai yake rayuwa ba tare da ƙanne ba.

Musa ya fara neman thumbprint ɗin Lailah domin buɗe ɗakin ajiyar da na bashi bayani wanda kuma na ƙarya ne domin kuwa ni ne nan ba bashi bayanin ƙarya na cewa ga inda dukiyoyin ta suke. 

Abdullahi ya yi iya bakin ƙoƙarin shi domin ganin ya sa kotu bata yanke mata hukunci ba amma duk abinda ya yi suka tashi a banza. 
 
Ana tsaka da haka ya ji labarin cewar an yanke wa Lailah hukuncin kisa. Nan take ya kamu da yawan jini da tashin hankali hakan ya sa ya tattara komai nasa ya koma ƙasar China.

Ana tsaka da haka muka ji labarin cewa ba za'a yanke mata hukunci kisa ba kasancewar tana da juna biyu. Hakan ya sani shiga cikin farin ciki. Bayan wasu watanni naje kurkuku domin ganin ta zuwa na keda wuya na tarar tana naƙuda sannan ta haifo Zahra wacce ke ɗauke da brown eyes. Nan haka ce ba za ta iya haihuwa da kanta ba dole sai an kaita asibiti. A gaba na ta bawa Hajiya Binta amanar Zahra sannan haka wuce da ita asibiti. Nan ta haifo sauran biyun Amrah da kuma Safira. Nan ta bawa Nurse Nadiya Safira sannan ta ɗauki Amrah. Ta fita da ita, nan naji ana sanar cewa Lailah ta gudu hakan ya sa naje a matsayin mai napep don taimaka mata domin ta gudu, duk da na san cewar ita ce Lailah amma na tsaya tambayarta wace ce ita. Nan ta bani bayanin komai. Ni kuma na bayyana mata cewar ni ɗan sanda ne amma mijinta ne ya turo ni gare ta. Naga ɓacin rai tsantsa kan fuskarta lokacin da na ambaci sunan mijinta. Harta gaya min cewa ba ta da buƙatar taimakon da za ta fito daga wajan mijinta. Nan masu neman ta suka ganmu a take muka fara guduwa izuwa cikin daji,  cikin rashin sa'a ɗaya daga cikin su ya harbe ni a ƙafa. Nan na ce ta gudu bayan ta gudu ta faɗa cikin wani ruwa inda dabbobi ke rayuwa a wajan a nan dai ta saka wa yarinyar suna Amrah cikin rashin sa'a naji ƙarar harbi an harbeta. Hankali na ya yi matuƙar tashi yayin da na fara yi musu hauka nan muka ga wasu daga ciki sun tawo a guje sakamakon birurruka da namun jejin da suka biyo su bayan sun kaini cell suka dinga gana min azaba iri-iri domin na faɗa musu mene ne halaƙar da ke tsakani na da Lailah amma na ƙi faɗa hakan ya sa suka yi tunanin bani da laifin komai a ƙarshe suka sake ni. Nan na cigaba da bibiyar rayuwar Safira da Zahra domin ni a lokacin nayi tunanin cewa Lailah da Amrah sun mutu.

Ibrahim ya yanke shawarar barin gidan Mahaifin su salisu domin kuwa shi baya goyon bayan abinda ke faruwa ga kuma gori da ake masa na ƙin samun haihuwa da bai yi ba da wuri. Hakan ya sa ya tattara komai na sa shi da matarsa Zainab suka bar gidan. 

Mijin Nurse Nadiya Bai amince Nadiya ta ajiye Safira a gidan ba hakan ya sa ya karɓi yarinyar ba tare da nurse Nadiya na da ƙarfin cetar ta ba ya kaita bakin hanyar titi cikin akwati. Su Ibrahim na tafiya suka ji kukan jariri hakan ya sa suka ɗauke ta sannan suka wuce ƙasar America cikin cikin farkon shekarar 2006 domin kuwa a 2005 haka yanke wa Lailah hukuncin zama a kurkuku har sai ta haihu sai a yanke mata hukunci.

 Ina bibiyar rayuwar Zahra da irin ƙalubalen da take fuskanta wajan al'umma na muzanta mata da suke yi. Bayan2 nan kuma kawai naji cewar muddin ina son na dinga ganin Zahra dole saina kasance a kurkuku hakan ya sa naje na aikata laifin sata domin a kaini chan, kamar yadda na so haka aka kaini chan kurkukun yayin da ɓangaren mata da ban, na maza ma da ban, ita kuwa Zahra babu inda bata shiga.

Bayan wasu shekaru haka yi ƙoƙarin fito da ni amma naje na ƙara aikata laifi duk dan ba na san barin cikin kurkuku. Hakan ya sa na ci-gaba da rayuwa tsawon shekaru goma sha hudu wanda izuwa lokacin Zahra nada shekaru sha tara a duniya. Lokacin da Aliyu ya zo waje na a kurkuku nayi mamaki sosai domin kuwa tabbas na gane shi ne ɗan yusuf yayan Lailah ban nuna cewar na san shi ba shima kuma bai gane ni ba. Yadda faɗar su ta fara shi da Zahra gaba ɗaya ina wajan.

Sai a kwanan nan naji labarin wai Lailah na raye amma babu wanda ya san inda take. Kuma nayi mamaki ganin Aliyu yana yi wa wanda ya yi wa wacce ya ɗauka kamar mahaifiya aiki. Nayi tunanin cewa ko Aliyu bai san halinsa ba ne, amma da nayi bincike sai na gano cewar kaima Aliyu kana taimaka masa ne".

Shiru Aliyu ya yi ya ce. "Ni ba taimaka masa nake ba ina yin hakan ne domin na tona masa asiri".

Share hawayenta Safira ta yi ta ce. "Toh wane ne ya taimaka wa mahaifiyar mu har ta kasance a raye?".

Amsa Mk ya ba ta da cewa. Ni ma ban sani ba iya wannan labarin kaɗai shi ne iya kacin abin da na sani".

Kallonsu Sooraj ya yi sannan ya ce. "Ni ne nan na taimaka mata".

Kallonsa Zahra ta yi da sauri tare da miƙe wa sannan ta ce. "Kodai mahaifiyar ta mu ce  na gani kwanaki a asibitin da muka je tare?".

Girgiza kai Sooraj ya yi sannan ya ba ta amsa da cewa. "Ƙwarai da gaske ita ce nan".

Nan take gaban Zahra ya yanke ya faɗi!.

🙏🙏🙏🙏🙏🙏🙏🙏
NA SAN NAYI LAIFI AYI MIN AFUWA WALLAHI MAKARANTA CE TAKE SA BANA YI MUKU UPDATE A KAI-A KAI. KUYI MIN UZURI NA SAN DA CEWA KUNA HAƘURI DA NI DAN ALLAH A CIGABA DA HAƘURI🙏😓🙏.

💪 *JAJIRTATTU WRITER'S ASSOCIATION*💪 ✍️
(J.W.A) 
_Rubutu baiwa ce daga Allah, jajirtattu ne kawai kan iya amfani da wannan ƙasaitacciyar baiwa su sauya tunanin al'umma cikin sauƙi_.✏️

 *DIAMOND 💎 STAR⭐* 
     *LADIES 🧝‍♀️🧝🏼‍♀️🧝‍♀️*
   (We stand together)
            🤝🤝🤝

بسم الله الرحمن الرحيم 
*BISSMILLAHI RAHAMANI RAHIM*
Da sunan Allah mai rahama mai jinƙai!

*🔥KUNDIN CINIKAYYA* *🌎  

  *INA YI WA KOWA BARKA DA SALLAH TAQABBALALLAHU MINNA WAMIN KUM EID MUBARAK ALAYNA WA ALAIKUM🙏🙏🙏🙏*

*KUNƊIN CINIKAYYA*

Kallon Sooraj Zahra ta yi sannan ta ce. "Bangane ba, kenen ka san mahaifiyar mu?". Murmushi Sooraj ya yi ya ba ta amsa da cewar. "Ƙwarai da gaske na san Mahaifiyaku shekarun baya da suka shuɗe".

 Ana shirye-shiryen biki n gargajiya a wani ƙauye,  ni da kuma Mami munje ƙauyen Jakadiyar Mami wacce Mami ta ɗauka tamkar ƴar uwa. Kasancewar ana bikin ƴarta hakan ya sa Mami ta ce na bita, dalilin cewa ni ɗin ina son zama likita domin a lokacin ma na gama secondary school na rubuta JAMB. Mami ta sani naje ƙauyen domin na ƙaro experience hakan likitan da nake son zama.

Kamar yadda Mami ta buƙata aka na bita muka nufi wannan ƙauyen Ɓaɓura. Mun samu tarba mai kyau kasancewar mu daga gidan sarauta. Babu wanda ya san da cewar mun tafi ƙauyen Jakadiyar Mami a masarauta sai mai martaba kaɗai.

Sosai aka tarbe mu yayin da aka dama mana fura da nono kasancewar akwai ƴan fulani a cikin su. Bara na kaiku kai tsaye cikin labarin.

Kallo na Mami ta yi ta ce min. "Sooraj ya ka ga ƙauyen? ya yi ko?". Murmushi na sakar mata sa'annan na mayar mata da martani cewa. "Tabbas ƙauyen akwai dad'i ga sanyi mai ni'ima na kaɗawa. Saida muka ɗau kwanaki uku ana biki ba tare da na fita ko ina ba. A kwana na ukun shi ne ranar auren inda aka kaita gidan mijinta sannan a wannan ranar wani abu da ba mu yi tsammanin zuwansa ba ya afku.

Bayan mutanen biki sun watse ya rage ni da Mami da kuma Jama'ar garin kaɗai. Kwatsam ina zaune cikin daƙi na jiyo ayaniyar mutane daga waje. Miƙe wa nayi tsaye sannan na leƙa ta taga ganin cunkoson mutane hakan ya sa na shiga ruɗani. Cikin kasala na fita waje tare da ƙarasawa wajan da mutanen suke. Take gabana ya yanke ya faɗi!, sakamakon harba da nayi da matar da ke kwance cikin jini, gaba ɗaya jikin duk raunuka, yayin da harbin bindiga ya kasance ta gefen zuciyarta. Ganin yadda hankalin Mami ya yi matuƙar tashi hakan ya sani cikin damuwa. Ɗaya daga cikin mutanen ne naji ya faɗin. "Munje rafi ɗebo ruwa shi ne muka tarar da gangar jikinta a yashe, gashi ta ji raunuka sosai ba lallai tana da sauran numfashi ba".

Kallon mutumin Mami ta yi ta ce. "Faɗi alkhairy ko kayi shiru, kallo na Mami ta yi hankali tashe ta ce. "Ka ga Sooraj na san baka zama likita ba, amma na san ka koyi abubuwa da dama wajan kawunka Sadiq, domin shima likita ne kuma a koda yaushe in zai yi aikin theatre ko wani abun kuna kasancewa a tare na san wannan ba zai gagare ka yi ba saboda na san basirar da ubangiji ya ba ka,  please ina son ka taimaka ka duba ko tana da sauran rai sannan a kira masu magani su cire mata bullet ɗin nan".

Girgiza mata kai nayi hankali na a tashe na ce da ita. "Samm ba zan iya ba, domin a wannan lokacin ban san komai ba dangane da kiwon lafiya kasancewar kawuna Sadiq yana da na raka shi asibiti ne kaɗai ba wai yana bari na shiga ɗakin da suke duba marasa lafiya ba. Ran Mami ya yi matuƙar ɓaci jin cewar na ce ba zan iya ba. Ganin ranta ya soma ɓaci hakan ya sa zuciyata ta karaya a yayin da tausayin matar da ke kwance ya kamani. Gaba ɗaya ta galabaita ko motsi ba ta yi, hakan ya sa na isa inda take kwance a yashe, a sa'inda mutanen ƙauyen suka bini da kallo, durƙusawa nayi kusa da matar tare da kafa kunne na wajan saitin zuciyarta. Zaro idanuwa nayi waje jin numfashinta na ƙoƙarin ɗauke wa, a yayin da zuciyarta ke buga wa da sauri-sauri.

Saurin maida kallo na nayi kan jama'ar ƙauyen na ce, tana da buƙatar taimakon gaggawa, bugun zuciyarta ya ƙaru  sosai  kuma dole tana buƙatar ayi mata aiki kafin lokaci ya ƙure kuma wannan ba batun maganin gargajiya ba ne ana da buƙatar a kaita asibiti.

"Shin da akwai asibiti a ƙauyen nan?". Na tambayi mutanen ƙauyen. Ɗaya daga cikin su ya ce. "Akwai saidai gomnati ta daɗe da rufe asibitin sakamakon gurbataccen magunguna da ake badawa da kuma likitocin da aka saka waɗan da basu san komai ba dangane da kiwon lafiya, hakan ya sa gomnati ta rufe asibitin".

Ba zato na ji an damƙe min hannu a matuƙar razane na juya tare da maida kallona kan matar da ke kwance. Da mamaki na, naga ta buɗe idanuwanta yayin da babu abin da take faman furtawa sai kalmomi guda uku. "Me ya sa suka aitaka min aka?, Ku ceci yarana daga hannun azzalumai da suke ƙoƙarin ganin bayana, saboda dukiyata suka aikata min haka, wane riba suka samu a kaina?, dole ina da buƙatar koma wa kotu". Kalmomin da ta shiga maimaita wa kenen.

Cikin rashin fahimtar maganar ta na dube ta a yayin da Mami ta ƙaraso inda take ta ce. "Su waye yaran naki?, Su waye ke son kwashe dukiyarki?, kuma wane kotu ki ke magana a kai?". Jin shiru ba ta sake magana ba ya sa Mami ta sa aka cinciɓe ta sannan aka kaita wajan malamin gargajiya. Bayan kwanaki biyu aka  tabbatar mana da cewar ƙwaƙwalwar ta samu buguwa kuma maganin gargajiya ba zai yi aiki ba sai an haɗa da na bature amma dai an yi nasarar cire bullet ɗin jikinta.

Nan Mami ta kira mai martaba ta sanar da shi halin da ake ciki. Take sarki ya sa aka turo da motar Asibiti daga Kano sakamakon cewar asibitocin da ke Jigawa sunƙi yarda a kawo ta domin suna iƙirarin cewa ita ɗin mai laifi ce. Nan aka fara mata aiki a Kano, aka sarki ya kashe maƙudan kuɗaɗe. 

Sati guda ta yi a asibiti tana jinya, ana tsaka da aka naji ɗaya daga cikin likitocin na faɗin  zai sanar da ƴan sanda cewar mai laifin da suke nema Mrs lailah tana nan a asibitin su. Jin hakan ya sa na yi gaggawar ɗauke ta daga asibitin sannan na kaita fadar mu tare da ajiye ta a ɓoyayyen ɗakin ajiyana wanda babu wanda yake shiga face ni kaɗai. Hakan ya sa na sakawa ɗakin password da sunanta tare da saka thumbprint ni kuma na ci-gaba da karatuna a lokacin na samu admissionna fara karatuna a ƙasar London.

Har izuwa wannan lokaci babu wanda ya san da zaman Mrs Lailah a fada sai ni da kuma Mami domin ita ce kawai bana iya ɓoye wa sirri na.

Domin kada wani abun ya samu lafiyar Mrs Lailah hakan ya sa Mami take gayyatar kawun mu Sadiq yana dubata a sirrance. Anyi nasara ta fara samun sauƙi bayan shekaru biyar na dawo daga ƙasar London a lokacin Sarki yake min albishir da cewa ya gina min asibitin kaina wanda ya gina da sunana wato Sooraj Health care. Jin hakan ya sa cikin farin ciki, bayan wanda sarki ya gina min nima na gina nawa na saka ma'aikata sannan suke kula da Mrs Lailah. Bayan wasu kwanaki ɗaya daga cikin ma'aikatan yake sanar da ni cewa BP ɗin ta ya yi rising sosai ga depression na damunta. Alamu sun nuna akwai abin da take so ba ta samu ba, sannan tana ɗauke da fansa cikin zuciyarta, kuma mun tambaye ta meke damunta taƙi sanar da mu alamun tana da zurfin ciki. Bayan nan ma ta fara samun mental problem za ta iya samun sauƙi ne bayan ta samu abin da take son cimma wa ko kuma ta ga waɗan da take ƙauna ko wanda ta sani.

Jin hakan ya sa na ce su dai ci-gaba da kula da ita ba bu abin da zai gagari ubangiji.  Nan na koma ƙasar London na ɗora kan karatuna na, gaba ɗaya master's ɗina da degree tare da PhD duk a chan nayi. Bayan wasu shekaru masu yawa cikin ikon Allah na zama shahararren likita wanda a kaf faɗin ƙasar africa da ƙasar turawa sun san da zama na, yayin da ake gayyata ta kasashe da ban-da ban. A shekara ta Ashirin da na ɗauka a ƙasar London ina aiki wata rana aka bugo min waya cewar Mrs Lailah ta kama wata majinyaciya ƴar prison da aka kawo asibitin. Hakan ya sani cikin tsantsar mamaki. Nan na fara shirye-shiryen  dawowa Nigeria. na daɗe sosai kafin na samu visa kasancewar a lokacin an shiga lockdown a chan hakan bai bani damar dawo wa da wuri ba, Lokacin da na dawo na ganki a kasuwa na ga kammaninki suna yanayi da Mrs Lailah saidai a lokacin ban kawo komai a raina ba. Sai bayan naje gida naga an shiga ɗakin da na saka wa maƙullin sirri bayan ganin hakan ya ni shiga tantama,  da naji cewar kece ki ka buɗe ɗakin nayi mamaki sosai. Jin hakan da nayi ya sa na saka Umar ɗan gidan Gov. Musa ya wanda shi ne ya riga ni dawo wa  daga London domin ya tayani neman yaran Mrs Lailah.

Kallon Juna Zahra da sauran suka yi sannan suka haɗa baki wajan faɗin. "Dama kun san juna?".

Murmushi Umar ya yi ya ce. "Ƙwarai kuwa da gaske mun san juna tun a ƙasar London domin University ɗaya muka yi saidai kowa department ɗin sa da ban, na san shi ne kasancewar mun zauna a gida ɗaya da shi. Kuma mun ɗaukar wa juna alƙawarin cewa ba za mu taɓa nuna wa mun san juna ba a Nigeria sai dai idan muna ƙasar London. Dalilin hakan ne ma ya sa ku ka ga a lokacin da muka haɗu da shi da su Zahra ba mu nuna wa juna mun san juna ba".

Kallon Umar Amrah ta yi ta ce. "Kenen saboda neman yaran Mrs Lailah ya sa ku ka zo dajin mu ku ma kashe dabobbin ciki sannan ku ka sa aka harbe ni?". Girgiza kai Umar ya yi ya ce. "No Amrah wannan ba ni na saka aka yi hakan ba, mahaifina ne".

Maida kallonsa Umar ya yi kan Sooraj ya ce. "Aboki ya kamata ka ɗora musu labarin fa domin ba nan ba ne ƙarshen.

Gyaran murya Sooraj ya yi ya ce. "Bayan na saka Umar ya na taimaka min. Nan Mrs Lailah ta fara samun sauƙi yayin da ta fara faɗa min dukkanin sirrukanta tun daga abin da ya faru har izuwa ƙarshe sakamakon yarda da ni da ta yi, domin tun lokacin da wannan abun ya faru da ita bata ƙara yarda da wani ɗan adam ba sai ni. Hakan ya sa na cigaba da bibiyar yara Mrs Lailah tare da hujjojin da zan kare Mrs Lailah amma duk ban samu ba. Nan ta bani wani bayani dangane da wani dukiyarta da ke cikin daji a Kano lokacin shekarun baya nan take zuwa ta ajiye dukiyarta domin yaran da zata haifa. Sannan kuma a cikin wannan dukiyar nata akwai hujjar da zai fitar da ita dangane da sharrin da aka yi mata. Hakan ya sa na ce a ina ne zan samu wannan dajin?.

Sai ta ce min iya ƴaƴan ta ne kawai ta yarda suje wannan guri domin su nemo inda dukiya da kuma hujjojin suke. Babu wani wanda zai iya zuwa kuma ya shiga inda dukiyar suke in ba yaranta ba domin hatsarin da ke cikin daji iya yaranta ne za su iya fuskantar sa. Hakan ya sa na shiga cikin mamaki naji cewa tabbas akwai lauje cikin naɗi. baya ga hakan na cigaba da bibiyar inda zan same ku. A lokacin da na haɗu da Mk a asibiti ya ce min akwai ƴar Mrs Lailah a masarautar mu ban yarda ba domin idan ma tana masarautar ta ina zan fara neman ta saboda mutanen cikin masarauta suna da matuƙar yawa ba zai yiwu na iya gane wace ce ƴar Mrs Lailah ba.  Na fara tantama kan Zahra na cewa ko dai ita ce ƴar Mrs Lailah. Ban yarda ba sai lokacin da Mk ya zo lokacin da Gimbiya Talatu da Saratu suka ce Zahra ta saci gold. Ganin yadda Mk ke zayyano bayanai dangane mahaifiyar Zahra na cewar tana da mugun kuɗi hakan ya sa na fara tantama a kan cewa ko dai ita ce wacce aka ce Mrs Lailah ta riƙe hannunta ƴar prison lokacin ina London. Nan na ƙara tabbatar da cewa tabbas Zahra ita ce ƴar Mrs Lailah.

 Wannan dai shi ne takaitaccen labari da na sani dangane da Mrs Lailah.

Ajiyan zuciya kowanen su ya sauke!. Sannan Aliyu ya ce. "Kenen tana tare da kai tsawon waɗan nan shekaru?, ashe tana raye, Allah sarki nayi matuƙar kewarta, na san idan Grandpa ya sani cewa tana raye zai yi farin ciki kuma idan ya san ba ta aikata laifukan da aka tuhume ta da shi ba zai nemi gafarar ta cikin dana sani. Sannan ahalin gaba ɗaya za su haɗu su koma yadda suke cikin farin ciki kamar yadda yake a da".

Kallon Sooraj Amrah ta yi ta ce. "Ta ya ya za mu san inda dajin yake muje mu ɗauko dukiyar mu da kuma hujjojin?". Kallon Amrah Sooraj ya yi ya ce. "Ta bani wani maƙulli da kuma wani ƙaramin littafi ta ce a cikin dajin ne za'a dinga buɗe littafin sannan kuma shi littafin ne zai dinga nuna muku direction ɗin inda za ku dinga nufa har ya kai ku ga inda dukiyar suke, sannan a bangon littafin kamar akwai photon dajin a jiki bara naje gida na ɗauko su".

Ya faɗa yana mai shiga cikin motar sa da Mk ya tawo da shi sannan ya nufi hanyar gida. Saida ya kwashe fiye da mintuna talatin kafin ya isa gida.

Ɓangaren Gov. Musa kuwa bayan an kamashi aka nufi cell da shi yayin da aka fara bincike a kan case ɗin ɗansa da ya yi ƙoƙarin sace wa tare da matan da yake safaransu izuwa kasashen waje.

_______
"Wai ni kam har yanzu ba'a ji bayanan inda Aliyu da Safira suke ba".  Mom ta faɗa hawaye na sauka bisa ƙuncinta.

"Ki kwantar da hankalinki Zainab, in sha Allahu babu abin da zai same su, ba kuka ne ya kama ce ki ba yanzu, addu'a ya kamata ki dinga yi domin babu abinda ya kai ƙarfin addu'a tasiri".Cewar Daddy.

Ajiyan zuciya Grandma ta sauke ta ce. "Wai a ce yara an neme su sama da ƙasa an rasa kuma a kasa samun bayanan inda suke sai kace almara, ya kamata a sanar da ƴan sanda domin ba zai yu mu cigaba da zuba musu ido ba". Kallon Daddy da Abba Grandma ta yi ta ce. "Habib da Yusuf maza kuje ku bincika inda jikokin nan nawa suke domin hankali na ya ƙi kwanciya zuciyata ya gaya min cewa wani mummunan abu na shirin faruwa da su".

Kalllonta grandpa ya yi ya ce. "Babu inda  za su je, da kafafuwan da suka fita da shi, da wannan ƙafafun za su dawo cikin gidan nan, babu wanda zai fita neman su domin babu wanda suka ajiye. Idan kuma naga wani a cikin ya fita domin yaranku ne saina saɓa muku albarka. Zan gani ku kuka haife ni ko ni na haife ku". Ya ƙarashe maganar yana mai tura wheel chair ɗin da yake zaune ya bar parlour ɗin gaba ɗaya. Binsa suka yi da kallo baki sake, suna mai yin mamakin halin mahaifin na su.

________
"Yaya Usman ka na ganin abin da muka yi ya da ce kuwa?, shi ɗin fa mahaifin mu ne kuma muka miƙa shi wa ƴan sanda". Cewar Khairiya.

Tsaki Usman ya ja ya ce. "Baki da hankali wannan fa maganar justice ake ba wai injustice ba, ke baki ga yara mata da ya lalata wa rayuwa ba?, baki san hadadin rayukan ahalin da ya ɓata ba?, Su matan da ya lalata wa rayuwa aka gaya miki cewa su basu da iyaye ne?, ko kuwa an ce miki su iyayen naki basua ƙaunar ƴaƴan su?. Duk hukuncin da aka yanke masa dai-dai ne a waje na domin ni saina fi yin farin ciki ma idan na ga an yake masa hukunci, domin shi bai ji tausayin kowa ba mu ma a kan me za mu ji tausayin sa dama kuma a gidan marayu ya ɗauko mu idan kun manta ni na tuna muku".

Sauke ajiyan zuciya Ramlat da Khairiya suka yi sannan Ramlat ta ce. "Aka ne, ya yi abandoning ɗin mu da mahaifiyar mu sannan ya ci amanar mahaifiyar Yahya Umar daga baya ya zo ya ɗauke mu a gidan marayu ya kawo mu nan matsayin ƙannen yahya Umar".

____________
Kallon Zahra Dpo ya yi ya ce. "Ni zan tafi tun da na riga na ba ki littafin babu buƙatar cigaba da tsayuwa a nan, ina son ni da Mk mu tafi cigaba mu sa a dawo da case ɗin Mrs Lailah sannan a fara gabatar da shariya da kuma bayyana hujjoji na gaskiya dangane da abinda ya faru".

Girgiza kai Zahra ta yi ta ce. "Wannan shawara ce mai kyau amma ta ya ya za'a yarda cewar ita ɗin ba ta aikata abin da ake zargin ta da shi ba?".

Murmushi Mk ya sakar mata sannan ya ce. "Muna da hujja guda ɗaya mana wanda shi ma zai tsaya muku a kotu".

"Wa kenen?". Cewar Zahra. Amsa Mk ya ba ta da cewa. "Mahaifin ku shi ne wanda zai tsaya mata, domin kuwa wannan ranar kaɗai yake jira wanda zai iya zuwa da confidence ya tsaya a gaban kotu". 

Bayan ya gama faɗin hakan shi da dpo suka shiga mota sannan suka bar wajan. Nan ya rage su biyar a wajan.

Sooraj Pov. 

Cikin masarautar su ya shiga ba tare da ya kalli kowa ba ya shiga part ɗin sa tare da ɗauko maƙullin da ke cikin littafn da Mrs Lailah ta bashi tareda shi littafin sannan ya fito daga ɗakin. Nan ya ci karo da Mami da kuma mai martaba. Kallonsa Mami ta yi ta ce. "Ina Zahra take fatan babu abin da ya same ta?".

Kallon Mami Sooraj ya yi farin ciki lulluɓe kan fuskar shi ya ce. "Mami kin san wace ce Zahra?, tana ɗaya daga cikin yaran Mrs Lailah".

Zaro idanuwa waje Mami ta yi cikin farin ciki da jin dad'i ta ce. "Kana nufin Zahra ƴar Lailah ce? Alhmadullihi rabbil alamin!, Gaskiya nayi farin ciki sosai da jin wannan maganar, ban taɓa kawo wa a raina cewa Zahra ƴar Mrs Lailah ba ce, wannan wane irin abun al'ajabi ne".

Kallon ta Sooraj ya yi. "Yanzu aka tana cikin daji ita da ƴan uwanta, kinga su kuwa, kammaninsu ya ɓaci ba za ki iya taɓa gane su ba saida ƙwayar idanuwansu". Yanzu aka zan kai musu wannan littafin ne inda za su gano dukiyar mahaifiyar su sa kuma hujjojin da suke ciki".

Cikin farin ciki mai martaba ya saka masa albarka sannan ya yi masa addu'ar neman tsari daga mutum ko aljan sannan daga bisani ya fice daga gidan.

Duk abin da suka ce a kunnen Gimbiya saratu da talatu wanda suke manne jikin gini kamar wasu chewgum.

Kallon juna suka yi sannan suka shiga cikin part ɗin su. "Wai me suke nufi ne, naji ana maganar Zahra ƴar Mrs Lailah ce. Ba Mrs Lailah ba ce aka ce tana safaran mata shekaru baya da suka gabata wacce aka ce ta silarta yara sun mutu ba, kuma an ce tana da kuɗi sosai domin tana da kamfanunuwa a ƙalla guda goma a faɗin duniya kuma ta mallaki gidaje da estate ko ba ita ba ce". Cewar Talatu.

Amsa Gimbiya Saratu ta ba ta da cewa. "Ƙwarai da gaske ita ce nan ba wani ba nayi mamaki da na ga an ce Zahra ƴarta ce. Koma dai mene ne idan ta yi tsami zamu ji.

********
Ɓangaren Sooraj kuwa bai ɗauke shi lokaci mai yawa ba ya isa inda suke sannan ya miƙa wa Zahra littafin da maƙullin.

Kallon bangon littafin suka yi suka ga hoton daji da dabbobi a ciki. Yayin da a jikin littafin aka rubuta cewa. "Wannan ba gamagarin littafin ba ne da kowa zai iya karanta wa, iya ƴan uku ne kaɗai za su iya karanta wannan littafin kuma su ne yaran Mrs Lailah.

Ajiyan zuciya gaba suka sauke yayin da Safira ta ce. "Kenen iya mu uku ne kawai za mu iya shiga cikin wannan dajin, gaskiya ni tsoro nake ji hanya zan iya kuwa?".

Kallonta Zahra ta yi ta ce. "In ba za ki iya ba, ba dole ba ne, ni na shirya wa ko wane irin chakwakiyar da za mu fuskanta tun da ku kuna da baiwa za ku taimaka mana dan aka dole muje wannan dajin domin kankaro kima da darajar mahaifiyar mu a wajan mutane, idan kuwa bamu yi hakan ba to sam mu ɗin ba yaranta ba ne ba, dan aka dole mu shirya domin zamu fuskanci nasara da kuma faɗuwa da kuma mutuwa". Nan take su ukun suka haɗa baki wajan faɗin. "A shirye muke domin fuskantar kowace irin kalubale indai a kan mahaifiyar mu ne to babu abinda ba za mu iya ba".

 Nan take suka haɗa hannayensu guri ɗaya tare da damƙe su.

Murmushi Aliyu ya yi sannan ya ce. "Yanzu tun da an samu littafin da maƙullin dajin ne kuma ya rage mana mu nemo inda yake".

"Aka ne, maganar gaskiya bai kamata mu cigaba da tsayuwa a nan ba kamata ai a ce mun fara neman inda dajin yake". Umar ya faɗa yana mai kallon su baki ɗaya.

Kallon su Safira ta yi ta ce. "Amma na shiga ƙoƙanto!".

Kallonta suka yi baki ɗaya suka haɗa baki wajan faɗin. "Wane ƙoƙanto kuma?".

Amsa ta ba su da cewa. "Me ya sa mahaifiyar mu ta kai dukiyarta cikin dajin?, sannan mene ne alaqar ta da wannan dajin?, ta ya ya za'a ce iya mu kaɗai za mu iya shiga cikin wannan dajin bayan mu babu wani da zai shiga, toh wane sirri ne a cikin dajin da zai kasance iya mu kaɗai ne za mu iya shiga?, shin akwai wani abun cutarwa ne a ciki ko kuwa akwai wani abun al'ajabi wanda yake faruwa ga mutum idan ya shiga?, tabbas wannan ba iya kacin gaskiyar al'amarin ba ne dole akwai wani sirrin da mahaifiyar mu ta ɓoye ba ta sanar da mu ba".

Kallon ta Zahra ta yi ta ce. "Kamar ya wani sirri?, ki ka sani ko ta yi hakan ne saboda waɗan da za su yi mata zangon ƙasa su kwace dukiyarta?, ina tunanin ta yi hakan ne kawai saboda kare dukiyarta, sannan kuma daga baya mu kuma muje mu kwashe su".

Girgiza kai Safira ta yi ta ce. "A'a wannan ba gaskiya ba ne, tabbas an ɓoye mana wata gaskiya, ina tunanin a wannan abun akwai lauje cikin naɗi".

Kallon su Umar ya yi ya ce. "Koma dai mene ne ya biyo baya, domin a halin yanzu bamu da lokacin ɓatawa, idan ma so ki ke ki samu bayanai dangane da dajin sai ki bari idan kin haɗu da mahaifiyar ta ku sai ki tambaye ta, mu da ki ke tambaya babu wanda zai iya baki amsa domin bamu san komai ba dangane da wannan dajin". Ya ƙarashe maganar yana mai kallon Safira.

Tsaki Zahra ta buga sannan ta ce. "Malam Umar ka rabu da ƴar iyayi kawai, neman abin fakewa take shi ne take wani cewa akwai wani sirri, wane sirri ne in ba munafurci irin naki ba. Ni fa na tsani iyayi, idan kin san ba za ki iya zuwa ba ai ba'a yi miki dole saikin je ba ko ana dole ne?".

Tsaki Safira ta ja ta ce. "Hmm mutum baka kula shi ba amma lallai saiya shiga harkar ka sai kace dole. Ni fa kinga ni nan bani da lokacin da zan tsaya ina musayar yawu da ke, domin idan aka kalle ni, aka kalle ki an sa class ɗin mu ba ɗaya ba domin ni nafi ƙarfin tunanin ki yarinya, you are just a baby okay".

Dariya Zahra ta kwashe da shi sannan ta ce. "Allah ko?, to sannu baturiya, sai faman cewa ki ke class ɗin mu ba ɗaya ba amma kuma ciki ɗaya muka fito kuma gaba ɗaya ku biyun nan na riga ku zuwa duniya dan aka ko kina so, ko bakya so dole ki girmama ni domin na riga ki shaƙar iskar duniya".

Girgiza kai Sooraj ya yi ya ce. "Wai ke Zahra bakin ki baya taɓa mutuwa ne wai?, gaba ɗaya na rasa mene ne abin da ke damunki, mu muna nan muna ta yadda za'a dawo da hujjoji ku kuma kuna nan kuna shirme, wallahi idan baku yi min shiru ba, gaba ɗaya zan ɗaure mu na zane ku a nan wajan, iskanci kawai".

"Oho wallahi na gani na bari ƙwalelen agalawa, babu yacce aka iya da mu". Cewar Zahra tana mai turo baki gaba.

Tafa hannu Aliyu ya yi yana mai sakin dariya ya ce. "Wai ke Zahra baki da wani baiwa ne sai tada fitina da yin masifa?, sauran ƴan uwan naki sunce suna da baiwa amma ke na rasa gane wace iriyar baiwa Allah ya baki aka, duk kin bi kin cika mu da surutu. Indai wannan shi ne baiwar ta ki to samm ba ta yi ba".

Takowa Zahra ta yi ta nufi inda Aliyu yake ta ce. "Kai dan sanda banason shishigi da ƙwala kai a faranti, ni ba waccan Safira ko me take da suna bace, idan kayi min abin da bai yi wa raina dad'i ba sai dai kaji bugu a bakin ka. Toh ni dai na faɗa maka gargaɗi nake baka ba shawara ba".

Ji suka yi an ƙwallah wata razananniyar ƙara mai matuƙar firgitarwa!. Nan take gaba dayansu suka toshe kunnuwansu.

Kallon juna suka yi sannan Umar ya ce. "Daga ina wannan ƙara take fitowa?".

Amsa Amrah ta bashi da cewa. "Ina tunanin daga chan wajan ne". Nan take Amrah ta fara bin hanyar inda suke jiyo ƙara, yayin da su kuma suka mara mata baya.

Chan suka hangi wata bishiyar kuka mai matuƙar tsayin da kuma girma. Yayin da kuma bayanta rijiya ne mai matuƙar zurfin gaske, wanda koda wasa ba za ka iya gano ƙarshen ta.

Ƙarasawa inda rijiyar take suka yi sannan Zahra ta dubi bangon littafin da ke hannunta. "Tabbas ga zanen rijiya a nan, ina fa tunanin nan ne dajin da ake nema, to ta ya ya zamu shiga cikin wannan rijiyar mu da ba kifaye ba kuma harta kai mu cikin daji?, gashi naga ma rijiyar babu ruwa ko ɗigo a ciki".

Kallon juna suka yi yayin da kowa ya shiga cikin tunani. Ɗago wa Amrah ta yi hawaye na sauka kan ƙuncinta.

Dubanta suka yi gaba ɗaya sannan suka ce. "Me ya faru?".

Share hawayenta ta yi ta ce. "In dai zamu shiga cikin rijiyar nan to dole wani a cikin mu ukun sai ya mutu".

Zaro idanuwa waje gaba ɗayan su suka yi yayin da gaban kowane su ya yanke ya faɗi!. 

"What!, kina nufin a cikin mu ukun nan dole ne wani saiya sadaukar da rayuwar domin ya ceci ta mu rayuwar?". Cewar Safira

Girgiza kai Amrah ta yi ta ce ƙwarai da gaske dole ɗaya daga cikin mu saiya mutu".

Nan take Zahra ta saki wata irin tusa mai shege ƙara. Toshe hancin su gaba ɗaya suka yi suna mai kallon Zahra.

"Wannan wace iriyar jahilci ne, wanna dama shi ne halin illiterate ɗin da ake gaya miki aikin banza kawai". Safira ta ƙarashe maganar tana mai ƙara toshe hancin ta.

Harara Zahra ta galla musu ta ce. "Bana som iya shege, a cikin ku waye zai ce baya tusa?, kema da ki ke cewa jahilci ai naji ɗazu kin saki taki mai iska ba mai ƙara ba, shi ne ni dan nayi sai ya zama laifi?, ko a nan akwai wanda zai ce baya tusa?. Ni wallahi hankali na ne ya tashi jin cewar wani a cikin mu zai mutu, tashin hankali ne ya sa ban san sanda na saki tusa ba".

"Shi ke nen dai yanzu mene abun yi?". Cewar Umar.

Kallon su Safira ta yi ta ce. "Mafita ɗaya ce, shi ne mu fasa zuwa shi mahaifin na mu da kuma Nurse ɗin da aka ce ta ceci mahaifiyar mu sai su zama hujja. Domin ni gaskiya ba zan iya bayar da rayuwata wa ƴar prisoner ba".

Kallon tara saura kwata Zahra ta bi Safira da shi ta ce. "An gaya miki nima zan iya bayar da rayuwata a kanki ne?, ai ba sunana saratu ba da zan zama asararriyar da za ta bada rayuwarta ga ke. Gwara-gwara ma Amrah zan iya bata tawa rayuwar amma ke kam koda wasa wallahi".

Kallon su Amrah ta yi ta ce. "Gaskiya nima ba zan iya shiga cikin wannan rijiyar da za ta kai mu cikin dajin nan ba, mu haƙura kawai gaskiya". Ta faɗa tana mai juyawa. 

Juyawa suka yi gaba ɗaya da zimmar tafiya.

Muryar Zahra suka jiyo daga baya tana faɗin. "Ku dakata!".

Da sauri suka juya. Da mamakin su suka ga ta au kan rijiyar. Zaro idanuwa gaba ɗaya suka yi waje. Sannan suka ce. "Zahra mene aka?".

Murmushi Zahra ta yi ta ce. "Baku san irin tsananin ƙaunar da nake yi wa mahaifiyata ba, duk da cewar ban taɓa sanya ta a cikin idanuna ba amma ina matuƙar ƙaunarta, to a kan me ya sa ba zan iya cetan ta ba bayan ita ce wacce ta tsugunna ta haife ni?, idan har za mu iya juyawa mu tafi saboda an ce wai ɗaya a cikin mu zai yi mutu, to tabbas mu ɗin ƴaƴan bogi ne ba na gaskiya ba". Tana ƙarashe maganar ta saki ƙara sannan ta faɗa cikin rijiyar.

Da gudu su ma su Amrah suka ƙarasa wajan yayin da su biyun suka riƙe hannun juna tare da awa kan rijiyar suka faɗa ciki.

Tsayawa su Sooraj suka yi suna bin rijiyar da kallo domin basua iya hango komai da ke cikin wajan.

Addu'a Sooraj ya shiga yi cikin ranshi. "Ya Allah kasa ba Zahra ce zata mutu ba". Yayin da suma su Umar da abinda suke saƙawa a ransu.

Guri suka samu gaba ɗaya suka zauna

Saida suka ɗau lokaci mai tsayi suna yawo kan iskan  rijiya kafin daga bisani suka faɗi a wajan gaba ɗaya a sume. A yayin da littafin da ke hannun Zahra ya bada wani irin farin haske.

Saida suka ɗau fiye da minti goma kafin daga bisani Amrah da Safira suka buɗe idanuwansu.

Zaro idanuwa suka yi waje ganin daji mai matuƙar kyawun gaske. "Wow!". Safira ta ce yayin da tana mai cigaba da bin dajin da kallo.

Amrah kuwan maida kallonta ta yi kan Zahra da ke kwance sannan ta ƙarasa in da take tare da girgiza ta. A razane Zahra ta farfaɗo tana mai faɗin. "Wayyo shin ina raye ne ko na mutu?".

Kallonta Safira ta yi ta ce. "Da kin mutu za ki na ganin mu ne, aikin banza".

Miƙe wa tsaye Zahra ta yi tana mai karkaɗe jikinta da kuma littafin da ke hannunta. Kallon su biyun ta yi ta ce. "An ce sai mun shiga dajin nan zamu fara buɗe littafin nan muna karantawa shi ne zai dinga yi mana nuni ga hanya".

Ta faɗa tana mai buɗe littafin, kamar jira ake ta buɗe littafin aka fara wata iriyar iska mai haɗe da guguwa yayin da ko ina na dajin ya karaɗe da ƙura.

Kallon Safira Zahra ta yi ta ce. "Bakin ce kina da baiwar matsar da abu ba?, toh ki matsar mana da iskar nan".

Kallonta Safira ta yi ta ce. "Ke ni fa bana jin abin da ki ke cewa iska ya yi yawa bana jin ki".

Kama kunnenta Zahra ta yi da ƙarfi, nan Safira ta saki ƙara mai ƙarfi jin irin riƙon da Zahra ta yi wa kunnenta. Ƙara Zahra ta ƙwalla a kunnen Safira ta ce. "Kina ji na, na ce tunda kina da baiwar matsar da abu ki matsar da wannan iskan kinji ko baki ji ba?". Ta faɗa a tsawa ce. "Na ce kinji ko baki ji ba".

"Naji, naji. Amma ba zan iya ba gaskiya". Cewar Safira

Sakar mata kunne Zahra ta yi ta ce. "Kina nufin ba za ki iya ba kenen?, toh wallahi sai kin yi, tunda ki ka furta cewar kina da wannan baiwar saikin matsar da iskar nan gefe idan kuma ba aka ba,  saina miki shegen duka".

Jin hakan ya sa Safira ta gyara tsayuwar ta sannan ta haɗa hannayenta guri guda tana mai tura su gaba sannan a hankali ta fara ware hannayenta. Nan take iskar ta washe kamar bata taɓa wanzuwa a wajan ba.

Ajiyar zuciya gaba ɗaya suka sauke sannan Amrah ta dube su ta ce. "Maza ku tawo mu yi abin da yake gaban mu bamua da isashen lokacin".

Duban cikin littafin Zahra ta yi yayin da su Amrah suma suka ƙara inda Zahra take tare da zuba wa littafin idanu.

A cikin littafin Zahra ta ga an sa. "Barkan ku dai ƴan uku, kafin ku kaiga kun fara tafiya dole a cikin ku ɗaya ta yi muku jagorar tafiyar ku".

Kallon juna su ukun suka yi yayin da Amrah ta ce. "Wace ce za ta yi mana jagora?".

Kallon Zahra Safira ta yi ta ce. "Tunda kece mai riƙe da littafin dole kece za ki yi mana jagora".

Kallon kanta Zahra ta yi ta ce. "Ni kuma?, in karanta littafi sannan kuma nayi jagora, samm ba zai yiwu ba. Ku fa kuna da baiwa a cikin ku ya kamata a zaɓi wacce za ta yi jagora amma bani ba".

"A'a Zahra tabbas kece ki ka fi cancanta da kiyi mana jagora mu kuma zamu dinga kawar da duk wani abu da zai kawo mana hari". Cewar Amrah.

Girgiza kai Zahra ta yi ta ce. "Tom shi ke nan". Ta faɗa tana mai maida kallonta kan littafin. A cikin littafin ta ga an sa. "Ku miƙe kan hanyar da ku ke kada ku tsaya har sai kun ci karo da bishiyar tsamiya".

Jin hakan ya sa Zahra ta tsaya a gaba yayin da su biyun suka tsaya daga bayanta. Nan suka fara tafiya.

***********
"Mu yanzu zaman me muke a nan?". Cewar Aliyu.

Amsa Sooraj ya bashi da cewa. "Zaman jiran su mana".

"Kasan yaushe ne za su dawo ne?, ba fa lallai su dawo yau ba". Cewar Umar.

Kallonsu Sooraj ya yi ya ce. "To ku tawo mu je fadar mu mu dan ci abinci sai mu huta".

Ya faɗa yana mai nufar inda motarsa take. Nan su Aliyu suka bishi a baya.

Shiga cikin motar suka yi tare da barin harabar wajan baki ɗaya.

*****
"Yallaɓai zamanka a China yanzu ya ƙare, domin kuwa ƴaƴan ka sun tafi nemo hujjoji kuma za'a dawo da shari'ar matar ka". 

Cikin farin Alhj Abdullahi ya miƙe tsaye daga kan kujerar da yake. "Mk,  ina nufin Mubarak da gaske ka ke wannan maganar".

Murmushi Mk ya yi ya ce. "Yau dai ka kira ni da cikakken sunana, ai ka san ba zan taɓa yi maka ƙarya ba yanzu aka ma mun kusa isa garin jigawa muna tare da dpo shi zai taimaka mana sannan dole mu samo ƙwararren lawyer wanda zai tsaya mata a gaban kotu. Dan aka yanzu ka shafa wa zuciyar ka ruwan sanyi domin gaskiya ta kusa ta yi halinta. Lokacin Gov. Musa yanzu ya ƙare".

Cike da farin ciki Alhj Abdullahi ya ce. "Kasan yadda nake ji yanzu kuwa?, da faɗa min wannan zancen ji nayi tamkar anyi min albishir da gidan aljannah, yanzu nan zan fara shirya wa na dawo Nigeria". Yana kaiwa nan ya katse wayar.

Mintuna ƙalilan su Sooraj suka ɗauka kafin su isa ga fada.

Shiga cikin masarautar ya yi yayin da fadawa suka nufi inda su Sooraj suka yi parking yayin da suka tsungunna.

Fitowa su Sooraj suka yi, suna ganin ya fito suka fara yiwa Sooraj kirari. "Wane ne idan ba ɗan sarki ba? mai jinin sarauta da halin mazan jiya, wanda mulki ke binsa kamar inuwa,
mai hangen nesa fiye da hasken rana, ɗan jarumi, mai sulhu da yaƙi,
Mai murya ɗaya da ta fi karfi ƙarar ganga,
Mai fuska ɗaya amma zuciya kamar zinariya,
Gatan talakawa, garkuwar masarauta,
Wanda ba a yi kamarsa a gaban tarihi!".

Murmushi Sooraj ya yi yayin da ya dube su ya ce. "Wannan kirarin naku kaɗai ya isa ya tsuma zuciyar mutum".

Murmushi Umar ya yi ya ce. "Dole wannan kirarin ya tsuma zuciyar mutum, kamar ruwan sama a tsakiyar hamada, yana shiga kai tsaye zuciya ba tare da izininta ba, yana tayar da jarumta da tunani cikin zuciyar mai sauraro,
Kirarin da ke ɗaga gwiwa, ya sa mutum ya manta da gajiya, maganar da ba a faɗa don kunne ba — an faɗa ne don rai!"

Murmushi gaba ɗaya suka yi yayin da suka shiga kai tsaye cikin parlour. Nan suka tarar da kowa a zaune. Mamaki ne ya kama Sooraj ganin family gaba ɗaya a zaune.

Daga nesa Sooraj ya hangi Zubaida ta yi shaɓe-shaɓe da hawaye. Cikin zuciyar sa ya ce. "Me kuma Zubaida take yi a masarautar nan"

Kallonsu ya yi ya ce. "Mene abinda yake faruwa?". 

Jin muryar sa ya sa gaba ɗaya suka jiyo suna mai fuskantar sa. Murmushi Mami ta yi tana mai faɗin. "Sannu da zuwa, ran uwar gida,
Idon idaniyata, hasken zuciyata, ka dawo lafiya kamar yadda na roƙa,
ɗana mai kamanni da mahaifinsa,mai tafiya cikin nutsuwa, mai dawowa da albarka,
na haife ka da ƙauna, na raineka da addu'a,
ka dawo kamar alfijir mai dauke da rahma,
Allah ya ƙara maka lafiya da daraja, domin ka fi ƙarfin sharri".

Kallon Mami Sooraj ya yi ya ce. "Wannan kirarin da Mami?, kamar wanda nayi shekara bana gida".

Tsaki Gimbiya Saratu ta ja tana mai rafta tagumi ta ce. "Mu da idan ba za'a faɗa mana dalilin da ya sa aka tara mu a nan ba zamu tashi mu tafi, domin ba zaman banza muka zo yi nan ba".

Kallon Sooraj mai martaba ya yi ya ce. "Sooraj ƙaraso nan kaji".

Ƙarasowa wajan su Sooraj ya yi ya ce. "Gani ya shugabana".

Ya faɗa yana mai zama kan hannun kujera. Kallonsa Mami ta yi ta ce. "Ba ka ga Zubaida a zaune ba?".

Maida kallonsa ya yi kan Zubaida tare da kawar da kansa sannan ya ce. "Na ganta mene abinda ya faru, naga ma harda su Uncle Sadiq iyayenta a zaune. Fatan dai babu wata matsala".

Murmushi Uncle Sadiq ya yi ya ce. "Babu abinda ya zaunar da mu face alkhairy".

Kallonsa Mami ta yi ta ce. "Kayi farin ciki ɗana, Zubaida ta ce a shirye take zata aure ka yanzu aka ma kuka take na tsoron kada ka ƙi amince wa, ta ɗauka ko kai da Zahra kuna soyayya ne a lokacin da ta ganku a asibiti sai daga baya kuma ta ga ba aka ba ne ta yi muku rashin fahimta ne. Yanzu abinda za'a yi shi ne mu fara shirye-shiryen saka muku rana kawai a ɗaura muku aure tun da kaima kana sonta, kuma ka ga ƴar kawun ka ce bai kamata ka watsa musu ƙasa a ido ba".

Furzar da iska mai zafi Sooraj ya yi waje sannan ya miƙe tsaye tare da da bin gaba ki ɗayan su da kallo ya ce. "Inda wasu ke cikin matsala suna neman hanyar da za su warware matsalolin su basu samu ba, shi ne kuma yanzu za ku zo min da maganar auren wata Zubaida. To ni samm bana sonta".

Jin kalaman Sooraj kowanne su ya yi tamkar saukar aradu.

"Me ka ke nufi?, kamar ya baka sonta?, ba da soyayya ku ke ba?". Cewar Mami.

Kallon Mami ya yi ya ce. "Ni samm ban taɓa soyayya da Zubaida ba, asali ma ita ce wacce ta dinga naniƙe min harta zo ta faɗa miki cewar ni ɗin saurayinta ne ke kuma Mami ki ka yarda saboda kina ganin hakan yana da kyau zai ƙara danƙon zumunci tsakanin mu da Uncle Sadiq. Ni ban taɓa ji a raina ina sonta ba".

Fashe wa Zubaida ta yi da kuka sannan ta ce. "Wallahi Mami ƙarya yake yi, kema kin san ba zan taɓa zuwa nayi miki ƙarya ba, a lokacin muna ƙasar london ma har club yake zuwa shi da wannan abokin na shi Umar, domin na taɓa ganinsu a chan kuma ƴan mata suke zuwa kulawa".

Zaro idanuwa waje gaba ki ɗayan su suka yi . A yayin da Gimbiya Saratu da Talatu suka kalli juna suna mai kwashe wa da dariya tare da faɗin. "An yanka ta tashi, dama an ce ramin ƙarya ƙurarre ne, ashe har club yana zuwa idan ya zo nan kuma ya dinga nuna wa kamar babu wanda ya kai shi son addini".

Miƙe wa tsaye Mami ta yi hawaye kan ƙuncinta ta ce. "Sooraj ka faɗa min cewar maganar da Zubaida ta faɗa ƙarya ne ba gaskiya ba. Sooraj wannan ba ita ce tarbiyyar da na ɗora ka a kai ba, dama abinda kai da abokin ka ku ke zuwa aikata wa kenen a London shi ya sa idan na ce ka dawo gida sai ka ce min kana da ayyuka da yawa da ka ke yi, dama wannan shi ne ayyukan da ka ke tsayawa yi?".

Girgiza kai Sooraj ya yi yayin da hankalin shi ya yi matuƙar tashi ganin hawaye kan fuskar Mami. "Mami dan Allah ki saurare... Bai ƙarasa magana ba ya ji Mami ta daka masa tsawa yayin da ta ɗaga hannunta ta kwashe shi da mari.

Dafa fuskarsa Sooraj ya yi karo na farko a rayuwarsa da Mami ta ɗaga hannu ta mare shi.

Farin ciki wajan su Gimbiya Saratu kuwa kamar za su shiɗe su nutse ƙasa tsabar dad'i.

"Kayi min shiru Sooraj, ban taɓa zaton da irin wannan abin za ka saka min ba a matsayina na mahaifiya a gare ka, kai ne ɗa ɗaya tilo da Allah ya bani, baka taɓa tambaya ta abu na ana ka ba, a kan me za ka watsa min ƙasa a ido?".

Kallon Sooraj Umar ya yi ya ce. "Kai Sooraj mene aka?, me ya sa ba za ka gaya musu gaskiya ba?".

Girgiza kai Sooraj ya yi ya ce. "A'a Umar kawai kayi shiru".

Kallonsa Umar ya yi ya ce. "Wallahi ba zan iya kallon hakan na faruwa ba in yi shiru. Ba za ka taɓa aikata hakan ba, ni na san inda muka je, ni na san me muka yi, kuma ba laifi muka je nema ba, kana rayuwa da gaskiya, kuma yanzu kuna son ku ɗauke masa sunan da bai cancanta ba. So ka ke ta yanke yardar da ta yi a gare ka?, 
kana da zuciya mai taushi, ba za ka iya jure ganin mahaifiyar ka ta daina yarda da kai ba.
Kada ka je fa kanka cikin duhu saboda zargin da babu tushe.Ni abokin ka ne, kuma sai na tsaya tsayin daka har ku su gane gaskiya!"

Mayar da kallonsa Umar ya yi kan mutanen parlour ya ce. "Ku saurare ni da kyau,
ba don ina so na shiga maganar nan ba, amma gaskiya ba ta da murya, sai wani ya ba ta. Wanda kuke zargi Na san shi, na san yadda zuciyarsa take. Wallahi ba irin waɗan can mutanen ba ne. Mun tafi wuri guda, mun dawo lafiya a tare, ba mu taɓa wani abu da zai jawo mana sharri ba.
Kuna so ya zauna yana kallo mahaifiyarsa ta daina dariya saboda abin da bai aikata ba?,
kuna so ya ga mahaifinsa yana shakkarsa?, shi da Sooraj wani mutum ne da idan ya ce maka 'Na rantse', sai ka ji gaskiya na fitowa daga numfashinsa. Sooraj Kada ka bari shiru na ya zama dalilin ɓarnar rayuwarka. Idan kun kasa yarda da shi, to ku yarda da ni. Na fi so a yi min hukunci domin duk laifi na ne, ba zan iya bari ana tuhumar ka a kan abinda baka aikata ba".

"Bara kuji, ni ɗin jami'i ne a ƙasar London kuma a asibitin da Sooraj yake aiki an kawo wata yarinya ƙarama ƴar shekara sha biyu an kawo ta cikin jini yayin da aka yi mata aiki aka tarar da cewar wani ne ya yi mata fyaɗe. Jinin yarinyar ya zuba sosai har ta kai ga ba ta iya numfashi daga nan kuma yarinyar ba ta ƙara motsi ba su Sooraj suka tarar da cewa ta mutu.

Hakan ya sa ran Sooraj bai yi masa dad'i ba har ta kaiga ya kasa ɓoye damuwarsa ya sanar da ni. Naji babu dad'i game da rashin adalcin da aka yi mata hakan ya sa na yi masa alƙawarin saina kama wanda ya aikata mata hakan. Mun samu bayanai daga wajan iyayen yarinyar yayin da suka sanar mana da cewa yana zuwa club sosai nan suka bami hoton mutumin muka tafi club a lokacin mun ga Zubaida tana ta bibiyar mu hakan ya sa Sooraj ya yi kamar yana kula ƴan mata a cikin club ɗin saboda Zubaida ta ji bata son shi. Ganin Sooraj da Zubaida ta yi sai ta yi tunanin cewa yana bin matan banza ne. Nan ta tafi tana tafiya kuma muka kama mutum yayin da muka miƙa shi wa ƴan sanda da ya ci duka sosai yake sanar mana da cewa bawai kama yarinyar ya yi ba siyar masa da yarinyar aka yi aka aiko masa da ita tun daga ƙasar Nigeria. A lokacin da na ji hakan nayi mamaki sosai na fara bincike a ka wane ne yake sakawa ake aiko da yara ƙanana kasashen waje. An hukunta mutumin bisa laifin da ya aikata. Nayi ta bincike a kan wane ne yake saka wa ake aiko da yara amma ban samu ba. Hakan ya sa ni da Sooraj muka ce za mu koma Nigeria sannan muyi tamkar bamu san juna ba yayin da zamu dinga bincike a kan wane ne yake safaran yara. Amma daga ƙarshe yanzu saina gano cewar mahaifi na ne yake sanyawa ake yin hakan. Naji ba dad'i da na gano hakan. Amma shi Sooraj ba wai mutumin banza ba ne shi ɗin walihi ne".

Ajiyan zuciya gaba ɗaya suka sauke!, Sannan Mami ta ce. "Kayi hakuri Sooraj nayi maka gurguwar fahimta, sam ban yi maka adalci ba da har ban tsaya na tabbatar da gaskiyar ba kuma na yanke hukunci a kanka, samm ban cancanci zama uwa a gare ka ba".

"A'a Mami samm ba laifin ki ba ne, laifi na ne da ban sanar da ke hakan ba tuntuni, kiyi haƙuri na sanya hannunki ciwo ta hanyar mari da ki ka yi". Cewar Sooraj. 

Kallonsa Zubaida ta yi ta ce. "Ka ya ƙuri yahya Sooraj ni ɗin shasha ce kishi ne ya ana ni tambayar ka me kaje yi chan, amma dai ba za ka ƙi aure na ba ko?".

Kallonta Sooraj ya yi ya ce. "Ba zan fa aure ki ba domin bana sonki?". 

"Toh idan baka aure ta ba wa za ka aura Sooraj?, Girma ka ke fa, ya kamata kayi wa kanka faɗa, idan ba ka sonta to wa ka ke so". Cewar Gimbiya Saratu.

Maida kallonsa ya yi kanta sannan ya ce. "Ya kamata ki ka girman ki, wannan ba abinda ya shafe ki ba ne, wannan rayuwata ce kuma ina ƴancin yin abinda raina yake so, ni kawai na ce muku ba zan so Zubaida ba kuma ba zan aure ta ba". Ya ƙarashe maganar yana mai barin wajan sannan ya nufi part ɗin sa.

******
"Tun ɗazu muke tafiya har yanzu ban ga wata bishiyar tsamiya ba". Cewar Zahra wacce gaba ɗaya ta bi ta kiɗime. 

Daga nesa su Amrah suka hangi bishiyar tsamiya sai sheƙi take tamkar gwal. Dafa Zahra Safira ta yi ta ce. "Kinga chan wajan".

Nan Zahra ta bi inda Safira ta nuna da ido. Washe baki Zahra ta yi ta ce. "Laaa aikuwa ga bishiyar tsamiyar". Ta faɗa suna mai ƙarasawa wajan. 

Ganin suka yi an coka wuka a jikin bishiyar. Kallon littafin suka yi domin ganin mene ne na gaba. A cikin littafin a ka rubuta cewa. "Wacce ta fara zuwa duniya a cikin ku za ta zauna a jikin bishiyar sannan ta cire wukan  jiki ta yanki hannunta jini ya zuba a jikin bishiyar".

Take gaban Zahra ya yanke ya faɗi!,  Nan ta dubi Safira ta ce. "Kece ki ka fara zuwa duniya maza je kiyi abinda aka ce".

"A'a kin manta kece fa kika fara zuwa duniya dan aka maza je ki". Cewar su Safira
.

Ajiyan zuciya Zahra ta sauke!, sannan ta ce. "Kenen dai kuna nufin ni zan je?, kuma duk abinda ya faru da ni ya faru kenen an ci banza?, dama ke Safiran nan na fuskanci cewa ba so na ki ke ba, burin ki shi ne kawai ki ga na sheƙa, to ta Allah ba ta ki ba".

Kallonta Amrah ta yi ta ce. "Kada ki damu ba dai muna nan tare da ke ba, zamu kare ki".

Jin hakan ya sa Zahra ta haɗiye yawun bakinta sannan ta miƙa wa Amrah littafin hannunta  tare da nufar inda bishiyar take. Zama ta yi kan bishiyar sannan ta zaro wuƙar jikin bishiyar. Rintse idanuwanta ta yi kana ta saita wukar saitin hannunta, a hankali ta yanki kanta tana mai sakin ƙara. 

Nan take su biyun suma suka saki ƙara tare.

Nan da nan jini ya fara fita daga hannun Zahra yana mai ɗiga jikin bishiyar. Take bishiyar ta fara girgiza, da sauri Zahra ta tashi daga jikin bishiyar tana mai ja da baya.

Cikin tsantsar mamaki suka ga bishiyar ta tsage gida biyu yayin da ta ƙone ƙurmus. Nan take ƙadangaru suka fara fitowa daga jikin bishiyar.

Zaro idanuwa suka yi waje suna mai ja da baya.

Da sauri Zahra ta karɓi littafin da ke hannun Amrah sannan ta duba mene ne abu na gaba.

A cikin littafin kuwa ta ga an saka. "Kada ku sake ku ji tsoro domin kuwa da raunin ku za su yi amfani, kada ku tsaya jira maza ku cigaba da tafiya".

Kallonsu Zahra ta yi ta ce. "Maza ku tawo mu cigaba da tafiya". Ta faɗa tana mai yin gaba. Ganin hakan ya sa suka yi saurin binta a baya.

Tafiya suka shiga yi ba tare da tsayawa ba. Cikin zallar gajiya Safira ta dube ta ce. "Ku tsaya mu huta wallahi na gaji gashi ina matuƙar jin yunwa sosai".

Tsayawa Zahra ta yi yayin da daga nesa suka hangi wata ƙogo mai matuƙar girman gaske. Kallon su Zahra ta yi ta ce. "Ina tunanin fa cikin ƙogon nan za mu shiga. Ku tawo mu je daga nan sai mu huta".

Girgiza kai Safira ta yi ta ce. "Gaskiya ba zan iya ƙarasa wa ba. Ciki na yana min ciwo". Ta faɗa hannunta dafe kan cikin ta. Guri ta samu a ƙasa ta zauna.

Nan take ita ma Zahra ta zauna tana mai kwanciya a ƙasa a sa'inda cikin ranta take faɗin. "Wai yaushe ne za'a mu isa inda muke son zuwa ne?, gaba ɗaya na soma gajiya". Zaro idanuwa waje ta yi kamar ta tuna da wani abu ta miƙe zumbur sannan ta maida kallonta kan hannunta. Nan take ta ga babu gurin da ta yanka ɗazu. 

Mamaki ne ƙarara ya bayyana kan fuskarta. "Laa kun ga abin mamaki, inda na yanka ɗazu da wuƙa ya ɓace, ban ganshi ba, na kasa yarda da hakan".

Ba zato suka ji yo gurnanin Safira. Da sauri suka juya tare da maida dubansu kanta. Zaro idanuwa waje suka yi ganin yadda take juyi a ƙasa hannunta dafe da cikin ta. Da sauri Amrah ta isa inda take tana mai ɗaga ta ta ɗora kanta kan cinyar ta ta ce. "Ƴar uwa me ya sa me ki aka?, mene ne abin da yake damunki".

A hankali Safira ta ce. "Yunwa, yunwa nake ji sosai, ciki na yana min ciwo sosai. Bana da juriyar riƙe yunwa, please
ku taimaka min da abinda zanci".

Dariyar da Zahra ke riƙe wa ne ya subuce mata ji kake. "Hhhhhhh kyal, kyal, a'ayyee". Saida ta ƙaraci dariyar ta sannan ta ƙara da cewa. "Iya yunwa ba ta da hankali, ba ta san yaro da babba ba. Wallahi ka girma a talaka ma wani abun ne, ni da Amrah da yake mun saba da wahala ko muna jin yunwar ma zamu iya riƙe wa, amma ke aje butter ba za ki iya ba. Da ki ke cewa mu nemo miki abin da za ki ci, kinga kitchen a nan ne ko kinga gidan restaurant?, Ina ga ko akwai inda mutanen ɓoye wanda su suke ganin mu ba mu muke ganinsu ba suke saida abinci a nan sai a siyo miki".

A fusa ce Amrah ta miƙe tsaye sannan ta ce. "Wai ke me yake damunki?, samm ba ki da tausayi ne?, kina ganin ta cikin wannan halin shi ne za ki na faɗar wannan kalaman, ya kamata ki gane cewar da mu ƴan uwa ne ba maƙiya ba".

Riƙe haɓarta Zahra ta yi ta ce. "Iyyee, wato ƴar daji har ta samu bakin magana an waye za'a fara mana wa'azi".

A fusa ce Amrah ta nufi inda Zahra take tana mai gurnani. 

Ganin Amrah ta nufo ta ya sa ta ƙara gyara tsayuwar ta. Amrah na isa inda take ta ƙwarfe Zahra ta faɗi ƙasa, sannan ta shaƙe mata wuya.

Kakari Zahra ta fara yi tana mai ƙoƙarin ƙwace kanta daga wajan Amrah amma hakan ya citura. Tattaro ƙarfinta ta yi tare da ture ta gefe sannan ta miƙe tsaye.

Ganin suna ƙoƙarin cigaba da fadan ne Safira ta yi saurin dakatar da su da faɗin. "Ku bari mana, sai kace ba ƴan uwa ba, Amrah ki ƙyale ta kin san dama tunda a prison ta taso dole halinta ya kasance na ƴan jagaliya".

Kallonta Zahra ta yi ta ce. "Eh gwara ni a hakan ma na fiki, keda har cikin akwati aka taɓa saka ki kina yarinya aka jefar da ke kan titi, shi ne za ki gaya min maganar banza".

Murmushi Safira ta yi ya ce. "Eh naji dai amma dai ni na samu uwa da uba waɗan da suka raine ni har izuwa girma na, sannan na samu gata iya gata, kuma bayan nan na samu ilimin boko nayi karatu, ke mene ne abin da ki ka samu in ba hauka  da rashin hankali ba?, ke fa babu marabanki da masu bara a titi suna neman na abinci.  wai har kura ce za ta ce da kare maye". Ta ƙarashe maganar tana mai kwashe wa da dariya.

Danne zuciyarta Zahra ta yi domin idan ta ce. "Bata ji zafin abinda Safira ta faɗa ba ta yi ƙarya. Nan take idanuwanta suka ƙada suka yi ja yayin da ta fara huci tamkar zakanya.

Cikin huci ta ce. "Ni ce babu maraba ta da waɗan da suke bara a titi?, ba laifin ki ba ne ba kinji, ki faɗi duk abin da ki ka gada ma, lokacin ki ne amma kada ki manta ki tsimayi jiran abinda ki ka aikata".

Kallonta Amrah ta yi ta ce. "Zahra kiyi haƙuri kinji". Ta faɗa tana mai riƙe hannunta.

Bin hannunta da Amrah ta riƙe ta yi yayin da take ƙara jin wani irin ɓacin rai na taso mata. 
"Maza sake min hannu na".

Girgiza kai Amrah ta yi ta ce. "A'a Zahra kiyi haƙuri".

"Nace ki sake min hannu na". Ta faɗa a karo na biyu.

Ƙin sakin hannunta Amrah ta yi domin ba ta son Zahra ta tsani Safira domin kuwa ta riga ta karanci zuciyar Zahra, kuma ya cika taff da tsanar Safira a ranta.

Cikin daka tsawa ta ce. "Sake min hannu na". Da sauri Amrah ta sakar mata hannu ganin irin tsawa da walkiyar da ya wanzu a wajan. 

Da sauri Amrah ta ja da baya. Miƙe wa tsaye Safira ta yi tana mai sakin baki.

Kallon juna Amrah da Safira suka yi yayin da suka maida kallonsu kan  Zahra. 

Ganin Amrah ta juya tana tafiya ya sa  Amrah ta yi saurin bin ta tare da dakatar da ita ta hanyar zagayowa gabanta.

"A'a Zahra ki tawo mu cigaba da wannan tafiyar tare kiyi haƙuri dan Allah". Amrah ta faɗa tana mai haɗa hannayenta waje guda.

Ajiyan zuciya Zahra ta sauke sannan ta ce. "Naji shi ke nen amma bana son waccan yarinyar ta tsaya a kusa da ni".

Girgiza kai Amrah ta yi ta ce. "Tom shikenen".

Ta faɗa tana mai jan hannun Zahra suka koma inda Safira take.

Zama suka yi su ukun. Kallon su Amrah ta yi ta ce. "Bara naje na ɗan zagaya ko zan samu wani abu na kayan marmari da zamu iya ci".

Gyaɗa mata kai kawai Zahra ta yi. A sa'inda tsoron Zahra ya cikashe zuciyar Safira.

Tashi Amrah ta yi sannan ta fara ayewa kan bishiyoyi yadda ta saba a lokacin da take dajinsu. Aka ta shiga yin tsalle ɗaya bayan ɗaya tana awa kan kowace bishiya tare da tsinko mangwaro.

Kallon Zahra Safira ta yi ta ce. "Kiyi haƙuri a kan abinda na faɗa miki ɗa zu".

Ganin Zahra ba ta kula ta ba ya sata jan bakin ta tayi shiru.

*******
Rufe family meeting ɗin mai martaba ya yi yayin da ya sa kowa ya watse.

Serving ɗin su Aliyu abinci Mami ta yi yayin da ta sa Zubaida ta kirawo Sooraj.

Hanyar part ɗin Sooraj Zubaida ta nufa. Tana isa bakin ƙofar ɗakin sa ta ja burki kana ta yi addu'a daga bisani kuwa ta shiga cikin part ɗin kai tsaye.

Tarar da shi ta yi kan kujera, a yayin da kansa yake kallon sama.

Gyaran murya ta yi. Sai a lokacin Sooraj ya lura cewar an shigo part ɗin sa. Maida kallonsa ya yi kanta ya ce. "Who gave you the gut and the audacity to enter my room?".

Murmushi Zubaida ta saki sannan ta ce. "Calm down masoyi".

"Answer my question first!". Ya faɗa a tsawa ce. 

Nan take Zubaida ta sha jinin jikinta. Amsa ta bashi da cewa. "Mami ce ta ce na kira ka kazo ka ci abinci, kuma ni ba zan iya cin abinci ba tare da kaci ba".

Murmushin takaici ya yi ya ce."Wow!, really?, you mean indai ban ci abinci ba kema ba za ki ci ba?".

Girgiza kai Zubaida ta yi alamun eh.

Murmushi Sooraj ya yi ya ce. "Toh masha Allah ka ga ƴar soyayyar gaske, wato ko rataye kaina nayi kema saiki rataye kanki ko, lallai abun ya burge ni. Toh ki saurare ni kiji, ina son kafin na irga uku ki fice min daga ɗaki or else am going yo show you my true color".

"Aba yarima ka san fa ina sonka, kuma very soon zamu yi aure, kuma aure ba na lokaci ƙalilan ba ne zama ne na har abada, shi ya sa nake son tun yanzu na koya maka so na a zuciyar ka, wallahi ba zan iya auren kowa ba idan ba kai ba, kuma ba zan iya rayuwa ba tare da kai ba".

Girgiza kai Sooraj ya yi ya ce. "Ai kuwa za ki mutu kina daƙon so na, in dai har ki ka ce ni za ki so, ni fa bana sonki, kuma ba zan taɓa sonki ba, na riga na faɗa miki. Ni fa mutumin kirki ne ma, da wani ne ba zai faɗa miki ba zai aure ki a hakan kuma alhalin ba ƙaunar ki yake ba, ni kuma na fito na gaya miki cewar bana sonki domin bana son ki fuskanci uƙuba ta shi ya sa na gaya miki, amma ke kin nace sai kace mayya. Ni ina da wacce nake so ba ke ba kin gane".

Kallonsa Zubaida ta yi ta ce. "To wace ce ka ke so in ba ni ba?".

Kallonta Sooraj ya yi ya ce. "Kina son ki san wa nake so?, toh saurare ni kiji".

_________________________
"Wacce nake so ni kaɗai ne na santa kuma faɗa miki babu abinda zai ƙare ki da shi". Dan aka ki fice min daga ɗaki.

"Ni fa ba zan fita ba har sai ka gaya min, ni na ma riga na san wace ce. Waccan shegiyar yarinyar da na ganka tare da kai a asibiti ita ce ko?, faɗa min gaskiya shin ita ce?". Cewar Zubaida

Kallonta Sooraj ya yi sannan ya ce. "Idan ma ita ce mene damuwarki?, me zai ƙara miki mai zai rage ki da shi?. Ki sani cewa ni Zahra ma a waje na ta fiki daraja, ke fa ko takalmin ƙafata ya fiki daraja dan aka ba zan so ki ƙara yi min magana kan soyayyar banzar ki ba".

Nan take Zubaida ta fashe da kuka yayin da ta yi saurin barin ɗakin sannan ta nufi parlour wajan dining.

Tana ƙarasowa wajan dining ɗin ta faɗi ƙasa tana mai ƙara rusa wani kukan.

"Subhannallahi!, Zubaida mene ne abinda ya faru?, me Sooraj ya aikata miki, eh maza faɗa min dole na ɗauki mataki a kansa".

Share hawayenta Zubaida ta yi ta ce. "Mami dan Allah ki sa yarima Sooraj ya aure ni, wallahi ba zan iya auran wani inba shi ba, kuma ya ci min mutunci ya ce takalmansa ma sun fi ni daraja".

Jin hakan ya sa ran Mami ya ɓaci!. "Hakan me zai sa Sooraj ta furta miki hakan, aikuwa dole na ɗau mataki a kansa". Maida kallonta ta yi kan Zubaida ta ce. "Kina ji na ba, nayi miki alƙawarin cewa zan sa ya aure ki nan da sati ɗaya".

Murmushi Zubaida ta yi ta ce. "Da gaske ki ke Mami?".

Amsa Mami ta ba ta da cewa. "Ƙwarai da gaske yanzu ma zan nufi hanyar part ɗin mai martaba". Tana kaiwa nan ta nufi hanyar ɗakin mai martaba kamar yadda ta faɗa.

Tashi tsaye Zubaida ta yi sannan ta buga tsalle cikin farin ciki. Binta kawai su Aliyu da umar suke yi da kallo. Yayin da suke mamakin halin irin na Zubaida.

Mami kuwa tana kaiwa kan ƙofar ɗakin mai martaba ta shiga ciki. Nan ta tarar da mai martaba da Gimbiya Saratu a zaune da alama suna tattauna wa ne. Sunkuyar da kanta Mami ta yi ta ce. "Ranka shi daɗe ina son zamu yi magana".

Kallon sama da ƙasa Gimbiya Saratu ta bita da shi ta ce. "Iyyee uwar gida sannunki. Kina gani na a zaune za ki wani shigo ki ce za ku yi magana, ko kin manta cewa yau kwana ta ne, to ba za ki yi maganar da shi ba, ki bari sanda kwana ta zagayo kanki sai kiyi masa magana". Ta ƙarashe maganar tana mai jan tsaki.

Kallonta mai martaba ya yi ya ce. "Ke Saratu mene ne aka?, shin ita ɗin sa'ar ki ce da har za ki na faɗa mata irin waɗan nan maganganun?, kuma a gaban nawa ma ki ke faɗa mata hakan saboda baki da kunya?. Ki sani cewa gaba ki ɗaya ku ukun babu wacce bana so. Dan aka maza ki bawa A'isha haƙuri".

Sosa ƙeya Saratu ta yi ta ce. "Ka gafarce ni mai martaba amma ba zan iya bata haƙuri ba".

Da sauri Mami ta share hawayen  da ke ƙoƙarin zubowa sannan ta juya tare da saurin barin ɗakin.

Ganin ta fita ya sa mai martaba ya dubi Gimbiya Saratu sannan ya ce. "Ke ma maza bi ta".

"Bangane ba, korata ka ke yi?"., Cewar Gimbiya Saratu.

Amsa sarki ya bata da cewa. "Eh na kore ki maza ki fice min daga ɗaki ina buƙatar hutawa".

Fuska a yatsine Saratu ta miƙe sannan ta fice daga ɗakin.

_______________
"Wai shin kun manta ki ni waye?, ni ɗin fa Govnor garin nan ne". Cewar Gov. Musa.

Amsa ɗaya daga cikin ƴan sanda suka bashi da cewa. "Koda kai ɗin shugaban ƙasar nan ne muddin aka kama ka laifi kuma aka tabbatar da hujja kan hakan to dole ne kotu ta yi aiki a kansa tunda bai bi dokar wannan ƙasa ba".

Shiru Gov. Musa ya yi yayin da damuwar duniya suka bi suka addabe shi. 

"Dama aka ake jin kunya idan aka kama mai laifi aka saka shi a cell?, idan kuwa aka ne wane irin zafi da raɗaɗi Mrs Lailah ta ji ita da ba babu abinda ta yi ni ne nan nayi mata sharri". Gov. Musa ya faɗa yana mai cigaba da sake-sake a ransa.

Su dpo kuwa suna isa  dutse kai tsaye police station suka nufa. Yayin da shi da Mk suka shiga buɗe files na mutane masu laifi wanda aka rufe a baya domin rashin samun tabbattacciyar hujja. Nan suka bazama neman file ɗin Mrs Lailah.

________________________
Ganin Amrah su Zahra suka ta dawo da fruit a hannunta. Mamaki ne ya kama su ganin Amrah na riƙe da kayan marmari.

Ƙarasowa Amrah ta yi sannan ta ajiye mangwaro da su tsamiya tare da lemon ɓawo.

Kallonta Safira ta yi ta ce. "A ina ne ki ka samo waɗan nan fruit ɗin?".

Amsa Amrah ta bata da cewa. "Awa kan bishiyun da nayi to a nan na samu".

Nan take Amrah da Safira suka fara cin kayan marmarin hankali kwance. 

Kawar da kanta Zahra ta yi cikin zuciyarta kuwa fal yake da jin aushin Safira.

Kallonta Safira ta yi ta ce. "Ke Zahra ba za ki ci ba ne ba koya?".

Maida kallonta Zahra ta yi kanta ta ce. "Umarni ki ke ba ni ne ko me?, Idan da a ce ina da niyyar sha ba za ki ga na sha ba ne, ko an gaya miki ni ɗin ina da ƙwalama ne".

Ajiyan zuciya Safira ta sauke! ta ce. "Koma dai mene ne ke ki ka sani, idan ma zuciya ki ka yi to tun wuri ki sauko domin kuwa bamu sani ba ko daga wannan ba zamu kara samun wani abun taɓawan ba, dan aka ki taimaki kanki ki sako hannu kisha domin babu wanda zai tuhume da yin hakan".

Ɗaukar littafin da ke ƙasa Zahra ta yi sannan ta ce. "Hmm karki manta cewar da Fatima ki ke zance, idan Fatima ta riga ta faɗi magana to ba za ta chanza kalamanta ba kuma babu wani mahaluƙi wanda ya isa chanzawa". 

Ta ƙarashe maganar tana mai ɗora wa da tafiya. Ganin ta fara tafiya da littafin tana mai ƙaranta abinda ke ciki.

Da sauri suka miƙe yayin da suka yi saurin bin bayanta.

Kai tsaye cikin ƙogon Zahra ta nufa yayin da su Amrah suka mara mata baya.

Nan suka tarar da duhu gaba ɗaya ilahirin ƙogon. Ba tare da tsoron abun da zai je ya dawo ba suka cigaba da tafiya cikin duhun ƙogon. Nan take suka fara jiyo  sautin tsuntsaye masu matuƙar ban tsoro. 

Nan take kowanensu ya shiga cikin tsoro. Cikin daƙewa suka cigaba da tafiya.

Saida suka yi tafiya mai nisan gaske kafin daga bisani suka tsinci kansu a wani waje da basu taɓa ganin irinsa ba. Gurin na ɗauke da gada ta itatuwa da suka gungure a juna mai matuƙar tsawon gaske. Yayin da ƙasar gadar yake fal da ruwa yayin da kada da halittun ruwa suka cika cikin ruwan.

Kallonsu Safira ta yi ta ce. "Ta ya ya zamu wuce yanzu?".

Amsa Zahra ta bata da cewa. "Ta kan wannan gadar zamu wuce".

Kallonta Safira ta yi ta ce. "To idan by mistake wani a cikin mu ya zame fa ya faɗa cikin ruwan da ke ƙasar gadar fa?, kin san duk wanda ya faɗa mutuwa zai yi fa".

Murmushi Zahra ta yi ta ce. "Da ki ka san ba za ki iya ba me ya sa ki ka biyo mu?, a cikin littafin nan abun da aka rubuta a ciki shi ne dole sai mu bi ta kan wannan gadar idan baki shirya mutuwa ba to ki juya ki koma inda kika fito bamua da buƙatar ragwaye a tafiyar mu". Ta ƙarashe maganar tana mai yin gaba ta fara bin kan gadar.

Ran Safira idan ya kai dubu to ya ɓaci!, cikin ɓacin rai ta soma tafiya yayin da ta fara tunanin yadda zata koya wa Zahra hankali.

Kallonta kawai Amrah keyi domin ta gama karantar abinda ta faɗa a zuciyarta.

Tafiya mai nisa suka yi kan gadar. Babu zato suka ji gadar ta fara girgiza. Nan take hankalin kowanensu ya tashi!. 

Nan take halittun ruwan suka fara yowa sama Kasancewar sunji kamshin mutane. 

Danne tsoron ta Zahra ta yi yayin da ta cigaba da karanta littafin. Nan take suka fara jiyo muryoyi masu matuƙar ban tsoro. 

Cikin rashin sa'a Safira ta zame yayin da ta kusan faɗa wa ƙasa cikin ruwa. "Wayyo Allah ku ce ce ni zan faɗa". Ta faɗa tsoro cikin tsananin tsoro.  Ganin hakan ya sa Zahra ta yi saurin nufar inda take tare da kamo hannayenta. Ajiye littafin hannunta ta yi tare da fara ƙoƙarin janyo Safira. Sa hannu Amrah ta yi. Cikin sa'a suka janyo ta kan gadar.

Ajiyan zuciya dukansu suka sauke!. Kallonta Zahra ta yi cikin fusata ta ce. "Ke ba za ki iya kula da kanki ba?, kin san koda mutum ɗaya wani abu ya same shi mahaifiyar ba zata jura ba, ya kamata ki kula. Aikin banza kawai ta inda bana kusa da ku da tuni kin faɗa".

Ta faɗa tana mai cigaba da tafiya. Sosai Safira ta yi farin ciki game da abin da Zahra ta yi.

A karo na biyu suka kara jin sautin da suka ji ɗazu. Tsayawa chak kowanensu ya yi kan gadar. Kallonsu Amrah ta yi sannan ta ce. "Ina da shawara ɗaya daya kamata muyi".

"Me ce ce?". Zahra ta tambaya.

Kallon Safira Amrah ta yi ta ce. "Kinga ke kina da baiwar matsar abu daga guri ɗaya zuwa wani wajan, ni kuma inada baiwar tsalle-tsalle, gudu da kuma karantar zuciya. Dan aka abinda ya kamata muyi shi ne ni zan ɗauke ki a baya na sannan nayi gudu da ke mu tsallaka mu wuce kan wannan gadar. Sai kuma ki tura ni da baiwar ki na zo wajan Zahra sannan muyi gudu saiki ɗaga mu baki ɗaya ki tsallakar da mu ta hakan ne kawai zamu yi sauri, domin naga idan zamu cigaba da tafiya kan wannan gadar, sai mun wuni muna tafiya kan wannan gadar domin tana da tsayi sosai".

Girgiza kai Safira ta yi ta ce. Wannan shawara ce mai kyau dan aka maza muyi hakan ko".

Girgiza kai Zahra ta yi ta ce. "Ni gaskiya shawarar nan ba ta yi min ba, yanzu idan ku ka tafi ni kuma idan wani abu ya same ni fa?".

"Babu abun da zai same ki kinji". Cewar Safira. 

Kamar yadda suka tsara aka Amrah ta ɗauki Safira sannan ta karɓi littafin hannun Zahra. Sannan ta  fara gudu da Safira kan wannan gadar sai da ta yi gudu mai nisan gaske kafin daga bisani suka kai ƙarshen gadar. 

Saukar da Safira ƙasa Amrah ta yi. Cikin rashin sa'a suka ga gadar ta fara wargaje wa yayin da itatuwan suka fara ciccirewa.

Nan take gaban su ya faɗi! ɓangaren Zahra kuwa gaba ki ɗaya ya ruɗe yayin da hankalin ta ya yi matuƙar tashi!.

faɗuwa ta yi yayin da ta ririƙe itatuwan ƙamm. Daga nesa Amrah ta ce. "Zahra ki dakata ina zuwa". Ta faɗa tare da maida kallonta kan Safira ta ce. "Maza kiyi amfani da baiwar ki wajan tura ni inda take, kiyi sauri bamu da isashen lokaci.

Girgiza kai Safira ta yi sannan ta fara ƙoƙarin tura Amrah amma samm wannan baiwar tata yaƙi yin aiki.

Cikin tashin hankali Safira ta dube ta ta ce. "Samm fa yaƙi yin aiki bansan me ya sa".

Jin hakan ya sa hankalin Amrah ya tashi. "Shi ke nen yanzu kenen Zahra mutuwa za ta yi?".

Ɓangaren Zahra kuwa tsoron da take ƙoƙarin ɓoye wa ne ya bayyana. Nan take ta fara ƙwalla wa su Amrah kira domin su zo su cece ta. 

Aka gadar ta cigaba da tsinkewa yayin da halittun ruwan suka cika sama ruwa suna jiran faɗowar Zahra cikin ruwan.

Nan take numfashin Zahra ya fara yin sama yayin da jikin ta ta soma kakkarwa haƙoranta na sama yana dukan na ƙasa.

Nan laulayi ya ɗauke ta sa'anan ta faɗa cikin ruwan.

Nan take su Amrah suka yi suman tsaye. Nan da nan suka fashe da kuka.

Zahra na faɗa wa cikin ruwan kuwa halittun ruwan suka rufu a kanta. Nan take gaba ki dayansu suka ja da baya yayin da suka kasa yi mata komai. Sunyi ƙoƙarin cin namarta amma da zarar sun kusance ta suke jin wani irin azaba tamkar wutan garwashi.

"Yanzu shi ke nen zahra ta mutu, innalillahi wa innahilaihi rajihun!". Cewar Safira wacce ta yi shaɓe-shaɓe da hawaye.

Nan take suka ga haske ya cika cikin ruwan wanda ya sanya halittun ruwan suka ja da baya.

Buɗe idanuwanta Zahra ta yi tare da kurma wani irin ihuu mai matuƙar tsoratarwa. Nan take tsoro ya kama halittun ruwan. Nan take Zahra ta yi sama yayin da ta soma tafiya kan iska.

Mamaki ne ƙarara ya bayyana kan fuskokin su Amrah. 

Yayin da kowanensu ya saki baki yana kallon Zahra.

Kafin giftawar ido suka ga Zahra a kusa da da su.

Nam take Zahra ta dawo cikin hayyacin ta. 

Kallonsu Zahra ta yi ta ce. "Na kasa gane wa, ya aka yi halittun ruwan suka kasa yi min komai?".

Murmushi Amrah ta yi ta ce. "Saboda ke ma kina da baiwa saidai naki yafi namu".

"A'a ni samm bani da wani baiwa, Allah ne dai kawai ya yi zan kuɓuta daga hannunsu, tunda ku kun kasa aiwatar da komai, in badan ikon Allah da ƙarfin addu'ar da nake yi ba da shi ke nen na mutu". Cewar Zahra.

Basu yi aune ba suka ji gurnani daga bayansu. "Ya Allah". Safira ta faɗa ta ƙara da cewa. "Yanzu muka fita  daga matsala ɗaya ga wata matsalar  ta kuma kunno kai".

Ta faɗa suna mai juyawa a tare.

Nan suka ci karo da wani babban zaki, yana tsaye yana kallonsu yayin da idanunsa suka kasance wuta mai ci. Da sauri suka ja da baya. Murmushi Amrah ta yi domin ita samm ba ta tsoron dabbobi saboda ta yi rayuwa da su. Da ƙarfin zuciya da jarumta ta soma ƙoƙarin yin masa wasa yayin da ta isa inda yake tana mai shafar bayansa. Nan suka ga zakin ya tashi cikin iska yana mai ɓace wa daga harabar wajan.

Sauke ajiyan zuciya suka yi yayin da gaba ɗaya suka samu guri suka zauna. Cikin gajiya Zahra ta miƙar da  ƙafarta tana mai kwanciya.

Ƙara mai matuƙar tsoratarwa suka jiyo da sauri gaba ki ɗayansu suka miƙe tsaye suna mai kallon ta ina wannan ƙara ke fitowa. Nan suka ji muryar na faɗin. "Ku koma ko kuma ku mutu".

Nan kowannensu ya shiga cikin tashin hankali. 

Wannan murya tana ƙara musu tsoro a zuciyoyinsu domin basu san daga wane ɓangare na wajan muryar ke fitowa ba, kuma kowanne su yana jinta sosai a cikin zuciyarsa.

Maida kallonta Zahra ta yi kansu ta ce. "Yanzu mene ne abun yi?".

"Kawai mu juya mu tafi, ni fa ina tunanin ma ba'a wannan dajin dukiyar mahaifiyar ta mu da hujjojin suke ba, saboda ta za'a yi mahaifiyar mu ta kawo dukiyoyinta da hujjoji cikin wannan dajin mai matuƙar hatsari, tunda muka shigo muke ta harba da abubuwa masu matuƙar tayar da hankalin mutum. Ni fa ina ganin kamar tarko a kayi mana, tabbas wani ne zai shirya hakan".

Girgiza kai Zahra ta yi ta ce. "Tabbas maganarki gaskiya ce, ta ya ya mahaifiyar mu ta iya shiga dajin nan harta fita ba tare da wani abu ya same ta ba, tabbas na yarda akwai abin da yake tafiya ba daidai ba".

Nan take gaban Zahra ya yanke ya faɗin!, Kallonsu ta yi hankali tashe ta ce. "Ko dai ba ita bace mahaifiyar mu?, ina ga fa wanda ta bada wannan bayanan ba mahaifiyar mu bace. Na yarda samm ba mahaifiyar mu bace kuma wannan littafin ma duk shirya shi aka yi bana gaskiya ba ne".

Girgiza kai Safira ta yi ta ce. "Ƙwarai da gaske ita ɗin samm ba mahaifiyar mu bace ba, gaba ɗaya tarko aka haɗa mana domin mu mutu, kuma wani ne zai yi hakan".

Kallonsu Zahra ta yi ta ce. "In har muna son mu tsira da rayukan mu, ya zama dole mu yi gaggawar barin wannan dajin yanzun nan".

Nan take suka yi sauri juyawa da zimmar barin daji. Da mamakin su kuwa suka ga gurin ruwan da gurin hanya gaba ɗaya ta washe tamkar babu wani abu da ya taɓa wanzuwa a wajan".

Girgiza kai Safira ta yi tana mai ja da baya. "Shi ke nen mun riga mun faɗa a tarko, babu wanda zai tsira a cikin mu domin gaba ɗaya mutuwa za mu yi".

Nan take suka ji an kwashe da wata mummunar dariya mara daɗin sauraro.

_________________________
Nan wannan muryar ta fara magana kamar aka. "Ina ku ke tunanin za ku tafi?, ai tunda ku ka shigo ba za ku fita ba har sai kun nemo wannan dukiyar  da hujjojin nata sannan za ku iya fita".

Girgiza kai Zahra ta yi ta ce. "Mun gamo ita ɗin ba mahaifiyar mu bace ba domin ba zai yu mahaifiyar mu ta kawo komai nata nan dajin ba tunda dai ita ba aljana bace ko mayya".

Dariya muryar ya kuma kwashe wa da shi a karo na mara adadi aka ce. "Tabbas ita ɗin mahaifiyar ku ce, dan aka tunda ku ka riga ku ka fara wannan tafiyar ba za ku taɓa koma wa ba sai kun kai ƙarshen ta.

Yana kaiwa nan suka ji dajin ya yi shiru.

"Shi ke nen ta mu ta ƙare, yanzu kenen ɗora tafiyar za mu yi?". Cewar Safira.

"Toh ya za mu yi dole mu cigaba tun da sun ce ba za mu iya fita ba".

Zahra ta faɗa tana mai ɗaukar littafin sannan ta shiga karanta wa. Man suka cigaba da tafiya yayin da suka fara cin karo da shukoki wanda suna ɗauke da nau'in alama na rubutu mai ban mamaki.

Nan take suka fara ganin idanuwa masu haske suna kallonsu. Cigaba da tafiya suka yi ba tare da dakata wa ba.

************
Mami na fita daga ɗakin mai martaba ta nufi part ɗin Sooraj  da sallama ta shiga tare da samun guri ta zauna.

Ganin fuskar Mami ɗauke da damuwa ya sa hankalin Sooraj ya tashi, da sauri ya nufi inda mahaifiyar sa ke zaune ya ce. "Mami mene ne abun da ya faru?, shin kishiyoyin ki sun sake yi miki wani abun ne?".

Girgiza kai Mami ta yi ta ce. "A'a Sooraj babu abin da suka yi min".,

"Mami karki ɓoye min, please ki gaya min mene abin da ke faruwa, kin san bana iya jurar ganin ki cikin irin wannan yanayin". Cewar Sooraj yayin da damuwa ke ɗauke kan fuskarsa.

Murmushi wanda ya fi kuka ciwo Mami ta sakarwa Sooraj kana ta ce. "Ka san inda a ce akwai wani abin zan sanar da kai. Ina son nayi maka wata tambaya".

Kallonta ya yi ya ce. "Ina jin ki Mami".

Tattaro nutsuwar ta Mami ta yi ta ce. "Shin kana da wacce ka ke so a ranka?".

Shiru Sooraj ya yi na ɗan wasu lokacin kana daga bisani ya ba ta martani da cewa. "A'a Mami bani da wacce nake so".

"To me ya sa baka son auran Zubaida?, na san dai Zubaida yarinyar kirki ce kuma tana da hankali ga sanin ya kamata, shin mene ne aibunta?". Cewar Mami wacce ta kafa idanunta kan Sooraj.

Nannauyan ajiyan zuciya ya sauke!, sannan ya ce. "Mami bawai bana sonta matsayinta ƴar kawuna kuma ƙanwa ta, ina sonta a matsayin hakan, amma so na soyayya wanda zai haɗa da aure bana so. Domin kuwa ban taɓa jin ƙaunar ta a raina ba, bana son na aure ta kuma ta dinga fuskantar kalubale daga waje na, shi ya sa kawai na ce ta yi addu'a Allah ya kawo mata na gari wanda ya fini".

Kallonsa Mami ta yi ta ce. "Tunda baka sonta, sai ka koya wa kanka sonta tunda naga kai kaɗai take so kuma take muradi, bana tunanin idan ba ta same ka ba za ta iya yin aure domin gaba ɗaya naga idanuwanta sun rufe a kan soyayyar ka. Bawai tursasa maka nake ka aure ta, ina yin hakan ne saboda kawun ka Sadiq kada ya ji babu dad'i yarsa ta buƙaci abu mun kasa cika mata".

"Mami nayi ƙoƙarin koya wa kaina sonta amma na kasa, bana son na bata wahala idan munyi aure domin ba za ta samu fuskana ba, saboda wasu ƙiyayyar basua taɓa zama soyayya"., Cewar Sooraj.

Haɗa hannayenta guri guda Mami ta yi ta ce. "Dan Allah Sooraj na roƙe ka, ka amince da auren Zubaida ba dan ni ba please".

Dafe kansa Sooraj ya yi ya ce. "Wayyo Mami mene ne aka, ta ya ya za ki dinga roƙo na matsayin ki na mahaifiyata. Kina da ikon yin duk abinda ki ke so a kaina, ba saikin roƙe ni ba. Tunda abinda ki ke so kenen na amince zan auri Zubaida. Shi ke nen kinyi farin ciki". Ya faɗa murmushi ɗauke kan fuskarsa.

Murmushi Mami ta yi ta ce. "Nayi farin ciki sosai Sooraj, Allah ya yi maka albarka, Allah ya faranta maka rai kamar yadda ka faranta min".

Amsa wa Sooraj ya yi da. "Ameen".

Daidai lokacin su Umar ke shigowa cikin part ɗin Sooraj.

Tarar da Mami suka yi a zaune. Ganin hakan ya sa suka yi sauri juyawa da zimmar fice wa.

Daga sama suka ji muryar Mami na faɗin. "Ina kuma za ku je?".

Juyowa suka yi yayin da Aliyu ya ba ta amsa da cewa. "Zamu ɗan je mu zagaya cikin masarauta ne".

"Karya ku ke, dan kun ganni a zaune shi ne za ku koma ko, ni fa kamar uwa nake a gare ku. Dan aka maza ku dawo".

Cikin jin kunya suka ƙarasowa wajan yayin da suka samu guri suka zauna.

Tashi Mami ta yi ta ce. "To ni zan wuce dan aka ku saki jikin ku, ku daina wani noƙe-noƙe ku ɗauka cewar nan tamkar gidan ku ne kunji ba".

Girgiza mata kai kawai suka yi. Nan Mami ta fice ta bar musu ɗakin.

Suna ganin ta fita ya sa suka maida kallon su kan Sooraj sannan Umar ya ce. "Guy what's going on?".

Kallonsu Sooraj ya yi ya ce. "Mami ce ta ce  na auri Zubaida".

Zaro idanuwa waje suka yi sannan Aliyu ya ce. "Kuma wane amsa ka bada".

"Wane amsa kuwa zan bada inba na ce na amince ba. Na amince da zan auri Zubaida saboda naga ranta babu dad'i, ni kuma a kan farin ciki Mami zan iya yin komai domin faranta mata shi ya sa na amince". Cewar Sooraj.

Kallon Sooraj Umar ya yi ya ce. "Ita kuma Zahra fa, ya za ka yi da ita?".

Cikin rashin fahimta Sooraj ya ce. "Bangane ita kuma Zahra fa?, Bangane abinda ka ke ƙoƙarin faɗa ba".

Kallonsa Umar ya yi karo na biyu ya ce. "Ina nufin Zahra ba budurwar ka bace ita fa ina za ka saka ta?".

Girgiza kai Sooraj ya yi tare da sakin miskilin murmushi ya ce. "Ni wallahi ka bani dariya, an gaya maka cewar soyayya nake yi da Zahra ne?, ita ɗin fa kawai ƴar aiki ce a masarautar nan, kuma babu wani abu tsakani na da ita, ni in ba ma ciwon kai da take sanya ni me take yi, duk ta bi ta addabi mutanen masarautar nan, na faɗa maka ƙarshen ta ma kishiyoyin Mami da ƴaƴan kishiyoyin gaba ɗaya ba ta bar kowanensu ba duk saida ta yi faɗa da su. Ai duk wanda ya auri irin wannan yarinyar shi da kwanciyar hankali har abada".

Jin furucin Sooraj ya sa ran Umar ya ɓaci. Miƙe wa tsaye Umar ya yi ya ce. "Ƙarya ka ke Sooraj, ƙarya ne ka ce baka son Zahra, na tabbatar da cewa kana mutuwar sonta domin ni naga hakan a idanunka tun muna wannan dajin. Me ya sa a koda yaushe ka ke son bayyanar da abin da ba shi ne gaskiyar ka ba, na san cikin ranka ma addu'ar da ka ke yi shi ne kada ta kasance ita ce za ta mutu cikin dajineda suka tafi, kuma yanzu kace wai baka sonta. Ni fa abokin ka ne, na san ka ciki da waje dan aka baka isa ka ɓoye min komai ba".

Ajiyan zuciya Sooraj ta sauke sannan ya ce. "A kan me ya sa wai zan sota, idan ina sonta ai za ku sani, ai da tuni lokacin da Mami ta tambaye na faɗa mata, a kan me ya sa zan ɓoye. I don't love her kawai dai muna shiri da ita ne".

"Shi ke nen tunda ka ce baka sonta. Ko ba daɗe, ko ba jima gaskiya za ta yi halinta, idan ta yi tsami zamu ji".

**********
Jirgin Alhaji Abdullahi ya sauka da misalin ƙarfe huɗu da rabi (4:30) a garin Jigawa. 

Nan su Mk da dpo suka zo suka ɗauke shi a airport. Nan suka yi masa tarba mai kyau. 

Shiga cikin mota ya yi sannan Mk ya ce. "Yallaɓai yanzu ina za mu je?". Ya tambayi Alhaji Abdullahi.

Amsa Alhaji Abdullahi ya bashi da cewa ina son ka wuce gidan mahaifin Lailah wato matata.

Da mamaki Mk ya dube shi sannan ya ce. "Me za mu je muyi a chan kuma yallaɓai?".

Amsa Alhaji Abdullahi ya bashi da cewa. "Kai dai kayi abin da na ce idan munje chan za ka san koma mene ne

Babu musu Mk ya tada mota sannan suka nufi hanyar gidan. Mintuna ƙalilan ya ɗauke suka ƙarasa gaban gidan.

Horn suka yi yayin da mai gadi ya duba ko wane ne a wajan.

Ɗaga masa hannu Alhaji Abdullahi ya yi.

Mamaki baba mai gadi ya shiga yayin da ya shiga tunani a ina ne ya san wannan fuskar nan ya tuna da mijin Lailah ƴar mai gidan.

Washe haƙora Baba mai gadi ya yi sannan ya buɗe musu gate.

Nan motar su ta shiga cikin compound ɗin gidan.

 Parking Mk ya yi daga bisani suka fito daga cikin motan. Jiki na rawa Baba mai gadi ya yi saurin rufe gate ɗin gidan yana mai ƙwalla kiran mutanen cikin gidan.

"Hajiya kuna ina ne ku fito ku zo ku ka wanda ya zo". Cewar Baba mai gadi.

Su Grandma da ke cikin gida suka jiyo muryar Baba mai gadi hakan ya sa su suka miƙe tsaye tare da nufar hanyar waje domin ganin Abin da ke faruwa.

Grandpa kuwa fitowa ya yi daga cikin ɗakin sa  yana mai jan wheel chair ɗin sa sannan ya nufo parlour daga bisani ya nufi waje.

Zaro idanuwa waje su Grandma suka yi ganin mijin Lailah tsaye a gaban su. Share hawayen da ke ƙoƙarin zubo mata Grandma ta yi ta ce.

"Abdullahi dama kana raye tsawon waɗan nan shekaru?, ina ka shiga ka ɓoye?".

Su Mom da Daddy kuwa mamaki kawai suke domin kuwa ko a mafarki basu yi tsanmanin ganin Abdullahi a wannan lokacin ba.

Daidai lokacin Grandpa ya fito daga cikin gidan. Nan take idanunsa suka sauka kan Mk.

Rai a ɓace ya ƙaraso wajan cikin wheel chair da yake zaune sannan ya ce. "Me ya dawo da kai?, bana ce la tafi bana son sake ganin ka ba?, bayan tozarcin da matar ka ta jawo mana kai kuma yanzu ka dawo ne domin ka yi mana dariya ko kuma la dawo ne domin ƙara kunyatar da mu bayan wanda kai da matar ka ku ka yi mana  a baya".

Girgiza kai Alhaji Abdullahi ya yi ya ce. "Dan Allah Abba ka saurari abin da zan faɗa maka".

Dakatar da shi Grandpa ta yi da cewar. "Bana da bukatar jin komai daga bakin ka. Yanzu abin da nake so da kai shi ne ka ja mutanen nan daka ɗauko ku fice min daga gida kafin na ɗauki mataki a kanku".

Kallonsa Grandma ta yi ta ce. "Mai gida tunda ya ce ka tsaya ka saurare shi ya kamata kayi hakan, domin bamu san abin da yake son faɗa ba".

"Yi min shiru ko na saɓa miki albarka, ina ruwan ki da abin da yake son furtawa?, ni nake da iko a kan kowa a gidan nan kuma ina da ikon yanke duk abin da na gadama dan aka ku fice min daga gida, idan kuma kema binsu za ki yi to ƙofa a buɗe take za ki iya fice min daga gida".

Sakin baki kawai Grandma ta yi tana kallonsa.

A fusa ce Alhaji Abdullahi ya ce. "Ka tsaya ka saurare ni ƴarka Lailah tana nan a raye ba ta mutu ba".

Nan take gurin ya yi tsit yayin da gaban kowannensu ya yanke ya faɗi!.

"Ƙwarai da gaske ƴarka Lailah tana nan raye". Alhaji Abdullahi ya faɗa a karo na biyu.

Tari Grandpa ya soma yi. Nan take hawaye ya fara bin kan ƙuncin Grandma.

**************
"Mu kamm sai yaushe ne za mu kai inda muke son zuwa ne?". Cewar Safira.

Zahra da gaba ki ɗaya ta gaji da tafiyar yayin da gefe ɗaya kuma tsoro fal ya cika zuciyarta ta ce.

"Yanzu ta ya ya ne za mu san inda dukiyar mahaifiyar ta mu suke?, dajin nan yana da matuƙar hatsarin gaske, tunda muka shigo muke ta harba da sababbin abubuwa masu ban al'ajabi. Ni fa ban shirya mutuwa ba, kawai ku tawo mu tafi, tunda yanzu mun gane cewar mu ƴan uku ne bamua da buƙatar wata dukiya, domin idan muka ce zamu cigaba da nufar cikin wannan dajin ba lallai mu dawo da rai ba. Ni dai gaskiya koma wa zan yi". Ta faɗa tana mai wurgi da kundin littafin da ke hannunta.

Binta da kallo su Safira suka yi sannan Amrah ta ce. "Kin manta abinda ki ka furta kafin mu shigo cikin wannan dajin?, kince za ki iya yin komai a kan mahaifiyar ki. In kin manta bara na tuna miki. Da bakin ki kika ce, bamu san tsananin ƙaunar da ki ke wa mahaifiyar mu ba, duk da cewar baki taɓa sanya ta a cikin idanunki ba, amma kina matuƙar ƙaunarta, to a kan me ya ba za ki iya cetan ta ba bayan ita ce wacce ta tsugunna ta haife ki, idan har za mu iya juyawa mu tafi saboda an ce ɗaya daga cikin mu zai mutu, to tabbas mu ɗin ƴaƴan bogi ne ba na gaskiya ba. Yanzu kin tuna?, kenen idan ki ka juya ki ka tafi hakan na nufin ke ba ƴarta ba ce".

Sauke ajiyan zuciya Zahra ta yi! ta ce . "Shi ke nen naji mu cigaba da tafiya". Ta faɗa tana mai ɗaukar littafin da ta wurgar.

Nan take suka fara jiyo ƙara daga jikin bishiyoyin cikin dajin. Wannan ƙarar tana cigaba da ƙaruwa, kamar wata dabba mai girma tana neman farauta.

Kallon su Amrah ta yi ta ce. "Wannan ƙarar yana nufin cewa zamu fuskanci  wani haɗari a nan gaba. Maza kuyi sauri mu cigaba da tafiya.

Saida suka yi nisa a tafiyar su sannan gaba ki ɗaya suka tsaya chak sakamakon harba da suka yi da hanya wacce ta kasu gida uku.

Kallon su Zahra ta yi ta ce. " wannan hanyoyin wanne zamu bi a ciki?".

Kallonta Safira ta yi ta ce. "Ki duba cikin littafin hannunki.

Da sauri Zahra ta duba cikin littafin nan ta tarar an rubuta cewa. "Ku ukun za ku rabu izuwa hanyoyi uku ne, kowaccen ku za ta shiga hanyar ta da ban. Yanzu kun kai lokacin da hanya za ta raba ku, a cikin wannan hanyoyin idan ku ka shiga to ɗaya daga cikin ku ba za ta samu damar dawo wa ba, kuma a cikin wannan hanyoyi guda uku ne za ku ɗaya za ta samu hujjoji, yayin da ita kuma ɗaya za ta samu dukiyoyi, ita kuma ta ɗayar cikin naku za ta mutu".

Nan take cikin kowannensu ya ɗuri ruwa.

Da sauri Zahra ta buɗe shafin gaba domin ganin mene ne abin da za su na gaba. Da mamakin ta ta ga babu komai a page na gaba.

Nan take gabanta ya yanke ya faɗi!.

"Yanzu shi ke nen ta mu ta ƙare". Cewar Zahra.

Kallon su Safira ta yi hankali tashe ta ce. "Ni dama na san wannan littafintarko aka haɗa mana da shi, yanzu kenen mu ukun rabuwa za mu yi kowa ta kama hanyar ta da ban. Kuma idan ma wani abin cutarwa ne yake ƙoƙarin cutar da kai saidai kai kaɗai ka kare kanka ba tare da an taimaka maka ba, ni fa gaskiya tsoro nake ji maybe ma ni ce wacce zan shiga kuma ba zan ƙara fitowa ba".

Kallon Zahra Amrah ta yi ta ce. "Idan har rabuwa za mu yi kowa ya shiga hanyarsa da ban hakan yana nufin cewa dole wani abu sai ya sami ɗaya daga cikin mu kuma dole ne mutum da kansa ya kare kansa".

Girgiza kai Zahra ta yi ta ce. "Yanzu bamu da wani zaɓi dole kowaccen mu ta kama gabanta, a cikin waɗan nan hanyoyi ukun dole akwai na mutuwa a ciki dan aka in dai har muna son mu cika burin mu ya zama dole mu daure mu ta fi".

Ƙwallah Safira ta fara yi da sauri ta share sannan ta ce. "Shi ke nen yanzu babu wanda ya san wanda zai mutu a cikin mu, gashi ban yi su Grandma da su Mom ganin ƙarshe ba zan mutu ba tare da na gansu ba".  Ta faɗa tana mai share hawayenta.

Kallonta Zahra ta yi ta ce. "Ki kwantar da hankalin ki, mutuwa gaskiya ce in dai har lokacin ka ya yi dole ka mutu in dan kuwa lokacin ka bai yi ba babu wanda ya isa ya ce zai kashe ka kuma ka mutu wannan rubuttaciya ce".

"Shi ke nen yanzu kawai kowa ya zaɓi hanyar da zai shiga kuma ya shiga". Cewar Safira

Nan Amrah ta zaɓi hanya wacce ta kasance a hannun dama, yayin da ita kuma Safira ta zaɓi hanyar da ta kasance ta hannun hagu.

Ita kuma Zahra ta zaɓi hanya ta tsakiya. Suna gama wa kowaccen su ta shiga cikin hanyar da ta zaɓa. Nan take hanyar ta rufe tare da ɓace wa kamar ba ta taɓa wanzuwa a wajan ba.

KADA KU MANTA DA LIKE, COMMENTS, AND SHARE FISABILILLAH  🙏🙏🙏🙏🙏🙏🙏

ALƘALAMIN ✍️
A'ISHA M.B💞💞💞
ZINARIYAR JAJIRTATTU

بسم الله الرحمن الرحيم 
*BISSMILLAHI RAHAMANI RAHIM*
Da sunan Allah mai rahama mai jinƙai!

*🔥KUNDIN CINIKAYYA* *🌎  

*BOOK 2*
PAGE 7️⃣7️⃣▶️7️⃣8️⃣

_________________________
"Ta ya ya hakan za ta kasance?, an tabbatar mana da cewa wai bindiga ya sami zuciyarta garin ya ya ta rayu?". Cewar Grandpa.

Ajiyan zuciya Alhaji Abdullahi ya sauke!, kana ya ce. "Allah ne ya dubi zuciyarta ta aiko mata da mutanen ƙwarai suka ceci rayuwarta, na faɗa maka cewa Lailah ba ta da laifi a kan abin da ake zargin ta da shi".

"Idan babu damuwa ku shigo daga ciki idan ya so sai ku faɗa mana me cece asalin gaskiya". Cewar Mom. 

Kamar yadda Mom ta faɗa aka su Alhaji Abdullahi suka shiga ciki yayin da suka samu guri suka zauna.

******
Nurse Nadiya ce kwance duk ta birkice saboda farin ciki dalilin hakan kuwa shi ne ta ji labarin cewar har kawo izuwa wannan lokaci Lailah tana raye ba ta mutu ba.

"Allah sarki Lailah mutuniyar kirki ashe da rabon zamu sake haɗuwa da ke. Kin taimakawa rayuwata da ba dan ke ba da har yanzu ina tare da mijina yana gasa min aya a hannu, amma dalilin ɗaya daga cikin ƴarki ya sa ya sake ni".

Jin ana kiran sallah magrib hakan ya sa ta mike wa tsaye sannan ta nufi toilet.

******
Tun daga abin da ya faru har izuwa ƙarshen abin da ya sani Alhaji Abdullahi ya faɗa yayin da shima Mk ya ɗora daga inda Alhaji Abdullahi ya tsaya sannan ya kai har ƙarshe.

Nan take gaba ɗaya gidan ya ɗauki shiru yayin da jikin kowa ya yi sanyi.

Cike da dana sani da nadama Grandpa ya ce. "Tabbas na aikata babban kuskuren da zai yi wuya Lailah ta iya yafe min".

 "Ashe duk abin da aka faɗa a kan ƴata ƙarya ne. Na zalunce ta da zargi, da shakku, da yanke hukunci kafin bincike. A matsayina na uba, na kasa zama garkuwa, sai na zamo silar raɗaɗinta. Yanzu na fahimci cewa faɗan da na yi ba ya nuna ƙauna, illa ciwo. Kalamaina sun jikkata zuciya mai laushi wadda ke buƙatar fahimta, ba fushi ba. Idan uwa ta fi daɗin nuna ƙauna, to uba ya kamata ya fi daɗin fahimta. Amma ni na zamo dutsen da ya ana ruwa gudu. Na kasa tsayawa a matsayina na uba."

"Ban cancanci a kira ni uba ba idan zuciyata ba ta da haƙuri, idan kunnuwana sun ƙi sauraro, idan bakina ya fi saurin zargi fiye da karɓar uzuri."

"Ina son na ga ƴata ina son na nemi gafarta, ashe Safira ma ƴarta ce su Habib suka tsinta. Ni da kaina na ƙi amsar ɗaya daga cikin yaran da ta haifa. Tabbas ni ɗin mai laifi ne babba". 
Ya faɗa hawaye na ɓin kan ƙuncin ta. Da sauri ya share hawayenta sannan ya ce.

"Ina son na ga ƴata da jikoki na". 

Kallonsa Mk ya yi ya ce. "Ba zai yu ka ga ƴarka ba yanzu saboda tana garin Kano kuma suma jikokin naka sun tafi jeji nemo hujjoji".

"To me zai ana muje Kano yanzu ɗin domin dawo da Lailah". Cewar Grandma wacce ta yi shaɓe-shaɓe da hawaye.

"Aka ne Mama ya kamata muje mu ɗauko ta gaba ɗaya munyi kuskure muje mu nemi yafiyarta". Cewar Daddy.

Girgiza kai dpo ya yi ya ce. "Ba zai yu ku iya haɗuwa da ita yanzu ba saidai idan an kawo ta nan garin jigawa saboda a chan ɗin ana kan yi mata magani ne a asibiti, dan aka bai zai yu muje ba".

"Amma ta hanyar wasika fa?". Cewar Mom

Gyaɗa kai Dpo ya yi ya ce. "Eh wasika zai yi sai na sa wasu daga cikin ƴan sandan da suke aiki suke suje su kai mata".

Nan Grandpa ya buƙaci a bashi biro da takarda. Da sauri Mom ta shiga ɗaki cikin ƙanƙanin lokaci ta fito da biro da takarda sannan ta miƙa wa Grandpa.

Karɓa Grandpa yayin da ya riƙe biron sannan ya fara rubuta wasika kamar aka.

"Wasiƙa daga zuciyar mahaifinki mai nadama zuwa gare ki ƴata.
A yau da nake zauna ni kaɗai kan wheel chair cikin nadama, na duba baya, na tuna kalmomin da na furta, da hukuncin da na yanke a kanki ba tare da cikakken sani ba. Ashe duk abin da aka faɗa a kanki ƙarya ne. Ashe ba da ke nake ba, sai dai da kaina. Na yi rashin gaskiya, na yarda da jita-jita, na zargi zuciya mai tsarki".

"Ƴata, ba zan ɓoye ba, ban cancanci a kira ni uba ba idan zan gaggauta hukunci, in kasa sauraronki, na kasa fahimtarki, na kasa zama madubi da mafaka gare ki. Kaico na! Na zamo dutse a lokacin da ya kamata in zama inuwa mai sanyaya zuciyarki".

"Kalaman da na faɗa sun fi ƙulfi nauyi. Na yi maki rauni da harshen da ya kamata ya zama addu’a gare ki. Amma a yau, zuciyata cike take da nadama. Idan zan iya mayar da lokaci baya, sai in rungume ki, in saurare ki, in nuna miki cewa ƙaunar uba ba ta da sharaɗi. Ina roƙon ki ƴata, da zuciya mai tawali’u, ki gafarce ni. Ba don na cancanta ba, amma don zuciyarki ta fi tawa tsarki. Ki sani, daga yau, zan tsaya a matsayina na uba,  ba don suna ba, sai don aiki da nauyi. Zan so ki har abada, komai ya faru, domin ke ƴata ce, kuma hakan ba zai  canza ba.

"Daga  mahaifinki  mai nadama gare ki". Ya ƙarashe rubuta letter hawaye na sauka bisa ƙuncin sa. Nannaɗe letter ya yi sannan ya miƙa wa Dpo letan.

"Dan Allah ka tabbata cewa wannan letter ya isa hannun ƴata".

Girgiza kai Dpo ya yi ya ce. "In sha Allah".

Kallon Dpo Alhaji Abdullahi ya yi ya ce. "Yanzu ka je, mu zamu kasance a nan har izuwa lokacin da wannan saƙon zai isa ga Lailah".

"Shi ke nen". Kawai Dpo ya furta kana ya fice daga parlour sannan ya nufi inda suka ajiye mota ya shiga tare da tada motar sannan ta fice daga gidan. KK tsaye police station ya nufa sannan ya sa wannan letan a letter box yayin da ya bawa wasu daga cikin ƴan sandan wajan tare da basu bayanan Lailah sannan ya ce su kai mata.

Kamar yadda ya umarta aka suka karɓu wannan letter ɗin yayin da suka hanyar tafiya garin Kano.

******
Sooraj kuwa kwanciya ya yi, ya kasa gane meke mai daɗi. Yayin da ya shiga saƙe-saƙe cikin zuciyarsa. 

Sooraj bai san lokacin da ya lumshe ido ba, amma daga buɗe su, ya tsinci kansa a cikin wani wuri mai ban tsoro wanda ba ya dace da kowanne irin daji da ya taɓa gani. Daji ne, amma ba kamar kowanne ba. Bishiyoyin da ke kewaye da shi suna tsaye, amma ba su da nauyi kamar itatuwa. Suna kama da mutane da aka dasa cikin ƙasa, ƙirjinsu yana da girma, sai hannayensu suna daga cikin jikin su suna motsawa cikin iska. Wasu daga cikin su suna kuka cikin duhu, wasu suna rarraba ganyayyaki da suka zama kamar fata, suna ɗauke da wasu fata mai ban tsoro.

Iska ba ta motsawa. Ba ta da sanyi ko dumi. Kamar tana ɗauke da wani nauyi mai yawa, tana cike da kalmomin da ba a faɗi ba—kamar sautin wani abu mai ban tsoro yana yawo cikin iska. Zuciyarsa tana bugawa da sauri, jikinsa yana ƙyama da ƙarfafa tsoro. Kamar yana jin cewa wannan ba mafarki bane, yana cikin wani wuri wanda ke da alaka da wani abu mai girma, wani abu mai haɗari wanda zai iya ƙarewa da tsoro mai zurfi.

A gaban sa, cikin wata hanya mai cike da tururin toka da ƙura mai ɗaci, Sooraj ya hango Zahra. Tana tsaye, hannunta yana rawa, fuskar ta cike da hawaye, amma jikinta yana rushewa, kamar an sare mata ƙafa. Ta tsaya a matsayin mai ban tsoro, tana kallo a cikin duhun wanda ke nuni da wani abu mai girma.

"Sooraj..." ta faɗa da wata muryar da ba ta da kyau, muryar tana daga cikin wata ruwaya, mai zafi da tsoro. "Ka tafi, ba kai na kira ba."

A cikin wannan lokaci, Sooraj ya fara jin wani nauyi yana matsa masa daga kowanne gefe. A hankali, ya kalli Zahra, yana ganin jikinta yana canzawa, yana ƙarewa cikin ƙarfi mai ban tsoro. Idanunta sun zama baƙi sosai, sai walƙiya da wata haske mai ban tsoro, suna kiran sa cikin sautin wanda yake motsa zuciyarsa.

Jiki na ɓari Sooraj ya juya da sauri, yana son guje wa wannan wuri mai tsoro, amma ƙafafunsa sun zama a ɗaure, suna jin kamar suna ɗaure cikin ƙasa.  wani abu mai ban tsoro ya fara motsawa daga cikin duhu, yana fitowa daga cikin bishiyoyi. Wani abu mai girma, yana ɗauke da gashinsa wanda ke ƙona cikin mutum, wannan halittar tana tashi cikin sauri, tana tashi cikin wani sauti mai ƙararrawa, yana motsa duhun daji.

"Sooraj," muryar Zahra ta faɗi, wannan lokacin muryarta ta canza daga ƙararrawa zuwa wani sigar tsoro mai ƙarfi. "Ka tafi ko kuma kaima ka zama iri na".

Sooraj ya juya a hankali, yana jin ƙafafunsa suna ɗaure, yana ganin halittar tana tashi a hankali daga ƙasa, yana haifar da girgizar ƙasa. Halittar tana ƙara tsawo, tana kawo wani yanayi mai ban tsoro, tana sautin abu wanda ke motsa dukan jikinsa.

Daga cikin duhu, wani abu ya bayyana wannan halittar tana tashi a hankali, tana rarraba ƙafafun ta cikin iska, tana sauti mai ƙarfi. A cikin zuciyar Sooraj, yana jin yana cikin wani wuri mai haɗari wanda zai iya cika shi da tsoro na gaske.

A hankali, wasu daga cikin waɗannan halittun suna fitowa daga cikin reshen bishiyoyin, suna juyawa cikin duhu. Sun kasance suna da ƙafafun da suka zama kamar ƙasusuwa masu ƙarfi, suna taƙa ƙasa da sautin ban tsoro wanda ke motsa duhun. Suna ƙara tashi daga kowanne ɓangare, suna kiran Sooraj cikin harshen da ba zai iya fahimta ba.

"Sooraj…" Zahra ta ƙara faɗi, muryarta tana ɗauke da wata  sauti mai ban tsoro. "Ka tafi, ko za ka zama ɗaya daga cikin su?"

A cikin wannan yanayi, Sooraj yana jin zuciyarsa tana gudu, amma jikinsa yana tsaye cikin ɗaurewar da ba zai iya guje wa wannan halittun ba. Suna fita daga cikin bishiyoyi, suna ci gaba da motsawa cikin ƙasa, suna ɗauke da wani nauyi mai ban tsoro. Sooraj ya fahimci cewa wannan ba mafarki ba ne—yana cikin wani wuri mai haɗari wanda zai ci gaba da tsoratar da shi.

"Ki tsaya Zahra ni zan zo na cece ki, babu abin da zai faru da kai". Bai an ƙara ba ya ga halittun sun caka wa Zahra wuka a cikin ta.

Nan take ya saki wata razananniyar ƙara wanda ya cika ilahirin wajan.

Da sauri su Umar da ke kwance a ɗayan ɗakin baki suka nufi hanyar ɗakin Sooraj. Yayin da Mami da su Gimbiya Saratu suka nufo hanyar ɗakin nasa.

Tarar da shi suka yi a kwance gaba ɗaya ya haɗa zufa babu abin da yake furtawa sai sunan Zahra.

Da sauri su Umar suka nufi inda yake tare da ɗaga shi. A lokacin Sooraj ya buɗe idanunsa. Nan ya ganshi cikin ɗakin sa yayin da idanunsa ya sauka kan su Mami da su Saratu.

Miƙe wa ya yi zaune ya dube su ya ce. "Rayuwar Zahra yana cikin haɗari, domin nayi mafarkin cewa tana cikin gagarumar matsala ya zama dole muje mu kai musu ɗauki yanzu".

Kallonsa Umar ya yi ya ce. "Ka kwantar da hankalin ka, maza yanzu ka je kayi alwala kayi nafila zaka samu natsuwa".

Girgiza kai kawai Sooraj ya yi yayin da su Mami suka kasa furta komai, kana daga bisani suka fice suka bar masa ɗakin. Sai ɗakin ya rage daga Sooraj sai su Umar.

******
Ɓangaren Amrah kuwa tsintar kanta ta yi cikin wani dajin na da ban.

Dajin ya yi shiru kamar ba komai a cikin ta, iska ba ta motsi, ganye ba ya girgiza. Kamar duniya ta tsaya. Amma Amrah ba ta tsaya ba. Ta ratsa cikin duhun da ba rana ke ƙirƙira ba, sai dai wani haske da ba a gani, hasken zuciya da jaruntarta.

Duk inda ƙafarta ta taka, ƙasa na kaɗawa kamar tana jin nauyinta. Bishiyoyi masu fuskoki sun lankwashe suna kallonta. Fuskar bishiyar farko da ta wuce tana da ido uku da bakin da ke motsi, tana furta sunanta a cikin raɗa:
“Amrah… Amrah… Amrah…”

Sai wani abu ya fado daga reshe, tsuntsu ne, amma ba na duniya ba yana da fuskar jariri da jikin kunkuru, yana kuka da sautin da bai dace da rai ba. Ya nufo ta da karfi. Amrah ta ɗan ja gefe, ta bar shi ya faɗi ya karye kamar tukunya. Ba ta ce komai ba, kuma. Ba ta firgita ba.

“Na ji labarinki,” wata murya ta fito daga ƙasa, muryar da ta zo daga cikin rana, wato daga cikin inuwa.
“Ke ce ɗaya daga cikin ƴar wadda ta karya yarjejeniya.wacce ta ɓata jinin mu.”

Amrah ta tsaya, idonta cikin duhu. Ta furta a hankali.
“bangane ba, ni fa na zo neman hujjojin na mahaifiyata ne . Kuma ba zan  fita ba har saina samu, ko da kuwa zan bar wannan duniyar".

Nan take ƙasa ta fara motsi. Fuskoki suka fara fitowa daga cikin ƙasa masu ido da baki, suna ihu ba da murya ba sai da zuciya. Sun yi shela da baki marar harshen.
"Idan kika tsaya... zamu ci zuciyarki. Idan kika ci gaba... zaki fuskanci azaba da kuma ƙalubale daga wajan mu".

Amrah ta ɗago fuskarta  ba don tsaro ba, don taɗa gaba ta ce.
“Gaba ɗaya rayuwarta a daji nayi shi dan aka baku isa ku bani wani tsoro ba.”

A gabanta, wata halitta ta tashi daga cikin ƙura. tana da ƙafafu huɗu, fuka-fuki biyu, da fuskar mutum mai idon toka. Tana furzar da iska mai sanyi har huhu na daskarewa. Ta nufo Amrah. Amma Amrah ba ta ja da baya ba. Dai ƙara gyara tsayuwar ta da ta yi. Duba dajin ta yi ta ce. 
“Ina son ku fito dukan ku, ku gaya min inda hujjoji da dukiyoyin mahaifiyata suke.”

Nan take dajin ya amsa da ƙara mai girgiza. Nan halittu suka fara fitowa daga cikin bishiyoyi, ƙasa, inuwa. Duk suna kallon Amrah mace ɗaya da ba ta da tsoro.

Kallonta halittun suka yi sannan suka ce.

“Me ya sa ba kya da tsoro? Me ya sa ranki bai rawar jiki ba? Me ya sa zuciyarki ba ta gudu kamar sauran mutane?”

Amrah ta tsaya. Ta dube su ɗaya bayan ɗaya, idonta kamar haske ne a cikin duhu.

Sai ta furta da murya mai sanyi, amma mai ƙarfi kamar guguwa da ke fitowa daga ƙasa.
“Domin an haife ni cikin duhu, An renani da cikin daji kuma na zamto rainon dawa. Sun koya min tsayuwa a ƙafata — koda duniya ta lanƙwasa. Tsoro bai da gurin zama a zuciyar da aka gama wa tukwane da zafi.”

Ta matso gaba.
“Ku halittu masu tsoro, kun rayu da duhu. Ni kuma ina rayuwa da dalili. Na zo nan ba don rayuwa ba — amma don gaskiya. Ko da na mutu a nan, ba zan ji babu dad'i ba.”

Sai wani daga cikin halittun  mafi girma, mafi duhu  ya yi shiru. Idonsa ya ɗan canza, kamar yana jin wani sabon abu da bai saba gani ba.

Sai ya ce da muryar da ke firgitarwa
“Kin shude mana kamar yadda mahaifiyarki ta yi.”

Amrah ta ce
“To ku kai ni inda hujjoji suke".

Dajin ya kaɗa. Halittu suka buga kasa da ƙafafunsu, suka buɗe wata hanya da ban sannan suka ce. Ki shiga cikin wannan hanyar ki cigaba da tafiya ba zamu iya nema miki ba saidai ki nema da kanki". Suna kaiwa nan gaba ki dayansu suka ɓace.

Ɓangaren Safira kuwa,
Ta tsaya a bakin ƙofar dajin, zuciyarta tana bugawa cikin sauri. A cikin wannan daji mai cike da ababen tsoro, take jin muryoyi dake ɓoye, da kuma abubuwa marasa ganewa waɗan da ke tashi daga cikin ƙasa. Tsoron ya rufe zuciyarta, amma ta san dole ne ta shiga. Saboda ta zo neman abu mai muhimmanci ne.

Ta shiga cikin dajin, ƙafafunta suna tsalle da kankara cikin ƙasa mai dumi. Cikin kowanne mataki da ta ɗauka, zuciyarta ta yi ƙara, kamar yadda cikin duhun daji suka fara bayyana halittu masu ban tsoro. Wasu suna ɗauke da gashinsu mai tsawo wanda ke kama da zaren wutar lantarki, wasu kuwa suna da idanu masu haske kamar na wata dabba mai ban tsoro.

Nan halittun dajin suka zagaye ta, suna kallon ta da idanunsu masu ƙarfi, suna gabatar da sautin murmushi da ya ƙunshi jin haushi da tsoro. A cikin wannan yanayi mai ban tsoro, Safira ta ƙara jin wani nauyi mai tsanani a jikinta, tana jin kamar wannan daji yana ƙin karɓar ta. Duk da tsoron da ke mamaye zuciyarta, ta yi ƙoƙari ta motsa, tana ƙoƙarin yin watsi da halittun da ke ta'azzara da ita.

Nan dajin ya fara canza wa. Kowane wuri da ta shiga yana zama mai duhu da kuma cike da ƙararrawa. Halittun suna bayyana cikin yanayi mai ban mamaki wata dabba mai ɗauke da ƙafafu hudu wanda suka yi kama da na wani dabba mai hawa, wata halitta mai jiki mai fata mai launin baka, da kuma wata itace mai motsi da ta fara bayyana kamar jikin wata dabba. Safira ta tsaya, idanuwanta suna a rufe saboda jin tsoro.

Ta fara jin wani motsi a cikin jikinta, wani abu da ke cikin zuciyarta yana ba ta ƙarfin zuciya. Duk da ta tsorata, sai kuma ta tuna cewa tana da wani iko a kanta. wanda yana ba ta damar motsa abubuwa daga nesa. Nan Safira ta ɗauki wannan damar, tana mai ƙoƙarin sarrafa halittun da ke zagaye da ita. Ta ƙara amfani da wannan iko don juyar da halittun da ke ciki cikin duhun daji, suna karkatar da hankalinsu daga gare ta.

Amma wannan bai  kawo karshen tsoronta ba.

Zuciyarta ta ci gaba da bugawa, amma ta ƙudurta a ranta cewa wannan hanya ba ta da dawowa bace.

Ajiyan zuciya ta sauke ganin halittun sun ɓace.  Nan take ta fashe da kuka. Chan ta hangi wani dutse shi ba a ƙasa ba kuma ba'a sama.

Da sauri ta isa inda wannan dutsen yake sannan ta ce. "Dan Allah ku buɗe min hanya na koma, na fasa zuwa ni na haƙura".

Nan take wannan dutsen ya fashe da dariya sannan ya ce. "Duk wata rai da ta shigo nan ba za ta fita ba sai ta yi abin da ya kawo ta, dan aka ki cigaba da tafiya domin akwai tafiya mai tsawo yana jiranki a gaba".

Bubbuga kafarta Safira ta fara a ƙasa kamar wata yarinya ƴar shekara takwas a sa'inda ta tsungunna a kusa da dutsen ta ce. "babu inda za ni muddin baku buɗe min hanya ba.

**********

Zahra Pov.

Zahra kuwa tsintar kanta ta yi cikin dajin wanda ya cika da ganyayyaki masu aman jini.

Taɓe baki ta yi kamar ko a jikinta a cikin zuciyarta kuwa fal yake da tsoro.

Tafiya ta fara yi tana mai rera waka kamar aka. "Bana tsoron abinda zai ya dawo.
Dajin duhu ko haske, ba ni da fargaba!
Aljanu, ku zo, ku tafi, ku dawo,
Ni Zahra ce, ba na jin tsoro" 

Daidai wannan lokaci wasu halittu suka bayyana matsayin gajerun mutane yayin da kansu yake tamkar ƙwallon mangwaro babu gashi ko ɗaya sai ƙyalli yake kamar silver. Nan take suka zagaye Zahra

Binsu da kallo Zahra ta yi sannan ta kwashe da dariya ta ce. "Wai wayaga bansan ana yi ba, a cikin ku da ni wa zai da ki wani, dalla malamai ku matsa na wuce kafin nayi ball da ku".

Tsaya suka yi ba tare da motsa wa ba sai faman huci suke.

Girgiza kai Zahra ta yi ta ce. "Wato dai ba za ku matsa ba ko?, ai kuwa zan yi maganin ku".

Tana kaiwa nan ta chafki ɗaya daga cikin su sannan ta riƙe ƙansa yayin da ta wulwula hannunta ta buga masa ranƙwashi a kai. Ji ka ke. "Raƙwass!, Kwass!".

Nan take wannan halittan ya kurma ihuu. Dariya Zahra ta kwashe da shi ta ce. "Gaskiya wannan kan naka akwai dad'in ranƙwashi bara na sake. Ta faɗa tana mai ƙara masa a kan na baya.

Tana gamawa ta chafki halittar nan ta fara wujijjigashi tana jefa shi sama tamkar wani jariri. Tana faɗin. "Kamo shi nan, kamo shi nan, yaro ya ji hannu mai laushi ba kamar wanda ya saba ji ba". Ta faɗa tana mai ƙara cilla shi sama tana mai faɗin. "Lilo da dad'i yaro ya faɗo ya karye a baya". Aka ta cigaba da yi, yayin da wannan halittan da take cillawa sama ya Jigata.

Da sauri sauran halittun suka ja da baya. Yayin da mamaki ya bayyana kan fuskokin su.

ZAHRA DUNIYA CE😂😂😂

_________________________
"Har ke wa ce ce da za ki maida mu abin wasa?, shin baki san ko mu ɗin su waye ba?".

Ajiye wanda take lilo da shi Zahra ta yi sannan ta dube su ta ce. "Na sani mana, baku ba ne aljanun wannan dajin ba, ai na riga na san ku ɗin ba aljanu ba ne, inda da gaske ku aljanun ne da gaske me zai sa a ce ina wasa da ɗayan ku ya kasa yin komai. Kunga dama na daɗe banyi wasa ba dan aka ku zo muyi wasan taliya, taliya, ta ta tsinke a ɗakin masoyi na kunji".

Nan take gajerun aljanun nan suka fusa ta yayin da suka fara kai mata farmaki. 

Da sauri Zahra ta kauce musu cikin ranta kuwa tunani take ta inda za ta yi maganinsu.

Kallonsu ta yi ta ce. "Wai ku mene ne matsalar ku ne?".

"Kece matsalar mu, idan har baki dakatar da wannan shirmen ba kin kama gabanki to tabbas zamu koya miki hankali". Cewar ɗaya daga cikin aljanun.

Binsu Zahra ta yi da kallo daga bisani ta kwashe da wata  dariya. Cikin kyakyale da dariya ta ce. "Wai ku ɗin kuma, ku dube ku fa, uban mai za ku iya tsinana wa in banda shirme, wannan katoton kawunan naku ma kaɗai ya ishe ku. Ku fara ji da matsalar ku tukun kafin ku ce za ku yi magani na".

Nan take aljanun suka dubi junansu yayin da suka girgiza kai nan take suka fara rikiɗewa izuwa halittu masu ban tsoro.

Da sauri Zahra ta ja da baya ganin yanayin da suke ciki na ban tsoro. Tunanin ta ina za ta ɓullo musu ta shiga yi. Saidai gaba ɗaya ta rasa me ya kamata ta yi.

Ganin sun fara yinƙuro inda take ya sa ta soma ja da baya- baya.

"Dama mun faɗa miki baki san ko mu ɗin su waye ba yanzu kuma za mu nuna miki cewa bakin rijiya ba gurin wasan makaho ba ne".
Suna kaiwa nan suka yinkura tare da kai mata farmaki.

Da sauri Zahra ta tsugunna. Cikin mamakin su kuwa suka ga abin da suka tura mata bai yi  tasiri a kanta ba.

Kallon juna suka yi nan suka shiga kai mata farmaki marasa adadi amma a yayin da suke jefarta da shi shi kuma farmakin yake koma wa kansu.

Dubanta suka yi cikin murya mai matuƙar firgitarwa suka ce. "Ta ya ya ki ka iya tsallake wa farmakin mu?, Ke ɗin wace ce?".

Murmushi Zahra ta sakar musu sannan ta ce. "Ni ɗin Zahra ce, kuma wannan kaɗan ku ka gani daga cikin ƙarfi na. Yanzu dai tun da kun tabbatar cewa ba za ku iya yi min komai ba to ku zuba makamanku ku tawo mu zamo abokai kawai kunji ƴan albarka".

Shiru suka yi mata yayin da ɗaya daga cikin su ya ce. "Ki sani cewa wannan mafari ne na tafiyar ki ba wai ƙarshe ba, ya kamata ki san da cewar tafiyar nan bata ƙare ba, idan kinyi nasarar tsallake wa makircin mu to ba za ki iya tsallake na shuwagabannin mu ba".

Suna kaiwa nan suka ɓace daga harabar wajan.

Taɓe baki Zahra ta yi ta ce. "Tunda har na iya ji da ku shuwagabannin ku ba za su wani bani matsala ba". Ta faɗa tana mai ɗora tafiyar ta.

****
Amrah kuwa tafiya ta cigaba da yi ba tare da ta dakata ba. Ganin ba za ta iya cigaba da tafiya ba ya sa fara gudu tamkar wata barewa sannan ta shiga aye wa kan bishiyoyi ɗaya bayan ɗaya a haka ta cigaba da tafiya har saida ta isa wani guri mai ban tsoro.

Babu abinda take har ba da su sai kwarangwal ɗin mutane wanda suka ƙwalalo idanuwa waje. Bin Amrah suke da kallo tamkar wata abincin su.

Sauke ajiyan zuciya Amrah ta yi ba ta ankara ba sai gani ta yi waɗan nan kwarangwal ɗin mutane sun fara rikiɗa izuwa namun jeji.

Da sauri Amrah ta dube su tana mai sakin fuskarta ta ce. "Kada ku cutar da ni, nima ɗaya daga cikin ku ce, na girma ne a tsakanin ku, kuma ina ganin ya kamata ku iya gane ni ɗin ƴar uwar ku ce".

Ba ta ankara ba ta ga wata dabba ta tawo da gudu domin kawo mata farmaki. Da sauri Amrah ta buga tsalle tana mai kauce wa wannan farmakin.

****
Ganin Safira taƙi tashi ya sa wannan dutsen ya rabu izuwa gida biyu yayin da hayaki ya fara fitowa daga cikin wannan dutsen. Nan take kunamu da ƙadangaru suka mamaye wajan suna nufo inda Safira take.

Zaro idanuwa waje Safira ta yi tare da ja da baya.

Nuna su ta yi tana mai faɗin. "Maza ku koma ni ɗin ba abincin ku bace". Nan take suka fara awa jikin ta. Da sauri ta fara karkaɗe su yayin da ta kurma ihuu. Nan take ta fashe da wani marayan kuka. Ganin sunƙi barin jikinta ya sa ta ware hannayenta sannan ta yi amfani da ƙarfin ikonta ta shiga bazar da su.

*******
Cikin rashin sa'a ɗaya daga cikin dabbobin ya buga tsalle sannan ya karce ta a baya. Nan take Amrah ta saki azababbiyar ƙara. Faɗuwa Amrah ta yi yayin da bayanta ya fara fidda jini.

******
Faɗuwa Zahra ta yi ƙasa yayin da ta ji bayanta nayi mata zugi da raɗaɗi.

Mamaki ne ya kamata ganin lokaci ɗaya bayanta ya fara soma mata zafi.

Ɓangaren Safira ma aka kamar yadda Zahra ke jin zafi ita ma haka take jin zafi da raɗaɗi a bayanta.

********
Shiga cikin ɗakin Mami mai martaba ya yi ya tarar da ita a zaune ta yi tagumi. Kallo ɗaya za ka mata ka san cewar tana cikin damuwa.

Har mai martaba ya zo ya wuce ta gabanta ya zauna Mami ba ta sani ba domin gaba ɗaya ta zurfafa cikin damuwa.

Binta da kallo mai martaba ya yi sannan ya fara kiran sunanta. "A'isha". Sai a lokacin Mami ta dawo cikin hayyacin ta. Nan ta dube shi da sauri ta ce. 

"Mai martaba yaushe ka shigo?".

Amsa mai martaba ya ba ta da cewa. "Ba jimawa na shigo. A'isha wai me ke faruwa ne?, naga bakya cikin walwala, alamu sun nuna cewa kina cikin damuwa".

Nannauyan ajiyan zuciya Mami ta sauke!, sannan ta ce. "Idan na ce maka bana cikin damuwa to tabbas nayi maka ƙarya. Dama a kan maganar Zubaida ne, yarinyar naga tana matuƙar son Sooraj kuma nayi wa Sooraj magana ya ce ya amince. Amma abinda ya faru ɗazu ya sani a ƙoƙanto, naji yana ambatar sunan Zahra wannan ƴar aikin da na kawo, ina tunanin fa ita yake so. Bana son kuma nayi masa abin da ransa yake so, na tambaye shi shin da akwai wacce yake so a zuciyar sa ya ce min a'a hakan ne ya sa na ce za'a yi musu aure shi da Zubaida. Saidai naga alamu kamar baya sonta, baya so ya ɓata min rai ne shi ya sa ya amince da batun Zubaida".

Murmushi mai martaba ya yi ya ce. "Ai ina ganin wannan ba wani abun tada hankali ba ne, karki manta fa ke ɗin mahaifiyarsa ce kuma kina da ikon yi duk abin da ki ke muradi a kansa. Tunda har da bakin sa ya furta miki cewar babu wacce yake so, ina ganin ai ba matsala ba ne, ni nan zan sa a shirya bikin sa da Zubaida wannan satin mai zuwa. Gida, lefe ko sadaki na san ba abin da zai gagari Sooraj ba ne".

Murmushin jin dad'i Mami ta yi ta ce. "Na gode sosai ranka shi daɗe, na san idan na sanar wa Zubaida wannan maganar saita fi kowa farin ciki".
 Mami ta faɗa yayin da ta kirawo wasu masu aiki a masarautar sannan ta sanar da su cewa su kira mata Zubaida. Cikin ƙanƙanin lokaci Zubaida ta shigo cikin ɗakin sallama riƙe a bakinta. Yayin da ta saukar da kai ƙasa tana mai rinsinawa tamkar wata mahauniya.

"Gani ranki shi daɗe".

Murmushi Mami ta yi ta ce. "Ina da wani albishir da zan yi miki, yanzu ki fara shirye-shirye nan da sati ɗaya za'a ɗaura muku aure da ɗana Sooraj".

Washe haƙora Zubaida ta yi sannan ta ce. "Na gode sosai ranki shi daɗe, gaskiya nayi farin ciki sosai bara zan je na sanar da Baba na mu fara shirye-shiryen".

Ta faɗa tare da barin ɗakin. Ji ta yi an janyo hannunta tare da shigar da ita ɗakin.

Da sauri ta ɗago idanuwanta domin ganin wane. Nan suka haɗa ido da Gimbiya Talatu.

Kallon ƴan cikin ɗakin Zubaida ta yi sannan ta maida kallonta kan Gimbiya Saratu ta ce. "Fulani fatan lafiya dai ko?".

Kallon ta Samira ta yi ta ce. "Shin aure za ki yi ke da Yarima Sooraj?".

Girgiza kai Zubaida ta yi ta ce. "Eh mana in sha Allah, me ya faru?".

Inda ƙofar ɗakin yake Gimbiya Saratu ta nufa tare da rufe ɗakin sannan ta maida kallonta kan Zubaida ta ce. "Wato tambayar mu ki ke me ya faru bayan kina soyayya da ɗana Junaid".

Furzar da iska waje Zubaida ta yi tare da riƙe ƙugu sannan ta ce. "Wannan soyayyar baya kenen kuma soyayyar shan minti muka yi da shi, ni nayi soyayya da shi ne kafin naga yarima Sooraj. Amma bayan naga yarima Sooraj ne soyayyar da nake wa Junaid ta koma kansa".

Jinjina kai Talatu ta yi ta ce. "Lallai kin shahara, wato so ki ke ki haɗa wa da ƙaninsa ko?, ke daga gani sheɗaniya ce,  kasancewar mahaifinki ƙanin mai martaba ne hakan ba zai sa idan mai martaba ya gano gaskiya ya ƙiyi miki hukunci ba, sannan daɗin daɗawa ke kanki kin san da cewa Sooraj ba sonki yake ba, kuma ki sani cewa ba zai taɓa so ki ba. Tun kafin lokaci ya ƙure kiyi gaggawar  fito ki gaya wa kowa cewa Junaid shi ne masoyinki wanda ki ke so ki aura ba Sooraj. Muddin kuma ki ka kuskure ki ka auri Sooraj sannan ku ka shigo gidan nan, to ki sani cewar tamkar kin shigo inda mutuwar ki take ne".

Dariya Zubaida ta kwashe da shi sa'anan ta dube su ɗaya bayan ɗaya ta ce. "Wai me ya sa ni ku ka raina, ita Zahra me ya sa baku yi mata hakan ba, ai naji labarin yadda ta saita muku zama a gidan nan, da a ce ita ce a matsayina kun isa ku ce za ku yi mata wata barazana?, Ita kanta barazana ce balle ku razana ta. Dan aka ku bar tada wani jijiyoyin wuya domin kuwa aure na da Sooraj babu fashi tamkar an ɗaura ne, kuma babu wani mahaluƙi da ya isa ya dakatar da hakan". Ta ƙarashe maganar tare da kan tsaki sannan ta buɗe ƙofar ɗakin tare da ficewa daga ɗakin.

"Gimbiya kada mu rabu da ita, mu koya mata hankali, har tana da bakin da za ta faɗa mana abin da ranta yake so". Cewar Samira tana mai kallon Saratu.

"Ki rabu da ita, duk wanda ya ci tuwo da mu miya ya sha, zamu nuna mata cewa bakin rijiya ba wajan wasan makaho ba ne". Cewar Gimbiya Saratu.

*********
Jami'an ƴan sanda su isa hospital ɗin da Mrs Lailah take lafiya yayin da suka nuna police warrant ID card ɗin su kafin nan likitoci suka yarda ya shiga inda Mrs Lailah take.

Tarar da ita suka yi a ƙasa ta yi ruf da ciki. Kallon juna suka yi yayin da suka yi mata sallama.

A hankali ta ɗago da idanunta tare da sauke su a kansu. Da sauri ta miƙe tare da ja da baya ta ce. "Su waye ku?, me ku ke nema a gare ni?".

Ɗaya daga cikin ne ya fara kwantar mata da hankali sannan ya ce. "Mu ɗin jami'an ƴan sanda ne kuma ba wani ne ya turo mu ba fa ce Dpo wanda a halin yanzu yana tare da da mijinki da kuma ahalin ki".

Nan take ran Mrs Lailah ta ɓaci. "Me kuma suke buƙata nayi musu, bayan sun riga sun juya min baya tun da daɗewa ".

Ki ya ƙuri ki saurare mu letter ne aka bamu domin mu baki sannan bayan ki karanta an bamu izinin mu tawo da ke garin jigawa". Cewar ɗaya daga cikin police ɗin sannan ya ɗauko letter ɗin tare da miƙa mata. Karɓa ta yi sannan ta zauna tare da karanta letter ɗin tunda farko har ƙarshe.

Sauke ajiyan zuciya ta yi yayin da ta kama letter ɗin tare da yaga wa. Maida kallonta ta yi kansu ta ce. "Ina mahaifin nawa yake, muje gurin nasa".

"A halin yanzj yana garin jigawa ba zai yu muje yanzu ba sai gobe kuma dole sai an sallame ki daga asibitin nan tukun nan zamu iya tafiya da ke". Cewar police ɗin sannan ya samu likita tare da yi masa bayani. Nan likitar ya sanar da shi cewa ba zai yu su basu Mrs Lailah ba har sai da amincewar yarima Sooraj.

********
Washe garin ranar Zubaida ta zo da mahaifinta da mahaifiyar ta gidan yayin da aka tada family meeting kan shirye-shiryen auren Sooraj da Zubaida.

Shi kuwa Junaid ko a jikinsa domin yana da wacce yake so.

Tara jama'ar masarautar mai martaba ya yi yayin da ya sanar da kowa cewar za'a yi gagarumin biki na babban ɗa kuma magajin wannan masarauta.  Farin ciki wajan mutane abun sai wanda ya gani. Nan Junaid ya sa aka raba invitation card. Nan labarin auren Yarima Sooraj ya bazu garin Kano.

*********
Suma Amrah ta yi sakamakon raɗaɗi ciwon da dabbar ta ji mata. A hankali ta Buɗe idanuwanta  ta ga gari ya yi haske alamun cewa gari ya waye.

***
Zahra da ke kwance yunwa ta addabe ta ce ta miƙe tana mai kalle-kalle.

Chan ta hangi wata dattijuwa tana suya saidai ba ta iya ganin mene ne abin da dattijuwar ke soyawa ba sakamakon ta kasance daga nesa. 

Da sauri Zahra ta ƙarasa inda wannan dattijuwa take sallama a bakinta. Jin ba'a amsa sallamar ba ya sa ta ƙokwanto. Basarwa ta yi ta ce. "Mama nawa ne wannan ƙosai".

Murmushi dattijuwar ta yi ta ce. "Ai duk abin da ki ka ci a nan kyauta ce".

Zaro ido waje Zahra ta yi jin cewar kyauta ne ya sa ta baje wa a ƙasa sannan ta sa dattijuwar ta zuba mata ƙosai cikin faranti. Nan Zahra ta shiga cin wannan ƙosan saida ta ci mai isarta sannan ta dubi dattijuwar ta ce. "Ina ruwa yake?". Nan dattijuwar ta ɗauko mata ruwa wanda ke cikin ƙwarya sannan ta bawa Zahra. Karɓa Zahra ta yi tana mai yin bissmillah sannan ta sha ruwan.

Gyatsa Zahra ta yi tare da yi wa Allah godiya. Maida kallonta ta yi kan matar sannan ta ce. "Amma me ya sa ki ke suyan kosai a nan maimakon ki je cikin mutane sai kin fi samun kuɗi".

Murmushi dattijuwar ta yi ta ce. "Ai ni ba mutum ba ce kamar kowa, wannan ma ba ƙosai ba ne a idon ki kawai yake ƙosai".

Binta da kallo Zahra ta yi ta ce. "Me ki ke nufi? Yaushe ki ka fara suyan ma ƙosan a nan?".

Amsa matar ta ba ta da cewa. *Ba yanzu na fara ba domin yanzu a ƙalla na kai shekaru ɗari takwas ina suya kuma ƴan uwa suna siya, a kaff cikin mutanen mu ni kaɗai aka fi son suyarta domin nafi kowa iya wa".

Dariya Zahra ta kwashe da shi sannan ta ce. "Keda baki wuce sa'ar mahaifiyata ba shi ne za ki ce wani shekarun ki dari takwas sai kace a tatsuniya".

Murmushi matar ta yi ta ce. "Shi ya sa na ce da ke ni ɗin ba kamar ku nake ba domin ni ɗin aljana ce  mutum ba".

Zaro idanuwa waje Zahra ta yi ta ce. "Na banu, kenen hakan yana nufin wannan ba ƙosai ba ne. Faɗa min mene ne waɗan nan abubuwan".

Girgiza kai matar ta yi sannan ta rikiɗa ƙosan ya koma asalin kashin ƙadangaru yayin da ruwan kuma ya kasance  na kwata.

Nan take Zahra ta fara kwarara amai.

Babu abinda Zahra ke faman yi sai amai yayin da hawaye suka yi shaɓe-shaɓe kan fuskarta.

"Wallahi Allah ya isa na tsakani na da ke, muguwa azzaluma. Ta ya za ki bani kashin ƙadangaru a matsayin ƙosai, wallahi ba zan yafe miki ba". Cewar Zahra yayin da gefe ɗaya zuciyarta sai tashi yake.

Murmushi matar ta yi ta ce. "Ai bani na gayyace ki ba, ke ki ka kawo kanki da kanki, ki ka ce kina son na zuba miki. Ni kuma dana ga hakan ya sa na zuba miki". Sannan ta kara da cewa. "Yayin dad'i ko?, shin na ƙaro miki ne?".

Nan take Zahra ta ji kamar ta rotsa wa matar dutse a kai saboda takaici. A halin yanzu Zahra ji take tamkar zuciyarta zata fashe.

Mike wa tsaye Zahra ta yi ta ce. "Allah ya kiyaye na ci wannan ƙazantar, ɗazun ma na ci ne kawai saboda na ɗauka ƙosai ne kuma na ɗauka ke mutum ce. Amma ki ka yaudare ni da ƙosai. Ashe ƙazanta ce".

Nan take ran matar ya ɓaci. A fusa ce ta barar da komai na wajan tana huci ta ce. "Abincin namu ki ke kira da ƙazanta tunda aka ne to dole ne saikin cinye wannan kashin ƙadangaru tas".

Zaro idanuwa waje Zahra ta yi ta ce. "Ina ci ta gaigawaye ni, ina ci mai tatsine ta dawo duniya".

Jin hakan ya sa matar ta buga tafi. Nan take wasu tsofaffin matan suka bayyana tare da igiyoyi a hannun su.

Da sauri Zahra ta ja da baya tare da nuna su ta ce. "Mene ne ku ke shirin aikata wa?".

Nan take wasu daga cikin su suka kama hannun Zahra tare da janyo ta sannan suka ɗaure ta a jikin bishiya. 

Dariya matar ta kwashe da shi sannan ta ce. "Ba abincin mu ki ke kira da ƙazanta ba, to zamu ga ta yadda za ki kiɓuce mana". Matar ta faɗa tana mai ɗaukar kashin ƙadangaru.

Taɓe baki Zahra ta yi kamar za ta yi kuka ta ce. "Aba fisabillillahi dan Allah kada kiyi min aka wallahi zan mutu idan naci wannan, kinji ƙawalliya romon jaɓa".,

Dariya matar ta yi ta ce. "Babu abin da za ki ce domin nima ƴar uwata daɗin baki ta yi min harta tafi duniyar ku, har yau ba ta sake dawo wa ba, yanzu a kalla kwanaki ashirin".

Kallonta Zahra ta yi ta ce. "Aba ƙawalliya romon jaɓa kwanaki ashirin ai ba yawa za ta dawo dan Allah ki sa su kunce ni".

A fusa ce matar ta ce. "Ba ina nufin kwanaki ashirin ba irin naku a namu duniyar shi ne kwanaku ashirin amma a wajan ku ina nufin shekaru ashirin".

Zaro idanuwa waje Zahra ta yi ta ce. "Kambala'i shekaru ashirin, chabb gaskiya ta daɗe kamm".

Nan take wani dabara ya faɗo wa Zahra. Nan ta saki murmushi sannan ta ce. "Ohhh wai kina nufin dama gurasa ƙawar ki ce?".

Kallonta matar ta yi ta ce. "Ba gurasa ba ne sunanta, sunanta Farira ita ɗin ƙanwata ce".

Shiru Zahra ta yi cikin ranta ta ce. "Ashe Farira ne sunanta". Ɗago da kanta Zahra ta yi ta ce. "Ƙwarai kuwa na san Farira sosai a birni mun haɗu da ita yanzu aka ma ita ce ta aiko ni izuwa gare ki".

Saki fuskarta matar ta yi murmushi ɗauke kan fuskarta ta ce. "Da gaske ki ke?, kina nufin kin haɗu da Farira?, amma ta ya ya?".

Murmushi Zahra ta yi ta ce. "Ki fara sakawa a kunce ni tukun saina faɗa miki".

Nan dattijuwar ta kunce ta yayin da tsofaffin matan suka ɓace.

***********************
Waige-waige Amrah ta fara yi tare da miƙe wa tsaye, sannan ta kai hannunta kan  gurin da ta ji ciwo nan ta ga gurin ya ɓace. Mamaki ne ya kamata . Kawar da kanta ta yi tare da basar da kanta sannan ta cigaba da tafiya.

Tafiya ta yi mai nisan gaske sannan ta samu guri ta zauna. Waige-waige ta soma yi amma ba ga komai ba. Chan ta hangi wani dutse mai suffar mutum tare da ido yana zubda hawaye.

Miƙe wa tsaye ta yi mamaki ɗauke kan fuskarta sannan ta nufi inda wannan dutsen yake. Da mamaki ta ke bin dutsen da kallo sannan ta ce da dutsen. "Me ya sa ka ke yin kuka?, dama dutse yana motsi ne?".

Da mamaki kuwa ta ga dutsen ya fara magana kamar haka. "Eh ina motsi ni ɗin na kasance aljanin ruwa ne shi ne na aikata laifi a ka maida ni dutse. Idan da a ce za ki iya taimako na ki tura ni izuwa cikin ruwa, da nayi farin ciki sosai kuma kema zan taimaka miki, wajan neman abin da ki ka zo nema".

Girgiza kai Amrah ta yi ta ce. "Tom zan taimaka maka, amma ta ya ya ne zan iya ɗaukar ka bayan kai babba ne, kuma a wane ruwan ne zan saka ka na kasa gane wa".

Amsa dutsen ya bata da cewar. "Ba ɗauka na za ki yi ba, tura ni za ki yi sannan sai mu bi hanyar da take kallon dama, ki cigaba da tura ni, in mu zo wajan ke da kanki za ki gani".

Girgiza kai Amrah ta yi. Kamar yadda ya buƙata aka ta shiga tura wannan dutsen  da iya ƙarfin ta. Yayin da ta bi hanyar dama kamar yadda dutsen ya ce.

Aka ta cigaba da tura dutsen ba tare da ta gaji ba. Chan daga nesa ta hango ruwa masu kala uku fari, baƙi da kuma ja wanda suka yi zagaye sai suka bada cycle yayin da tsakiyar su kuma ya kasance rami ne mai zurfin gaske.

Ƙarasawa wajan ta yi da dutsen kana daga bisani ta dakata. Kallon dutsen ta yi ta ce. "Gashi nan dai na isa wajan amma ban san a wane ruwa zan jefa ka ba".

Dariya dutsen ya kwashe da shi. Nan take ya rikiɗa izuwa tsohon mutum. 

A razane Amrah ta ja da baya.

Girgiza kai tsohon ya yi ya ce. "Kada ki tsorata, tabbas na yaba da irin jajircewa da kuma baiwar da Allah ya yi miki. Tabbas ni ɗin aljani ne amma ba aljanin ruwa ba, na kawo ki nan ne domin nuna miki wannan ruwan".

Kallonsa Amrah ta yi ta ce. "To mene ne alaqa ta da wannan ruwan?".

Amsa tsohon ya ba ta da cewa. "Tabbas kina da alaqa ba ke kaɗai ba harda sauran ƴan uwanki. Kowacce a cikin ku za ta shiga ɗaya daga cikin waɗan nan. Kuma duk wanda kowannen ku ya shiga zai sami abin da yake so. Saidai ɗaya daga cikin wannan ruwan idan aka shiga ba'a dawo wa. Dan haka yanzu zaɓi ya rage naki. A cikin ku uku kece za ki fara zaɓar wanda za ki shiga".

Sauke ajiyan zuciya Amrah ta yi!, cikin rashin tsoro ta ce. "Na zaɓi ruwa fari zan shiga".

Tana gama faɗar hakan ta faɗa a ruwan nan 
Ta tarar da ƙaton ƙarfe mai kama da takobi tare da maƙulli mai sheƙi a kansa.

Farin ciki ne ya kamata ganin cewa ta samu muƙulli. Nan take jiri ya ɗebe ta ta suma.

*******
"Muna da bukatar ka yarda mu tafi da Mrs Lailah izuwa garin Jigawa, domin haɗuwa da ahalin ta". Cewar ɗaya daga cikin ƴan sanda.

Girgiza kai Sooraj ya yi ya ce. "Me zai ana indai ta amince bani da matsala da hakan. Nima very soon zanyi joining ɗin ku. Yanzu ana shirye-shiryen aure na ne shiyasa ba zan samu damar binku ba amma zan zo daga baya".

Godiya sosai jami'an suka yi masa daga bisani suka tafi. Nan suka koma asibitin yayin da suka bawa likitoci evidence daga bisani suka ɗauki Mrs Lailah suka nufi hanyar jigawa da ita.

********
"Tunda har kin san ƴar uwata to tabbas zan taimaka miki a wannan tafiyar ta ki. Maza ki cigaba da tafiya a  gaba za ki haɗu da dutse mai kuka, zai ce ki taimaka masa kada ki kuskure ki ƙi taimakon sa. Domin shi ne wanda zai kaiki inda ki ke da buƙatar zuwa".

Godiya sosai Zahra ta yi 
Kafin daga bisani ta soma tafiya. Saida ta shafe hawanni goma Zahra na tafiya yayin da tana tafe tana waƙe-waƙe. 

Ji ta yi gaba ɗaya gabanta yana faɗuwa. Tamkar wani abu na shirin faruwa da ita. 

Da mamakin ta kuwa ta hango dutse mai kuka kamar dai yadda dattijuwar aljana ta faɗa mata.

Ƙarasawa ta yi inda dutse yake ta ce. "Toh tabbas babu sarki sai Allah. kai kuma me ya sa ka ku ka?, kuma dama dutse na motsi".

"Eh ina motsi ni ɗin na kasance aljanin ruwa ne shi ne na aikata laifi a ka maida ni dutse. Idan da a ce za ki iya taimako na ki tura ni izuwa cikin ruwa, da nayi farin ciki sosai kuma kema zan taimaka miki, wajan neman abin da ki ka zo nema". Dutsen ya faɗa kamar yadda ya furtawa Amrah a farko".

Girgiza kai Zahra ta yi ta ce. "Ta ya ya ne zan iya tura ka ni da ba Iliya ɗan mai ƙarfi ba ce?".

Amsa dutsen ya ba ta da cewa. "Idan har ki ka sa yaƙini a zuciyarki za ki iya".

"To ta ya ya zan san inda ruwan yake?". Cewar Zahra.

Amsa dutsen ya ba ta da cewa. Hannun dama za ki bi a nan ni kuma zan faɗa miki".

Nan Zahra ta rintse idanuwanta yayin da ta cigaba da jin zuciyarta na faɗuwa!.

Cikin daƙe wa ta fara tura dutsen tare da yin hanyar dama kamar yadda ya buƙata.

Chan ta hangi ruwa guda uku a zagaye masu launuka daban-daban.

Ƙarasawa ta yi wajan sannan ta ce. "To wane ruwa zan saka ka?".

Nan dutsen ya kwashe da dariya tare da rikiɗa izuwa tsoho. 

Zaro idanuwa Zahra ta yi waje tare da fasa ihuu!.

Da sauri tsohon ya dakatar da ita da faɗin. "Kiyi haƙuri ni ɗin ba aljanin ruwa ba ne.  Ɗaya daga cikin ruwan nan za ki zaɓa ki shiga domin nemo abinda ki ke da buƙata game da mahaifiyar ku. Amma ɗaya daga cikin ruwan nan idan aka shiga ba'a dawo wa, saidai ikon Allah".

Nan Zahra ta shiga tunani. Cikin kasala da faduwar gaba ta rintse idanuwanta.  Ba tare da jinkiri ba ta faɗa cikin ɗaya daga cikin ruwan.

********
Ɓangaren Safira ma the same thing abinda ta ya faru da su Zahra ita ma ta haɗu da wannan dutsen mai kuka inda ta shiga ruwa mai launin ja.

Saida kowaccensu ta shafe kwanaki huɗu a cikin wannan ruwan inda Amrah ta tsinci kanta cikin kogo, ita kuma Safira ta tsinci kanta cikin daji mai cike da gold da abubuwa. Ita kuwa Zahra tsintar kanta ta yu cikin wani guri mai matukar duhun gaske.

******
Ɓangaren su Sooraj kuwa biki ake na bugawa a jarida. Yayin da fadar sarki ta cika da mutane, gwamnoni da ƴan majalisa tare da masu kuɗi. Motoci kawai kake gani tare da ƴan sanda da kuma sojoji.

Ko ina ya cika da masu girke-girken abinci. Duk inda ka gifta saidai kaji kamshi na tashi. 

Amarya Zubaida ansha lalle da kitson attachment yayin da aka yi henna day da bridal shower.

*****
Ɓangaren Mrs Lailah kuwa a lokacin da jami'an suka tafi da ita. Ta buƙaci kada su kaita gidan su kawai su nufi gidanta da ita. Kamar yadda ta buƙata aka suka kaita take zaune a chan ba tare da su Dpo sun sani ba.

***
Ɓangaren su Alhaji Abdullahi kuwa masaukin baƙi Grandpa ya kai su suke zaune a chan, tun tsawon waɗan nan kwanakin basu san da cewar Mrs Lailah tana garin jigawa ba.

*****
*After two days*

Yau ne ranar da za'a ɗaura auren Sooraj da Zubaida yayin da kowa ya zo massalacin masarauta domin shaida hakan. 

Ɓangaren Sooraj kuwa. Shaddar da Zahra ta zaɓar masa maimakon genzna wato ishirinka a kwanakin baya ya saka. Yayin da su Umar ma suka ci shadda sun yi kyau abinsu.

Kallo ɗaya za ka yi wa Sooraj ka san da cewar baya cikin farin ciki da  walwala.

Lura da hakan da su Aliyu suka yi ya sa Aliyu faɗin. "Wai ba kai ne ka ce kana son auren nan ba?, ya kuma naga kamar baka cikin farin ciki?".

"Kaima dai ka faɗa Aliyu, ni dai ban san me ke damun wannan abokin nawa ba, gaba ɗayan shi a boɗe yake. Koma dai me za ka yi aure ne babu fashi sai an ɗaura tunda kai ne ka ce kana so, da baka ce kana so ba da ba a baka ita ba. Kuma karka manta yau juma'a bayan an idar da Sallah za'a ɗaura muku aure".

Shiru kawai Sooraj ya yi domin ya rasa abin cewa. Ji yake kamar akwai abin da yake tafiya ba daidai ba".

******

Ɓangaren Zahra kuwa babu abinda take fuskanta sai farmaki daga wajan munanan halittu na inda ta shiga.

Farfaɗo wa Amrah ta yi daga suman da ta yi. Tare da miƙe wa sannan ta nufi inda wannan maƙullin zinaren yake sannan ta ɗauka. Ta ɗaukar wannan maƙullin ta ga wannan takobin ya rikiɗa izuwa ƙofa. Cikin farin cikin ta shiga cikin wannan ƙofar. Nan ta tsinci kanta a ƙofar dajin.

Godiya ta yi wa Allah ganin ta ƙofar da ta shiga nan ta fito.

A dai-dai wannan lokacin ta ga Safira ma ta fito hannunta riƙe da akwatin zinare.

Hamdala Safira ta yi ganin ita ma ta fito ta hanyar da ta shiga. Nan suka haɗa idanuwa da Amrah. Cikin farin ciki ta ce. "Kema kin fito kenen, kenen hakan yana nufin kin rayu".

Murmushi Amrah ta yi mata. Nan take wannan murmushi ya rikiɗa izuwa tsantsar damuwa. Kallonta ta yi hankali tashi ta ce. "Kenen iya ni da ke ne muka samu fitowa?, kenen hakan yana nufin Zahra ita ce wacce za ta mutu, ba zata dawo wa".

Zaro idanuwa waje Safira ta yi sai a lokacin ta lura da hakan. Nan take hankalin su gaba ɗaya ya tashi. Nan da nan suka fara kuka.

Ɓangaren Zahra kuwa. Gaba ɗaya ta galabaita domin waɗan nan halittun sunji mata raunuka masu munin gaske. A halin da take yanzu ko ɗan yatsarta ba za ta iya motsa wa ba domin duk sun galabaita.

Babu abinda take ambata sai sunan Allah da sunan mahaifiyarta.

******
Share hawayenta Safira ta yi da sauri ta ce. "Yanzu ba kuka ne ya kama ce mu ba, maza mu tafi izuwa masarautar su Sooraj domin mu sanar da su".

Girgiza kai Amrah ta yi tare da binta suka fita izuwa bakin titi. Nan suka tsayar da mai adaidaita sannan suka ce ya kai su izuwa gidan sarki.

Cikin ƙanƙanin lokaci suka isa izuwa masarautar. Yayin da mai adaidaita ya shiga ɗaukar su a hoto ba tare da su sani ba, dalilin hakan kuwa shi ne ganin yadda suke matuƙar kama da juna kuma launin idanuwan kowaccensu da ban yake.

Mamaki ne ya kama su ganin ne ya kama su Amrah ganin motoci a jere a ƙofar gidan sarki.

Shiga cikin masarautar suka yi ba tare da su bawa mai napep kuɗinsa ba. Shi kuwa mai napep bai damu ba domin dama ya ce koda sun bashi ba zai karba ba kar ya je ba mutane ba ne".

Tunda suka sanya kafafuwansu cikin masarautar ake binsu da kallo. Yayin da su kuwa gefe ɗaya hankalinsu a matuƙar tashe.

Daga nesa su Aliyu suka hango su gaba ɗaya sun galabaita.

Da sauri suka isa wajan tare da ƙwalla wa su Sooraj kira. "Kuna ina sun dawo fa maza ku fito". Nan take mai martaba da su Mami suka fito.

Take gaban Mami ya yanke ya faɗi ganin masu kama da Zahra sakk, ta iya gane babu Zahra a cikin su ne ta hanyar launin idanuwansu.

Daidai lokacin su ma Gimbiya Talatu da yaranta tare da Junaid suka fito. Nan suka yi ido huɗu da su Amrah.

Take suka fasa ihuuu suna faɗin. "Wayyo Allah aljanu, maza mu gudu". Gimbiya Saratu ta faɗa daidai lokacin da Sooraj ke ƙoƙarin fitowa. Yayin da ita ma Zubaida wacce fuskarta ke a rufe ta fito tare da masu aiki.

Baki sake jama'ar wajan ke binsu da kallo.

Kallonsu Umar ya yi ya ce. "Ina kuma Zahra take na ga ban ganta a nan ba?".

Fashe wa da kuka Amrah ta yi ta ce. "Zahra ta tafi ba zata sake dawo wa ba, Zahra ta riga ta tafi tafiya ta har abada".

Chakk maganar Amrah ya sauka a kunnen Sooraj. Nan take ya ji zuciyarsa ta tsaya yayin da ƙwaƙwalwar da kansa ya shiga sarawa. 

Da sauri ya fito jiki na rawa ya ce. "Me ku ke nufi?, kenen Zahra ta mutu?".

Share hawayenta Safira ta yi ta ce. "Bamu sani ba ko ta mutu ko tana raye". 

Jikin kowa ne a wajan ya yi sanyi.

Nan take idanuwan Sooraj suka ƙada suka yi jajir tamkar an kunna garwashi. 

Maida kallonsa ya yi kan Umar baki na rawa ya ce. "Bani maƙullin mota?".

Girgiza kai Umar ya yi ya ce. "Ta ya ya zan baka Sooraj yanzu fa one hour ya rage a ɗaura maka aure, ka bari bayan an ɗaura maka".

Huci Sooraj ya fara yi tamkar wani tsohon zaki. Cikin daka tsawa ya ce. "Maza ka bani maƙullin mota kafin nayi maka abin da baka yi zato ba?".

Ganin ranshi a ɓace ya sa Umar ya zaro maƙulli daga aljihun sa sannan ya miƙa wa Sooraj. 

Karɓa Sooraj ya yi tare da juyawa da zimmar tafiya.

Dakatar da shi Mami ta yi da faɗin. "Ina zaka je?, auran ka fa za'a ɗaura".

Nan take hawaye ya gangaro kan fuskarsa sannan ya dube ta ya ce. "Auren banza auren wofi, Zahra ita ce duniya ta, ita ce komai tawa, ba zan iya taɓa rayuwa ba tare da ita ba, indai ta mutu to tabbas nima na zama muttacce. Idan babu ita mene ne amfanin rayuwata?".

Yana kammala faɗin hakan ya nufi inda motarsa take. Tare da tada wa. Dakarai sunyi ƙoƙarin dakatar da shi amma ina ya citura domin kuwa da mugun gudu ya figi motar tare da barin cikin masarautar.

THE WAR JUST STARTED🥺🥺🥺🥺. 

_________________________
 Mamaki ne ya kama kowannensu a wajan. Fashe wa da kuka Zubaida ta yi tana mai faɗin. "Kenen ba za'a yi aure na ba da Yarima Sooraj?, ya fifita wata ƴar aiki sama da ni".

Kallonta sarki ya yi ya ce. "Ki kwantar da hankalin ki, auren ki da Sooraj babu fashi wannan alƙawari na ne, yana dawo wa za'a ɗaura miki aure da shi".

Kallonsa Gimbiya Saratu ta yi ta ce. "Ai tunda lokaci ya kusa me zai ana a ɗaura masa auren naga dai ana yin hakan, a ɗaura mai aure a masallaci yana dawo wa kawai saidai ya wuce gidan matarsa.

"Wannan ba shawara ba ce mai kyau gwara a ce yana wajan kuma ya bada sadaki da kansa ba tare da wani ya yi masa hakan ba". Cewar sarki.

Nan sarki ya bawa duk wanɗan da suka  hallaci masarauta domin auren Sooraj haƙuri. Yayin da gaba ɗaya suka wuce masallaci kawai don sallah juma'a.

Da sauri Mami ta nufi inda su Amrah suke murmushi kan fuskarta. Ƙarasawa ta yi wajan su ta ce. "Yara na  ku shigo ciki nan gidan sarki ne ku ɗauka tamkar kuna gidan ku kunji. Ki shigo".

Murmushi Safira ta yi ta ce. "Mun gode da kulawa, amma a halin yanzu bamu ga ta zama ba. Munje waccan dajin ne domin nema wa mahaifiyar mu ƴanci yanzu tunda mun samu abin da ya kai mu shi ke nen tafiya zamu yi".

Girgiza kai Mami ta yi ta ce. "Tafiya kuma, daga zuwanku fa ko hutawa baku yi ba. To tun da sun tafi masallaci ki ku shigo kuyi sallah sai kuyi wanka ko, kafin nan kunci abinci".

Girgiza kai suka yi ba tare da sun musa da abinda ta ce ba suka bita izuwa ciki. 

Kai tsaye ɗakin da aka bawa Zahra suka nufa yayin da take nan da chan da su. 

Murmushi ta yi ta ce. "Karfa ku ƙullace ni na wahalar da ku da nake, ina yin hakan ne saboda ina farin cikin ganin ƴan uwan Zahra. Kunga wannan ɗakin shi ne ɗakin da Zahra ta zauna a ciki. Tunda ta shigo masarautar nan rayuwata ta sauya daga ƙunci zuwa farin ciki. Gaba ɗaya saida ta saita wa kowa zama a gidan nan, shi ya sa nake alfahari da ita".

Murmushi kawai suka sakar mata. Nan Safira ta miƙe tare da kama hannun Amrah suka je suka yi alwala duk da cewar Amrah bawani sanin addini ta yi ba hakan ya sa duk abin da ta ga Safira ta yi ita ma saita yi. A haka har suka yi sallah.

Suna zaune a ɗaƙi masu aiki suka kawo musu abinci. Nan suka zaune suka fara ci domin dama yunwa suke ji.

B
Ita kuwa Mami bar musu ɗakin ta yi ta nufi hanyar part ɗin ta.

*****
Kuka kawai Zubaida ke faman yi ganin yadda ta ga soyayyar Zahra ƙarara cikin idanuwan Sooraj. 

A daidai lokacin ne su kuma Gimbiya Saratu suka shigo ɗakin nata, nan suka sa ƴan aikin su fita daga cikin ɗakin. Ba tare da ɓata lokacin ba suka fice daga ɗakin.

Kallon Zubaida suka yi wacce ta yi shaɓe-shaɓe da hawaye. Ba tare da ɓata lokaci ba suka bushe da dariya.

Cikin dariya Gimbiya Talatu ta ce. "Wai ke ƴar soyayya ko?, maganinki kenen ai, gashi nan wata ƴar aiki ta zo ta kama zuciyar Sooraj ke kina nan zaune tamkar wata bahamagiya. Dama an ce wanda yaƙi ji ba zaiƙi gani ba".

"Rabu da ita Talatu, dama ai na gaya miki duk wanda ya ci tuwo da mu miya yasha, ba da kina wani jijida kanki ba kina wani cewa babu mai raba ki da Sooraj, gashi a gaban kowa ya ce Zahra ita rayuwar sa ce. Hmm Allah sarki amma fa naju miki ba dad'i". Cewar Gimbiya Saratu wanda ta ƙara kwashe wa da dariya a karo mara adadi.

Share hawayenta Zubaida ta yi ta ce. "Dan Allah kuyi haƙuri tabbas na gane kuskure na, yanzu ina son nima na zama ɗaya daga cikin ku, dan Allah ku taimaka min please".

Kallon juna Saratu da Talatu suka yi sannan Talatu ta ce. "shi ke nen zamu taimaka miki, amma kiyi alƙawarin cewa ba za ki juya mana baya ba kuma ba za ki ci amanar mu ba".

Girgiza kai Zubaida ta yi ta ce. "Nayi alƙawarin cewa ba zan juya muku baya ba, na rantse".

Murmushi Saratu ta yi ta ce. "Good girl, yanzu abin da za mu yi shi ne ki tawo mu je ɗakin A'isha".

Tana idda maganarta suka nufi hanyar ɗaƙin Mami. 

Banka ƙofar da ƙarfi Zubaida ta yi wanda ya sanya Mami razana.

Da sauri Mami wacce ke kwance kan gado ta miƙe tana mai binsu da idanuwa. "Lafiya?, me ya faru naga kunzo a wannan lokacin?".

Tsaki Zubaida ta buga sannan ta ce. "Munafuka algunguma, ni dama na san ba san aure na ki ke yi da Sooraj ba shi ya sa lokacin da ya tafi baki dakatar da shi ba matsayin ki na uwarsa".

Sakin baki Mami ta yi yayin da ta ji maganganunta tamkar saukar aradu. Nuna kanta Mami ta yi yayin da ta ce. "Zubaida ni ki ka buɗe baki ki ka cewa munafuka algunguma?, kina cikin hayyacin ki kuwa?".

Amsa Zubaida ta ba ta da cewar. "Ƙwarai ina cikin hayyaci na ba giya nasha ba balle ki ce na bugu, wallahi idan baki bari aurena da Sooraj ya faru ba sai na nuna miki cewa tabbas ni ƴar ƙwalta ce, kuma ki sani muddin Sooraj ya dawo da wannan tsinanniyar yarinyar nan gidan baki ce ta bar masarautar nan ba, saina nuna miki cewa ruwa ba sa'ar kwando ba ne".

Sakin baki Mami kawai ta yi tana kallon Zubaida da su Saratu. Ji take tamkar a mafarki, wai Zubaida da ce ke kallon tsabar idanuwanta take gaya mata maganganu masu ɗaci.

Murmushin mugunta Gimbiya Saratu da Talatu suka saki yayin da Talatu ta ce. "Da ba Zahra da Sooraj ne gatan ki a gidan nan ba, to yanzu kuma basua nan, muna da damar yi miki duk abin da muka gadama, kuma ki sani cewa a baya ma ba ƙyale ki muka yi, kawai dan ɗanki  shegen nan haihuwar asar.....  Maganarta ne ya dakata sakamakon saukar mari da ta ji kan fuskarta.

Zaro idanuwa waje suka yi ganin abinda ya faru.

Cikin huci Mami ta ce. "Idan har ki ka ƙara kiran ɗana da haihuwar asara sai na lahira ya fiki jin dad'i. Aba!, aba!, wai sai kace a kaina aka fara kishiyoyi, da har za ku bi ku addabi rayuwata, kun daɗe kuna yi min abinda ranku ya gadama a gidan nan, amma kusani cewa yanzu haƙuri na ya ƙare, da ina yin shiru ne kawai domin samun zaman lafiya amma ku naga ba hakan ku ke so ba. To ku kuji na faɗa muku na girme ku nesa ba kusa ba, duk wata shegiya da ta ƙara kawo min rainin hankali saina yi maganinta. Ke kuma Zubaida na rabu da ke ne saboda Uncle Sadiq wato mahaifinki da ba dan aka ba da saikin yaba wa aya zaƙin nata. Aba mutum yana haƙuri da ku amma saida ku ka tirje ku ka yi mai yuwa har ku ka kaishi bango". 

"Maza ku fice min daga ɗakin ƴan wahala kawai".

Jikin kowannensu ne ya yi sanyi ganin a karo na farko Mami ta tsawatar musu. Simi-simi suka fita ba tare da wanin su ya ce ƙala ba.

Zama Mami ta yi a bakin kujera tana mai maida numfashi. Hawaye ne ya sauka kan fuskarta.

Duk abinda ya faru su Amrah naji yayin da Safira ta kalli Amrah ta ce. "Lallai Mami tana fuskantar kalubale, hanya ba za mu taimaka mata ba?".

Murmushi Amrah ta yi ta ce. "Hmm wai shin kin manta akwai Zahra, indai har Zahra na raye ba ta mutu ba, to tabbas ita ɗaya ta ishe su, bama sai mun taimaka mata ba, Zahra ai ita ce daidai da su".

Murmushi Safira ta yi ta ce. "Haka ne, nidai fata na shi ne Allah ya sa Zahra tana cikin ƙoshin lafiya, sannan Allah ya bawa yarima Sooraj ikon fito da ita lafiya daga wannan dajin".

Jin su Aliyu na kiran sunayensu daga waje ya sanya su suka fita daga ɗakin tare da nufar inda suke.

Da sauri suka karasa inda suke. Kallonsu Umar ya yi ya ce. "Maza ku ɗauko hujjojin yanzu zamu wuce Jigawa za'a dawo da case ɗin sannan ayi wa gov. Musa hukunci".

Kallonsa Aliyu ya yi ya ce. "Amma ai naga wannan mutumin da ka ke magana a kansa mahaifinka na, shin ba za ka ji babu dad'i ba idan aka ce maka kotu ta yi yanke masa hukuncin zaman kurkuku?".

Kallonsa Umar ya yi ido na ganin ido sannan ya ce. "Ko hukuncin rataya haka yanke masa bani da matsala da hakan".

Ya karashe maganar tare da fice wa daga cikin fadan.

Da sauri su Amrah da Aliyu suka bi bayanshi.

Junaid da ke kallon duk abinda ke faruwa ne ya yi saurin bin bayansu yayin da ya dakatar da su da faɗin. "Ku tsaya mana, ku bari mai martaba ya fito da Mami, kada ku tafi hannu a bushe babu komai".

Murmushi Umar ya yi masa sannan ya ce. "Kada ka samu damuwa bro mu wanda ku kayi mana ma ya ishe mu, kace da Mami ta yi haƙuri bamu sanar mata da zamu tafi ba, domin idan muka faɗa mata ba za ta bari mu tafi ba sai ta jiƙa mana hannu da abubuwan ci, yanzu dai ka faɗa mata cewa mun tafi".

Girgiza kai kawai Junaid ya yi.

Suna gama magana gaba ɗaya suka shiga mota tare da barin masarauta baki ɗaya.

Ganin cewa babu fetur cikin motarsu ya sanya Umar nufa gidan mai domin ya sha mai a motarsu.

********
Sooraj na isa dajin, ko ƙwaƙwarar parking bai yi ba ya fito daga cikin motan. Yayin da ya fara neman inda rijiyar take. Daga nesa ya hango rijiyar. Da sauri ya fara tafiya har yana tuntuɓe. A haka ya isa wajan daga bisani ya tsaya da tafiya. 

Kallon rijiyar ya yi ba tare da ba ta lokaci ba ya faɗa cikin rijiyar. Saida ya ɗau wajan mintuna ashirin bai sauka ƙasa ba. Kafin daga bisani ya faɗi a ƙasa kan ciyawa. Jiri ne ya ɗebe shi ya faɗi a wajan sumamme.

Ɓangaren Zahra kuwa, a cikin kejin ƙarfe halittun wajan suka saka ta yayin da suka zagaye ta da sarƙoƙi. 

A galaibaice take kallon munanan halittun da ke gabanta wanda babu abinda suke faman yi sai zagaye ta suna ihuu suna kururuwa. Kallonsu ta yi ta ce. "Wai me ku ke da buƙata a gare ni, ku sake ni nayi tafiya ta". Ta faɗa murya a galabaice.

Dariya halittun suka babbake da shi yayin da suka ce. "Tunda ki ka shigo kin shigo kenen, dama kafin ku shigo littafin hannun ku ya gaya muku cewa dole a cikin ku mutum ɗaya za ta mutu, to kece wannan mutum ɗayar".

Take gaban Zahra ya yanke ya faɗi, nan take ta saki wani marayan kuka. 

"Dan Allah ku barni naje naga mahaifiyata

_________________________
 Mamaki ne ya kama kowannensu a wajan. Fashe wa da kuka Zubaida ta yi tana mai faɗin. "Kenen ba za'a yi aure na ba da Yarima Sooraj?, ya fifita wata ƴar aiki sama da ni".

Kallonta sarki ya yi ya ce. "Ki kwantar da hankalin ki, auren ki da Sooraj babu fashi wannan alƙawari na ne, yana dawo wa za'a ɗaura miki aure da shi".

Kallonsa Gimbiya Saratu ta yi ta ce. "Ai tunda lokaci ya kusa me zai ana a ɗaura masa auren naga dai ana yin hakan, a ɗaura mai aure a masallaci yana dawo wa kawai saidai ya wuce gidan matarsa.

"Wannan ba shawara ba ce mai kyau gwara a ce yana wajan kuma ya bada sadaki da kansa ba tare da wani ya yi masa hakan ba". Cewar sarki.

Nan sarki ya bawa duk wanɗan da suka  hallaci masarauta domin auren Sooraj haƙuri. Yayin da gaba ɗaya suka wuce masallaci kawai don sallah juma'a.

Da sauri Mami ta nufi inda su Amrah suke murmushi kan fuskarta. Ƙarasawa ta yi wajan su ta ce. "Yara na  ku shigo ciki nan gidan sarki ne ku ɗauka tamkar kuna gidan ku kunji. Ki shigo".

Murmushi Safira ta yi ta ce. "Mun gode da kulawa, amma a halin yanzu bamu ga ta zama ba. Munje waccan dajin ne domin nema wa mahaifiyar mu ƴanci yanzu tunda mun samu abin da ya kai mu shi ke nen tafiya zamu yi".

Girgiza kai Mami ta yi ta ce. "Tafiya kuma, daga zuwanku fa ko hutawa baku yi ba. To tun da sun tafi masallaci ki ku shigo kuyi sallah sai kuyi wanka ko, kafin nan kunci abinci".

Girgiza kai suka yi ba tare da sun musa da abinda ta ce ba suka bita izuwa ciki. 

Kai tsaye ɗakin da aka bawa Zahra suka nufa yayin da take nan da chan da su. 

Murmushi ta yi ta ce. "Karfa ku ƙullace ni na wahalar da ku da nake, ina yin hakan ne saboda ina farin cikin ganin ƴan uwan Zahra. Kunga wannan ɗakin shi ne ɗakin da Zahra ta zauna a ciki. Tunda ta shigo masarautar nan rayuwata ta sauya daga ƙunci zuwa farin ciki. Gaba ɗaya saida ta saita wa kowa zama a gidan nan, shi ya sa nake alfahari da ita".

Murmushi kawai suka sakar mata. Nan Safira ta miƙe tare da kama hannun Amrah suka je suka yi alwala duk da cewar Amrah bawani sanin addini ta yi ba hakan ya sa duk abin da ta ga Safira ta yi ita ma saita yi. A haka har suka yi sallah.

Suna zaune a ɗaƙi masu aiki suka kawo musu abinci. Nan suka zaune suka fara ci domin dama yunwa suke ji.

B
Ita kuwa Mami bar musu ɗakin ta yi ta nufi hanyar part ɗin ta.

*****
Kuka kawai Zubaida ke faman yi ganin yadda ta ga soyayyar Zahra ƙarara cikin idanuwan Sooraj. 

A daidai lokacin ne su kuma Gimbiya Saratu suka shigo ɗakin nata, nan suka sa ƴan aikin su fita daga cikin ɗakin. Ba tare da ɓata lokacin ba suka fice daga ɗakin.

Kallon Zubaida suka yi wacce ta yi shaɓe-shaɓe da hawaye. Ba tare da ɓata lokaci ba suka bushe da dariya.

Cikin dariya Gimbiya Talatu ta ce. "Wai ke ƴar soyayya ko?, maganinki kenen ai, gashi nan wata ƴar aiki ta zo ta kama zuciyar Sooraj ke kina nan zaune tamkar wata bahamagiya. Dama an ce wanda yaƙi ji ba zaiƙi gani ba".

"Rabu da ita Talatu, dama ai na gaya miki duk wanda ya ci tuwo da mu miya yasha, ba da kina wani jijida kanki ba kina wani cewa babu mai raba ki da Sooraj, gashi a gaban kowa ya ce Zahra ita rayuwar sa ce. Hmm Allah sarki amma fa naju miki ba dad'i". Cewar Gimbiya Saratu wanda ta ƙara kwashe wa da dariya a karo mara adadi.

Share hawayenta Zubaida ta yi ta ce. "Dan Allah kuyi haƙuri tabbas na gane kuskure na, yanzu ina son nima na zama ɗaya daga cikin ku, dan Allah ku taimaka min please".

Kallon juna Saratu da Talatu suka yi sannan Talatu ta ce. "shi ke nen zamu taimaka miki, amma kiyi alƙawarin cewa ba za ki juya mana baya ba kuma ba za ki ci amanar mu ba".

Girgiza kai Zubaida ta yi ta ce. "Nayi alƙawarin cewa ba zan juya muku baya ba, na rantse".

Murmushi Saratu ta yi ta ce. "Good girl, yanzu abin da za mu yi shi ne ki tawo mu je ɗakin A'isha".

Tana idda maganarta suka nufi hanyar ɗaƙin Mami. 

Banka ƙofar da ƙarfi Zubaida ta yi wanda ya sanya Mami razana.

Da sauri Mami wacce ke kwance kan gado ta miƙe tana mai binsu da idanuwa. "Lafiya?, me ya faru naga kunzo a wannan lokacin?".

Tsaki Zubaida ta buga sannan ta ce. "Munafuka algunguma, ni dama na san ba san aure na ki ke yi da Sooraj ba shi ya sa lokacin da ya tafi baki dakatar da shi ba matsayin ki na uwarsa".

Sakin baki Mami ta yi yayin da ta ji maganganunta tamkar saukar aradu. Nuna kanta Mami ta yi yayin da ta ce. "Zubaida ni ki ka buɗe baki ki ka cewa munafuka algunguma?, kina cikin hayyacin ki kuwa?".

Amsa Zubaida ta ba ta da cewar. "Ƙwarai ina cikin hayyaci na ba giya nasha ba balle ki ce na bugu, wallahi idan baki bari aurena da Sooraj ya faru ba sai na nuna miki cewa tabbas ni ƴar ƙwalta ce, kuma ki sani muddin Sooraj ya dawo da wannan tsinanniyar yarinyar nan gidan baki ce ta bar masarautar nan ba, saina nuna miki cewa ruwa ba sa'ar kwando ba ne".

Sakin baki Mami kawai ta yi tana kallon Zubaida da su Saratu. Ji take tamkar a mafarki, wai Zubaida da ce ke kallon tsabar idanuwanta take gaya mata maganganu masu ɗaci.

Murmushin mugunta Gimbiya Saratu da Talatu suka saki yayin da Talatu ta ce. "Da ba Zahra da Sooraj ne gatan ki a gidan nan ba, to yanzu kuma basua nan, muna da damar yi miki duk abin da muka gadama, kuma ki sani cewa a baya ma ba ƙyale ki muka yi, kawai dan ɗanki  shegen nan haihuwar asar.....  Maganarta ne ya dakata sakamakon saukar mari da ta ji kan fuskarta.

Zaro idanuwa waje suka yi ganin abinda ya faru.

Cikin huci Mami ta ce. "Idan har ki ka ƙara kiran ɗana da haihuwar asara sai na lahira ya fiki jin dad'i. Aba!, aba!, wai sai kace a kaina aka fara kishiyoyi, da har za ku bi ku addabi rayuwata, kun daɗe kuna yi min abinda ranku ya gadama a gidan nan, amma kusani cewa yanzu haƙuri na ya ƙare, da ina yin shiru ne kawai domin samun zaman lafiya amma ku naga ba hakan ku ke so ba. To ku kuji na faɗa muku na girme ku nesa ba kusa ba, duk wata shegiya da ta ƙara kawo min rainin hankali saina yi maganinta. Ke kuma Zubaida na rabu da ke ne saboda Uncle Sadiq wato mahaifinki da ba dan aka ba da saikin yaba wa aya zaƙin nata. Aba mutum yana haƙuri da ku amma saida ku ka tirje ku ka yi mai yuwa har ku ka kaishi bango". 

"Maza ku fice min daga ɗakin ƴan wahala kawai".

Jikin kowannensu ne ya yi sanyi ganin a karo na farko Mami ta tsawatar musu. Simi-simi suka fita ba tare da wanin su ya ce ƙala ba.

Zama Mami ta yi a bakin kujera tana mai maida numfashi. Hawaye ne ya sauka kan fuskarta.

Duk abinda ya faru su Amrah naji yayin da Safira ta kalli Amrah ta ce. "Lallai Mami tana fuskantar kalubale, hanya ba za mu taimaka mata ba?".

Murmushi Amrah ta yi ta ce. "Hmm wai shin kin manta akwai Zahra, indai har Zahra na raye ba ta mutu ba, to tabbas ita ɗaya ta ishe su, bama sai mun taimaka mata ba, Zahra ai ita ce daidai da su".

Murmushi Safira ta yi ta ce. "Haka ne, nidai fata na shi ne Allah ya sa Zahra tana cikin ƙoshin lafiya, sannan Allah ya bawa yarima Sooraj ikon fito da ita lafiya daga wannan dajin".

Jin su Aliyu na kiran sunayensu daga waje ya sanya su suka fita daga ɗakin tare da nufar inda suke.

Da sauri suka karasa inda suke. Kallonsu Umar ya yi ya ce. "Maza ku ɗauko hujjojin yanzu zamu wuce Jigawa za'a dawo da case ɗin sannan ayi wa gov. Musa hukunci".

Kallonsa Aliyu ya yi ya ce. "Amma ai naga wannan mutumin da ka ke magana a kansa mahaifinka na, shin ba za ka ji babu dad'i ba idan aka ce maka kotu ta yi yanke masa hukuncin zaman kurkuku?".

Kallonsa Umar ya yi ido na ganin ido sannan ya ce. "Ko hukuncin rataya haka yanke masa bani da matsala da hakan".

Ya karashe maganar tare da fice wa daga cikin fadan.

Da sauri su Amrah da Aliyu suka bi bayanshi.

Junaid da ke kallon duk abinda ke faruwa ne ya yi saurin bin bayansu yayin da ya dakatar da su da faɗin. "Ku tsaya mana, ku bari mai martaba ya fito da Mami, kada ku tafi hannu a bushe babu komai".

Murmushi Umar ya yi masa sannan ya ce. "Kada ka samu damuwa bro mu wanda ku kayi mana ma ya ishe mu, kace da Mami ta yi haƙuri bamu sanar mata da zamu tafi ba, domin idan muka faɗa mata ba za ta bari mu tafi ba sai ta jiƙa mana hannu da abubuwan ci, yanzu dai ka faɗa mata cewa mun tafi".

Girgiza kai kawai Junaid ya yi.

Suna gama magana gaba ɗaya suka shiga mota tare da barin masarauta baki ɗaya.

Ganin cewa babu fetur cikin motarsu ya sanya Umar nufa gidan mai domin ya sha mai a motarsu.

********
Sooraj na isa dajin, ko ƙwaƙwarar parking bai yi ba ya fito daga cikin motan. Yayin da ya fara neman inda rijiyar take. Daga nesa ya hango rijiyar. Da sauri ya fara tafiya har yana tuntuɓe. A haka ya isa wajan daga bisani ya tsaya da tafiya. 

Kallon rijiyar ya yi ba tare da ba ta lokaci ba ya faɗa cikin rijiyar. Saida ya ɗau wajan mintuna ashirin bai sauka ƙasa ba. Kafin daga bisani ya faɗi a ƙasa kan ciyawa. Jiri ne ya ɗebe shi ya faɗi a wajan sumamme.

Ɓangaren Zahra kuwa, a cikin kejin ƙarfe halittun wajan suka saka ta yayin da suka zagaye ta da sarƙoƙi. 

A galaibaice take kallon munanan halittun da ke gabanta wanda babu abinda suke faman yi sai zagaye ta suna ihuu suna kururuwa. Kallonsu ta yi ta ce. "Wai me ku ke da buƙata a gare ni, ku sake ni nayi tafiya ta". Ta faɗa murya a galabaice.

Dariya halittun suka babbake da shi yayin da suka ce. "Tunda ki ka shigo kin shigo kenen, dama kafin ku shigo littafin hannun ku ya gaya muku cewa dole a cikin ku mutum ɗaya za ta mutu, to kece wannan mutum ɗayar".

Take gaban Zahra ya yanke ya faɗi, nan take ta saki wani marayan kuka. 

"Dan Allah ku barni naje naga mahaifiyata

Dariya halittun suka yi suna yi suna zagaye ta yayin da suka saka kacoci suka nannaɗe kejin da shi. Nan take jikin Zahra ya fara rawa.

Faɗuwa ta yi kan gwiwowinta yayin da ta rasa yadda za ta iya kuɓuta daga gare su. Ƙanƙame kanta ta yi tare da fauwala wa Allah lamuranta.

Ƙoƙarin kunna wuta suke yi a ƙarƙashin kejin da Zahra ke ciki. Take Zahra ta ƙwalalo idanuwa waje ganin abin da ke shirin faruwa. 

"Wayyo dan Allah kada kuyi min irin wannan azabtarwar, idan kashe ni za ku yi ku kashe ni amma kada ku wahalar da ni kafin ku kashe ni".

Nan take ɗaya daga cikin su ya ce. "Yin hakan yana daga cikin tsarin mu, domin azabtarwar ita ce kan gaba kafin mutuwa, kema kuma irin wannan hukunci za ki fuskanta".

Take wutar ta kama. Nan take Zahra ta fasa ihuu.

****
Ɓangaren Sooraj kuwa farkawa ya yi daga cikin suman da ya yi sannan ya miƙe tare da fara tafiya. Ganin yadda dajin keda matuƙar ƙayatarwa.

Chan ya ga wani aku ya a kwance da alama yana ji ciwo. Da sauri ya inda parrot ɗin nan yake. Yayin da ya ga ya ji ciwo sosai domin ƙafarta tana ta fidda jini.

Da sauri Sooraj ya samu ya tsinki ganye tare da yanka rigarsa sannan ya saka masa a wajan ciwon nasa. Kasancewar shi ɗin likita ne hakan bai bashi wahala ba.

Ajiyan zuciya ya sauke kana daga bisani ya tashi domin cigaba da tafiya.

Babu zato ya ji an ce. "Ka zo nan ne domin neman inda masoyiyar ka take?".

Da sauri Sooraj ya juya domin ganin wane ne, da mamakin da kuwa ya ga cewar aku ne.

Tsungunna wa ya yi kusada akun sannan ya ce. "Dama kana magana?".

Girgiza masa kai akun ya yi ya ce. "Ƙwarai kuwa domin ni ɗin aljani ne, duba da yanayin yadda ka ke da tausayi ka manta da abin da ka zo nema ka ceci rayuwata hakan ya sa na ce zan taimaka maka wajan cimma abin da ka zo nema".

Murmushi Sooraj ya yi ya ce. "A'a na gode, ni na ceci rayuwarka ne kawai saboda naga kana cikin raɗaɗi ba dan wai ka saka min da wani abun ba, kada ka damu kanka domin ni ma zan iya ji da lamurana".

Girgiza kai Akun ya yi ya ce. "Kada ka ce za ka ƙi karɓar ceto daga waje na kawai ka yarda da ni, waɗan da suka zo sun kasance suna da littafin nuna hanya a wajan su ne, shi ya sa suka yi samun hanyar tafiya, kai kuma ba kada shi. Ni ne kawai zan iya taimaka maka domin samun inda wacce ka zo nema take, idan kuma kace baka so to za ka sha wahala ne kawai a nan daga ƙarshe ma kaima a ji labarin ka mutu domin kai ɗin bil adama ne kawai a wai jinsi biyu ba. Dan haka kawai ka biyo ni".

Kamar yadda Akun ya buƙata haka Sooraj ya bishi suka fara tafiya tare.

Saida suka yi tafiya mai nisan gaske kafin daga bisani suka hangi bishiyar tsamiya wanda ke ta sheƙi kamar yadda su Zahra suka hanga a lokacin da suka zo.

Tsaya wa Akun ya yi tare da kallon Sooraj sannan ya ce. "A wannan bishiyar masoyiyarka ta yanka hannunta jini ya ɗisa. Saboda wannan jini da ta ɗisa hakan ya sa aljanu suka zaɓe ta matsayin wacce suke da buƙatar ta, hakan ya sa suka rabu da  sauran ƴan uwanta guda biyu sannan suka riƙe ta, ba wai don su kashe ta ba kawai su dinga azabtar da ita suna jin dad'i sannan kuma yin hakan yana sanya su farin ciki domin jininta suke da muradi ba wani abun ba".

Ajiyan zuciya Sooraj ya sauke sannan ya ce. "To mu cigaba da tafiya ko".

Kamar yadda Sooraj ya buƙata haka suka cigaba da tafiya.

Saida suka yi tafiya mai nisan gaske kafin daga bisani suka hangi kogo wacce keda girma.

Kallonsa Akun ya sake yi sannan ya dube shi ya ce. "Daidai nan wajan masoyiyar ka da ƴan uwanta suka zauna suka huta, ko kaima za ka huta ne?".

Girgiza kai Sooraj ya yi ya ce. "Ba hutu ne ya kawo ni nan ba dan haka mu cigaba da tafiya".

Cigaba da tafiya suka yi yayin da suka ƙarasa inda ƙogon yake sosai suka yi tafiya mai nisa daga nan ne Sooraj ya hangl gada mai matukar tsayin gaske.

Kallon Akun Sooraj ya yi ya ce. "Ta ya ya zan bi kan wannan gadar?, kana ganin ruwa ce a ƙasar ta kuma cike take da halittun ruwa masu cutarwa".

Girgiza masa kai Akun ya yi ya ce. "Ka faɗi gaskiya, domin kuwa saida Zahra ta faɗa cikin wannan ruwan kasancewar abin gadar ta fara tsinkewa hakan ya sa ta faɗa, saidai koda ta faɗa halittun ruwan basu iya yi mata komai ba kasancewar tana tattare da wata baiwa a jikinta wanda ko ƴan uwanta basua da irin wannan baiwar da take da shi".

"To ni ya za'ayi na wuce ta wannan gadar?". Sooraj ya tambayi Akun.

Girgiza masa kai Akun ya yi ya ce. "Ka zuba ido ka ga abin da zan yi". Yana kaiwa nan ya fara girgiza jikinsa. Nan take ya koma jibgegiyar Aku mai fuka fuki masu tsayi.

Da sauri Sooraj ya ja da baya ganin abin al'ajabi da ya farj yanzu a gaban shi.

Kallonsa Akun ya yi ya ce. "Kada ka tsorata kaji, maza yanzu ka au kaina, ni nan zan tsallakar da kai".

Kallonsa Sooraj ya yi ta ce. "Ta ya ya zan iya yin irin wannan sakacin na su bayanka?, idan haka samu matsala ka kasa jure nauyi na kuma ka koma ƙaramin Aku ba?, me ka ke tunanin zai faru?, abinda zai faru shi ne ni ban ceci Zahra daga dajin nan ba kuma ban ceci kaina ba, gaskiya ba zan iya awa kanka ba".

Kallonsa Akun ya yi ya ce. "Idan har baka au bayana na tsallakar da kai ba, to babu ta yadda za ka bi ta kan wannan gadar lafiya, domin kuwa dole sai ka fuskanci kalubale, kuma babu wata hanya sai wannan gadar. Ya kamata ka saurare ni ka tawo muje".

Nannauyan ajiyan zuciya Sooraj ya sauke!, lumshe idanuwansa ya yi nan take fuskar Zahra ya fara yi masa gizo. Da sauri ya buɗe idanuwansa tare da kallon Akun. 

Ba tare da ransa ya so hakan ba, haka ya su bayan wannan Akun yana mai rintse idanuwansa.

Kafin giftawar ido ya ga sun tashi sama tare da fara bin ta saman wannan gadar. Nan take halittun ruwan da ke cikin ruwa suka fara yowa sama domin kai farmaki saidai ko kaɗan sun kasa cimma abin da suke da ƙudirin yi.

A haka har su Sooraj suka tsallake wannan gada.

Nan Akun ya sauke shi sannan ya koma yadda yake. Godiya Sooraj ya yi masa sannan suka cigaba da tafiya.

Saida suka kwashe mintuna ashirin suna tafiya yayin da Sooraj yake jin ƙafarsa gaba ɗaya kamar ba a jikinsa ba saboda tsananin tafiya, tunda yake bai taɓa yin tafiyar makamanciyar irin ta yau ba.

Chan suka hangi ƙofofi guda uku.

Da sauri suka ƙarasa inda ƙofofin suke. Kallon Sooraj Akun ya yi ya ce. "Wannan ƙofa ta tsakiyar ne wacce ka ke nema ta shiga, dan haka muma nan zamu shiga.

Nan take Sooraj ya zaɓi ya shiga na tsakiyar. Nan suka yi yinƙurin shiga. Nan Sooraj ya ga Akun ya kasa shiga  cikin wajan. Kallon sa Akun ya yi ya ce. "To ɗan uwa ni na riga nayi maka wanda ƙarfi na zai iya, kai saika ƙarasa sauran aikin, ba zan iya bin wannan hanyar ba domin ba a bani damar yin hakan ba, dan haka ina yi maka fatan nasara".

Murmushi Sooraj ya yi ya ce. "Na gode sosai Aku zan so na sake ganinka, na gode da taimako". Yana kaiwa nan ya shiga cikin wannan ƙofar. Nan take ƙofar ta haɗe.

********
Ɓangaren su Umar kuwa bayan sun isa garin Jigawa kai tsaye gidan su Aliyu suka nufa tare da parking a ƙofar gidan.

Ƙwanƙwasa ƙofar Aliyu ya shiga yi. Nan baba mai gadi ya buɗe musu. Ganin su Aliyu ne ya sa shi yin farin ciki sannan ya ce. "La Hajiya ku zo ku ga su Aliyu ya sun dawo".

Shiga cikin gidan su Aliyu suka yi yayin da suka shiga cikin parlourn gidan. Nan suka tarar da kowa ya fito izuwa falo jin abinda mai gadi ya furta.

Fitowa Alhaji Abdullahi ya yi tare da ɗora idanuwansa kansu Safira da Amrah.

Da sauri Mom ta isa inda Safira take tare da rungume ta . Rungume ta ita ma Safira ta yi tana mai fashe wa da kuka.

Kallon Amrah suka shiga yi ganin yadda suke matuƙar kama da Safira.

Kallon Amrah Daddy ya yi ya ce. "Kenen wannan ƴar Lailah mu ce".

Kallonsa Alhaji Abdullahi ya yi ya ce. "Kana nufin waɗan nan yara na ne?". Ya faɗa murya na rawa.

Girgiza masa kai Aliyu ya yi ya ce. "Kawu waɗan nan su ne ƴaƴanka amma su uku ne ta ukun ba ta nan".

Bin Alhaji Abdullahi su Amrah suka shiga yi da idanu. Kallonsu Grandma ta yi ta ce. "Me ku ke jira muka kuje gurin mahaifin ku mana, shi ne fa mahaifinku".

Nan Amrah da Safira suka haɗa baki wajan faɗin. "Mu mahaifiyar mu muke da buƙatar gani yanzu".

Kallon su Grandpa ya yi ya ce. "Ai mahaifiyar ku har yanzu tana Kano, ba'a zo mana da ita nan ba".

Zaro idanuwa waje Aliyu ya yi ya ce. "Me ka ke nufi Grandpa, kana nufin aunty na ba ta nan?, a gaban mu da aka ce a tafi da ita izuwa garin Jigawa, kuma yanzu sai a ce ba ta nan tabbas tana nan garin".

Kallonsu Alhaji Abdullahi ya yi tare da nufar inda yaransa suke. Cikin farin ciki yake bin su Amrah da kallo ganin yadda suke matuƙar kyau ga kama nan ta mahaifiyar su ƙarara a kan fuskokin su hakan ya sa shi kara jin cewa tabbas waɗan nan babu makawa yaransa ne.

Da sauri Safira ta isa inda yake tana neman albarkar shi, ganin Safira ta yi hakan, ya sa ita ma kuma Amrah yin abin da ta yi. Kukan da yake riƙe wa ne ya subuce mishi. Da sauri ya share hawayen shi sannan ya ce. "Kada ku damu yanzu kun dawo gare mu babu wanda zai sake raba mu da ku, yanzu mu fara neman inda mahaifiyar ku take, na san ba zai wuce tana chan tsohon gidan da ta fi ƙauna ba dan haka nan zamu je".

Yana kaiwa nan suka fito daga gidan yayin da suka tada motoci tare da barin gidan. Kai tsaye inda tsohon gidan Mrs Lailah yake suka nufa.

Lokaci ƙalilan ya ɗauke su suka isa izuwa wannan gida.  

Nan suka tarar da police ɗin da Dpo ya tura su a tsatsaye.

Ganin Dpo ya sa suka sara masa. Dubansu ya yi ya ce. "Where is she?".

Nan suka nuna cikin gidan. Da sauri su Alhaji Abdullahi suka isa ciki. Nan suka tarar da ita a tsugunne ta yi ruff da ciki.

Ƙarasawa inda take Alhaji Abdullahi ya yi tare da kiran sunanta a hankali. "Lailah!".

Ɗago kai ta yi da sauri ya ja da baya ganin tabbas ita ce. 

"Lailah dama kina raye?".

Miƙe wa Mrs Lailah ta yi ta ce. "Eh ina raye, sai kuma aka yi yaya?,  Ka zo nan ne domin tabbatar da cewa na mutu ne ko ina raye?, duk me ya kawo ku, gaba ɗaya bana da buƙatar ku a gare ni, domin a lokacin da nake da buƙatar taimakon ku baku taimaka min ba, sai kuma yanzu za ku dawo gare ni?, shin tsawon waɗan nan shekaru akwai wanda ya yi ƙoƙarin waiwaya ta a cikin ku?, ni bana da buƙatar ku?".

A daidai wannan lokaci idanuwanta ya sauka kan su Amrah. Nan kuka ya ci ƙarfin ta . Da sauri su Amrah suka nufi inda take tare da rungume ta. Ƙanƙame su a jikinta ta yi ta ce. "Tabbas waɗan nan ƴaƴa na ne, nayi muku laifin da ba zai yu na iya gyara wa ba. Duniya ta raba ni da ku tun kafin ku  mallaki hankalin ku, ban san ta ina ya kamata na fara neman gafarar ku ba. Ko bari basu yi na shayar da ku ba a haka suka raba ni da ku". Ta faɗa tana mai fashe wa da matsanaciyar kuka. Kuka suma su Safira ke yi. 

Da sauri Aliyu ya isa inda take sannan ya ce. "Aunty kin gane ni?, ni ne ɗan ki Aliyu".

Share hawayenta ta yi ta ce. "Aliyu kai ne ka zama haka, Allah sarki duk ban samu damar kasancewa da ku ba duk saboda wannan mijin nawan".

Murmushi Alhaji Abdullahi ya yi ya ce. "Lailah kin yi wa abin gurguwar fahimta ne, samm ni ɗin ban haɗa baki da Musa ba, kawai dai ban samu lokaci nayi miki bayani ba ne".

"Wane bayani kuma bayan komai ya riga ya faru?, ni bana da buƙatar ganin kowannne daga cikin ku in ba Aliyu da yara na ba, sai kuma mahaifiyata".

Kuka ne ya ci ƙarfin Grandpa. Nan take ya soma yin kuka cikin tsantsar dana sani da nadama.

"Dan Allah Lailah ki yafe min tabbas mutanen duniya sunyi miki mummunan tabo da ba zai yu ya gogu ba, ina neman gafara a gare ki".

Share hawayenta Mrs Lailah ta yi ta ce. "Allah ma muna masa laifi yana yafe mana balle mutum ɗan adam, ni babu wanda na riƙe a cikin ku, duk na yafe muku, ni kawai abin da nake da buƙata shi ne ku rabu da ni da yara na mu sarara".

Share hawayenta Safira ta yi ta ce. "Mama, mun riga munje wannan dajin domin ɗauko hujjoji da kuma dukiyoyi. Mun samo su saidai bamu samu dukiyar da ki ka faɗa ba, kuma kince wajan saida thumbprint ɗin ki duk bamu samu ba iya box da maƙulli muka samu".

Kallonta Mrs Lailah ta yi ta ce. "Nayi hakan ne saboda gujewa abin da zai zo ya dawo, banason a ƙara yaudara ta a karo na biyu hakan ya sa na ce akwai dukiyata a chan amma babu, dukiyata ba'a nan suke ba. Sannan ina son na tambaye ku wani abu, ina ta ukun ku take?".

Kallon juna Safira da Amrah suka yi yayin da Amrah ta ba ta amsa da cewa. "Tana cikin wannan dajin ba ta samu damar dawo wa ba, hakan na nufin za ta mutu a chan".

Nan take gaban Mrs Lailah ya yanke ya faɗi.

*********
Zahra kuwa ihuu ta fasa wanda ya sanya kejin da suka saka ta a ciki ya tarwatse yayin da jikinta ya soma ƙakkarwa.

***************
Huci Zahra ta soma yi yayin da ta fara waige-waige. Cikin rashin sa'a ta ji sun saka mata sarƙa a jikin ta wanda ya ɗauki matuƙar zafi. Ba ta san lokacin da ta kurma ihuu wanda saida gaba ki ɗaya ilahirin wajan ya amsa.

Ƙara!, ta sake ƙwallah wa a karo mara adadi. Nan take ta faɗi ƙasa yayin da idanuwanta suka soma rufe wa.

Basu yi aune ba su ka ga an fara wani iska mai haɗe da guguwa a yayin da guguwar nan ta cire sarkar da suka saka wa Zahra.

Nan take guguwar nan ta soma wujijjiga waɗan nan halittun ganin wannan guguwar na shirin hallakar da su ya sa su gaba ɗaya suka ɓace daga wajan.

Zahra kuwa ta soma fita daga cikin hayyacin ta, a sa'inda numfashi yake barazanar ɗauke wa.

"Ya Allah!". Zahra ta furta murya a rauna ce.

******
"Me ke faruwa haka?, me ya sa me ku kuma?". Cewar Mom

Rirrike jikinta Safira ta yi tana faɗin. "Jiki na yana ɗaukar zafi, ina ji tamkar ana ƙona ni da wuta, dan Allah ku zuba min ruwa a jiki na".

Kamar yadda Safira ke fama da raɗaɗi, haka ita ma Amrah domin gaba ɗaya suke jin wannan zafin.

Kallonsu Mrs Lailah ta yi ta ce. "Tabbas akwai abin da ke faruwa da ƴar uwar ku, hakan ya sa ku ke jin zafin abin da ita ma take ji a chan. Idan haka ne to tabbas rayuwar ƴar uwar ku na cikin hatsari. Ya Allah ka kare su gaba ɗaya, ka duba waɗan nan bayi naka, ka sassauta musu raɗaɗi da zafin da suke ji". Mrs Lailah ta faɗa hannayenta a sama.

*********
Sooraj kuwa, tafiya ya shiga yi ba tare da ya yi harba da komai ba. Babu abin da yake ji sai zallar kukan tsuntsaye. 

Chan ya hangi dutse mai zaman kanta. Saidai abin da ya yi matuƙar ɗaga masa hankali shi ne ganin dutsen na zubda hawaye. 

Tsoro ne ya bi ya mamaye zuciyarsa. Amma lokaci ɗaya wannan tsoron ya gushe daga zuciyarsa kasancewar ya tuna cewa rayuwar Zahra ya zo ce ta.

Inda wannan dutsen yake ya nufa sannan cikin ransa ya ce. "Allah mai iko, tunda nake ban taɓa tunanin ganin irin wannan koda kuwa a mafarki ne ba, gashi yanzu na rasa ta ina ne zan samu Zahra
 Ya Allah ka kawo mana agaji baki ɗaya". Sauke ajiyan zuciya ya yi yayin da ya yinkura domin cigaba da magana.

Kamar a mafarki ya tsinci muryar dutse na faɗin. "Ka dawo gare ni ni nan zan taimaka maka, na san wacce ka zo nema".

Zaro idanuwa waje Sooraj ya yi ganin abin al'ajabi da ya wanzu a daidai wannan lokaci.

Nan take hankalin shi ya tashi yayin da ya gigice tamkar ya nutse a ƙasa saboda tsananin tashin hankali da ya shiga. Nan take ya soma haɗa zufa tamkar ana kwarara masa ruwan zafi.

A karo na biyu dutsen ya ƙara cewa. "Ka dawo gare ni, ni nan zan taimaka maka, kada ka ji tsoro na, ni bana cutarwa".

Haɗiyan yawun tsoro Sooraj ya yi. A wannan karan kuwa ya gama sallame wa cewar tashi ta zo ƙarshe. 

Matsa wa ya yi kusa da dutsen sannan ya ce. "Dama dutse ya magana ne?".

Girgiza jikinsa dutsen ya yi wanda ya sa Sooraj ya yi saurin ja da baya.

"Kada ka tsorata, tabbas ina magana domin ni ba irin dutsen da ka saba gani ko ka saba ji ba ne, ni bana sawun irin waɗan nan dutsen, ni mai magana ne kuma mai ceto, ni ɗin asali ba dutse ba ne, maida ni hakan haka yi shi ya sa nake iya yi wa bil adama magana. Na riga na faɗa maka cewar kada ka tsorata domin bana son idan mutum ya ji ina magana ya tsorata. Yanzu maza ka tura ni izuwa hanyar dama ka cigaba da tafiya, zan taimaka maka wajan nuna maka inda wacce ka zo nema take".

Shiru Sooraj ya yi na ɗan wasy lokuta yayin da ya dubi dutsen ya ce. "Ta ya ya zan iya tura ka, ba ka ga kalar girman ka ba ne?, gaskiya ba zan iya tura ka ba".

Girgiza jikinsa dutsen ya sake yi ya ce. "Na san za ka iya, kana jin tsoron abin da zai je ya dawo hakan ya sa ka ce ba za ka iya tura ni ba, amma tabbas za ka iya".

Furzar da iska mai zagi Sooraj ya yi waje ya ce. "Shi ke nen naji".

Ya faɗa yana mai zuwa daff da dutsen. Ajiyan zuciya ya sauke!, tare da rintse idanuwansa ya yi wanda suka bayyana tsoro ƙarara sannan ya ɗora hannayensa a kan wannan dutsen.

Babu ɓa ta lokaci ya soma tura wannan dutsen izuwa hanyar dama kamar yadda dutsen ya ambata.

Tura shi ya shiga yi da ita ƙarfin saida ya zo daff bakin ruwa sannan ya tsagaita da turawa.

Kallon dutsen ya yi ya ce. "Gashi nan dai na kawo ka wajan nan naga babu hanya sai ruwa da bishiyoyi, naga kuma wannan ruwan kasu gida uku kuwa color uku".

Girgiza jikinsa dutsen ya yi alamun ya ji abinda Sooraj ya ce. Sannan ya ce. "Eh za ka ga wacce take da launin baƙi,  to ita za ka shiga, a nan ne wacce ka zo nema take".

Girgiza kansa Sooraj ya yi cikin ransa ya ce. "Ita ma Zahra in banda abin ta ga ruwa fari da ja amma ta rasa wanne za ta shiga sai baƙi".

Girgiza jikinsa dutsen ya yi alamun ya ji duk abin da Sooraj ya faɗa a ransa. Hakan ya sa shi faɗin. "Dama haka ƙaddararta take, haka kuma yake a rubuce. Shi ya sa ta shiga wannan baƙin, kuma tabbas tana sane ta yi hakan, domin ta ceci sauran ƴan uwan nata".

Cikin rashin fahimta, Sooraj ya ce. "Bangane ba, ka fahimtar da ni, ta ya ya zai kasance tana sane?, ta san zai cutar da ita kuma za ta shiga?".

Girgiza jikinsa dutsen ya yi ya ce. "Ƙwarai da gaske duk abin da take yi tana sane, kuma ta riga ta san wannan baƙin ruwan na mutuwa ne, hakan ya sa ta shiga ciki domin cetan sauran ƴan uwanta, sannan kuma ta riga ta san cewar ita ce za ta mutu tun farkon shigowar su wannan tsibirin. Ta yi jihadi kuma ta yi babbar sadaukarwar da ba kowane ɗan uwa na jini ne zai iya yin hakan ba, ta yarda ta bada rayuwarta domin cetan ta sauran, shin akwai sadaukarwar da ta kai wannan?".

Nan take idanuwan Sooraj suka ciko da hawaye cikin tausaya wa Zahra ya ce. "Allah sarki, amma ta ya ita ita yin hakan, ta ya ya ta san cewar baƙin ruwan na mutuwa ne?".

Amsa dutsen ya ba sa da cewa. "Saboda tana ɗauke da baiwar da ba kowane mutum a duniya yake da irin wannan baiwar ba, ta ɗauke da baiwar ƙarfi da iko wanda ko da aljanu guda ɗari za'a tara basu da shi, baiwar ta ya fi tunanin mai tunani, ta samu wannan baiwar ne a ranar da ta fara shakar iskar duniya, wato lokacin da ta zo duniya".

Nannauyan ajiyan zuciya Sooraj ya yi ya ce. " tana da irin wannan baiwar, me ya sa ta kasa cetar kanta?".

Amsa dutsen ya basa da cewar. "Domin baiwar ta ba'a koda yaushe yake tashi ba, ita kanta ba ta san tana da wannan baiwa ba hakan ya sa ba ta iya cetar kanta ba".

Girgiza kai Sooraj ya yi ya ce. "Shi ke nen ni nan zan shiga in ceto ta".  Ya faɗa tare da faɗa wa cikin wannan ruwa".

__________
Kwantar da su Mrs Lailah ta yi kan kujera, lokaci ɗaya su Safira suka nemi zafin da suke ji suka rasa.

Miƙe wa Safira ta yi ta ce. "Mama kinga na daina jun zafin komai, kenen hakan yana nufin ita ma Zahra ta kuɓuta daga cikin wannan hatsarin da take ciki?".

Shiru Mrs Lailah ta yi na ɗan wasu lokuta sannan ta ce. "Allah shi ne  masani".

Kallonsu gaba ɗaya Aliyu ya yi ya ce. "Yanzu ya ci a ce mu harhaɗa hujjoji mun tafi kotu domin kotu ta yanke ranar da za'a ƙara zama na shari'a domin yanke wa gov. Musa hukunci".

Ya faɗa tare da kallon Umar sannan ya ce. "Kayi haƙuri Umar, na san da cewa shi ɗin mahaifin ka ne, kuma abin da ƙuna, babu yadda muka iya ne shi ya sa ka ga ina hakan. Ya zama na cewa ba za mu iya yafe masa ba domin ya tarwatsa ahalin da suke cikin farin ya raba su na tsawon shekara da shekaru sannan ya ɓata mana suna. Hakan ne ya sa muka ce ba za mu bari abin da ya yi ya tafi a banza ba".

Murmushi Umar ya yi ya ce. "Tabbas kayi gaskiya, dole naji babu dad'i, amma ai duk rashin jin dad'i da zan ji ba zai kai wanda ku ka ji ba lokacin da ya lalata sunan ahalin ku, ni kaina na san shi ne wanda ya kashe min mahaifiya saboda san zuciya da son abin duniya irin nashi, kada kuyi duba da kasancewa ta ɗan sa, ni ba kamar shi nake ba, bani da muttacciyar zuciya irin nasa, kuna da damar yin duk abin da ku ke so ba zan ji komai ba, suma kuma ƙanne na na san za su fahimta".

Kallon sa Mrs Lailah ta yi ta ce. "Kenen kai ɗin ɗa ne a wajan Musa?".

Kallonta ya yi murmushi ɗauke kan fuskarsa ya ce. "Eh Mama ɗan sa na fari".

Nan take annurin da ke kan fuskar Mrs Lailah ya ɗauke ya koma damuwa. "Da a ce irin halin ka mahaifin ka yake da shi, da ya ji daɗin duniya, Allah sarki Khadijah, tabbas kayo halin mahaifiyarka domin ta kashe mace mai kirkin gaske. Allah ya kai rahama da kwanciyar hankali cikin kabarin ki, tabbas a da Musa ya kasance mutumin kirki, amma daga baya sheɗan ya rinjayi zuciyarsa ya ka sa bambance daidai da  kuma ba daidai ba". Maida kallonta ta yi kan Alhaji Abdullahi tare da sakin murmushi ta ce. "Karka damu ni na yafe maka kaji, na yafe maka domin babu abin da kayi min na riga na san cewa duk Musa ne ya tsara komai, sannan kaima Baba ba laifin ka ba ne ba, a lokacin kana cikin fushi ne wanda zai yi wuyq ka iya sauraro na hakan ya sa ka yanke hukunci cikin fushi, dan haka gaba ɗaya na yafe maku, yanzu ahalin za su dawo yadda suke a ɗa".

Nan take farin ciki ya mamaye zuciyar kowannensu
 Rungume ta Amrah ta yi cikin farin ciki, yayin da ita ma Safira ta yi hakan. Da sauri Grandma ta isa inda Mrs Lailah take tana mai rungume ƴarta cikin soyayya sannan ta fara kukan farin ciki".

Babu abin da Mrs Lailah ke faman yi sai hawayen farin ciki, yau ga ta ga dangin ta, komai nata ya dawo gare ta saura ƴarta ɗaya wanda take fatan ita ma ta dawo gare ta. 

Murmushi Umar ya yi ya ce. "Wannan shi ake kira da, what goes around comes around".

_____
"Ni fa naga kamar matar nan ta ƙaro wulaƙanci, yanzu naga ta daina tsoron mu, ya kamata mu koya mata hankali fa". Cewar Saratu.

Murmushin mugunta Zubaida ta yi ta ce. "Ku bari na fara auran ɗan ta a nan ne zamu gasa mata aya a hannu, dole na siyi maganin mallakar miji ko ta bita zaizai wanda koda mahaifiyar sa ce ta kira shi ba zai saurare ta ba, sai ni kaɗai". Tana kaiwa nan gaba ɗaya suka kwashe da dariya.

Junaid kuwa komai da zubaida ta faɗa ya ji hakan ya sa shi shigowa cikin ɗakin da suke a ciki, sannan ya dubi kowanensu ya ce."Kuji tsorom Allah fa, wannan ba rayuwa bace, wannan abin da ku ke ta faman yi babu inda za ta kaiku sai hallaka, kuna abu tamkar dabbobi".

Kallonsa Gimbiya Saratu ta yi a fusa ce ta tsinka masa mari, tare da buge bakin shi ya ce. "Mu za ka gaya wa kabli da ba'adi?, karka manta ni fa mahaifiyar ka ce, wallahi idan ka yi ƙoƙarin gaya wani ko sarki abin da Zubaida ta faɗa saina lahira ya fika jin dad'i, shege ɗan iska kawai wanda bai san darajar mutane ba, da wani yaron kirkin ne tuni ya haɗa hannu da mahaifiyar sa sun kori wannan Mami da ɗanta daga masarautar nan amma saidai kai babu abin da ka iya sai gulma, wai kai mai gaskiya".

Girgiza kai Junaid ya yi ya ce. "Ba za ku fahimta ba, amma lokaci zai zo da Allah zai kawo wanda zai yi maganin ku, na tabbatar muku cewa lokaci zai zo da za ku durƙusa ku faɗa kan gwiwowin ku kuna neman yafiya daga waɗan da ku ke zalunta".

Da sauri Saratu ta kai hannu za ta ƙara masa mari, ganin hakan ya sa ya fice daga ɗakin.

"Shashasha ai da ka tsaya ka ga yadda ake yin ta, shege munafiki kawai!".

______________
Sooraj kuwa bai tsinci kansa a ko ina ba sai a wani tsibirin da ban.

Buɗe idanuwansa ya yi a hankali yana mai neman ta inda zai hangi Zahra. 

Chan ya ganta a durkushe ta yi ruff da ciki. Da sauri ya miƙe tare da nufar inda take.

"Zahra!". Ya ambaci sunanta murya ƙasa.

Da sauri Zahra ta ɗago da idanuwanta tare da ɗora su a kansa. Zabura Zahra ta yi tana mai miƙe wa tsaye ta ce. "Me ya kawo ka wannan dajin Yarima?, ka fara maye ne?, maza kayi gaggawar barin nan kafin so zo idan ba haka ba za ka mutu".

"Babu inda zani, domin na zo nan ne dan tafiya da ke, idan kin ga na bar nan ba tare da ke ba to mutuwa nayi".

Dafe kanta Zahra ta yi a fusa ce ta nufo inda yaje ta ce. "A kan me ya sa za ka zo ka sanya kanka a hatsari saboda ni?, ni ɗin fa iya ƴar aikin ka ce kawai, me ya sa za ka zo, maza ka juya ka bar nan".

Janyo ta Sooraj ya yi jikinta yayin da numfashin sa da nata ke gogan na juna, wani yarr ya ji lokacin da ya janyo ta jikinsa. Kallon cikin idanuwanta ya yi ya ce. "Ke ba iya ƴar aiki na ba ce, ke ɗin kin zamto wani ɓangare na jiki na ne, ke ɗin rayuwata ce Zahra. Ki sani cewa na zo nan ne dan ina mutuwar sonki, kuma koda rayuwata zan bada dan na ceci taki rayuwar zan yi hakan".

Jin maganganun sa ta yi tamkar saukar aradu. 

Babu zato ta ji an janye Sooraj daga gare ta tare da ɗaga shi sama.

"Sooraj!". Ta faɗa da matuƙar ƙarfin gaske. 
"Kada ku cutar da shi, shi ɗin babu abin da ya yi muku, na roƙe ku ku ƙyale shi".

Dariya halittun suka yi sannan suka ce. "Tunda ya shigo to shima ya zama gawa". Suka faɗa tare da ɗaukar adda da zimmar sare kan Sooraj.

Nan take Zahra ta saki wata razananniyar ƙara! Wanda ya sanya halittun suka yi saurin sakin Sooraj. Tashi sama Zahra ta yi yayin da ta ware hannayenta sannan iska da bishiyoyin da ke cikin wajan.

Cikin wata iriyar murya wanda kamar ba nata ba ta ce. "Na rantse duk wanda ya yi ƙoƙarin taɓa shi saina kashe shi".

Da sauri suka ja da baya yayin da suka gayyato sauran halittun cikin jeji nan take. Kowannensu ya zagaye Zahra da kuma Sooraj.

Mamaki ne ya kama Sooraj ganin yadda Zahra ta sauya lokaci ɗaya. Cikin ransa ya ce. "Tabbas ina ganin baiwar ta ne ya tashi".

A fusa ce ta kurma wani ƙara wanda ya sanya jikin halittun ya soma ƙonewa.

_________________________
Nan take halittun tsibirin suka fara aman wuta domin su ƙona su Zahra. Saidai da mamakin su kuwa suka ga wutar tana juyowa kansu. 

Nan take gaba ɗayansu suka rushe suka zama toka.

Jiri ne ya ɗibi Zahra ta faɗi ƙasa.

Da sauri Sooraj ya isa inda take tare da ɗaga ta sannan ya ɗora kanta kan kafaɗarsa. Taɓa jikinta ya yi ya ji ya ɗau zafi sosai, kallon fuskarta ya yi ya ce. 

"Kina lafiya Zahra?, babu dai abin da ya same ki ko?". Shiru kawai Zahra ta yi masa domin gaba ki ɗaya ba ta cikin hayyacinta.

Ganin ba za ta iya tafiya ba ya sanya Sooraj ɗaukar ta chakk tamkar ƴartsana sannan ya fara tafiya da ita.  Ganin hadari ya soma haɗuwa kamar za'a yi ruwan sama, hakan ya sa ya ƙara saurin tafiyarsa tamkar zai tashi sama. 

Haka ya cigaba da tafiya ba tare da ya san inda yake nufa ba, bai ankara ba ya ji an zuge da ruwan sama. 

Waige-waige ya soma yi ko zai samu wajan ɓuya har a gama ruwan sama, saidai da mamakin sa kuwa komai da ke cikin wajan ya zama sifili domin ko ganye baka iya gani saboda wajan gaba ɗaya ya washe.

*************
Fito wa Mami ta yi daga cikin ɗakin ta tare da nufa hanyar dining saboda yunwa da ke cinta. Chan ta hangi su Samira su barbazar da abinci a kan dining duk sun ɓata wajen sai ka ce jakuna.

Ƙarasawa wajan Mami ta yi ta dube su ta ce. "Wannan wace iriyar ƙazanta ce, wannan ai almubazaranci ne, ya za'a yi a ce wasu suna nema basu samu ba ku kuna wasa da shi?, wannan fa ba rayuwa bace, idan za ku gyara ku gyara domin wannan halin na za ta haifar muku da ɗa mai ido ba".

Kallon juna Samira da su Fasma suka yi. Nan take suka babbake da dariya, kallon baki da hankali Samira ta bita da shi sannan ta ce.

"Toh ke ina ruwanki?, naga dai ba ke ki ke siyan abinci ba, to hakan bai kamata ya dame ki ba, idan mun gadama mu zubar ko mu bawa karnuka, so ki ja jikin ki ki fice daga wajan nan, kinga dai ɗanku baya bayan ko kuma sarki yana part ɗin sa, dan haka bamu ƙi mu haɗu muyi miki ɗan banzan duka ba".

Girgiza kai Mami ta yi tare da sakin murmushi wanda ya fi kuka ciwo sannan ta dube su ɗaya bayan ɗaya ta ce. "Ina tausaya wa rayuwar ku, ba laifin ku ba ne ba, laifin waɗan da suka haife ku ne. Sannan ni ba zan biye muku ba domin na wuce na tsaya ina musayar yawu da ku saidai nayi da uwayenku".

Tana kaiwa nan ta nufi hanyar kitchen da zimmar dafa abinci. Ba ta ankara ba ta ji an zagayo gabanta a tsaya. Chak Mami ta tsaya tana mai bin Gimbiya Saratu da kallo.

Mamaki ne ya kamata ganin ta a daidai wannan lokaci. "Saratu mene haka kuwa za ki zo ki tare min hanya?, ni kinga bani da lokacin ire-iren waɗan nan abubuwan, kawai ki bani hanya na wuce".

Riƙe ƙugu Gimbiya Saratu ta yi tana mai faɗin. "Kina tunanin dan kin mari talatu shi ne ki ke tunanin nima za ki iya yi min hakan?, wai da me ki ke takama ne?, gaba ɗaya naga kwanan nan idanuwanki sun buɗe kema kin waye, waye ya wayar miki da kai haka?. Wato mu ne bamu iya bada tarbiya ba, da har za ki buɗi baki ki ce ba laifin su Samira ba ne laifin iyayeyen su ne?, hanya matar nan baki fara fita yin karuwan....

Maganarta ne ya tsaya chakk sakamakon shaƙe mata wuya da Mami ta yi. Zaro idanuwa waje su Samira suka yi ganin abin da ke faruwa. Nan take suka nufo inda suke.

Babu abin da Gimbiya Saratu ke faman yi sai zazzare ido.

Cikin huci Mami ta ce. "Har ki bar duniya kada ki kuskure bakin ki ya yi ƙoƙarin furta min kalmar karuwa idan ba haka ba sai kin gane cewa Allah ɗaya ne. Wai me ya sa wanda ya fiye shiru mutane ke raina wa ne?, shiru fa ba tsoro ba ne gudun magana ce, wallahi ku bini a hankali a masarautar nan, bana son fitina, banason nayi faɗa da kowa a cikin ku, amma tunda hanyar da ku ka zaɓa kenen shi ke nen mu zuba mu gani".

Daidai lokacin sarki da fadawa ke shigo wa wajan. Ganin hakan ya sa Gimbiya Saratu ta fashe da kuka.

"Wayyo Allah zata kashe ni, wuyana na shiga uku ni saratu zan mutu, a taimake ni a kawo min agaji". Ta faɗa tana mai fashe wa da kukan munafurci.

Daidai lokacin su Zubaida ke fitowa daga ɗaki.

Kallon su sarki ya ce. "Me ke faruwa?, A'isha ya haka kuma?".

"Ranka shi daɗe kaima ka faɗa, kalli yadda ta shaƙe ni kamar ta ga wata akuya dan Allah kace ta rabu da ni". Cewar Saratu.

Kallon fadawan sarki ya yi ganin hakan ya sa suka fice daga cikin wajan.

Mami kuwa babu abin da take faman yi sai hawaye yayin take ji tamkar kirjinta zai tsage zuciyarta ta faso saboda tsananin zafi da ƙunar da take ji kan abin da su Gimbiya Saratu suke yi mata.

Kallonta sarki ya yi ya ce. "A'isha sake ta!, umarni nake baki ba shawara ba".

Sakin wuyarta Mami ta yi yayin da ta bi kowanensu da kallo. Murmushin mugunta Gimbiya Saratu ta yi sannan ta ce. "Ranka shi daɗe dama na sha faɗa maka cewar, wannan uwar gidan taka ita ce take yawan tsakano faɗa a wajan mu, yanzu ai gashi nan ka gani da idanuwanka".

Kallon Mami sarki ya yi ya ce. "A'isha kin bani mamaki matuƙa, ban taɓa tunanin hakan daga gare ki ba, kenen duk haƙurin ki na banza ne da har za ki iya shaƙe wa kishiyar ki wuya, gaskiya kin bani mamaki".

Mami kuwa ba ta san lokacin da kuka ya ci karfinta ba, nan take ta faɗi ƙasa tare da fashe wa da kuka.

"Ya Allah wane laifi na aikata da nake fuskantar irin wannan kalubalen?, wannan wace iriyar rayuwa ce wanda babu farin ciki ko kaɗan a cikin ta?, yawanci mace tana samun kwanciyar hankali a gidan auren ta amma ni in banda tashin hankali babu abin da nake fuskanta". Share hawayenta Mami ta yi sannan ta ce. "Ranka shi daɗe dan Allah ka sauwake min kawai na koma wajan yahya na".

Kallonta sarki ya yi ya ce. "Maza koma ɗakin ki,  A'isha zamu yi magana daga baya".

Jin hakan ya sa ta miƙe wa tare da nufar hanyar part ɗin ta. 

Ganin hakan ya sa ya dube su sannan ya ce. "Ku kuma tsayuwar me ku ke a nan?, maza kowacce ta kama gabanta yanzu". Yana kaiwa nan ya bar wajan.

Tsaki Saratu ta ja sannan ta ce. "Ai ban so haka ba wallahi, na so a ce ya sauwake mata kowa ma ya huta da wahala".

Ta faɗa tana mai nufar part ɗin ta.

_____________________
D.p.o kuwa kai tsaye gidan Radio ya nufa tare da sanar da al'ummar gari cewa za'a sake shari'ar da haka gabatar shekarun ashirin da suka wuce kan case ɗin miss Lailah Abdullahi.

Nan take gari ya ɗauka yayin da haka buga news paper yayin da ƴan jarida da tashar labarai suka shiga bayyana wa a tv cewa miss Lailah na raye.

'''''''''''''''''''''''''''''''''''''''''''''''''''''''''''
"Wai da gaske ki ke wannan maganar?". Cewar Hajiya Binta yayin da farin ciki ya bayyana karara kan fuskarta.

Amsa matar ta ba ta da cewa. "Eh dazu a wayar ɗaya daga cikin gandirebas ɗin da ke wajan nan naji a rediyo an faɗa, wannan ai abin farin ciki ne".

Ɗaga hannayenta Hajiya Binta ta yi sama tana mai yi wa Allah maɗaukakin sarki godiya. 

"A ƙarshe dai gaskiya za ta yi halinta, asirin gov. Musa zai tonu, ya kamata nayi mai wuya domin ganin an yi bailing ɗina daga cikin wannan kurkukun".

Kallonta matar ta yi ta ce. "Wai ke mene ne ya yi silar kawo ki cikin kurkuku ne?".

Shiru Hajiya Binta ta yi tare da saukar da nannauyan ajiyan zuciya ta ce. "Labari ne mai tsawo, ina ganin babu amfani wannan tambayar domin faɗa ma ɓata lokaci ne".

Girgiza kai matar ta yi ta ce. "Ni ko ya ya ne ki faɗa min, kuma naga kina ji da wannan miss Lailah ɗin, ko dai kin san ta ne a baya kafin ki shigo wannan kurkukun?".

Murmushi Hajiya Binta ta yi sannan ta ce. "Ƙwarai da gaske na santa sosai amma saidai ita ba ta sanni ba".

"To ki gaya min labarin ki dan Allah".

Girgiza kai Hajiya Binta ta yi alamun toh.
Sannan ta fara da cewa.

"A shekarun baya da suka gabata lokacin ina da shekaru sha biyar a duniya,  ni da iyaye na muka yi hatsarin mota a hanyar mu ta zuwa garin Abuja wajan ƙanin babana yayin da suka mutu ni kuma na rayu. Na sha wahala sosai, yayin da na rasa mafaka na rasa ina ne zan sa kaina, mutane sun taimaka min wajan bani kuɗaɗe yayin da gomnati ta ɗauki nauyin karatu na, bayan na gama karatu ne na soma neman aiki amma naƙi samun aiki ganin takardun karatu na ba su zama daidai yadda ake so ba. Ganin ba zan iya jure wa na zauna ba aiki ba ne ya sa na fara aiki a gidan mai abinci matsayin ƴar aiki, yayin da nake musu wanke-wanke da shara, ina zaman lafiya da su babu abin ke haɗa ni da su sai sannu. Kwatsam ana zaune wata rana aka yi satan kuɗi a gidan abincin nan kimanin dubu ɗari, nan mai wajan ta tayar da hankalinta yayin da ta ce sai an fito mata da kuɗin ta in ba haka ba ta kira ƴan sanda. Na shiga cikin damuwa sosai domin ni ce kawai ke shiga inda take ajiyan kuɗi kuma babu abinda yake kaini sai yin shara. A nan ne dai ta fara zargi na ta ce na fito mata da kuɗaɗen ta ko kuma na rasa aiki na, nayi rantsuwar duniyar nan cewa bani na ɗauki kuɗi ba amma haka ta je fa ni waje ta ce ta sallame ni. Na sha kuka domin da wannan aiki nake ciyar da kaina. A nan ne na haɗu da Kamal  wanda ya kasance ɗan kasuwa kuma manomi, a nan ne muka fara soyayya da shi harta kai ga cewa yana son ya aure ni, ni da shi mum faɗa soyayya wanda muke ji cewa mutuwa ce kawai za ta raba mu, amma iyayensa sunƙi amince wa ya aure ni kasancewar bani da iyaye kuma bansan dangi na ba, hakan ya sa suka ce ba za su bari ɗan su ya auri wanda ba ta dangi ba, haka na ci kuka na na gode wa Allah. A haka iyayen Kamal suka rabani da shi. Nan na cigaba da tafiyar da rayuwata yayin da naji gaba ɗaya duniyar ta ishe ni. Hakan ya sa na yanke shawarar cewa kawai na faɗa a ruwa na mutu. A wajan ƙoƙarin kashe kaina a wajan gona, nan ne wani manomi ya zo ya ceci rayuwata, yayin da ya tambayi wace ce ni, kuma me ya sa nake son na kashe kaina. Nan na faɗa masa komai dangane da rayuwata babu abinda na ɓoye masa. Ya tausaya min sosai yayin da ya bayyana min cewa shi manomi ne kuma sunansa Imran yana da aure saidai matarsa ta rasu, kuma yana da yara uku mace ɗaya namiji biyu kuma duk manya ne. Ya ce min idan ba damuwa na zauna tare da su zai kula da ni tamkar yadda zai kula da kansa. Na amince domin ni a gani na sabuwar rayuwa ya bani. A haka na shiga gudanar da rayuwata tare da Imran da kuma ƴaƴan sa, saidai rashin dace ya sa yaransa samm basua ƙaunata. Abin ya dame ni sosai, har na kasa ɓoye hakan na faɗa wa Imran, jin hakan ya sa Imran ya yi musu faɗa sannan ya ce su dinga girmama ni tamkar yadda suke girmama mahaifiyar su kafin ta rasu. Na ɗauka abin da Imran ya faɗa musu zai kashe tsanata da suke yi, ashe wata wutar gobarar tsana ta Imran ya kunna musu a zuciyoyinsu. Kwatsam wata rana ya zo ya same ni a zaune ina tsintar wake ya ce min a gaskiya yana son zai aure ni saboda na dinga kula da yaransa koda a ce bayan mutuwarsa ne, kuma bai tursasa min ba idan ina so to, ina kuma bana so shi ke nen. Nayi tunani sannan naga dai Imran ya kasance mutumin kirki ne wanda ya san ya kamata. Ba tare da wani tunanin abin da zai je ya dawo ba na amince da buƙatar sa. Ya yi farin ciki sosai da na amince a nan ne haka ɗaura mana aure inda ya biya sadaki na a  dubu goma kasancewarsa mai matsakaicin ƙarfi. Yaransa sunji haushi sosai ganin mahaifinsu ya aure ni, hakan ya sa mazan suka shigo ɗaki na bayan sun gama shan kayan mayen su sannan suka yi gargaɗi a kan cewar na rabu da mahaifin su in na haka ba su bani mamaki. Na shiga damuwa sosai domin a gaskiya na ɗaukar wa Imran alqawarin ba zan taɓa rabuwa da shi ba.  Na yi nasarar shawo kan kanwar su mace yayin da ta zama kamar ƴar da na haifa da ciki na. Ƙanwar su wato Rahama ta kasance tana son karatun boko ta gama secondary amma tana son cigaba da karatu, saidai mahaifinsu bashi da ƙarfin da zai sata a jami'a.  Wata rana muna zaune da ita naji labarin cewa Company miss Lailah Abdullahi suna ɗaukar yara ana basu scholarship. A nan ne na ɗauki Rahama muka je saidai munsha zuwa basua bari mu shiga daga ƙarshe dai wani baba mai gadi ya bar mu muka shiga cikin Company domin haɗuwa da miss Lailah dan Rahama ta samu scholarship. Bamu samu damar haɗuwa da Lailah ba mun haɗu da manager yayin da haka saka sunan Rahama a list ɗin yaran da za'a ɗauka. Mun koma gida cikin farin ciki nake sanar da mahaifinsu abin da ke faruwa, Imran ya yi farin ciki sosai domin yana son yarsa ta yi karatu amma bashi da kuɗi. Su kuwa ƴan uwanta maza samm basu yi murna da hakan ba domin gani suke so nake na cutar da ƴar uwar su. Bayan kwana biyu aka kira mu aka sanar mana da cewa Rahama ta samu scholarship. Cikin farin ciki muka je muka karɓi form yayin da haka yi mata passport da komai da komai. Nan dai suka tafi da su Rahama ƙasar waje karatu. Nasha zuwa gidan miss Lailah domin nayi mata godiya saidai duk lokacin da naje mai gadi sai ya ce bata nan. Nasha ganin hoton ta jarida a matsayin shaharriyar mai kuɗi da take tashe a lokacin, ni kuma a lokacin buri na shi ne kawai na ganta ni ma ta ɗauke ni aiki a kamfanin ta, nasha gwagwarmaya sosai wajan ganin na haɗu da ita saidai duk a banza. Muna zaune haka ce mana su Rahama sun dawo daga ƙasar waje. Munyi mamaki sosai jin dawowarsu domin basu fi watanni zuwa shekara ba da tafiya.  Munje da farin ciki domin ganin Rahama amma muna zuwa muka tarar da gawar Rahama kwance gaba ɗaya babu kyan gani. Mutuwar tsaye nayi lokacin da nayi arba da Rahama da sauran gawauwakin da ke kwance. Bansan lokacin da na fashe da kuka ba. Yayin da Imran kuwa ya kamu da ciwon zuciya a take. Nan hankali na ya ƙara tashi. Daidai lokacin motocin Lailah da Ita kanta Lailah ta iso wajan nan naji soyayyar da nake yi mata ya juya ya koma tsantsar tsana, a nan ne mutane tare da ni muka soma jifanta. A nan ne dai ta samu ta bar wajan. Bayan koma war mu gida haka je haka yi jana'izar Rahama, nan mutanen layi, maƙota da yaran Imran suka shiga zagi na, suna cewa ni ce silar mutuwar Rahama. Nayi kuka sosai har na gode wa Allah. Nan na cigaba da kulawa da Imran wanda ko tafiya baya iya yi. Bayan wasu kwanaku naji labarin cewa a kama miss Lailah kuma za'a yanke mata hukunci a kotu daidai da laifin da ta aikata. Nayi farin ciki sosai na fara shirye-shiryen cewa harda ni za'a kalli shari'a. Amma kafin ayi nata haka yi nawa shari'a dalilin kuwa mutuwar Imran, yaransa sun bashi guba ya ci yayin da suka laƙaba min cewa ni na kashe shi da hannu na. Na yarda da cewa ni na kashe shi domin idan naje kurkuku naga Lailah na ɗauki fansar abinda ta yi min. Nan kotu ta yanke min hukuncin rataya, a lokacin ne yaran suka fito suka faɗi gaskiya cewa sune suka kashe mahaifin su domin suyi min sharri, nayi mamakin ganin su fito sun faɗi gaskiya, raina bai so hakan ba domin bana son a ƙyale ni hakan ya sa nace ƙarya suke haɗa hannu muka yi da su muka kashe Imran, nan dai kotu ta yanke min zaman kurkuku na shekaru ashirin tare da biyan tara, yayin da su kuma ƴaƴan Imran haka yanke musu hukuncin kisa. Bayan an kaini kurkuku na shiga tsimayi zuwan Lailah kurkuku, nan dai ta shigo kurkuku da juna biyu. Nayi ƙoƙarin shiga jikinta na kwanakin da ta yi, nan ne ta bani wani littafi ta ce idan ta haifi ɗa ko ƴa in bata wannan littafin, na karɓi littafin sannan naje a ɓoye na karanta shi. Sai a lokacin na gane cewar ashe sharri haka yi mata ba laifin ta ba ne ba, na ji tausayin ta sosai. Nan duk tsanar da nake mata ya gushe. Daga ƙarshe dai ta haihu ta bar Zahra a waje na tace na kula mata da ita a nan ne da haka tafi da ita asibiti naji labarin ta haifi wasu yaran, kuma ta  gudu, nan ne kuma naji labarin cewa ƴan sanda sunyi nasarar harbin ta. Sai kuma yanzu dana ji cewar tana raye abin ya bani mamaki kuma yanzu ina cikin farin ciki".

Ajiyan zuciya matar da ke sauraronta ta yi ta ce. "Lallai wato kenen kin zo ne domin ɗaukar fansa, daga ƙarshe ki ka koma taimakon ta har ki ka raini ƴar da ta haifa".

"Girgiza kai Hajiya Binta ta yi ta ce. "Eh nayi hakan ne domin na cika mata alƙawarin da na ɗaukar mata".

________________
Sooraj kuwa gajiya ya soma yi da riƙe Zahra a hannu,  hakan ya sa ya ajiye Zahra sannan ya juya bayansa tare da goyata sannan ya tashi ya cigaba da tafiya chan ya hangi parrot ɗin da ya taimaka masa lokacin shigowar sa cikin daji. Da sauri ya isa inda yake sannan ya ce. "Ka fitar da mu daga nan kaji".

Sunkuyar da kai ƙasa parrot ɗin ya yi ya ce. "Kayi haƙuri da a ce zan iya taimaka maka ne to zan taimaka maka, amma dokar wannan tsibirin indai haka shiga ba'a fita, dole ɗaya cikin biyu ya faru ko kuyi rayuwarku a nan tsawon numfashin ku na ƙarshe ko kuma halittun cikin wajan nan su kashe ku".

Karaya Sooraj ya yi yayin da ya sallama wa Allah komai. Basu yi aune ba suka ga Zahra ta buɗe idanuwanta yayin da farin haske ya fito daga idanuwanta wanda ya haskaka gaba ki ɗaya ilahirin dajin. Nan take ƙasar wajan ta soma girgiza. Yayin da anya ya soma bayyana.

________________________
Mamaki ne ƙarara ya bayyana kan fuskar Sooraj, da sauri ya fito daga cikin tsibirin, yayin da ya tsinci kansa a dajin da ya ajiye motarsa. Da sauri ya nufi inda motarsa take sannan ya buɗe motar tare da saka Zahra a kujerar baya. Koma wa mazaunin driver ya yi tare da tada motat sannan ya bar harabar dajin da mugun gudu ya figi motar bai zarce ko ina ba sai hospital.

__________________
"Yanzu kenen in dai haka dawo da case ɗin mahaifin mu da miss Lailah za'a kashe mahaifin mu ne?". Cewar Ramlat wacce ke zaune kan kujera.

Girgiza mata kai Usman ya yi ya ce. "Eh za'a yi masa hukunci ne daidai da laifin da ya aikata, ai dama an ce duk abin da mutum ya shuka shi zai girba dan haka shi ma lokacin girban abin da ya shuka ne".

Khairiya wacce ta yi jugum ba ta tanka musu ba ce ta yi gyaran murya sannan ta ce. "Amma dai zamu je mu ga shari'ar da za'a yi ko?, dan ni ina son naga miss Lailah".

Murmushi Usman ya yi ya ce. "Karki da mu in sha Allah zamu je kuma za ki ganta. Yanzu dai fatana shi ne yahya Umar ya dawo gida lafiya duk da ina da saran cewa yana cikin ƙoshin lafiya, fatana ya dawo gida lafiya tare da Amrah".

Murmushi Ramlat ta yi ta ce. "Wai kun san cewa ya kira ni a ɓoye?, ya ce min yanzu haka suna garin Jigawa a gidan miss Lailah".

"What!". Usman ya faɗa sannan ya ƙara da cewa. "Yaushe haka yi hakan?, me ya sa ke kaɗai zai kira ba zai haɗa da mu ba duka?".

Dariya Ramlat ta saki sannan ta ce. "Ai ya ce so yake ya yi muku surprise, muka kasan wane abin mamakin ya ƙara faɗa min?, ya ce Amrah ba mutum ɗaya bace mutum uku ne".

Cikin rashin fahimta Usman ya ce. "Bangane ba, mutum uku kamar ya?".

Amsa Ramlat ta bashi da cewa. "Amrah ƴan uku ne kuma duk masu kammanni iri ɗaya, baka iya banbance su saboda tsananin kama ta jini, kana iya gane su ne kawai da idanuwansu tare da ɗabi'unsu. Muka duka ya faɗa min".

Kallonta Khairiya ta yi ta ce. "Abin mamaki yaushe ya faɗa miki hakan, mu kuma muna ina a lokacin?".

Amsa Ramlat ta ba ta da cewa. "A lokacin ina cikin kitchen ina girka mana abinci ku kuma kuna parlour kuna kallon film a lokacin ya kira ni ya sanar da ni".

Jinjina kai Usman da Khairiya suka yi.

_________________
A gigice nurse Nadiya ta miƙe zumbur ganin news ɗin da ake haskawa a tv. Farin ciki ne ya bayyana kan fuskar ta tamkar wacce haka yi wa albirshir da gidan aljanna. 

"Na kasa yarda da hakan wai da gaske Lailah na raye?, wayyo Allah na, daɗi kashe ni, daga ƙarshe dai kin sake dawo wa, dama Allah ba azzalumin bawansa ba ne. Yanzu gashi za'a sake yin shari'ar ki da Musa, dama ai ramin ƙarya ƙurarre ne lokacin ka Musa ya riga ya ƙare, yanzu lokacin girban abin da ka shuka ne".

Tana gama faɗin hakan ta nufi hanyar ɗakin ta sannan ta ɗauko mayafin ta tare da fice wa daga gidan.

______________
Kai tsaye ɗakin ICU haka wuce da Zahra domin ceto rayuwar ta.

Babu abin da Sooraj ke faman yi sai kai kawo a cikin reception. Wayarsa ya ji tana ruri. Nan ya ciro ta daga aljihu, sunan Umar ne ya bayyana kan fuskar screen ɗin wayarsa. Da sauri ya ɗauka tare da karawa a kunnensa. "Hello". Daga ɗayan ɓangaren Umar ya ce. "Sooraj komai lafiya?, shin ka yi nasara ɗauko Zahra?".

Girgiza kai Sooraj ya yi tamkar yana gaban Umar ya ce. "Eh amma rayuwarta tana cikin hatsari, gaba ɗaya bata cikin hayyacin ta".

Jin hakan ya sa Umar shiga damuwa sannan ya ce. "Allah ya ya sa ayu nasarar cetar rayuwarta, yanzu haka ma ana shirye-shiryen dawo da shari'ar miss Lailah da mahaifina a ranar Monday. Ya kamata ka halarta".

Shiru Sooraj ya yi ya ce. "Gaskiya indai Zahra ba ta samu lafiya ba ba zan iya zuwa ba". Ya faɗa tare da ƙatse wayar.

Ganin tawowar likita hankali tashe ya sa Sooraj ya yi saurin nufar inda likitan yake ya ce. "Lafiy likita naga hankalinka a tashe?".

Amsa likitan ya bashi da cewa. "Mara lafiyar da ka kawo numfashinta na neman ɗauke wa. Kuma babu abin da take faman yi sai kiran sunan Sooraj, shin kai ne Sooraj?".

Girgiza masa kai Sooraj ya yi ya ce. "Eh ƙwarai ni ne, yanzu tana ina?".

"Tana chan ɗakin ICU".

Jin hakan ya sa Sooraj ya yi saurin nufar wajan.

Buɗe ƙofar ɗakin ya yi tare da shiga ciki.  Da sauri ya maida kallonsa kan Zahra wacce babu abin take faman yi sai sunan Sooraj.

Da sauri Sooraj ya isa gare ta tare da ɗaga kanta hankali tashe ya ce. "Kina lafiya?, me ya sa me ki?, dan Allah kiyi min magana please!, wallahi idan wani abu ya same ki na gama yawo".

Shiru Zahra ta yi a sa'inda hawaye ke gangaro wa bisa fuskarta. "Kayi haƙuri ka yafe min duk abubuwan da nayi maka marasa dad'i, ina  ji tamkar ba zan rayu ba, dan Allah ka kula min da mahaifiyata, kace ina ƙaunarta".

Rungume ta Sooraj ya yi tare da goge hawayensa ya ce. "Babu abin da zai same ki kinji, ki kwantar da hankalin ki, ni babu abinda ki ka yi min".

______________________
Nurse Nadiya ba ta zarce ko ina ba sai gidan miss Lailah Abdullahi. Tana zuwa ta fara ƙwanƙwasa ƙofa. 

Su Aliyu da ke zaune kan kujera suna hira na yaushe gamo da miss Lailah, ya sanya su duba hanyar waje. Miƙe wa Aliyu ya yi tare da nufar hanyar gate.

Buɗe gate ɗin ya yi sannan ya dube ta ya ce. "wace ce ke?".

Ita kuwa nurse Nadiya babu abin da take sai leƙen cikin gidan ko zata hango miss Lailah. Maida kallonta ta yi kan Aliyu sannan ta ce. "Na zo wajan miss Lailah ne".

Shiru Aliyu ya yi tare da shiga cikin tunanin kamar ya san matar nan.

Dubanta ya yi ya ce. "Kamar na sanki a asibiti lokacin da muka kawo patient ko?".

Girgiza masa kai kawai nurse Nadiya ta yi ta ce. "Eh ni ce". Ita burinta kawai shi ne ta haɗu da miss Lailah.

"Shigo t.. Aliyu bai idda magana ba ya ga ta bangaje shi ta wuce cikin rawar jiki.

Sakin baki kawai Aliyu ya yi yana mai binta da kallo.

Shiga cikin parlourn gidan nurse Nadiya ta yi sallama riƙe a bakinta. Nan ta ci karo da family guda a parlour. Waige-waige ta soma yi. Chan ta hangi miss Lailah a zaune ita da su Amrah.

Nan take ta faɗi kan gwiwowinta tare da fashe wa da kuka.

_______________________
"John wai ba za ka rabu da Diana ba ne?, yarinya ta nuna ba ta sonka kai kuma ka nace". Baturen ya faɗa da yaren turanci.

Murmushin mugunta John ya yi ya ce. "Tunda ta ɗaga hannunta ta mare ni a gaban jama'a a cikin club, nima haka zan wulaƙanta ta a gaban jama'a, ba'a min na ƙyale, na rantse da yesu saina azabtar da ita".

Girgiza kai mutumin ya yi ya ce. "Ta ya ya za ka iya azabtar da ita bayan har yanzu baka san inda take ba?".

Shiru John ya yi ya ce. "Ka manta saboda ita na zo Nigeria, ai tunda na zo shi ke nen magana ta ƙare dole na nuna mata cewar ba'a min na ƙyale. Koda ƙarshen duniya zata je saina nemo ta kuma na ɗauki fansar abinda ta yi min".

_________________
Kallon su Yusrah Zubaida ta yi ta ce. "Wai ba za ku taimaka min ba wajan samun zuciyar Sooraj?".

Kallon juna su Yusrah da Samira suka yi tare da kwashe wa da dariya sannan ta ce. "Au wai ke a tunanin ki Yarima Sooraj kowace mace ce take burge shi?, ni nayi mamakin yadda ya faɗa wa soyayyar Zahra ma wallahi, yarinyar da ko girmama shi ba ya yi, ga shegen jiji da kai, ni wallahi dama ta mutu ma a inda ta je kowa ma ya huta".

______________________
Taɓa fuskarta Sooraj ya yi tare da saka ɗan yatsarta wajan hancinta. Nan take gabansa ya yanke ya faɗi!. "Zahra! Zahra! Zahr!". Sunan da yake ta furtawa kenen.

Da sauri ya fita daga cikin ɗakin tare da kiran likitoci.

Ɓangaren Zahra kuwa. Numfashinta ne ya ɗauke. Babu zato ɗakin ya fara kauraye wa da hayaki yayin da wasu halittu kyawawa mata suka soma bayyana cikin ɗakin. Zagaye Zahra suka yi sannan suka kalli juna.

"Bai kamata a ce wannan yarinyar ta mutu ba, tana da buƙatar rayuwa, ta faɗa a doguwar suma, ya kamata mu ceci rayuwarta".

Ɗaya daga cikin su ce ta ce. "Amma saboda me ya sa za mu cece ta?, ya kamata ita da kanta ta iya cetar kanta ba tare da taimakon mu ba, ita ɗin fa ba ɗaya daga cikin mu bace".

Shugabar cikin su ce ta ce. "Dole mu cece ta ko ta halin yaya ne domin ta kasance mai matuƙar amfani a gare mu, mahaifiyar ta mutuniyar kirki ce, bai kamata a ce ta rasa ranta ba domin tana da burin ganin mahaifiyarta. Dole mu cece ta".

Nan take suka haɗa hannaynesu guri ɗaya tare da saita hannayensu kanta. Take haske ya kauraye ɗakin, nan take hasken ya soma shiga jikin Zahra".

Daidai lokacin likitoci suka buɗe ƙofar ɗakin.

Nan take kowannensu ya zaro idanuwa waje.

Babu abin da likitocin suka gani face ganin yadda gangar jikin Zahra yayi sama, ita ba'a sama ba kuma ba'a ƙasa ba. 

Da sauri Sooraj ya ce. "Kada ku tayar da hankulanku, ita ɗin tana da aljanu ne bakomai ba". Kamar jira ake Sooraj ya yi magana nan suka ga gangar jikin nata ya soma koma wa ƙasa.

Da sauri Sooraj ya nufi inda take sa'anan ya soma duba yanayin numfashin ta. Da mamakin sa kuwa ya ga numfashinta ya dawo. Hamdala ya yi sannan ya ce. "Masha Allah, naga alamun yanzu ta samu bacci".

Nan ɗaya daga cikin likitan ya duba ta, ganin drip ɗin da haka saka mata ya ƙare ya sanya Sooraj ya ce a ƙara mata. Ganin har izuwa wannan lokaci ba ta buɗe idanunta ba ya sanya shi duban likitocin sannan ya ce. "Please ku kula da ita ni zan je gida na dawo".

Girgiza kai kawai likitocin suka yi yayin da daga bisani ya fice daga cikin wajan.

_____________________
"Ki yafe min Lailah, ban cika miki alƙawarin ki ba, Kasancewar mijina a lokacin baya so hakan ya sa ina ji ina gani ya saka ƴar ki cikin akwati ya kaita titi. Shima saboda zunubin abinda ya aikata yana kan hanyar dawo wa ne ya samu hatsarin mota ya mutu". Cewar nurse Nadiya

Shiru miss Lailah ta yi ta ce. "Aba nurse Nadiya kada ki bani haƙuri, domin kuwa yarinyar da na baki gata nan a gefe na".

Dubansu Safira ta yi, nan take ta kuma fashe wa da kuka. "Ashe da gaske sune yaranki da na gani a asibiti. Na gode wa Allah da ya nuna min wannan ranar".

Kallonta Aliyu ya yi ya ce. "Toh ki tashi zaune mana".

Kamar yadda Aliyu ya faɗa haka ta miƙe ta zauna. Kalllon su ta yi ta ce. "Naji an ce za'a dawo da shari'a sannan a bayyana hujjoji kuma a hukunta wanda yake da laifi".

Girgiza kai Aliyu ya yi ya ce. "Ƙwarai kuwa, dole a hukunta wanda ya yi laifi".

Kama hannun Amrah Safira ta yi ta ce. "Bara mu shiga kitchen mu dafo wani abu". Ta faɗa tare da shige wa cikin kitchen ita da Amrah.

_________________________
Babu inda John bai zaga ba amma bai ga Safira ba, gaba ɗaya ya bazama neman ta, amma bai ganta ba kasancewar sa a garin Lagos. Daga ƙarshe dai ya gano wasu information a kanta cewa tana garin Jigawa. Hakan ya sa ya je ya yi booking flight wanda zai zo garin Jigawa.

_____________________
Sooraj kuwa bai zarce ko ina ba, sai  gida. Yana zuwa ya yi parking motan yayin da fadawa suka yi ta miƙa masa gaisuwa. Babu wanda ya amsa daga ciki, kai tsaye kawai cikin gida ya nufi. 

Da sauri Yusrah da ke bakin window ta yi saurin nufar hanyar ɗakin su Gimbiya Saratu. Gudu take har tana tuntuɓe. Bangaje ƙofar ta yi. Da sauri su Talatu da su Samira suka ɗago tare da dubanta.

"Ke lafiya ki ka wani bankaɗo ƙofa kamar wacce haka biyo?".

Nishi Yusrah take tana mai faɗin. "Yanzun nan yahya Sooraj ya dawo".

Zumbur kowacce a cikin ta miƙe tare da kallon ta suka haɗa baki wajan faɗin. "Sooraj ya dawo!".

Girgiza kai Yusrah ta yi ta ce. "Eh, kuma ba tare da Zahra na ganshi b, shi kaɗai ne ya zo".

Jin hakan ya sa Gimbiya Saratu ta ce su je part ɗin Mami domin su san abin da ke faruwa.

Kamar yadda suka shawarta, haka suka ta fi saboda gulma na cin kowacce a cikin su, babu wacce ta hula balle hijabi.

"Sooraj kai ne ka dawo, ina Zahra take?". Cewar Mami.

Ajiyan zuciya Sooraj ya sauke!, sannan ya ce. "Mami yanzu haka Zahra tana gadon asibiti, please ina son kiyi min taimako, ki dafa mata ko tea ne, don babu abinda ta ci kuma jikinta ƙara weak yake yi".

"Aba Sooraj sai ma ka roƙe ni, kada ka damu. Bara na shiga kitchen. Yanzu ina son kaje wajen mai martaba ka nemi gafarar sa domin ranshi ya ɓaci da ka tafi baka tsaya an ɗaura maka aure da Zubaida ba, kayi masa kalamai wanda zai sa shi ya sanyaya".

Shiru Sooraj ya yi kana ya dubi Mami ya ce. "Shi ke nen, bara naje na same shi". Yana kaiwa nan ya nufi hanyar fita. Ganin Sooraj na ƙoƙarin fito wa ya sa su Saratu da ke laɓe suka yi saurin barin wajan.

Direct part ɗin mai martaba ya nufa sallama riƙe a bakin shi. 

Durƙusawa ya yi kan gwiwowinsa yayin da hawaye ya ciko cikin idanunsa. tare da ƙasa da kansa ya ce .  "Sarki mai sarauta, mai mulki ba tare da sandar hukunci ba, mai duba nesa da ido, mai gani a duhu kamar rana, mai yafe laifi kafin a karanto shi, sarkin da yafi ruwa tausayi, ya fi rana haske. Na zo gaban ka da gwiwa biyu a ƙasa, da zuciya mai rauni da ido mai cike da hawaye. Na san na sabawa maganarka, na taka layi, na bijire da ganganci. Amma kamar yadda ruwa ke shayar da bushashiyar ƙasa, ka yafe min kamar yadda rana ke daskare sanyi. Ka zama uba a gare ni, ba mai hukunci ba.  Domin sarki mai afuwa, yafi sarki mai fushi daraja. Na roƙi gafara, na roƙi yafiya, domin domin zuciyarka tafi dutse laushi, tafi teku zurfi, ta fi sama girma. Afuwarka ita ce tazarar da ke tsakanin mutuwa da rai" 
   

Ajiyan zuciya mai martaba ya sauke sannan ya dube shi ya ce. "Tashi ka zauna".

Kamar yadda sarki ya furta, haka Sooraj ya miƙe ya zauna. Dubansa mai martaba ya yi tare da sakin murmushi ya ce.  "Ya ɗana, jinin jikina, jigon gadona, naji kuma na gani na fahimta. 
Kuskure bai zama ƙarshe ba, fa ce darasi da za'a koya. Na yafe maka, ba don ka cancanta ba, amma don ni uba ne, kuma uba baya ana ɗansa inuwa. Na yafe maka daga dukan zuciyata, ka gyara tafiyarka, tunda ka gane kuskurenka to kana kan hanyar gaskiya".

Cikin farin ciki Sooraj ya ce. "Na gode mai martaba, kamar yadda ka faranta min, nima haka zan kokarta na faranta maka ta hanyar auran Zubaida".

Murmushi manya sarki ya yi sannan ya ce. "Shi ke nen ka shirya gobe za'a ɗaura muku aure".

Nan take annurin kan fuskar Sooraj ya gushe izuwa damuwa. Kallon mai martaba ya yi ya ce. "Afuwa mai martaba, dama yanzu Zahra tana asibiti bata da lafiya, idan babu damuwa a bani lokaci idan ta warke sai a ɗaura auren kuma idan babu damuwa ina son ita ma Zahra na aure ta domin yanzu katafaren nauyin ta a kaina yake, ina son a ɗaura mana aure da ita da Zubaida a rana ɗaya".

Shiru mai martaba na ɗan wasu lokuta kafin daga bisani ya ce. "Shi ke nen zan yi tunani a kai. Yanzu ya kamata kaje ka duba Zubaida domin ba ta a cikin yanayi na jin dad'i, tunda ka tafi take kuka, ya kamata kaje ka duba ta".

Girgiza kai kawai Sooraj ya yi kana daga bisani ya fice daga cikin ɗakin. Kai tsaye ɗakin da ya tabbatar nan Zubaida take ya nufa sannan ya shiga. Nan ya tarar da su Samira a cikin ɗakin. Kallonsu ya yi ya ce. "Ku fita ku bamu guri zamu yi magana".

Taɓe baki Fasma ta yi ta ce. "Ta ya zamu fita mu baku guri, kai da ba mijinta ba?, mu ka san me za ka aikata mata".

Kallonsu Zubaida ta yi ta ce. "Ku je kawai babu wani abu". Jin hakan ya sa su Samira suka miƙe tare da fi ce wa daga ɗakin".

Kallonsa Zubaida ta yi ta ce. "Me ya faru?, ka zo bani haƙuri ne a kan abin da kayi min".

Murmushi Sooraj ya yi tare da mata kallon baki da hankali sannan ya ce.

 "Wai ke a tunanin ki zuwa nayi na baki haƙuri?, to ki saurara ki ji da kyau, ba zan taɓa baki haƙuri game da abin da nayi ba domin baki cancanta ba. Nayi kuskure da na taɓa ɗaukar ki da mahimmanci matsayin ƴar uwa. Halin ki bai da mutunci ba. Kuma kada ki taɓa tsammanin komai daga wurina. Zahra ce kawai macen da nake so a rai na ba ke ba".

Sannan ya ƙara da cewa. "Wannan ko mayya ce sai haka, samm baki da zuciya, nasha gaya miki baƙar magana domin ki rabi da ni, amma naga alamun kamar ƙara so na ma ki ke, sai ka ce ni kaɗai ne namiji a duniya".

Kallonsa ta yi a sa'inda hawaye suka fara bin kan ƙuncita. Cikin ƙunci ta ce. 

"Na zaɓe ka daga cikin milyoyi, amma kai ko kallona baka yi, zuciyata tana bugawa da sonka amma kai baka san da hakan ba, ba gina mafarkina da kai, amma kai baka taɓa ganina a cikin naka ba. Ina son kafi yadda zan iya faɗi, amma kai baka jin hakan ko kaɗan, sona gare ka gaskiya ne, amma na gane ba kowa ne yake da sa'ar a so shi ba. Wanda zuciyata ta faɗa masa shi ne wanda baya jin komai a tattare da ni. Shin dan na ce ina sonka laifi ne?, ko kuwa ban cancanci a soni ba ne".

Share hawayenta ta yi sannan ta ce. "To ka saurare ni kaji, wallahi in ka ga na rabu da kai to mutuwa ce ta yi ajali na, kuma muddin ina da sauran numfashi a duniya ba zan taɓa barin ka auri Zahra ba, saina sa an kashe ta, na sa kaji irin ƙuncin da naji, kuma ko ka ƙi, ko ka so saika aure ni dole. Ita kuma Zahra ni ce nan wacce zan yi ajalinta. Za ka ga ni".

Ta faɗa tare da juyawa da zimmar tafiya. Da sauri ya janyo hannunta sannan ya dubi idanunta ya ce. "Naga so ki ke ki tafi gidan yari, wallahi muddin Zahra ta ji koda ciwon kai ne to ki sani cewa ba zan rabu da ke ba. Ki je ki samu duk wanda za ki samu amma ki sani cewa auren Zahra babu fashi sai anyi, in kuwa ban auri Zahra ba to babu abin da zai sa na aure ki. Ni dama kiyi wa kanki faɗa, ki nemar wa kanki mafita, ki auri mafi alkhairy a gare ki, domin ni ba zan zamo miki alkhairy ba saima hanyar baƙin cikin ki, domin kuwa bana sonki. Wasu sunce ƙiyayya tana iya juyewa ta koma soyayya, amma ni hakan ba zai taɓa faruwa ba domin ƙiyayyar da nake miki ba za ta taɓa gushe wa daga cikin zuciyata ba".

Yana kaiwa nan ya fice daga ɗakin. Yana fita Zubaida ta faɗi tare da fashe wa da matsanaciyar kuka.

Kai tsaye part ɗin Mami ya nufa, yayin da ya tarar Mami ta gama shirya komai. Ɗauka ya yi tare da yi wa Mami sallama sannan ya nufi asibiti. Saida ya ɗauke lokaci mai tsayi kafin daga bisani ya kai asibitin. Nan ya tarar Zahra ta buɗe ido. 

Kallonta Sooraj ya yi ya ce. "Zahra kin farka, ga abinci nan Mami ta haɗa miki kici. Girgiza kai kawai Zahra ta yi sannan ta karɓa ta fara ci.

Murmushi Sooraj ya yi ya ce duk da cewa baki da lafiya amma kina iya cin abinci". Ya faɗa yayin da yake ƙara jin kamar ana ƙara masa wutar son Zahra a zuciyar sa.

***********
WASHE GARI
washe garin ranar ta kama Monday yayin da su Miss Lailah suka shirya tsaf domin tafiya kotu. 

Kotu suka nufa yayin da jama'a suka taru a ƙofar kotu domin ganin anyi wa Lailah adalci.

Shiga cikin kotu suka yi tare da zama. 

Nan court clerk, wato jami'in kotu ya ce. "Kira da murya mai ƙarfi, alkali mai shari'a zai shigo kowa ya miƙe!".

Nan kowa ya miƙe tsaye, shigo wa alkali ya yi, ya zauna a kujerarsa. Nan ya bada umarnin a zauna. Nan kowa na cikin kotun ya zauna.

Nan alkali ya ce. "Za'a ƙara sauraren shari'ar shekarun ashirin da suka gabata a yau tsakanin miss Lailah Abdullahi da kuma Govnor Musa Muhammad.  Shin ɓangarori biyu suna nan?".

Nan jami'in kotu ya ce. "Eh suna nan".

Nan alkali ya ce. "Zamu fara da mai ƙara, lauyan mai kara ka shirya?". 

"Miƙe wa Safira ta yi ta ce. "Ya mai girma mai shari'a, lauyan ta baya nan amma ni zan maye gurbin sa".

"A matsayin ki na wa?".  Cewar alkali. Nan Safira ta bada amsa da cewa. "Ni yarta ce kuma nima fannin doka na karanta. Nan ta nuna takardunta na zama cikakkiyar lauya tare da takarda zama lauya daga body na Nigerian bar association (NBA).  sannan kuma tare da nuna rejista ɗin ta na zama memba na wannan kotu.

Nan alkali ya bata damar ta zo ta tsaya domin kare miss Lailah.

Nan alkali ya ce a gabatar da shaidai farko. Nan Alhaji Abdullahi ya fito tare da shiga akwatin sheda sannan haka rantsar da shi. 

Nan haka miƙa mai Alqur'ani sannan haka ce ya saka hannun dama kana ya rantse zai faɗi gaskiya kaɗai. Kamar yadda kotu ta buƙata haka Alhaji Abdullahi ya yi rantsuwa.

Nan alkali ya tambaye shi dangane da abin da ya sani game da wannan ƙarar. 

Nan Alhaji Abdullahi ya bada bayanin komai dangane da abinda ya faru tsananin shi da Musa da irin mu'amalar da suka yi har izuwa wannan lokaci. Nan lauyan Gov. Musa ya dinga rubutu.

Nan alkali ya tambayi lauyan gov. Musa na cewa yana da tambayoyi.

Nan lauyan gov. Musa ya ce. "Eh mai girma mai shari'a, ina da tambayoyi guda biyu".

Nan alkali ya bashi damar faɗa.

Nan lauyar Gov. Musa ya ce. "Ya kamata a bayyana hujjoji domin tabbatar da maganar da ya faɗa, sannan shi ya kasance mijinta ne zai iya kare ta. Muna buƙatar wani bashi ba".

Objection my Lord. "Wannan mutumin yana ƙoƙarin faɗin cewa miji yana kare matarsa ne, wato yana nufin abin da ya faɗa game da ita ƙarya ce. Kotu tana da damar bawa duk wanda yake da shaida ko da kuwa uwa ce ko uba. A gaban kotu kowa yana da ƴancin faɗin shaida da gaskiya, ba tare da la'akari da ko an san shi ko a'a ba. Koru tana bukatar gaskiya gaskiya fiye da wani abu. Doka ta bawa kowa damar bayyana gaskiyarsa a kotu, ba tare da kowa ya duba ko mutum ɗan gari ne ko ba shi ba". 

Nan kotu ta bayar da damar Alhaji Abdullahi ya cigaba. Nan Safira ta ɗauki littafin da miss Lailah rubuta dangane da abubuwan da suka faru tare da miƙa wa alkali. Nan alkali ya karɓa tare da karanta wa. Nan ko ina na kotun ya ɗauki shiru tamkar babu wanda ke a cikin wajan.

Yayin da ta kuma ɗaukar sauran hujjoji tare da karanto shi a gaban kowa da kowa. Bayan wasu lokuta. Alkali ya yi rubutu sannan ya dubi lauya mai kare Gov. Musa ya ce. "Shin kana da abin cewa?".

Girgiza kai lauyan ya yi ya ce. " I have no objection my Lord".  Ya faɗa tare da zama kan kujerarsa.

Nan Safira ta ce. "A ƙarƙashin sashe na 375 na dokar laifuffuka ta cirminal code act, yin sharri na iya zama laifi. Idan mutum ya wallafa bayanan ƙarya da sanin cewa ƙarya ne, zai iya fuskantar hukuncin ɗaurin shekara biyu a gidan yari, idan kuma an yi  ne da nufi domin ɓata sunan mutum ko kuma ya haifar da tashin hankali, ana iya ƙara tsaurara hukunci. Kisan yara mata yana cikin laifukan da ake hukunta su. Dan haka muna son wannan kotu mai adalci ya hukunta wanda ya yi laifi sannan wanda aka tuhuma a wanke shi".

Nan alkali ya yi rubuce-rubuce sannan ya ce. “Bayan sauraron wanɗan nan hujjoji kotu za ta yanke hukunci a zama na gaba ranar Litinin". 

Jin hakan da suka ji alkali ya ce ya sanya kowa miƙe wa tare da fita daga cikin kotun.

Ɓangaren Gov. Musa Muhammad kuwa kama shi ƴan sanda suka yi tare da yin waje da shi. Daga nesa ya hangi miss Lailah na ƙoƙarin shiga jikin mota. Wafce jikinsa ya yi daga na ƴan sanda sannan ya nufi inda miss Lailah take tare da faɗa wa kan gwiwowinsa. Da sauri su police suka bi bayansa.

"Dan Allah Lailah ki gafarce ni, na san na aikata babbar kuskure wanda zai yi yuwa ki iya yafe min, ki taimaki wannan bawan Allah, bana son naje kurkuku, nayi muku alƙwarin cewa zan koma mutumin kirki, sannan kuma waɗan da na zalunta na je na nemi gafarar su". Cewar Gov. Musa yayin da hawaye ya hawaye ya wanke kan fuskarsa.

Murmushi wanda ya fi kuka ciwo Miss Lailah ta saki, sannan ta ce. "Shin ka san ahali nawa ne ka sanya cikin ƙunci da baƙin ciki na rayuwa?, ta ina za ka fara neman yafiyar su?, ta kai na?, ko kuwa ta kan yara ashirin da kayi sanadiyar mutuwar su za ka fara neman yafiya?, ka san irin halin da na shiga?, haka na dinga gararanba a titi ina neman taimako, kai a lokacin kana ina?. Kana gida kana jin dad'i, dama abinda ka shuka shi za ka girba. Yanzu ni na yafe maka, toh yara ashirin da kayo sanadiyar mutuwar su sannan ka sanya iyayensu kuka da baƙin ciki kana da tabbacin za su yafe maka?. Ni yanzu bana da ta cewa, aikin kotu ne ta yi wa waɗan da aka zalunta adalci".

Karɓar maganar Alhaji Abdullahi ya yi daga bakin miss Lailah ya ce.

"Kai ɗan siyasa ne, tsaya ka saurare ni, wannan ba magana ba ce ta a yafe maka. Wannan magana ce ta gaskiya, ta damuwa, ta kiraye-kirayen da jama'a ke yi cikin shiru da hawaye. Kana da iko a hannu, kana da kujerar da mutane suka yarda ka zauna a kai domin ka kare su, ma tallafa musu, ka gyara musu rayuwa. Amma me kake yi da wannan ikon?, kana kashe bayin Allah, kana ɓata musu rayuwa, kana safaran yara mata ƙanana, kana sanya su dole domin yin fasiƙanci. Duk domin me?, domin kana da iko a hannu?, ko kuwa domin kujerar da kake kai wacce za ta wuce?. Kai ka sani, dunita ba wurin dauwama bace. Mulki da kuɗi basua taɓa ana mutuwa. Zaka tafi kamar yadda kowa ke tafiya, amma abin tausayi ne idan mutane za su yi murna da mutuwarka saboda zaluncinka a gare su. Shin mene ne amfanin duk hakan?".

Hawaye ne ya soma bin kan ƙuncin Amrah, share hawayenta ta yi sannan ta ce. 

"Me ya sa ka kasance haka mara imani?, me ya sa zuciyarka ta tsananta fiye da dutse?. Ka raba uwa da ƴaƴanta tsawon shekaru ashirin, wannan uwa ba ta tsaya ta gama ganin ƴaƴan ta ba, ba ta shayar da su ba, ba ya rungume su ba, ba ta ji muryar su ba, duk saboda kai. Kai da ka ke fa iko na gyara wa amma sai ka zaɓi ka rusa. Wannan zalunci ne da har dabbobi ba su iya aikatawa. Me ka ke nema da hakan?, wane irin zuciya ne da kai da baka tausayin mutane?, wane irin mutum ne kake so duniya ta sani da sunanka".

Sannan ta ƙara da cewa.

"Ka kalli wannan mahaifiyar, idan har za ka iya kallonta. Ka kalli yadda idanuwanta suka bushe da kuka, ta rasa komai, ta rasa gata, ta rasa mafarki, ta rasa mafaka duk saboda zaluncin ka a gare ta.  Wannan mugunta ce da za ta biyo ka har gaban Allah. Ka sani cewa babu wani sojoji ko yawan masu tsaro da zai ana ranar lahira. Mutuwa tana nan kuma babu wanda zai tsira daga gare ta. Tambayar da za'a maka na ƙarshe ita ce , ina ka ke lokacin da ka ke da iko?, me ne abin da za ka ce?".

"Ni da ka ke gani, haka na ta so cikin dabbobi, na taso cikin rayuwar jahilci, na ta so ina cin ganyaye, na ta so ina sanya kayan gaye, ko da sau ban san dad'i uwa ko uba ba, ban san zafin rashi da samu ba, ban samu ilimi ba, ka tarwatsa rayuwar mu ta hanyar raba mu, shin kayi mana adalci?, shin kayi wa ni kaina adalci?, A ranar zagayowar haihuwar Umar, shin baka sa mutanen ka su sace ni domin nima a kaini ƙasar waje a siyar da ni, wannan abi da me ya yi kama".

Nan take ya Gov. Musa ya fashe da kuka cikin jin dana sani. "Ku faɗa min duk abin da ku ke so ni kuma zan baku, amma bana son kotu ta yi min hukuncin kisa, bana son na mutu". Maida kallonsa ya yi kan Umar sannan ya ce. "Ɗana dan Allah ka roƙe su ka ce Miss Lailah ta  yafe min, wallahi nayi alƙawarin zan biya diyan waɗan da suka mutu ta dalili na, kuma zan ɗauki nauyin iyayeyen su gaba ɗaya".

Shiru kawai Umar ya yi cikin zuciyarsa kuwa kukan zuci yake domin yana jin zugi da raɗaɗi ganin mahaifinshi a irin wannan yanayin. Ko ba komai shi ɗin ya kasance mahaifin sa ne.

Kawai da kansa ya yi gefe danne zuciyarsa ya yi sannan ya ce. "An sorry Abba, ba zan iya ba". Ya faɗa tare da shige wa cikin mota.

Nan take Gov. Musa ya ji komai na duniyar nan ya fitar masa a rai. 

Nan ƴan sanda suka kama shi tare da tafiya da shi cell.

Ɓangaren su miss lailah kuwa shiga cikin motar suka yi tare da barin harabar wajan baki ɗaya.

___________________
"Hello guys, ina son zan baku location ɗin asibiti, kuje ku sace wannan wanda zan baku information a kanta, karku ɓata lokaci kawai ku raba ta da rayuwarta". 

Daga ɗayan ɓangaren haka je. "Hajiya Zubaida wani aikin ne ya samu kenen, karki samu damuwa kin san raba bawa da rayuwa ƙaramin aikin mu ne, indai a kan wannan ne za ki ga aiki da cikawa".

Murmushin mugunta Zubaida ta yi ta ce. "That's my boy. Ka duba whatsapp ɗin ka za ka ga gaba ɗaya bayanan yarinyar na tura maka, dan Allah bana son kowa ya zargi komai a wajan".

Daga ɗayan ɓangaren haka ce. "In dai wannan ne baki da matsala a kai".

Tana kaiwa nan ta katse wayar tare da sauke nannauyan ajiyan zuciya. 

Gyaɗa kai ta soma yi tamkar wata ƙadangariya tana mai faɗin. "Ba dai ya ce ita ce rayuwar sa ba, toh idan na kashe ta sai mu ga abinda zai yi, kuma wallahi aure na da kai babu fashi sai anyi, domin idan na aure ka a nan gaba ni ce zan zamo Sarauniya a wannan fadar na dinga juya kowa yadda na gadama".

_____________________
"Masoyi ni fa yunwa nake ji". Cewar Zahra.

Murmushi Sooraj ya yi ya ce yayin da ya ji wani farin ciki ya mamaye zuciyarsa. Ji ya yi kamar anyi masa albishir da gidan aljannah. Kallonta ya yi ya ce. "Toh yau kuma ni ne masoyi?".

Gyaɗa masa kai ta yi ta ce. "Toh ko dai nayi laifi ne?".

Saurin girgiza kansa Sooraj ya yi sannan ya ce. "Aba dai ai ni dad'i naji ma a hakan. Toh mar'atussaliha me ki ke son ci?".

Amsa ta bashi da cewa. "Ni koma mene ne ka kawo min amma banda tuwo".

Dariya ne ya ci ƙarfin sa. Sannan ya ce. "Zahra kenen sarkin rigima, shi ke nen toh karki samu damuwa bara na tashi yanzu naje".

Tashi ya yi tare da nufa hanyar fita. Daga sama ya ji ta ce. "Yahya Sooraj!".

Tsayawa ya yi sannan ya dube ta ya ce. "Na'am ya aka yi?".

Amsa ta basa da cewa. "Dan Allah karka daɗe kaji".

Girgiza kai ya yi ya ce. "In sha Allah my wife to be". Ta ƙarasa tare da fita daga ɗakin.

________________
Su John kuwa sun iso garin jigawa kasancewar Flight suka bi.

Nan suka fara neman Safira, suna nuna hotunan ta a duk inda suka je, kasancewar su turawa ba kowa ke fahimtar abinda suke faɗi ba, babu abin da ma hausawan dutse ke yi sai faman kallon su.

Daga ƙarshe suka samu location ɗin da za su samu safira.

_________________
Ƴan daban da Zubaida ta sa su kashe Zahra kuwa, basu zarce ko ina ba sai asibitin da Zubaida ta basu location.

Nan suka yi shigar fadawa, yayin da hannunsu ke riƙe da flask na abinci.

Cikin reception suka shiga yayin da tambayi mara lafiya mai suna Zahra, yayin da suka bada bayanan ƙarya na cewa sarki ne ya turo su. Nan haka nuna musu hanyar ɗakin da Zahra ke ciki sannan suka shiga.

Nan suka tarar da ita a kwance ta ɗora ƙafa ɗaya kan ɗaya, yayin da idanuwanta ke saman silin ɗin ɗakin.
f

Rufe ɗakin suka yi hakan ya sa hankalin Zahra ya karkato izuwa gare su.

Binsu ta yi da kallo cikin mamakin ta kuwa ta ce. "Ku kuma su waye?".

Shugaban cikin su ne ya ce. "Turo mu a kai domin mu sheƙe rayuwarki, kuma maƙudan kuɗaɗe aka bamu domin yin hakan".

Binsu Zahra ta yi da ido. Nan take ta fashe da dariya wanda ya sanya ƴan daban Zubaida suka fusata.

Kallonsu ta yi ta ce. "Kaji wata lukutar masifa. Wai kun zo ku kashe ni, toh waya turo ku?".

Amsa ɗaya daga cikin su ya bata da cewa. "Keda za ki mutu ina ruwanki da sanin wa ya turo mu?".

Amsa Zahra ta bashi da cewa. "To ai gwara na sani domin ta yadda idan na mutu zan dawo matsayin fatalwa na na addabi rayuwar wanda ya sa ku kashe ni".

"Hhhhhhh!"., Ƴan daban suka kwashe da dariya.
Sannan suka ce. "Sai kuma Allah ya kama ki babu fatalwa a gaske ba".

Gyara kwanciyar ta Zahra ta yi ta ce. "Toh ko babu sai a fara a kaina". Kunga bacci zan yi kafin rabin raina masoyi na ya dawo na ci abinci. Dan haka gwara ku yi wa kan ku faɗa ku fice daga ɗakin nan". Ta faɗa tare da rufe idanuwanta.

Nan shugaban cikin su ya bawa ɗaya daga cikin order ya kashe Zahra. Da sauri ya nufi kan Zahra tare da ƙoƙarin daɓa mata wuka. Nan take ya ji an zabga masa wata iriyar azababbiyar dorina. Nan take ya kurma ihuu, da sauri ya juya ya kalle su yana mai sosai bayansa ya ce. "Amma fa Allah ya isa na tsakani na da ku, a kan me za ku dake ni da bulala".

Cikin rashin fahimta gaba ɗaya suka dube shi sannan suka ce. "Kamar ya?, mu fa babu wanda ya taɓa ka".

Nan take suma suka fara jin saukar bulalai a jikin su. Nan take suka soma yin ihuu suna kuka wiwi. Yayin da suka dinga burgima a ƙasa.

Babu abin da kake ji a ɗakin sai sautin bulalai wanda ke ratsa jikin kowanensu. Ita kuwa Zahra barcinta take cikin kwanciyar hankali.

Saida suka ɗau fiye da rabin awa aba jibgar su, kafin daga bisani suka ji an dakata. Ganin an daina. Ya sa suka miƙe, ƙafa me na ci nan baka ba, haka suka ruga a guje suka bar cikin ɗakin yayin da jama'a suka bi su da kallo.

Gaba ɗaya sun haɗa zufa.

Shiga cikin motocin da suka zo da shi suka yi tare da barin asibitin baki ɗaya. 

Daidai lokacin kiran Zubaida ya shigo. Ɗaukar wayar shugaban nasu ya yi yana huci yana sosa bayansa, tare da saka wa a speaker ya ce. "Ya akai?".

Daga ɗayan ɓangaren Zubaida ta ce. "My guy, aiki na ya kammala ko?".

Nan take ta ji, Ya fara kututtuma mata ashar, ta inda yake shiga ba ta nan yake fita ba. "Shegiya, ƴar kutumar uba, kin sa munje mun daku a banza a wofi, ke kin san yarinyar nan ba mutum bace ki ka tura mu kashe ta?, kin sa munje mun ci duka a banza, wallahi idan ki ka ƙara kira na sai na lahira ya fiki jin dad'i, har da wani cewa my guy, na bi my guy da gudu ba wando. Kuma wallahi Allah ya isa, shegiya fitsararriya, ƴar wahala".

Yana kaiwa nan ya kashe wayar. 

Gaba ɗaya hankalin Zubaida ya tashi jin maganganun ɗan dabanta.

________________________
Zama ta yi tare da fidda iska mai zafi. Girgiza kanta ta soma yi sannan ta kalli sama kamar mai tunani. A take ta miƙe tsaye sannan ta ce. 

"Me su ke nufi Zahra ba mutum bace?, dole wannan yarinyar wani makircin ta ƙalla, dole sai nayi maganinta da kai na ba tare da na buƙaci taimakon kowa ba".

______________________
Shigo wa cikin reception Sooraj ya yi hannunsa riƙe da leda alamun ya siyo abu. Kai tsaye ɗakin da Zahra ke ciki ya nufa tare da murɗa handle ɗin kofa sannan ya kutsa kai ciki.

Chakk ya ja burki ganin Zahra a tsaye rai bace ta kama ƙugunta da hannayenta guda biyu.

Mamaki ne ya bayyana kan fuskarsa wanda hakan ya sa shi faɗin. "Lafiya Zahra na ganki a haka?".

Shiru ta yi masa ba tare da ta maida masa da martani ba.

Dubanta ya yi a karo na biyu sannan ya ce. "Zahra tambayar ki fa nake kin yi min shiru".

Sai a lokacin Zahra ta buɗe baki ta ce. "Wasu sun zo da nufin su kashe ni, kuma wani daga cikin masarauta ne ya turo su kashe ni".

Kalllonta Sooraj ya yi cikin rashin fahimta ya ce. "Bangane abin da ki ke magana a kai ba. Su waye su ka zo domin su kashe ki?, kuma me ki ka musu da za su kashe ki?".

Amsa Zahra ta bashi da cewa. "Ni ma ban sani ba, amma dai sun zo ne da zimmar cutar da ni, ban san ya haka yi suka tafi ba. Ni dai yanzu ina son na kai ni inda ƴan uwa na da mahaifiyata suke yanzu kaji".

Ajiyan zuciya Sooraj ya sauke!, sannan ya ce. "Karki damu yanzu dai ga abinci nan ki fara ci zan je wani guri yanzu na dawo".

"Ina za ka je?". Zahra ta tambaya.

Amsa ya ba ta da cewa. "Karki da mu da sanin inda zan je, ke dai kawai ki ci abincin ki yanzu zan je na dawo kafin ki gama na dawo".

Ya faɗa yayin da fuskar sa ke ɗauke da ɓacin rai. Ajiye mata ledar ya yi tare da fita daga cikin ɗakin. 

Taɓe baki Zahra ta yi tare da ɗaukar ledar sannan ta ba za a kan gado, nan ta ci karo da fried rice wanda haka yi sealing ɗin shi a plastic plate ya ji naman kaji, yayin da gefe ɗaya rufaida ne guda biyu.
Ba ta san sanda ta ce. "Alhmadullihi rabbil alamin, gaskiya kuɗi duniya ne".

Ta faɗa tare da ba za ƙafafuwan ta sannan ta ya ga ledar da haka yi sealing ɗin fried rice ɗin da shi sannan ta yi bissmillah ta fara ci.

_________________________
Bayan su Aliyu sun isa gida hakan ya sa kowa ya samu guri ya zauna. Gaba ɗaya gidan ya yi shiru kamar ana zaman makoki.

Ɓangaren Umar kuwa babu abin da yake iya tunano wa sai fuskar mahaifinshi da yake neman gafara wajan miss Lailah. Hakan ya ƙara sa zuciyarsa ta ƙara karaya. Kallon su ya yi ya ce. "Nayi farin cikin ganin kunyi nasara a wannan case ɗin, dan haka ina ganin ni zan tafi, zan je gida yanzu sai kuma wata rana idan Allah ya ƙara haɗa mu da ku, nayi farin cikin kasancewa da ku sannan na ilimantu sosai da abubuwa game rayuwarku, sai an jima ni zan tafi". Ya faɗa yana mai ƙoƙarin fita daga gidan.

Daga sama ya ji muryar miss Lailah na faɗin. "Me ya sa za ka tafi?, ko dan saboda abin da ya faru ne?. Na san cewa dole za ka ci babu dad'i a zuciyarka kasancewarsa mahaifi a gare ka, kayi haƙuri dan Allah kada kayi min gurguwar fahimta, ni na riga na yafe masa, ba a kai na nake faɗa ba, ina faɗa ne a kan yaran da suka mutum sanadiyar sa. Dan haka ina mai baka haƙuri".

Murmushin yaƙe kawai Umar ya saki sannan ya ce. "Ka da kii bani haƙuri, domin babu wani a cikin ku da ya cutar da zuciyata, ni ne ya kamata na baku haƙuri kan abin da mahaifina ya aikata wa wannan ahalin mai cike da haɗin kai da farin ciki. Dan haka ina mai baku haƙuri".

Ya faɗa hawaye na sauka kan fuskarsa. Nan take ya fita da sauri.

Ganin haka ya sa Amrah ta yi saurin bin bayansa. Tare da rungume shi ta baya. "Dan Allah kada ka tafi ka barni". Ta faɗa hawaye kan fuskarta.

Juyowa ya yi yana mai fuskantar ta ya ce. "A'a Amrah dole na tafi, domin zama na yanzu a gidan nan ya kare, karki da mu zan dinga kawo miki ziyara kinji. Kinga da, muna tare ne saboda ahalinki da iyayenki basua nan, yanzu kuma kinga kuma yanzu suna nan, za ki yi rayuwar farin ciki tare da su. Bana tunanin bi na shi ne solution a gare ki, ki zauna tare da mahaifiyarki ki rayuwa cikin farin ciki har lokacin da Allah zai kawo miki miji na gari".

Girgiza kai Amrah ta yi ta ce. "Ni ba zan iya auren kowa ba in ba kai ba, kada ka manta fa ka ɗauko ni a lokacin da bani da kowa, bani da komai. Me ya sa to za ka rabu da ni a lokacin da na samu komai?. Shin baka so na ne?".

Murmushi wanda ya fi kuka ciwo Umar ya yi sannan ya ce. "Ina sonki Amrah, amma iyayenki ba za su bani ke ba kasancewata ɗa a wajan azzalumi, makashi, kuma macuci
 Ba za su bani ke ba gudun kar ni a ce irin halin mahaifina ne da ni, kuma banga laifin su ba. Kiyi haƙuri ki bar wa Allah kowa. Allah zai bayyana miki wanda ya fi alkhairy a gare ki wanda za ki yi rayuwar farin ciki da shi na har abada". Ya faɗa tare da kwace jikinsa daga gare ta sannan ya shige cikin mota. Sannan ya tada ya fice daga gidan.

Tsugunnawa ta yi tare da fashe wa da kuka.

Duk abin da ya faru a kan idanuwan miss Lailah. Nan ta ji tausayin Umar ya kamata. Nan ta yanke shawarar cewa babu wanda ya fi dace wa da Amrah in ba shi ba.

Takawa ta fara yi tare da nufar inda Amrah take. Nan ta tayar da ita. Kallonta miss Lailah ta yi ta ce. "Ki na sonsa?".

Girgiza mata kai ta yi ta ce. "Eh Mama, dan Allah kada ki ana shi aure na, domin yana so na sosai, shi ya ci da ni ya suturta ni lokacin da ban san kowa ba, sannan ya jure duk wani abu da nayi wanda ba daidai ba".

Murmushi miss Lailah ta yi ta ce. "Karki da mu ƴata za ki aure shi kinji".,

Nan murmushi ya bayyana kan fuskar Amrah. "Na gode Mama, ina sonki sosai".  Ta faɗa tana mai ƙara kankame mahaifiyar Tata a jiki. Nan miss Lailah ta ja ta cikin gida.

________________________
Ɓangaren Sooraj kuwa kai tsaye hanyar masarauta ya nufa, abu ɗaya ne kawai yake yawo a ƙogon kansa, shi ne maganar Zubaida na cewar sai ta kashe Zahra. Hakan ya sa shi ƙara gudu na motar tamkar zai tashi sama.

Bai ɗauke shi lokaci mai tsayi ba ya isa masarauta. Ko tsaya wa ya yi kyakyawan parking bai yi ba, ya fito daga cikin mota sannan ya shiga cikin parlour na family gaba ɗaya.

Kallon parlour ya yi ya ga ba kowa. Nan ya soma ƙwalla wa ƴan gidan suna. "Samira, Fasma, Yusrah, Zubaida, Gimbiya Saratu da Talatu, Junaid, Mami gaba ɗaya ku fito".

Su Gimbiya Saratu da ke shirya makircin su a ɗaki jin murya Sooraj ya sanya su fito wa babu shiri. Nan da nan kowa ya hallara a parlourn.

Kallonsa Mami ta yi ta ce. "Lafiya Sooraj na ganka a cikin irin wannan yanayin?".

Kallonsa Zubaida ta yi wacce ta dage sai taunar chewgum take kamar tsohuwar karuwa sannan ta ce. "Kema dai kya faɗa, lafiya ya tara mu a nan kamar wasu kaji".

Kallonta Mami ta yi ta ce. "Ke kuma Zubaida ki kama kanki, ba da ke nake ba, tohh".

Kallon Mami Sooraj ya yi ya ce. "Mami ki rabu da ita, a lokacin da zan fara jibgar su a lokacin za su gane cewar Sooraj ba kanwanlasa ba ne ba". Ya faɗa sannan ya ƙara da cewa.

"Ina son ku faɗa min gaskiya, a cikin ku wace ce ta tura ƴan daba domin su kashe Zahra a asibiti?".

Nan take cikin Zubaida ya ɗuri ruwa. Nan take zufa ya fara ƙeto mata.

Nan take su Mami da su Gimbiya Saratu suka shiga ƙoƙanto. 

Kallonsu ya yi a karo na biyu sannan ya ce. "Zan ƙara tambayar ku a karo na ƙarshe, wa ya tura mutane su kashe Zahra a asibiti?".

Nan Gimbiya Saratu ta ce. "Toh ta ya za'a yi mu ma mu sani, ita Zahra me ya aikata mana da za mu tura ƴan daba domin su kashe ta, ina ga dai ka saɓa lamba ne".

Murmushi Sooraj ya yi sannan ya ce. "Shi ke nen, karku fito ku faɗa, amma wallahi duk ranar da na gano wacce ta shirya hakan a cikin ku, sai na lahira ya fita jin dad'i". Ya faɗa idanunsa a kan Zubaida. 

Nan ta ji gabanta ya yanke ya faɗi!, cikin ranta ta ce. "Ko dai ya gane ni ce na tura ƴan daban nan ne" 

Sooraj kuwa fita jan hannun Mami ya yi ya shigar da ita part ɗin ta, zaunar da ita ya yi kan gado sannan ya ce. "Mami za ki ji yau shiru ba zan dawo ba saboda zan kai Zahra domin ta ga mahaifiyarta, bana son ki shiga damuwa shi ya sa na gaya miki".

Murmushi Mami ta yi ta ce. "Tom shi ke nen Allah ya kai ku ya dawo da ku lafiya".
 Nan ta saka masa albarka, daga bisani ya bar gidan baki ɗaya tare da komawa asibiti wajan Zahra.

Yana zuwa ya tarar da Zahra ta cinye abincin, kallonta ya yi ya ce. "Tawo mu tafi na kai ki wajan mahaifiyar ki".

Kallonsa ta yi sannan ta ce. "Baka cika alkawarin ka ba, kace za ka dawo kafin na gama cin abinci kuma tun ɗazu na gama ci baka dawo ba, me ya sa?".

Furzar da iska Sooraj ya yi waje sannan ya ce. "Shi ke nen hajiya Zahra kiyi hakuri na yarda ban cika alkawarina ba, ayi min afuwa".

Murmushi Zahra ta yi ta ce. "Ba zan haƙura ba in dai baka goya ni ba".

Zaro ido ya yi waje ya ce. "Goyo!, ina zan iya ɗaukar ki?, kinga kawai tawo mu tafi".

Girgiza kai Zahra ta yi ta ce. "Ni fa ba zan yarda ba".

"Tom shi ke nen ki bari in munyi aure, har abinda ya fi goyo zan miki, harda ma lilo duk zan yi miki".

Washe haƙora Zahra ta yi ta ce. "Da gaske ka ke kayi alƙawari?".

Gyaɗa kai Sooraj ya yi ya ce. "Eh nayi". Ya faɗa tare da jan hannunta. Nan suka je haka sallame su yayin da haka yi mata prescribing magunguna.

Nan suka fita daga asibitin yayin da suka kama hanyar garin Jigawa.

_________________
Umar kuwa yana zuwa gida ya tarar da ƙannensa zaune sun yi tagumi gaba ɗaya fuskokin su ya bayyana suna cikin damuwa.

"Sannu da zuwa Yahya Umar". Ƙannen nasa suka faɗa.

Da kai kawai ya amsa sannan ya shiga part ɗin sa tare da kwanciya kan gado ya na mai kallon silin ɗin ɗakin.

Shigowa cikin ɗakin su Ramlat suka yi sannan suka kalle shi suka ce. "Yahya kenen rataye Abba za'a yi?".

Amsa ya ba ta da cewa. "Ni ma ban sani ba Ramat, ban taɓa jin zuciyata ta karaya ba a kan mahaifin mu sai yau, gaba ɗaya na rasa walwalah da sukuni na, ko ba komai shi ya kasance mahaifin mu ne, amma koma mene ne haka yi masa ya cancanci hakan domin halin sa shi ya ja masa wannan sakamakon".

Khairiya ce ta ce. "Amma za mu je muyi masa kallon ƙarshe ranar Monday ko?".

Amsa Umar ya ba ta da cewa. "Allah masani, ku ɗan bani space please". Jin hakan ya sa suka fita daga cikin ɗakin.

__________________
Awa biyu ya ɗauke su suka isa Dutse. Sooraj bai san ina ne gidan su Aliyu ba hakan ya sa ya kira Umar a waya.

Umar da ke gyare-gyaren files ɗin da yake bincike a kai ne ya jiyo wayarsa na ruri, nan ya ga number Sooraj wanda ya yi saving da my Gee ya bayyana kan fuskar wayar.

Ɗaukar wayar ya yi ya ce. "Hello Sooraj ya ka ke?".

Amsa Sooraj ya bashi da cewa. "Ina lafiya kalau. Dama na kira ka ne domin ka nu na min gidan su Aliyu inda miss Lailah take".

Murmushi Umar ya yi ya ce. "Kai da ka ke Kano, ina ruwanka da sanin inda gidan su Aliyu yake, idan na maka kwatance zuwa za ka yi ne kai da ka ke Kano".

Nan Sooraj ya ce. "A'a, yanzu haka ma ina garin jigawa".

Nan Umar ya miƙe tsaye cikin zallar mamaki ya ce. "Me ya kawo ka kuma a wannan lokaci?".

Nan Sooraj ya kwashe komai ya faɗa masa.

Sauke nannauyan ajiyan zuciya ya yi sannan ya ce. "Ka gaya min inda ka ke zan zo na same ka".

Nan Sooraj ya faɗa masa.

Nan Umar ya shiga bathroom sannan ya yi wanka tare da sauya tufafi, kafin daga bisani ya fice daga gidan.

Nan suka haɗu da Sooraj yayin da ya kai su har gaban gidan su Aliyu.

Nan ya tsaya sannan ya ce. "Nan ne gidan za ku iya shiga". 

Kallon sa Sooraj ya yi ta cikin mota yayin da ya ce. "Me ya sa ba za ka shiga ba?".

"Babu komai". Umar ya bashi amsa.

Kallonsa Zahra ta yi ta ce. "Yahya Sooraj zo ka shiga mana kodai kana jin kunyar surukar ka ne?".

Umar bai san sanda murmushi ya subuce masa ba. Nan ya ce toh shikenen ya zan shiga.

Nan suka yi parking a waje yayin da suka ƙwanƙwasa kofar gidan. Nan Baba mai gadi ya buɗe musu kofa. Kai tsaye suka shiga cikin gidan.

Nan Amrah ta hango Zahra, da sauri ta nufi inda take sannan ta rungume ta nan suka rungume juna.

Shiga ciki suka yi gaba ɗaya. Nan Safira ta fasa ihuu ganin Zahra, da sauri ta nufa inda take tare da rungume ta. "Ashe da rabon zan sake ganinki, Allah na gode maka da ya kasance kina raye".

Murmushi Zahra ta yi ta ce. "Nima nayi farin cikin ganin ku".

Nan take idanuwanta ya sauka a kan Miss Lailah. 

Nan take gaban Zahra ya yanke ya faɗi. Saurin ture Safira ta yi daga jikin ta tare da ja da baya.

Nan take kanta ya fara jujjuya wa.

Mamaki ne ya kama su, ganin Zahra cikin wannan yanayin. Nan Sooraj ya dube ta ya ce. "Zahra lafiya?".

Nuna miss Lailah Zahra ta yi ta ce. "Ita ce mahaifiyar mu?".

Girgiza mata kai gaba ɗaya suka yi sannan suka ce. "Eh mana".

Nan take Zahra ta ce. "Wannan samm ba mahaifiyar mu bace ba".

Nan take gaban kowa ya yanke ya faɗi.

"Kamar ya ba ita ce mhaifiyar ku ba". Cewar Grandpa.

Nan Zahra ta ce. "Ƙwarai kuwa ita ɗin ba mahaifiyar mu bace ba".

Nan Miss Lailah ta ce. "Tabbas kin yi gaskiya, ni ɗin ba mahaifiyar ku bace ba, ni ɗin na kasance aljana ce".

Nan take kowa da kowa ya ja da baya. 

"Ina Lailah take?". Cewar Alhaji Abdullahi.

Nan ta basu amsa da cewa. "Tun a shekaru ashirin da suka gabata Lailah ta daɗe da mutuwa".

Nan take jiri ya ɗibi Grandma ta faɗi a wajan sumammiya.

TASHIN TASHINA, WAI DAMA WANNAN BA MISS LAILAH BACE ALJANA CE?, TOH ME YA SA TA ZO A MATSAYIN MISS LAILAH?, KO DAI AKWAI WANI ƁOYAYYEN AL'AMARI NE?. MU JE DAI ZUWA💃💃💃.

Da sauri suka nufi inda Grandma take. Nan Aliyu ya shiga kitchen da sauri tare da ɗebo ruwa a kofi. Kai tsaye inda Grandma ke kwance ya nufa tare da yayyafa mata.

A hankali ta fara buɗe idanuwanta yayin da hawaye suka fara bin kan ƙuncinta.

Ɗaga ta Mom ta yi tare da zaunar da ita kan kujera. Maida kallonsu suka yi kan Aljanar da ya zo matsayin Miss Lailah sannan Aliyu ya ce. 

"Shin bake bace Aunty na ba?, ta ya haka yi hakan ta kasance?, ta ya ya ki ka san Aunty na da har ki ka iya ɗaukar sufanta ki ka zo matsayin ke ce ita?".

Kallonta Sooraj ya yi ya ce. "Amma na shiga ƙoƙanto, ya kamata ki warware mana komai domin kin sanya kowane mu cikin duhu da ruɗani".

Murmushi Aljanar ta yi ta ce. "Ni sunana Farira, kuma ni ɗin na kasance ba mutum bace aljana ce. Ba ta ƙarasa ba Zahra ta dakatar da ita da faɗin.

"Kenen sunanki Farira?, ko dai ke ce ƴar uwa matar da na gani a cikin dajin da muka je dan nemo hujjoji da za su wanke mahaifiyar mu".

Girgiza mata kai ta yi sannan ta ce. "Ƙwarai da gaske ita ɗin ta kasance ƴar uwa ta ce. A shekarun baya da suka gabata sarkin aljanu na cikin dajin wato mai suna Saif ya kasance shi ɗin yahyan mahaifin mu ne, mahaifiyar mu ta kasance bil adama sakamakon lokacin baya mahafinmu ya zo duniyar ku ya fara soyayya ba tare da ta san cewar mutum bace. A lokacin iyayen mahaifiyar mu sunƙi aminta da mahaifin mu saboda ya bayyana musu cewa shi ɗin bashi da dangi. Ganin cewar iyayen sunƙi amince wa ya sa sunka yanke shawarar guduwa. Bayan sun gudu suka je suka fara rayuwa a chan wani waje na da ban wanda babu wani wanda zai iya zuwa wajan. A lokacin da mahaifiyar mu ta zo haifar yayata wato Barira ta sha wahala wanda har sai da mahaifin mu ya gayyato dukkannin aljanu domin su taimaka mata wajan haihuwa. Bayan ta haifi Barira. Bayan shekara guda haka haife ni, saidai a lokacin ta mutu. 

Saboda tsananin ƙaunar da yake mata hakan ya sa ya saka mani sunanta. A lokacin yahyan sa Saif ya buƙaci a bashi ni domin ɗansa ya aura saidai mahaifin na yaƙi amince wa. Ganin hakan ya sa haka saka mahaifin mu a kurkuku na azaba harta kai ga ya rasa ransa. Ta ƙarfi da yaji suka kama ni da yayata suka sa muka fara rayuwa tamkar bayi a ƙarƙashin su".

Safira ce ta katse ta da faɗin. "Amma labarin mahaifiyar mu muka ce ki bamu, kuma kina bamu naki labarin".

Murmushi aljana Farira ta yi sannan ta ce. "Me ki ke ci na baka na zuba?, nan mafari ne". Ta faɗa sannan ta ɗora da cewa.

"Ni da yayata mu ɗau shekaru muna rayuwa cikin ƙangin bauta. Ana haka wata rana naji ina son zuwa duniyar mutane. Nan na fita izuwa duniyar ku ba tare da kowa ya sani ba. A nan ne na ci karo da wata mata cikin daji alamu tana cikin tashin hankali, kuma sai naga tana cin ganye alamun yunwa a tare da ita, gaba ɗaya ta galabaita. Nan naji tausayi ya kama ni. Daidai nan kuma naga wani ya zo ya ce ta bishi suka tafi wato kai". Ta faɗa tana kallon Mk.

Girgiza kai Mk ya yi ya ce. "Eh ni ne a lokacin".

Nan aljanar ta cigaba daga inda ta tsaya. "Nan na ji ta na ce maka. Rayuwarta yana mata wuya yanzu, tana jin bata da wata hanya da za ta bi, gaba ɗaya sunanta ya lalace a idan duniya amma ta san Allah shi ne mai jiƙan bayinsa, yana sane da ita, kuma Allah shi ne zai saka mata da abin da aka aikata mata. Ta ƙara da cewa vata da madogaro ji take dama ba ta yi kuɗi ba, ji tame dama a talaka ta zo, tana jin cewa ta yi ɓarnar da ba zata iya gyara wa ba, ta saka al'umma kuka duk kuma dalilin ta, ta ji cewa kawai kashe ta shi ne zai zama adalci domin bata da wata dama da zata samu a lokacin a wajan al'umma". Matar take faɗa cikin raunatacciyar murya yayin da hawaye ke sauka kan fuskarta".

"Nan take tausayin ta ya kama ni, na ɗauka cewar ni da yayata ne kaɗai muke fuskantar kalubale ashe a cikin bil adama suma suna fuskanta. Hakan ya sa na kudiri aniyar cewa dole na shiga rayuwarta domin taimaka mata, ban san ta ba amma haka kawai naji ta shiga raina kuma naji ina son taimaka mata. Nan Mk ya karfafa mata gwiwa da kalamansa harta yarda ta bishi. Ba tare da sun sani ba na bi bayansu. Nan naji tana faɗa masa dukiyoyinta da kuma hujjoji, yanayin yadda take bayyana dajin ya nuni da maƙocin dajin da na sani a kano ya kasance yanki ne wanda babu wani abu da ke rayuwa a wajan. Hakan ya sa naje wannan dajin na ƙara masa tsari sannan na saka aljanu waɗan da ba za su yarda wani bil adama ya shiga domin ɗaukar dukiyarta ba. Bayan tsaurara tsaron da nayi hakan ya sa na cigaba da bibiyar Miss Lailah. A lokacin naje kotu nan naji an ce za'a yanke mata hukuncin kisa amma kuma za'a bari sai bayan ta haihu. Bayan an kaita prison. Na cigaba da bibiyarta yayin da nayi shigar ma'aikatan ƴan sandan da ke aiki a wajan sannan naje naga wani kundi na littafi ɗaukar littafin nayi na karanta komai, bayan karanta wa na fahimci duk abinda ya faru. Bayan watanni lokacin ta zo haihuwa ta sha wahala sosai wanda hakan ya sanya iya ƴa guda ɗaya ta haifa wato Zahra a lokacin na shafa goshin Zahra tare da sanya mata ƙarfi na kariya a jikinta. Ganin ta kasa haifar sauran da kanta ya sa haka nufi asibiti nan na bisu asibitin bayan ta haifo biyun, ni kuma saka wa kowaccen su baiwa na kariya a jikinsu. Nan ƙarfi na ya ragu na koma izuwa duniyar mu domin na je na ƙaro wani ƙarfin.

Bayan ba dawo kwatsam naga an harbi Lailah a gefen zuciyarta ta faɗa kogi yayin da ruwa ya tafi da gangar jikinta . Nan na ɗauke gangar jikinta na kai shi dajin da na tsaurara tsaro na garin Kano. Abokina na ya taimaka min wajan ganin na ajiye gangar jikin Lailah a wannan dajin saidai sarki Saif ya gano shirin da muke yi. Hakan ya sa ya mayar da abokina izuwa Aku wato (parrot). Sannan ya saka gangar jikinsa cikin dutse ta yadda babu wanda zai iya fidda ta. Nayi ta roƙonsa amma yaƙi daga ƙarshe ya ce. Na koma izuwa duniyar mutane sannan na yi rayuwa irin nata har izuwa lokacin da zan ga ƴaƴan da ta haifa sannan na kawo su shi ne kawai zan barki ki cigaba da rayuwa muka na ƙyale wannan gangar jikin. Idan kuma ba haka ba na rasa rayuwata. sannan kada na kuskure na aɗa wa koda yayata Barira ne, idan ba haka ba gaba ɗaya zai haɗa ya kashe mu".

Nan na amince da kudirin sa sannan na koma izuwa duniyar ku na mutane na koma daidai wannan kogin na ɗauki suffar Lailah sannan da raunukan da ke jikinta da kuma harbin bindiga da aka yi mata. Nan naci alwashin cewa saina ɗaukar mata fansar abinda haka aikata mata sannan kuma sai na tona asirin wanda ya yi mata hakan.  Nan gangar jikina ta fara yawo a ruwa har izuwa kogin ƙauye Ɓabura A nan ne jama'ar ƙauyen suka ganni. Nan haka fito da ni daga ruwan sannan haka kawo ni izuwa tsakiyar ƙauyen. Nan mahaifiyar Sooraj ta ce ya duba ni. Gaba ɗaya abin da ke faruwa ina ji. A nan ne Sooraj ya duba ni nan na dube su ina ta furta kalmomi.

Nan haka ɗauke ni haka kai ni garin Kano. A haka nake ɓace wa na sanar da dutsen da gangar jikin Lailah ke ciki duk abin da ke faruwa. Bayan shekaru. Naji ƙanshin ƴar Lailah a asibitin da nake nan na ga Zahra. Take farin ciki ya mamaye zuciyata. 

Hakan ya sa na je na riƙe ta a haka dai likitoci suka ƙwace ta daga hannun na.

Bayan dawowar Sooraj na faɗa masa komai sannan na kirkiri littafi na hatsarin da zasu fuskanta idan zasu shiga dajin. Sannan na bawa Sooraj domin idan ya ga yarana ya basu.

Haka na cigaba da bibiyar rayuwar kowaccen su

Bayan sun je dajin ne na sanya suka fuskanci hatsariruka duk domin naga shin za su iya komai domin ganin an wanke mahaifiyar su. Nan suka cigaba ba tare da sun ja da baya ba. A nan ne na saka aljani su kama Zahra matsayin wacce ita ce za ta mutu domin fitar da hujjojin. Kuma duk anyi hakan ne domin tabbatar da soyayyar da take yi wa mahaifiyar nasu. 

Bayan kazo cikin dajin na saka abokina wato Aku domin taimaka maka sannan ya nuna maka hanya. Bayan ka fito da Zahra ka kaita asibiti na tura tsofafin masu maganin cikin mu domin su ceci rayuwar Zahra. Nan ne suka je yayin da suka taimaka wajan dawo mata da numfashin ta. Ana haka ne Zubaida wacce zaka aura ta turo ƴan daba domin su kashe Zahra. Nan tsofafin suka yi musu mugun duka ta yadda ba za su sake ganganci tunanin cewa su dawo. Gaba ɗaya wannan shi ne ni. Kuyi haƙuri idan kunji babu dad'i kasancewar na ɗauki fuskar Lailah.

Nan Sooraj ya ce. "Kenen Zubaida ita ce ta sa a kashe Zahra aikuwa zata gane kuranta".

Nan Zahra ta kalleta sannan ta ce. "Dan Allaht ki kai mu muga mahaifiyar mu".

Nan aljana Farira ta ce su rufe idanunsu. Kamar yadda ta faɗa haka suka rufe idanunsu. Daidai lokacin John ya nufo inda Safira take domin ya cutar da ita. Bai ankara ba ya ga an ririƙe shi ya kasa motsa wa daga inda yake.

Buɗe idanunsu keda wuya suka tsinci kansu cikin daji. Nan aljana Farira ta ce. "Ga inda mahaifiyar ku take". Ta faɗa tana mai nuna duste.

nan Zahra ta ce. "Wannan ba dutse mai kuka ba ne ba wanda yake nuna hanya?".

Amsa aljana Farira ta bata da cewa. "Ƙwarai kuwa shi ne" 

"Ta ya zamu iya fito da mahaifiyar ta mu?".  Cewar Amrah.

Nan aljana Farira ta ce. "Ta hanyar bada baiwar da ku ke da shi sannan ku tura izuwa wannan dutsen".

Kamar yadda ta faɗa haka su ukun suka ɗora hannayensu kan dutsen sannan suka fara tura duk wani baiwa na kariya da ke tattare da su.

Da sauri su Zahra suka ja da baya ganin yadda dutsen ya so ma girgiza.

Nan take suka tsaya Tare da zuba wa sarautar Allah ido.

Da mamakin su suka ga dutsen ya rabe gida biyu yayin da haske ya bayyana daga cikin dutsen. Nufar gurin Aljana Farira ta yi tare da fito da miss Lailah. 

Sanye take cikin kayan da haka yi da rigar doki yayin da ya kasance tamkar alƙabba. Fuskarta kuwa ɗauke yake da murmushi.

"Baba!". Kalmar da ta fara ambata kenen. Haɗa hannayensa guri ɗaya Grandpa ya yi ya ce. "Ki yafe min kinji ƴata".

Murmushi ta saki sannan ta ce. "Babu abin da kayi min, na san a lokacin kana cikin ɓacin rai ne hakan ya sa ka gaza saurona amma yanzu komai ya wuce".

Da sauri su Zahra suka nufa gare ta tare da rungume ta.

Rungume su ita ma ta yi suna me yin kukan farin ciki. 

Kallonsu gaba ɗaya aljana Farira ta yi ta ce. "Ni lokacin tafiya ta ya yi, zan koma izuwa inda na fito, na cika miki dukkanin mafarkin ki Lailah, yanzu baki da damuwa. Ni yanzu zan tafi, kada ku manta a duk sanda ku ke da buƙatar taimako na, to ni kuma zan bayyana gare ku".

Share hawayenta Zahra ta yi ta ce. "Kin dawo mana da mafarkin da muka rasa, kin mayar mana da rayuwar da ta kau, Aljana Farira, ba mu da kalmar da za ta isa godiya face hawaye masu ɗauke da farin ciki."

Kallon Aljana Farira Miss Lailah ta yi ta ce. "Rayuwa ta ba ni darasi, amma ke ki ka dawo da darajar rayuwata. Kin goge min hawaye da kulawa, kin cusa min murmushi mai ma’ana. A lokacin da na rasa mafita, ki ka bayyana da rahama da alheri. Kin zamo tamkar mala'ika da Allah ya aiko min. Sannan gashi sanadiyyar ahalin guda ya dawo, ƴaƴana sun dawo gare ni. Ban san ta ina zan iya saka miki da wannan abu da ki ka yi a gare ni ba na gode Farira". Miss Lailah ta faɗa tare da fashe wa da kuka mai tsuma zuciya. 

Nan Alhaji Abdullahi ya ce. "Kinyi abin da ba kowa zai iya ba. Kin dawo mana da abin da zuciyarmu ta daɗe tana kuka a kansa. Mun gode da taimakon mu da ki ka yi, da kuma nuna mana ƙaunar da ba ta da iyaka".

Murmushi kawai Aljana Farira ta yi ta ce. "Na barku lafiya". Ta na kaiwa nan ta ɓace daga ganinsu.

Nan jikin kowanensu ta yi sanyi.

Tsugunnawa Umar ya yi kan gwiwowinsa sannan ya haɗe hannyensa guri guda ya ce. 

"Ku gafarta wa mahaifina. Eh, ya yi kuskure, ya cutar da ku, ya zamba ce ku cikin aminci.
 Duk da ya ba mu kunya, ba mu daina ƙaunarsa ba. Zuciyarmu na kuka, amma muna roƙon gafara a gare shi. Ba don yana da gaskiya ba, amma don muke neman salama a zukatanmu da nashi.
Ku yafe masa, domin kowa yana da lokutan gazawa. Kuma ina roƙon hakan da hawaye a zuciyata, ku gafarta masa, kubarwa Allah hukunci.idan Allah na gafarta wa bayinsa, me zai hana mu gafarta wa juna?. Dan Allah ki yafe min nima idan na ɓata miki rai. Kuma ina son ki ɗauke ni matsayin ɗanki". Ya faɗa kansa a sunkuye.

Murmushi miss Lailah ta yi ta ce. "Babu abin da kayi min. Kayi magana da zuciya, ba da gardama ba, ba da ƙiyayya ba. Kuma ni na gane zuciyar da take roƙon yafiya, tuni ta fara tuba. Na yafe wa mahaifinka, don kai ma ɗa na ne. Ba zan bari kuskuren sa ya zama ƙuntatawa a tsakanina da kai ba. Rayuwa ko yaushe tana koyar da mu cewa, ba duka laifi ake bi har ƙarshe ba. Wasu gafara ce take tsarkakewa. Ka tuna wannan, kai ɗin ɗan ƙawata ce ka ga kaima ɗana kuma zan ƙauna ce ka kamar yadda zan ƙaunaci ƴaƴana, ba don mahaifinka ba, sai don kai da zuciyarka mai taushi. Ka tsaya da gaskiya, ka nemi gafara da ɗoki. Wannan kaɗai ya isa ya sa a rungume ka da hawaye. 
Kai ɗa na ne, kuma zan ci gaba da yi maka addu’a kamar ɗana na jini. Na yafe. Na manta. Allah ma ya gafarta mana gaba ɗaya".

Nan kowanensu ya amsa da Amin. 

Dubansu Mom ta yi ta ce. "Yanzu dai ku tawo mu tafi gida yau akwai labarai kala-kala zan baku, kuma yau dole mu raƙashe na dawowar Maman triplet".

Nan take gaba ɗaya suka kwashe da dariya.

Tafiya suka fara yi a cikin dajin tsawon lokuta masu tsayi kafin daga ƙarshe suka isa bakin titi. 

"Nan ai Kano ne". Cewar Zahra. 

Kallonsu Sooraj ya yi ya ce. "Yanzu abinda za'a yi ku tawo mu je masarautar mu a sauke ku a masaukin baƙi idan ya so zuwa gobe sai ku tafi".

Nan Daddy ya ce. "Baka ganin da matsala kuwa, domin muna da fa yawa, ina ganin kawai mu kama hanyar jigawa".

"Aba Daddy sai kace  bamu zama ɗaya ba, kada ku damu domin baku yi yawa, in ma ɗaki ɗaɗɗaya ku ke buƙata za ku samu ku dai ku tawo mu je".

Nan suka fara tsaida adaidaita. Mamaki ne ya kama mutane ganin Yarima a bakin titi na tsaran napep. Nan dai suka samu masu adaidaita suka tsaya, yayin da gaba ɗaya suka au napep sannan Sooraj ya kwatanta musu inda za su.

Ba tare da ɓata lokaci na masu napep suka yi hanyar gidan sarki.

Mintuna Talatin ya ɗauke su suka isa masarauta. Yayin da Sooraj ya sallami masu adaidaita suka tafi. Shiga ciki suka yi. Nan fadawa suka shiga miƙa gaisuwarsu sosai haka yi musu tarba mai kyau. 

Fito wa Mami da mai martaba suka yi farin ciki ɗauke kan fuskokin kowanensu, cikin farin ciki Mami ta ce. "Maraba lale Miss Lailah muna miki barka da zuwa, barkan ku da zuwa".

Su Gimbiya Saratu kuwa suna laɓe jikin window suna kallon duk abinda ke faruwa, nan Mami ta kai su wajan ajiye baki na musamman yayin da ta sa ƴan aiki suka kawo musu abin taɓa wa sannan abinci.

Nan Mami ta bawa su Zahra ɗaki ɗaya su uku  wanda za su zauna a ciki. Ya kasance a cikin part ɗin da suke ɗakin yake. Kowa ya watse inda Mami ta kasance a part ɗin da haka tarbi su Miss Lailah tana mai taya su hira".

Duban ɗakin da haka basu Safira ta yi ta ce. "Masha Allah ɗakin ba laifi ya yi kyau".

Nan Zahra ta ce. "Ke dai bari Safira, ina ɗan zuwa zan je wajen abokaina ina dawo wa".

"Su waye kuma abokan naki?". Cewar Amrah.

Murmushi Zahra ta yi ta ce. "Idan na ce abokai ina nufin abokan faɗa na". Ta faɗa tare da fita kai tsaye part ɗin su Gimbiya Saratu ta nufa.

Tana kaiwa ƙofar part ɗin su ta ƙusa kai ciki, nan ta tarar da Zubaida ma na ciki.

Tafa hannu Zahra ta yi ta ce. To fa ga mu mun dawo ba abinda ya same mu, ƴan baƙin ciki sai dai su mutu wallahi. Yadda haka gan ni haka za a bar ni. Idan kiran mutuwa ta ne a bakin ku, to ku dinga shan ruwa domin bakin zai bushe. 
Mutuwar da ku ke jira, ku gyara kujerun jiran. Domin mai rai yana ci gaba da numfashi, koda zuciyarku na ƙuna.
Ina roƙon Allah ya ba ku lafiya domin ku ci gaba da ganin cigabanmu, tunda hakan ke ba ku ciwon zuciya".  Ta faɗa tana mai watsa wa Zubaida harara.

A fusa ce Samira ta ce. "Ammi ki bar ni na yaga mata rigar mutunci ta yadda koda fuskar mu ba za ta yi tunanin kalla ba".

Dakatar da ita Gimbiya Saratu ta yi da cewa. "Rabu da ita ai wanda ya yi zagi a kasuwa ya san da wanda yake, ai shirin mu ba'a nan ya ƙare ba domin, kuwa akwai cigaba".

Murmushi Zahra ta yi tare da gyara zaman ɗankwalin kanta sannan ta riƙe ƙugunta ta ce. "Ku shafa wa zuciyar ku ruwan sanyi domin kuwa yanzu na dawo, kun sani cewa ni bana gajiya sai dai ku gaji, duk yarinyar da bata fasa shigowa gona ta ba to bata cika ƴar iska ba. Ni fa tunani na riga na gane cewa iskokai ke damunku, ya kamata ku je dawanau domin kuna buƙatar likitar mahaukata".

Tana gama faɗin hakan ta maida kallonta kan Zubaida sannan ta ce. "Ke kuma ya ranki?, wato harda turo wasu shashashun ƴan daba domin su kashe ni a asibiti ko?, wai duk nan saboda zafin kishi ko?, to ki sani yanzu ma haka soma dama ya furta yana so na, nima kuma sonshi nake, karki bari na saki a gaba dan wallahi ba za ki ji da daɗi ba, ba wai boka ko Malam zanyi miki ba, amma baƙin ciki ne zai kusa kashe ki, nafi son dama na zauna da irin ku masu zafin kishin nan domin koya muku hankali" 

A fusa ce Zubaida ta nufe ta ta ce. "Wallahi Zahra ina miki kashe di ki fita daga rayuwar Sooraj, ni tashi ce shi kaɗai shi ma kuma nawa ne ni kaɗai, ba zai yu na raba namiji da wata ba wallahi".

Dariya Zahra ta kwashe da shi ta ce. "To a fara ɗaura auren tukun mu gani daga nan za mu ga ko za ki samu bakin magana. A da na ce zan bar miki Sooraj ki aure shi, amma tunda ki ka yi yunkurin kashe ni, to saina aure shi koda zuciyata ba ta so. Ke ƙarewarta ma nan da sati zan sa hakan ya kasance, idan kuma banyi ba ban cika haifaffiya ba".

Ta faɗa tare da fita daga cikin.

Babu abinda Zubaida ke faman yi sai huci. 

________________

Ɓangaren John kuwa, har izuwa wannan lokaci ya kasa motsa wa, a sa inda gaba ɗaya ya fita daga cikin hayyacin shi yayin da numfashin sa ke barazanar ɗauke wa. 

Da sauri yaronsa da suka zo gidan tare ya yi ƙoƙarin rayuwarsa amma ina hakan ya cutura. Domin ya gaza cetan sa rai ya yi halinsa. Nan yaronsa ya kurma ihuu yayin da ya ja gangar jikinsa a ƙasa har izuwa wajan mota. Nan Baba mai gadi ya fara tambayan shi su waye, yaushe suka shigo. Bai ba shi amsa ba ya cinciɓi John a kafaɗa sannan ya fice daga gidan.

 

_______________
Bayan fitowar Zahra suka yi kiciɓus da Sooraj. Murmushi ta yi sannan ta ce. "Yahya Sooraj ina za ka je?".

Kallonta ya yi ya ce. "Zahra kenen, daga dawowar ki ko huta wa baki yi ba, amma harkin je part ɗin su Ammi, tsabar masifa na cinki. Gaskiya ki dinga shan ruwan alwala ko ba laifi za ki ɗan samu sauƙin wannan masifar".

Taɓe baki Zahra ta yi ta ce. "Ka fara ko, komai ka ce ina da masifa, ni fa ba masifaffiya bace kawai dai bana ɗaukar rainin hankali ne, muka zuwan da nayi ma gaishe su naje yi fa ba komai ba".

Murmushi Sooraj ya yi ya ce. "Da a ce ban san ki ba ne shi ne za ki gaya min hakan na yarda, amma na sanki ciki da waje babu abin da za ki gaya min na yarda".

Daidai lokacin Zubaida ta fito daga cikin part ɗin. Zahra na ganin hakan. Ta kalle shi ta ce. "Wayyo masoyi ƙafana ya gurɗe". Ta faɗa tana mai faɗuwa ƙasa.

Da sauri Sooraj ya isa gare ta ya ce. " Me ya faru, sannu kinji ya faɗa tare da saɓata a bayansa sannan ya nufa hanyar ɗakin ta da ita.

Kallon Zubaida Zahra ta yi tare da yi mata gwalo.

Nan take Zubaida ta ji kamar ta haɗiye zuciya ta mutu.

 Babu zato suka ji ta fasa ihuu!. Da sauri Sooraj ya sauke Zahra, a sa'inda ihuunta ya janyo hankalin su Mami da mai martaba tare da su Safira da kuma su Gimbiya Saratu. Nan da nan parlour ya cika.

Fashe wa da kuka Zubaida ta yi ta ce. "Gaskiya abinda ake min a gidan nan baya kyautuwa, an ce za'a aura min Yahya Sooraj amma har yanzu shiru, wai sai yaushe za'a yi mana auren, gashi kuma wannan Zahra tana son ya ƙwace min shi daga gare ni".

Cikin rashin fahimta mai martaba ya ce. "Kamar ya".

Murmushi Zahra ta yi ta ce. "Kada ku tada hankulanku, ku koma dan Allah ciwon basir ke damunta shi ya sa ta ƙwallah ihuu, amma ku koma ni nan zan ji da ita".

Girgiza kai kawai Mami ta yi murmushi kan fuskarta, dan kuwa ya san cewa Zahra maida Zubaida ta yi kamar mahaukaciya.

DAN ALLAH KUYI LIKE, COMMENTS, AND SHARE FISABILILLAH. SABODA ALLAH PLEASE🥹 🙏🙏🙏🙏🙏🙏

ALƘALAMIN ✍️
A'ISHA M.B💞💞
ZINARIYAR JAJIRTATTU
*BISSMILLAHI RAHAMANI RAHIM*
Da sunan Allah mai rahama mai jinƙai!

*🔥KUNDIN CINIKAYYA* *🌎  

*A'ISHA M.B*💞💞

*BOOK 2 PAGE1️⃣0️⃣2️⃣▶️1️⃣0️⃣3️⃣*
________________________
Bayan ficewar kowa ya rage sauran Zahra, Sooraj da kuma Zubaida.

Maida kallonta Zahra ta yi kan Sooraj ta yi ta ce. "Yarima na, ina son ka ɗan bamu guri zamu ɗan tattauna da Zubaida".

Girgiza kai kawai Sooraj ya yi ya nufi hanyar part ɗin mai martaba dama nan zai je.

Maida kallonta Zahra ta yi kan Zubaida ta ce. "Kai Zubaida, wai sai ka ce ke ba mace bace, gaba ɗaya baki da tunani. Ni wallahi ba zan ɓoye miki ba dariya ki ke bani, domin a yadda nake gani ke kin fi ƙuda naci, abu sai ka ce asiri. Kin san ina ɗaga miki ƙafa ne kawai saboda Iyaye na da ƴan uwa na suna nan, sannan ina ɗaga miki ƙafa ne saboda mai martaba, da ba dan haka ba da na tona miki asiri a gaban kowa da kowa".

Dariya Zubaida ta kwashe da shi sannan ta ce. "Wane asiri?, ai babu wani abu da ki ka sani dangane da ni, koda kin sani, wannan damuwar ki ce domin babu wanda zai yarda da ke".

Wani miskilin murmushi Zahra ta saki sannan ta zo daff da kunnen Zubaida ta ce. "Kenen kina nufin ban san kina da cikin shege a jikin ki ba?".

Rass! Rass!. Gaban Zubaida ta yanke ya faɗi.nan take zufa ya fara ƙeto wa ya kowace sashi na jikinta. Take cikin ta ya ɗuri ruwa.

Baki na rawa Zubaida ta ce. "Me..me.. ki ke.. nufi?".

Girgiza Zahra ta yi tare da sakin murmushi sannan ta ce. "Kin riga kin san abin da nake nufi ba sai na maimaita miki ba. Hmmm kina mamakin ta yadda na sani ko?, to buɗe kunnuwan ki kiji. A sanda na shigo ɗaki ku na zaune, ido na a kanki ya fara sauka, yadda na karanci fuskarki alama ya nuna kina cikin damuwa, a hannunki naga midstream pregnancy test wanda masu ciki suke fitsari a kai domin su ga ko suna da ciki, ke a matsayin ki na budurwa wacce bata taɓa aure ba, me ki ke da shi?".

Sosa kai Zubaida ta yi yayin da ta kasa furta komai domin borin kunya.

Zahra ta dube ta ta ce.
"Da a ce ni wata ce mai baƙar zuciya, da a gaban kowa da kowa zan tona miki asiri. Amma ni samm ba zan miki haka ba domin hakan ba hali na ba ne, sannan kuma duk wanda ya tona asirin wani ba zai mutu ba har sai shi ma ya yi wannan abun. Dan haka gwara ki kama kanki ki san abinda ke damunki, kin san cewa idan mai martaba da mahaifinki ya ji wannan labari ba za ki tsira ba".

Zahra na kaiwa nan ta wuce ɗakinta.

Suman tsaye Zubaida ta yi yayin da ta kasa koda furuci ɗaya. Jikinta ne ya mutu. Cikin ranta ta ce. "Ta ya hakan ta kasance?, ban so ta san wannan al'amarin ba ya zama dole nayi wani abu a kai". Ta faɗa tare da shiga ɗakinta. Kai tsaye inda wayarta take ta nufa sannan ya shiga wajan lambobin wayarta. Sannan ya yi dialling lamba wanda bata yi saving ɗin shi ba. Ringing biyu zuwa uku haka ɗauka. Nan Zubaida ta ce. "Ina son mu haɗu a five star hotel nan da mintuna talatin".

 Tana kaiwa nan ta katse wayar. Da sauri ta nufi inda jerin kayanta suke sannan ta ɗauki wani siririn mayafi wanda da shi gwara babu ta saka a kafaɗarta, sannan ta ɗauki maƙullin mota tare da nufar hanyar waje nan suka ci karo da Umar.

"Lafiya Zubaida naga kina wannan saurin?, kodai da akwai wata matsalar ne?".

Girgiza masa kai Zubaida ta yi da sauri sannan ta ce. "A'a babu komai ina son zan je gidan ƙawata ne".

"Tom shi ke nen a dawo lafiya". Cewar Umar.

Kamar jira take hakan ya sa ta yi saurin fita sannan ta nufi hanyar parking space. Nan driver ya buƙaci ya kaita inda za ta, amma sai ta nuna bata so. Daga ƙarshe dai da kanta ta tada mota sannan ta fice daga masarautar.

Mamaki kawai ke ɗauke kan fuskar Umar domin shi yana zargin Zubaida akwai abinda take shirya wa, sannan alamu ya nuna tabbas ba wajan ƙawa zai je ba. Basarwa ya yi sannan ya fita domin zuwa inda motar Sooraj yake dan ɗauko abu. Nan ya tarar da Junaid na shirin fita.

Kallon Junaid Umar ya yi ya ce. "Ɗan uwa ina zuwa haka?".

Murmushi Junaid ya yi ya ce. "Wallahi zan je asibiti ne yanzu haka kira ni wai wani abokina ya yi hatsarin mota".

"Innalillahi wa innahilaihi rajihun!, Allah ya sauwaƙe ya kiyaye gaba". Cewar Umar.
 

"Amin". Junaid ya amsa.

Nan Umar ya ce. "Ko in bika mu tafi tare ne, domin na taya ka kula da shi".

"Ayya ɗan uwa babu buƙatar hakan, an ce min ba wani rauni ya ji ba sosai, ni zan iya kula da shi, ka ga kai kana da ayyuka da yawa a gaban ka, kuma ba zan so ta dalilina na katse maka su ba. Kada ka damu ni zan je". Cewar Junaid.

Girgiza kai Umar ya yi ya ce. "Tom shi ke nen tunda kace haka. Kace ina gaishe da mara lafiya?".

"Tom zai ji". Junaid ya faɗa tare da shiga cikin mota sannan ya figi motar tare da fice wa daga gidan.

Jinjina kai Umar ya yi ganin yadda hankalin Junaid ya tashi kan abokin sa. "Kaga abokin ƙwarai kenen". Umar ya faɗa cikin ransa.

Ɓangaren Sooraj kuwa bayan sun gaisa dai mai martaba yake sanar da mai martaba cewa idan babu damuwa kafin su Miss Lailah su tafi ya nemi auren Zahra.

Nan mai martaba ya amince da hakan sannan ya ce. "Zamu tattauna a kan hakan amma ba yanzu ba mu bari zuwa gobe ko jibi, domin ba zai dace daga zuwan su mun fara musu maganar aure ba".

Girgiza kai Sooraj ya yi alamun gaskiya mai martaba ya faɗa.

Tashi ya yi da zimmar fita. Nan ya ji muryar mai martaba ya ce. "Sooraj!". 

Nan Sooraj ya juyo sannan ya ce. "Na'am mai martaba".

Magana mai martaba ya fara da cewa. "Me ya sa baka son Zubaida?, sannan me ya sa ka ke son auren Zahra?, Zubaida fa jinin wannan masarautar ce, ƴar sarauta ce, kuma mace ce mai hankali da sanin ya kamata. Me ya sa baka sonta?".

Murmushi Sooraj ya yi ya ce. "Ni kaina mai martaba ban san me ya sa ba, kuma ban san me ya sa nake son Zahra ba, kawai dai ina jin ina son na rayu da Zahra tsawon numfashina na ƙarshe, ita kuma Zubaida ba wai zai nuna mata ƙiyayya ba ne, zan yi bakin ƙoƙari na wajan ganin nan tauye haƙƙin kowanne daga cikin su ba".

Kallonsa mai martaba ya yi ya ce. "Idan har ka san ba za ka iya yin adalci a tsakanin su to ban amince ka auri Zahra ba, amma in har za ka yi adalci kuma kaji tsoron Allah kayi hukunci a kan gaskiya ba tare da tauye haƙƙin wani a cikin su ba to kana da damar auren su biyun".

Gyaɗa kai Sooraj ya yi ya ce. "Na gode mai martaba". Ya faɗa tare da fita daga cikin part ɗin da gaba ɗaya.

****
"Wai Zahra na tambaye ki, haka ki ka yi rayuwa da waɗan nan mutanen marasa mutuncin?". Cewar Safira.

Murmushi Zahra ta yi tana mai gyara zamanta a kan gado ta ce. "Ke dai bari, inda Allah ya taimake ni shi ne, ni ɗin ba kanwanlasa bace ba, ni  ba gamagarin mace bace, da tuni sun shafe babi na wallahi. Ai duk hankali nake koya musu domin bana iya jure ganin abu wanda ba daidai ba kuma nayi shiru, dole ne sai na ranka. Ranar farkon da Mami ta kawo ni gidan nan ina ta jin na matsu na koma kurkuku inda nake, amma tunda na haɗu da kishiyoyin Mami da ƴaƴanta naji gaba ki ɗaya bana son tafiya har saina koyar da su darasi, a kan ma fa basu daddara ba. Yanzu jira nake kofin su ya cika, Allah za su gane cewar Allah ɗaya ne".

Maida kallonta Zahra ta yi kan Amrah ta yi. Nan ta ga Amrah ta yi tagumi alama ta shiga tunani. Nan Zahra ta ce. "Ke kuma Amrah tunanin me ki ke?, ko kina tunanin saurayin ki Yahya Umar ne?".

Sai a lokacin Amrah ta dawo daga duniyar tunanin da ta shiga sannan ta ce. "A'a ko ɗaya, ina tunani ne a kan dabbobin da nayi rayuwa da su da haka kashe, su ɗin fa basu aikata laifin komai ba haka kashe su". Ta faɗa hawaye na sauka kan ƙuncinta.

Shiru Zahra ta yi tare da miƙe wa ta nufi inda Amrah take sannan ta share mata hawayenta ta ce. "Aba ƴar uwata kada ki saka wannan a ranki, ki maida komai ba komai ba kinji, abinda ya wuce ya riga ya wuce sai dai mu ce Allah ya tsare gaba, yanzu maza ku ta so na nunnuna muku masarautar nan".
Zahra ta faɗa tana mai jan hannun Amrah yayin da su ukun suka riƙe hannun juna tare da fice wa daga cikin ɗakin.

Nan suka fita harabar masarautar inda Zahra ta shiga zagaye da su. Duk inda suka gifta sai a tsaya a kalle su. Abin har mamaki yake bawa su Zahra domin gaba ɗaya idanuwa jama'ar Masarautar a kansu yake.

______________
Bayan isar Zubaida five star hotel ta shiga ciki sannan ta zauna kan kujera. Nan ɗaya daga cikin ma'aikatan ta tambayi Zubaida mai take da buƙata. Ɗaga mata hannu kawai Zubaida ta yi alamun bata da buƙata.

Tsayuwar motar da ta ji ne ya sata waigawa. Girgiza kai ta yi alamun tana cikin fusata.

Fitowa gaye wanda fuskar sa ke sanye da fecemark ya yi tare da rufe murfin motar. Waige-waige ya soma yi daga nesa ya hangi Zubaida a zaune. Da sauri ya ƙarasa inda take sannan ta samu kujera wanda ke kusa da ita ya zauna. Kallonta ya yi rai ɓace ya ce.

"Me ya sa ki ka kira ni bayan na ce miki ki rabu da rayuwata?, kinga ni na gaya miki bana da buƙatar ki, bana son komai da zai ƙara halaƙanta ni da ke".

Kallonsa Zubaida ta yi ta ce. "Wallahi baka isa ba, kamar ya na fita daga cikin rayuwarka, kayi min ciki kuma ka ke ikirarin cewa in fita daga rayuwarka?, ina ka ke da damar da za ka faɗa cewa na fita a rayuwarka".

Nan gayen ya ce. "Tun farko ke ki ka tursasa ni nayi miki wannan ciki, ban sani ba kuma ba da san raina ba, dan haka ke ki ka san yadda za ki yi".

Dubansa Zubaida ta yi ta ce. "Kamar ya bangane ba, so ka ke asiri na ya tonu kenen ka lalata min suna?, ka sani muddin haka san ina ɗauke da juna biyu ba za'a ƙyale ni ba kuma kaima haka. Yanzu haka ma wata daga cikin ƴar aikin masarautar mu ta sani, kuma tsoro na shi ne kada ta faɗa wa kowa. Ni duk ba wannan bama, ina son kafin aure na da Sooraj ka san yadda za'a kawar da wannan cikin kafin komai ya lalace".

"Toh ni me ki ke san nayi miki?, ni fa gaba ɗaya nayi dana sanin saninki a rayuwata, domin ke kinfi maciji mugun dafi, idan haka ganki haka ga maciji, to zai fi a fara kashe ki In ya so a kashe macijin, domin ke kinfi maciji guba". Ya faɗa tare da miƙe wa tsaye sannan ya ce.

"Cikin da ke jikin ki ke ki ka ja bani ba, dan haka ke za ki san yadda za ki kawar da shi. In kuma baki daina bibiyar rayuwata ba, ni da kaina zanje na tona miki asiri, in ya so a haɗamu mu biyun a hukunta mu".

Ya faɗa tare da buga tsaki sannan ya bar wajan.

Wani baƙin ciki Zubaida ta ji ya tsaya mata a maƙoshinta. Nan take hawaye ya fara zirya bisa ƙuncinta.

Da sauri ta share hawayenta da handkerchief sannan ta miƙe tsaye ta fita.

*****
Bayan Zahra ta nunnuna musu fadar masarautar, suka koma ciki.

Daidai lokacin Aliyu ya fito. Duban Safira Aliyu ya yi sannan ya ce. "Ki same ni a garden ina son magana da ke". Ya faɗa tare da fice wa.

Taɓe baki Safira ta yi sannan ta ce. "Ka ji da shi".

Kallonta Zahra ta yi ta ce. "Me ki ke nufi?, kina nufin ba za ki je ba?".

Gyaɗa kai Safira ta yi alamun eh.

"Ai kuwa baki isa ba, dan gidan ku maza kama hanya ki je, wannan ai iskanci ne, je ki kafin na ɓata miki rai". Cewar Zahra.

"Zan je ne kawai dan kince naje, amma da ba dan haka ba da ba zan je ba".
 

Safira ta faɗa tare da fice wa daga parlourn.

Kai tsaye ta nufi garden. Nan ta tarar da Aliyu zaune. Da sallama ta ƙarasa wajan shi. Nan Aliyu ya amsa. Yayin da ya umarce ta da ta zauna.

Zama Safira ta yi tana mai fuskantar shi ta ce. "Gani".

Ɗan jimm Aliyu ya yi kafin daga bisani ya ɗago da idanuwansa tare da sauke su a kan nata ya ce. "Shin ki na so na?.

Jimm Safira ta yi ta ce. "Bangane abinda ka ke nufi ba".

Nan Aliyu ya ce. "Ki amsa min tambaya ta ki na sona?".

Shiru Safira ta yi tare da sunkuyar da kanta ta ce. "Eh".

Girgiza kai Aliyu ya yi ya ce. "Masha Allah, tom tambaya ta ƙarshe. Shin za ki aure ni ne dan Daddy ya ce saikin aure ni, ko kuwa kece ki ke so ba wai tirsasa miki za'a yi ba. Ki faɗa min gaskiya bana son kiyi min karya".

Dubansa Safira ta yi ta ce. "Nima ban sani ba".

Shiru Aliyu ya yi ya ce. "Okay tom shi ke nen, na gode. Dama ina san zan fita daga cikin rayuwar ki gaba ɗaya, naga alamun bakya sona bacin ni sonki nake kuma so na aure, bana son na tirsasa wa zuciyar da bata ƙaunata sona, dan haka daga yau na fita daga rayuwar ki, ba za ki ƙara ji ko gani anyi magana game da aure na da ke, kinga yanzu Aunty Lailah da mahaifin ku su dawo. Su ke da haƙƙi hakan zaɓa miki duk mijin da ki ke so ba wai Mom ko Daddy ba. Dan haka feel free, yanzu halaƙa ɗaya ke tsakanin mu, shi ne na ƴan uwantaka. Yanzu za ki iya tafiya, you are free to go".

Jikin Safira ne ya yi sanyi. Yayin da ta ji zuciyarta ta karaya. Ƙoƙarin magana take da sauri Aliyu ya dakatar da ita da faɗin. "Please Safira, na riga na yanke hukunci wanda ni na san ya yi miki daɗi, babu buƙatar kuma wata maganar, domin na riga na kawo ƙarshen komai. Yanzu kina da damar yin rayuwar ki yadda ki ke so, daman chan ni ke shishige miki ko, to yanzu na bari ba zan sake ba".

Ya faɗa tare da miƙe wa sannan ya barta a zaune a wajan.

Safira ba ta san sanda kuka ya ci ƙarfin ta ba. Fashe wa da kuka Safira ta yi. Saida ta yi mai isarta sannan ta share hawayenta tare da miƙe wa ta shiga ciki.

Duk abinda ya faru a kan idanuwar Zahra. Nan ta ji cewa ya zama dole ta ƙara haɗa su soyayya.

___
Da daddare da misalin ƙarfe takwas kowa ya zauna ya cin abinci a dining. Inda fuskar kowa ke ɗauke farin ciki da annashuwa, sai dai banda Safira da kuma Aliyu wanda kowannensu ya bawa ɗan uwansa tazara mai nisa.

Suna tsaka da cin abinci Alhaji Abdullahi ya ce. "Gaskiya waɗan da suka girka abincin nan sun iya girki".

Nan miss Lailah ta ce. "Ai ni da Mami ne muka girka".

"Masha Allah". Alhaji Abdullahi ya furta sannan ya ƙara da faɗin. "Shi ya sa naji abincin ya fita da ban. Tsawon shekaru ashirin kenen rabon da naci abinci mai daɗin wannan".

Dariya gaba ɗaya suka kwashe da shi. Su Gimbiya Saratu kuma suna ci suna taunar harshe tsabar masifa na cinsu.

Duban Aliyu Zahra ta yi ta ce. "Malam ɗan sanda lafiya naga fuskarka babu walwala".

Murmushin yaƙe Aliyu ya yi ya ce. "Ba komai, ina lafiya".

Girgiza kai Zahra ta yi ta ce. "A'a ban yarda ba, kowa da ke nan ka kalla fuskar sa da walwala banda kai da Safira. Lafiya kuwa?".

Shiru Aliyu ya yi na ɗan wasu lokuta sannan ya ce. "Ƙalau nake". Ya faɗa tare da miƙe wa ta bar dining ɗin.

Binsa gaba ɗaya suka yi da kallo. Nan Zahra ta miƙe sannan ta ce. "Ina zuwa". Ta faɗa tare da bin sahun ƙafar Aliyu.

Inda ya nufa ta nufa. Da sauri ta nufi inda yake tare da shan gabansa ta ce. "Malam ɗan sanda meke damunka?, da alama lamarin soyayya ne ko".

Haɗe rai Aliyu ya yi sannan ya ce. "Babu komai Zahra, ki matsa na wuce".

Girgiza kai Zahra ta yi ta ce. "Ni fa ba zan matsa ba, in kana son na matsa ka koma ka ƙarasa cin abincin ka".

"Na ƙoshi". Aliyu ya faɗa yana mai ƙoƙarin wuce wa.

Da sauri ta tare shi Zahra ta ce. "Ba fa zan bari ka wuce ba".

Nan take ranshi ya ɓaci inda ya daka mata tsawa. "Maza ki bani hanya na wuce!". Ya faɗa a tsawa ce tare da ture Zahra ta faɗi ƙasa. Hakan ya janyo hankulan su Mami da ke dining.

Da sauri Zahra ta miƙe gudun kar wani na gidan ya zo ya tarar da su a haka.

Zuwa Sooraj ya yi ya ce. "Lafiya Zahra ihuu wa na ji haka?".

Amsa Zahra ta bashi da cewa bakomai, dama suɓuce wa nayi na faɗi, muna magana ne da Malam ɗan sanda, muna gama wa zan tawo".

Nan take Sooraj ya soma jin kishi a zuciyarsa. "Wace iriyar magana ne ku ke yi?". Cewar Sooraj.

Murmushi Zahra ta yi ta ce. "Sai ka ji?, kai dai kawai ka tafi sirri muke yi".

Ran Sooraj ne ya ɓaci hakan ya sa ya koma dining. Kallonsa Mami ta yi ta ce. "Lafiya Sooraj?".

Amsa ya bata da cewa. "Bakomai Mami wai tuntuɓe ta yi amma bakomai, mu cigaba da cin abincin namu".

Ya faɗa yayin da ya shiga duniyar tunani.

Ɓangaren Zahra kuwa maida kallonta ta yi  kan Aliyu ta ce. "Kai kuma na dawo kanka, me nayi maka da za ka ture ni haka?, ko ni ce wacce na ɓata maka rai. Ka ga ka fita idona na rufe, ka san ina ganin girman ka da ba dan haka ba da saina rama. Yanzu maza ka koma ka ƙarasa cin abincin ka".

Kallon baki da hankali Aliyu ya bita da shi ya ce. "Toh Mama sannu, shawara ki ke bani ko umarni?".

Amsa Zahra ta bashi da cewa. "Duk wanda ka zaɓa a ciki".

"Toh ba zan ci ɗin ba, ki je ke ki ci tunda ke abinci kawai ki ka sani". Aliyu ya faɗa yana mai ƙoƙarin wuce wa. Da sauri ta tsaya a gabansa sannan ta ce.

"Wallahi Yahya Aliyu zan ɓata maka rai, maza kafin na irga uku ka je ka ci wannan abincin idan ba haka ba na yi maka ta ƙarfi da yaji".

Harɗe hannuwansa Aliyu ya yi a ƙirji sannan ya ce. "Idan kin fasa baki cika ƴar halak ba".

Murmushi Zahra ta yi tare da fara waige-waige. Kama hannun shi ta yi da zimmar janshi, nan ta ga ya kasa jawu wa. 

Ajiyar zuciya Zahra ta sauke sannan ta ce. "Malam ɗan sanda karka sa na fusata".

Nan take Aliyu ya soma ƙoƙarin ƙwace hannun sa daga na Zahra amma ina hakan ya cutura domin gaba ɗaya ƙarfinta ta tattara ta riƙe shi. 

Wafce hannunsa ya yi sannan ya ce. " Zahra ki bari, bana son hauka, ana dole ne?".

"Eh ɗin dole ne. Idan kuma baka je ba saina je na faɗa wa Mama na, kuma za ka gani". Ta faɗa tana mai ƙoƙarin nufa hanyar dining.

Da sauri ya dakatar da ita da faɗin. "A'a ba sai an kai ga wannan matakin ba maza muje na ƙarasa ko".

Ya faɗa tare da nufar hanyar dining. Murmushi Zahra ta yi ta ce. "Yaron kirki".

Nan suka koma dining ɗin tare da ƙarasa abincin.

Washe gari da safe misalin ƙarfe 9:00 sarki ya nemi da a bawa Sooraj auren Zahra a wajan Alhaji Abdullahi. Sosai suka yi farin ciki da wannan tayin. Inda a ƙarshe haka saka musu ranar aure.

Yayin da Miss Lailah ta buƙaci a ɗaura wa duka ƴaƴan nata aure a rana guda tunda duk suna son juna. Kamar yadda ta buƙata haka aka yi domin su su Umar 
Nan Mami ta buƙaci zata bi su Miss Lailah Jigawa domin ta taya su gyaran jiki na amarya.

JIGAWA STATE RANAR MONDAY 
   (KOTU)

An buɗe zaman kotu da  ƙarfe 10:00 na safe. Cikin ɗakin motu shiru ne ya mamaye sararin wajan. Jama'a sun cika harabar kotu wanda suka zo ganin gaskiya zata yi halinta. An shigar da wanda ake ƙara wato Gov. Musa Muhammad cikin sarƙa an tura shi gaban alƙali.

Nan Alƙali ya ce. "Bayan sauraren lauyoyin ɓangarori biyu, bayan binciken shaidu, sannan bayan duba kwafen bayanan asibitoci, rahoton ƴan sanda, da kuma bayanan waɗan da abin ya shafa. Kotu ta tabbatar da cewa".

"Gwamna Musa Muhammad Ya aikata laifin kisan kai da gangan, bisa ga sashe na 221 na panel code ya aikata laifin satar yara da safaran su, a sashe na 274 ta ci amanar ofishi da ƙeta dokar tsaron jama'a".

Nan Alkali ya tashi tsaye cikin nutsuwa ya ce.

"Gwamna Musa Muhammad kotu ta tabbatar da cewa, ka kashe rayukan marasa laifi, ka saci yara, ka firgita zukatan iyaye da jama'a, ka wuce iyaka. Bisa laifin da aka tabbatar, da kuma tanadin doka a karkashin sashe na 221, kotu ta yanke maka hukuncin kisa ta hanyar rataya. Wannan hukunci zai kasance karatu ga duk wani mai iko ko madafa wanda ya ɗauka cewa zai wuce doka. Doka ba ya rufe ido na, za'a aiwatar maka da hukunci nan da kwanaki arba'in daga yau a filin babbar kurkuku Jigawa".

Nan ɗakin kotu ta kauraye da da muryoyin jama'a, wasu na kukan farin ciki, wasu na ihuu. Iyayen waɗan da aka zalunta na rungume juna suna murya da jin daɗin adalcin da kotu ta yi. Miss Lailah wacce haka riga aka wanke ta share ƙwalla a gefen idonta tare da kallon sama tana mai yi wa Allah godiya.

Ɓangaren Umar kuwa, tashi ya yi kawai ya bar cikin kotun. Inda polisawa suka fita da Gov. Musa Muhammad waje. Mami kuwa ta kasa furta komai domin halin da ta zo ta tarar da ɗan uwanta. Ta tausaya masa amma idan ta tuna irin mutanen da ya zalunta saita ji ranta ya ɓaci. Su Usman da su Khairiya kuwa babu abinda suke faman yi sai kuka.

Fita gaba ɗaya haka yi waje. Nan Gov. Musa ya buƙaci yana son yi wa ƴan uwansa magana na ƙarahe. Kamar yadda ya buƙata haka aka bashi dama.

Zuwa ya yi inda su Miss Lailah yake ya ce. "Yanzu idan haka kashe ni ribar me ku ka ci. Toh ku sani ba zan mutu ba domin saina ɗauki fansar abinda ku ka aikata a gare ni".

Kallonsa Mami ta yi ta ce. "Kenen ba za ka yi dana sani ba?, duk da kasancewa ta ƴar uwarka banji tausayinka ba domin kai ba abin tausayi ba ne, daidai da sau ɗaya bayan rabuwata da kai baka taɓa zuwa nema na ko ji lafiya ta ba, haka zalika nima ban damu ba domin na san tsaff ba damuwarka bace, yanzu kuma matar da ka zalunta da jama'ar da ka zalunta suna farin ciki domin sun kawo ƙarshen zaluncin ka gare su. Dole mutune su dinga yi maka tofin Allah tsine".

Karɓe maganar Alhaji Abdullahi ya yi ya ce. "Na ɗauke matsayin ɗan uwa na ba wai aboki ba, na yarda da kai, ban taɓa tunanin yin wani abu na cutarwa a gare ka ba. Amma kai saboda son abin duniya ka juya min baya, ka tozarta ni da matata tare da ahalinta a idan duniya, amma duk da abinda ka aikata mana muka ce mun yafe maka. Wannan hukuncin da kotu ta yanke maka, ba na abin da ka aikata mana ba ne, na yara ashirin da kayi silar mutuwar su ne, tare da yaran da duk ka sace ka ke safaransu. Dubi ƴaƴan ka su kansu ma ji suke dama na kai ne mahafin su ba. A lokacin baya ka raba uwa da ƴaƴanta, yanzu kuma gashi kotu kaima ta raba kai da ƴaƴanka, yanzu mene ne ribarka?".

Share hawayenta Miss Lailah ta yi ta ce. "Kayi haƙuri domin ni kaina bada son raina haka yanke maka hukuncin kisa ba, na so a ce kotu ta buƙaci ka biya diyyar waɗan da ka kashe sannan ka tuba ka koma ga Allah. Amma sai dai hukuncin kotu shi ake bi". Maida kallonta miss Lailah ta yi kan su Umar ta ce. "Dan Allah ku yafe wa mahaifin ku,  sannan nima ku yafe mun, bana da san raina haka yanke masa wannan hukuncin ba".

Girgiza kai Umar ya yi ya ce. "Mu ne ya kamata mu nemi yafiyar ki ba wai ke ba".

Nan take ran Gov. Musa ya ɓaci inda ya yi ƙoƙarin guda. Tare da bin kan titi. Cikin rashin sa'a kuwa babbar mota tayo kan titin yayin ta yi hawan gaba da gangar jikin sa.

Nan take hankulan jama'a ya karkata izuwa wajan, yayin da mutane suka fasa ihuu. Nan take jami'ai suka zagaye wajan. Nan take su Khairiya suka faɗi a wajan sumammu. ambulance na asibiti ne ya  ƙaraso wajan. Da sauri haka ɗauki gangar jikin Gov. Musa, sannan haka wuce da shi asibiti, saidai abinda basu sani ba ya riga ya daɗe da mutuwa.

Su Khairiya kuwa yayyafa musu ruwa Umar ya yi. Nan suka farfaɗo tare da fashe wa da kuka. 

Shiga cikin motoci suka yi tare da koma wa gida. Da sannu a hankali Umar ya shiga kwantar musu da hankali.

Ana haka ne haka kira Umar a waya domin ya zo ya ɗauki gawar mahaifin sa a asibiti. Nan Umar ya je yayin da haka ɗauki gawar Gov. Musa sannan haka yi mata wanka tare da sallace ta, kana daga bisani haka bunne gawar.

Bayan sadaka bakwai. Umar ya ɗauki gaba ki ɗaya abinda ya shafi dukiyar mahaifin shi ya rabar a gidan marayu, yayin da ya saida gidan da suke da zama tare da bawa iyayen wanda Gov. Musa ya zalunta. Duk wani abu da ya shafi gov. Musa, kama daga kamfanoni, motoci, gidaje, da sauransu. Duk saida ya  saida su sannan ya bawa waɗan da ya zalunta. Farko basu so karɓa ba, amma ganin yadda Umar ya nace musu tare da basu haƙuri hakan ya sa suka karɓa.

Bayan nan Umar ya sa suka tare a sabon gidansa wanda ya gina da kuɗin kansa. Sannan suka fara zama a ciki. 

Ɓangaren Miss Lailah kuwa ta kaiwa Hajiya Binta ziyara a kurkuku ita da Zahra. Yayin da ta saka haka yi balling ɗinta sannan ta bata sabon gida. Tare da saka Hajiya binta a matsayin manager na ɗaya daga cikin kamfanonin ta. Sosai farin ciki ya mamaye zuciyar Hajiya Binta. Inda ta shiga yi wa Miss Lailah godiya.

Ɓangaren Mk kuwa, ya buƙaci nurse Nadiya ta aure shi. Kamar yadda ya buƙata haka ta amince, inda haka shirya gaggarumar biki na buga wa a jarida. Nan Alhaji Abdullahi ya basu babban gida wanda ya cika da kayan more rayuwa sannan ya basu mota, tare da kuɗi domin gudanar da rayuwarsu. 

___________
Ɓangaren su Zahra kuwa, sosai Mami ta sa hake yi musu gyaran jiki, yayin da ita ma kuma ɓangaren Zubaida hakan take domin su Gimbiya Saratu sun bazu sai mata gyara suke.

Su Sooraj gaba ɗaya sunyi order duk abinda suke da buƙata ba shirye-shiryen biki. Har izuwa wannan lokacin Aliyu da Safira basua magana kowa harkar gabansa yake, yayin da ita kuwa Safira hakan na damunta. Grandma da kuma Mom kuwa sai ɗura musu maganin mata suke. Gaba ɗaya su ukun babu wacce bata ji gyara ba.

BAYAN WATA ƊAYA DA SATI ƊAYA.

Gidan sarauta na sarkin garin Kano ya wayi gari cikin shauƙi da annashuwa. Ana ta ɗaukaka waƙa da kaɗe-kaɗe tun karfe huɗu na asuba. A rana irin wannan, gari ya kan farka kafin alfijir. Domin yau ne rana ta musamman, ranar da Yarima mai jiran gado wato Sooraj zai angwance.

Gidan sarki ya sha ado da fure masu ƙamshi, fitilu masu launi fari da launukan ado na launi zinare na alamomin sarauta.

Daga ƙofar shigo wa har bakin farfajiyar fada, an shimfiɗa tabarma na masarauta masu zanen gargajiya da tambarin gidan sarki.

An wayi gari da hayaniyar masu hidima, matan fada, dattijai, da matasa na cigaba da gyara gida.

Ɓangaren masu yiwa amare ƙwalliya, sun baza kayan ado ƙwalli, janbaki, turaren wuta, da man shafawa daga maroko.

Ɓangaren ƴan aiki an hura wuta a manyan tukwane ana dafa shinkafa, tuwon masara, miya wanda yaji naman rago da saniya, kilishi da kunun aya. 

A cikin ɗaki mai ɗauke da fitilu da labulaye na alfarma, Zahra da su Safira na zaune. Gogaggun mata suna yi musu lalle wanda haka haɗa da ruwan magarya, aka zana daga tafin hannu zuwa gwiwa.

Gaba ɗaya babu abin da ke tashi a jikin su sai ƙamshi.

__
A harabar fada jama'a sun cika kama daga sarakuna daga nesa, sarkin Zazzau, sarkin katsina da mai martaba sarkin Kano. Gefe guda kuma, fitattun ƴan kasuwa da ministoci mata da maza, duk sun sha ado da babban riga, gyale da hula mai launin masarauta.

Fada sai sheƙi take ana ta kaɗe-kaɗe wanda ya haɗa da, algaita, kalangu, ganga da sarewa ana ta raye-raye.

Ɓangaren angwayen kuwa, shadda ce ta Saudiya,  tare da rawani na masarsuta da takalmi masu haɗe da gold. Yayin da suka ƙaraso wajan da rakiyar manyan dodanni na fada kamarsu, gwaraza, dogarai da limamai.

Su Gimbiya Saratu kuwa sun fito tamkar su ne ma amaren, inda su Samira suka ci ture kaga tsiya. Ɓangaren su Khairiya kuwa suma sunyi kyau cikin shigar su ta alfarma less ce mai tsada suka saka wacce bata da hayaniya. Yayin da suke ta walwala da farin ciki. Yayin da ita ma kuma Miss Lailah da Alhaji Abdullahi suka kasance cikin shigar su ta alfarma. Yayin da Mami ta ci gwargwaro sai kai kawo take a cikin fada, tana ta tarbar baƙinta.

Lefen su Zahra kuwa kowaccen su set guda ashirin da huɗu. Kuma duk iri ɗaya haka yi musu. Ɓangaren Zubaida ita kuma hakan take.

Haka aka shafe kwanaki bakwai ana biki yayin da haka yi kamu, yayin da haka fara ɗaura auren Zahra da Sooraj a sadaki dubu ɗari biyar da zoben zinare guda uku sannan haka ɗaura nashi da na Zubaida ita ma sadaki dubu biyar da zoben zinare guda uku. Yayin da Aliyu ya biya sadakin Safira a sadaki dubu ɗari uku. Shima kuma Umar hakan ta kasance ya biya sadakin Amrah a dubu dari uku.

Bayan an sanar da ɗaurin auren ya kasance. Haka yi gagarumar walima. Yayin da haka yi wa Zahra da Zubaida rakiya zuwa wajan mai martaba. Nan mai martaba ya yi musu nasiha tare da fatan alheri a zaman su. Nan haka fita da su yayin da haka yi wa Zahra rakiya wacce ta kasance uwar gida da motoci  masu tambarin masarsuta, raƙuma da kiɗa na musanman. Yayin da haka saka Zahra a mota mai alfarma na Rolls Royce mai launin gold. Nan Zahra ta soma kuka a haka aka raka ta zuwa gidanta haka kaita part ɗin ta yayin da ita ma kuma Zubaida wacce ta kasance kishiyar Zahra haka kaita ita ma part ɗin ta. Gaba ɗaya gidan ya cunkushe da hayaniyar ƴan kawo amare.

Nan haka zaunar da Zahra da Zubaida guri guda Inda parlourn ya yi tsit.  Yayin da Mami ta fara musu nasiha tana faɗin.

"Ku biyu Allah ha ɗaukaka da aure a rana guda, ku sani zaman kishiya ba gaba ba ne, gwaji ne daga Allah. Ku kalli juna da zuciyar kirki, ku girmama juna, ku riƙe aure da tawali’u."

"Kar ku tsaya kallon wacce aka fara ɗaura wa aure, ko wacce aka fara kai wa ɗaki. Aurenku duk daidai yake a wurin Allah, wanda ya fi ladabi da biyayya shi Allah zai ɗaukaka."

"Ku guji magana da kishi, kiɗa da gasa. Ku zauna da addu’a, da fahimta. Ku bar Allah Ya daidaita zukatanku."

Nan Miss Lailah ta ce. "
Ni dai fata na shi ne ku haɗa kawunan ku guri guda, ku guji saɓon Allah, kuyi wa mijin ku biyayya, sannan kuyi haƙuri da juna, duk halin da za ku kasance a ciki ku kasance masi haƙuri da juriya, ku kasance masu tawwakali da juna. Ku bi mijin ku domin samin aljannar ku".

Nan Mami ta maida kallonta kan Zahra wacce ke sanye cikin alƙabba ta rufe fuskarta da mayafi ta ce. "Zahra na sanki, dan Allah kiyi haƙuri, duk abinda zai faru kada kiyi komai, ki maida komai ba komai ba".

Girgiza kai kawai Zahra ta yi yayin da ta kasa magana sai faman kuka take yi.

A sa'inda ɓangaren zubaida baƙin ciki ne ya mamaye ta. Nan su Gimbiya Saratu suka ce. "Zubaida kiyi haƙuri, amma karki bari haƙurin ki ya yi yawa domin idan haƙuri ya yi yawa cuta ce, indai yarinya ta miki ba daidai ba ke ma kiyi mata, karki yarda ta raina ki dan ta zo a uwar gida, kina ji na ba, ki nuna mata cewa kin fita wayewa".

Kallon Gimbiya Saratu Mami ta yi ta ce. "Wannan wane irin abu ne haka Saratu?, shin nasiha ki ka zo yi ko kuwa ki haɗa su faɗa?".

Nan Gimbiya Saratu ta buga tsaki ta ce. "Ina ruwan ki, tunda ba da ke nake ba kiyi shiru".

Tashi su Miss Lailah suka yi domin ana jiran su a waje za'a kai su Amrah su ma gidajensu.

Sallama suka yi da juna yayinda suka fita suka kai su Amrah gidansu, kowacce gidanta da ban.

Da kaɗan kaɗan mutane suka fara watse wa.

Inda ya rage Zahra da kuma Zubaida Aliyu. Shiru bake ji babu wacce ta tanka wa ƴar uwarta.

Cikin zuciyar Zubaida kuwa tana ta tunanin irin sharin mutuncin da za ta ƙula wa Zahra, yayin da ita kuwa Zahra ranta fes. 

Ana haka suka ji shigowar Sooraj hannayensa riƙe da leda. Da sallama ya shigo gidan tare da bawa kowaccen su ledarta.

Zama ya yi a three seater yana mai fuskantar su .

Sauke nannauyan ajiyan zuciya ya yi sannan ya ce.

“Amaryata uwar gida, amaryata kishiya. Yau Allah ya haɗa ku da ni a cikin aure. Wannan ni’ima ce daga Ubangiji, kuma nauyi ne a kaina da ku duka. Ina so ku sani, ni zan yi ƙoƙarin zama adali. Zan ƙaunace ku bisa gaskiya, ba son zuciya ba".

“Ban aure ku don kuyi gasa da juna ba, na aure ku ne domin ku zama ginshiƙan gida. Wanda ta riƙe kanta da natsuwa, da mutunci, ita ce za ta fi samun farin ciki. Ina roƙon ku da ku zauna lafiya. Ku bar gaba, ku karɓi juna da zuciyar kirki".

“Zan yi adalci a kowane dare, ba zan nuna bambanci ba. Kuma ina roƙon ku, idan na fi zama da ɗaya wani lokaci, ku ɗauka da zuciya mai sauƙi, domin zuciya tana tafiya da yanayi, amma adalci zai tabbata. Kowanne ɗaki yana da lokacinsa, kowane dare yana da sahibinsa. Ku kasance da hakuri, ku taimaka min, ku gina gidana da addu’a da fahimta.”

Sannan ya ƙara da cewa. Tsarin kwanakin da zanna yi da ku shi ne. 

“Zan kwana dare ɗaya a ɗakin uwar gida, gobe a ɗakin kishiya tunda sabon aure ne. Haka zan ci gaba, daga baya kuma ya koma kowacce zan nayin kwana uku a ɗakinta. Idan akwai wani abu da ya sa na ɓata rana, zan rama. Kuma duk lokacin da na ga akwai buƙatar gyara, za mu tattauna da nutsuwa daga baya".

“Allah Ya albarkaci zaman mu. Ya raya mana gidan auren mu da salama da fahimta.”

Nan gaba ɗaya suka amsa da amin. A sa'inda kowacce ta tashi ta shiga ɗakin ta.

TOH FA WANNAN SABON BABI KENEN, SHIN WANNAN RAYUWAR AUREN NASU YA ZAI KASANCE A TSAKANIN SU UKUN?, ME KU KE TUNANIN ZAI FARU A GABA, ZA SU ZAUNA LAFIYA NE KO A'A,  SHIN SOORAJ ZAI GANO CEWAR ZUBAIDA TANA ƊAUKE DA JUNA BIYU KO A'A, SANNAN WANE NE MAI CIKIN ZUBAIDA?. DOMIN JIN YACCE ZATA KASANCE MUJE ZUWA

________________________

Nan su Mami suka wuce garin jigawa, hawanni biyu zuwa uku ya kai su chan yayin da haka kai kowacce gidan ta na aure.

Amrah haka fara kaiwa gidanta na sunnah. Babban gida ne wanda ya haɗa da kayan zamani tare da furnitures na royals. Gaba ɗaya kallon kayan ɗakin Amrah Onion colour ne. Ko ina na gidan yana da matuƙar ban sha'awa. Ba laifi Umar da su Alhaji Abdullahi sunyi  ƙoƙarin wajan ganin an ƙawata gidan Amrah. Nan haka zaunar da ita da Umar yayin da haka yi musu nasiha tare da wa'azi. Sannan a ƙarshe haka yi musu fatan alheri, tare da yi musu addu'ar Allah ya basu zuri'ar ɗayyiba.

Ɓangaren gidan Safira ma haka. Ita ma gidan ta babba ne wanda ya haɗa da duplex. Gaba ɗaya colour na kayan gidan light purple ne da milk. Ko ina anyi decorating din shi da kaya masu tsada. Kamar yadda haka yi wa su Umar nasiha suma ɓangaren su haka, inda a ƙarshe suka yi musu fatan alheri tare da barin gidan.

Nan Miss Lailah ta ja Mami izuwa gidan ta domin ta kwana. Gaba ɗaya wannan ahalin sun kasance a cikin farin ciki mara misaltuwa.

____________

Zahra kuwa, bayan shigar ta ɗaki ta baje kan gado tana mai saukar nannauyan ajiyan zuciya.

Furzar da iska ta yi waje tare da bin ɗakin da kallo sannan ta ce. "Wayyo daɗi kashe ni, wai da gaske nan ɗin ɗaƙi na ne?, oh ni jikar wa zance, gaskiya yau ina cikin farin cikin".

Miƙe wa ta yi tare da bin kazar da Sooraj ya bata da ido sannan ta ce. "Yanzu ita ma wannan kazar tawa ce, gaskiya Zahra kina cikin alheri dumu-dumu". Ta faɗa tashi tsaye sannan ta nufi kitchen tare da bin kitchen ɗin da kallo. Jinjina kai kawai ta yi ganin irin ƙawata kitchen ɗin da haka yi da kayan alatu da sauransu. Cikin zuciyarta ta ce. "Ba laifi kuɗi sunyi kuka wajan ƙawata gidan nan da haka yi". Ana haka ta ɗauko plate da cup tare da koma wa ɗakinta.

Nan ta samu guri a ƙasa ta baje tare da ɗaukar kaji biyu da ke cikin leda da kuma rufaida yoghurt guda biyu ta ajiye a ƙasa.

Nan ta saki wani murmushi ta ce. "Waya gan mu su uwar gida mai capacity".

Ta faɗa tana mai ɗaukar kaza ɗaya ta saka a plate. Nan ta ce. "Kassh!, na manta ban ɗauko chokali ba, kuma shin na jira yahya Sooraj ne ko a'a?". Ta tambayi kanta.

Basarwa ta yi ta ce. "Ba buƙata tunda ga tashi chan sai ya ci shi ɗaya. Ta faɗa tare da ware hannayenta ta soma cin kazan. Haka ta shiga ci babu gaggauta wa, tana ci tana sumbatu. "Masha Allah gaskiya aure akwai dad'i, dama irin daɗin da ake ci kenen, ai da na sani tun ina da shekaru sha biyu a duniya zan ce a min aure, irin wannan jin daɗi haka". Haka ta shiga yin surutai ita ɗaya.

Ɓangaren Zubaida kuwa bayan shigar ta ɗaki. Yaye kayan da ta sa ta fara yi tare da shiga toilet ta watsa ruwa, daga bisa ni kuma ta saka sleeping dress wanda yake transparent. Sannan ta koma kan gado ta baje a kai. Nan ta ɗauki wayarta ta fara chatting.

Sooraj kuwa ɗakin shi ya shiga ya saka jallabiya tare da fito wa. Nan ya ga Zubaida ba ta ɗauki kazarta ba. Nan ya ɗauki kazar sannan ya nufi part ɗin Zubaida da shi. Ya zuwa ƙofar ɗakin ya ƙwanƙwas ƙofa.

Da sauri Zubaida ta miƙe tare da fara gyare-gyare. Nan ta ce. "Come in".

Murɗa handle ɗin ƙofar ya yi tare da shiga ciki. Nan take gabansa ya yanke ya faɗi ganin irin shigar da Zubaida ta yi. Da sauri ya juya bayansa sannan ya ce. "Maza ki nemi hijabi ki saka yanzu".

Taɓe baki Zubaida ta yi ta ce. "A kan me fa?, kai ɗin fa miji na ne, kuma ni ɗin matar ka ta sunna ce, ya za ka ce na nemi hijabi na saka a gidana kuma ɗaki na?".

Rintse idanuwansa Sooraj ya yi ya ce. "Kawai kiyi abinda na ce miki". 

Tashi Zubaida ta yi. Tare da zuwa wajan wadrobe ɗinta sannan ta ɗauko maroon ɗin hijab ba dan ranta na so ba.

Saka hijabin ta yi ta ce. "Shi ke nen na saka".

Jin hakan ya sa shi juyo wa sannan ya ƙarasa ciki tare da ajiye mata kazar ya ce. "Gashi, yau a ɗakin uwar gida zan kwana gobe naki".

Nan take kishi ya mamaye zuciyar Zubaida. 

"Kenen kana nufin zuwa za ka yi ka kwana da wancan ƙazamar yarinyar?".

Ɗago da kansa Sooraj ya yi a fusa ce ya ce. "Kada na sake jin irin wannan furucin ya fito daga bakin ki, wai ba ɗazu na gaya yi muku nasiha ba, bana son irin wannan Zubaida, ki kiyayi harshen ki. Na ce zan yi ƙoƙari wajan ganin na sauke nauyin ku da ke kaina, amma naga ke kamar bakya fahimta. Dan Allah Zubaida ki bani haɗin kai, bana son wani hayaniya".

Sooraj ya faɗa tare da fita daga ɗakinta.

________

Ɓangaren Umar kuwa shiga ya yi da leda ɗakin Amrah, yayin da ya sa suka ci kaza tare da yin Sallah suka yi wa Allah godiya. Nan suka yi shirin kwanciya. Ganin Umar ya kwanta kusa da ita ya kashe fitila. Ya sa Amrah ta miƙe zumbur tare da kunna fitila.

Sannan ya koma ƙasa ta kwanta.

Dubanta ya yi mamaki ƙarara kan fuskarsa ya ce. "Amrah lafiya kuwa?, ki dawo kan gado ki kwanta mana, ke ɗin fa yanzu matata ce".

Girgiza kai Amrah ta yi tare da duƙunƙune wa guri guda ta ce. "A'a ni tsoro nake ji, kai ka kwanta a nan ni zan kwanta a ƙasa".

Murmushi Umar ya yi ya ce. "Amrah kenen, matata ta kaina, karki damu kinji babu abinda zai faru".

"Ka tabbata?". Amrah ta tambaye shi.

Girgiza mata kai ta yi ya ce. "Ƙwarai kuwa, maza tawo ki kwanta".

Cikin farin ciki Amrah ta koma ta kwanta. Nan Umar ya kashe fitila tare da rungume ta.

(NI KUWA NA CE SAIDA SAFEN KU).

Ɓangaren Aliyu kuwa ledar kaza ya kaiwa Safira ɗakinta sannan ya dube ta ce. "Gashi nan ki ci kiyi wanka kiyi Sallah. Ni zan je na kwana a ɗayan ɗaki. Saida safe. Ya faɗa babu alamun fara'a a fuskarsa sannan ya shirin fita daga ɗakin. 

Da sauri Safira ta miƙe tare da rungume shi ta baya kana ta fashe da matsanancin kuka.

"Dan Allah ka yafe min, wallahi ina sonka, ba zan iya juran ganin ka a cikin wannan yanayin ba, me ya sa ba za ka yafe min ba, ka maida komai ba komai ba. Kayi haƙuri dan Allah". Ta faɗa tana mai durƙusawa ƙasa ta cigaba da sharɓar kuka.

Zuciyarsa Aliyu ya ji ta karaya. Ajiyan zuciya ya sauke!, tare da ɗaga ta sama sannan ya share mata hawayenta. Murmushi ya sakar mata ya ce.  "Aba Matana ya da kuka kuma a ranar aure?, karki damu na yafe miki, komai ya riga ya wuce kinji koh, Allah ya bamu zaman lafiya da haƙuri da juna. "Ya faɗa tare da rungume tare da yi mata sumbata a goshi. Nan ya zaunar da ita sannan ya fara bata kazan da kansa a baki, da ƙyar take ci saboda kunya. A haka suka ci rabin kazan tare da haɗa wa da yoghurt. Ragowar da ya rage. Aliyu ya ɗauka ya saka a freezer.

Dawo wa ya yi ya sa suka yi wanka tare da yin Sallah sannan suka yi wa Allah godiya. Daga bisani kuma suka kwanta.

___________________

Kai tsaye part ɗin Zahra Sooraj ya nufa nan yaji ƙamshi ya daki hancin shi. Lumshe idanuwansa ya yi jin yadda ƙamshin ya ratsa har cikin ƙwaƙwalar sa. Nan ya ga bata cikin parlourn ta. Hakan ya sa shi nufa kai tsaye ɗakin ta Buɗe ƙofar ɗakinta ya yi sallama riƙe a bakinsa. Nan ya sake jin wani ƙamshin na da ban ya sake dakan hancin shi. Tabbas su Mami sunyi ƙoƙari ganin Zahra ta fita kunya.

Mamaki ne ya bayyana kan fuskar sa ganin ta cinye kaza guda ta shanye yoghurt duk ta tattaune kashushuwan kazan.

Sakin baki Sooraj ya yi yana mai binta da kallo. Murza idanuwansa ya yi cikin zuciyarsa ya ce. "Ko dai imagination nake yi ne". Nan ya dai ga tabbas da gaske Zahra ta cinye kaza guda.

Kallonta ya yi ya ce. "Zahra ke da wa ku ka ci kazar nan?".

Taɓe baki Zahra ta yi ta ce. "Kamar ya?, ni kaɗai ce mana, laifi ne dan na ci kazar amarci na?, na san in na ajiye shi ma, ƴan zuwa ganin amarya ne za su cinye, ni kuma wallahi ba zan bada ba. Ga kazar ka nan na ajiye, in ba za ka ci ba na ajiye zuwa gobe na cinye".

Girgiza kai Sooraj ya yi cikin zuciyarsa ya ce. "Tabbas da aiki a gaba na".

Maida kallonsa ya yi kanta ya ce. "Kinyi Sallah?".

Girgiza kai ta yi alamun A'a.

Nan ya sata ta yi wanka sannan suka yi alwala a tare da suka yi Sallah bayan sun iddar da Sallah suka yi wa Allah godiya. 

Bayan sun gama Sooraj kalli Zahra ya ce. "Nayi farin cikin ganin ki matsayin matata ta sunna".

Murmushi Zahra ta yi ta ce. "Nima kuma haka, ina farin ciki".

Ajiyan zuciya ya sauke Sooraj ya sauke ya ce. "Zahra ina son na faɗa miki wata magana".

Murmushi Zahra ta yi ta ce. "Ina jin ka masoyi".

Tattaro nutsuwarsa Sooraj ya yi ya ce. "Zahra kiyi haƙuri da abinda zan faɗa miki, ni tunda nake ban taɓa jin sonki a raina ba".

Nan take murmushi kan fuskar Zahra ta gushe yayin da ta nemi walwalarta ta rasa. "Me ka ke nufi?". Zahra ta faɗa fuskarta ɗauke da damuwa.

Gyara zaman sa Sooraj ya yi ya ce. "Ƙwarai kuwa Zahra gaskiya nake faɗa miki, ban taɓa jin sonki a zuciyata ba, asali ma ni bana sonki".

"Toh me ya sa kace kana so na?". Zahra ta faɗa yayin da hawaye ya fara bin kan ƙuncinta.

Nan Sooraj ya ce. "Nayi hakan ne saboda Zubaida, a lokacin da Zubaida take nuna min cewa tana so na, na rasa yadda zan bi da ita hakan ya sa na ce ni ke nake so, a lokacin da ake ƙoƙarin ɗaura mana aure ni da ita, na fito na faɗa wa kowa ke nake so, ba wai dan ina sonki ɗin ba, saidai dan Zubaida ta ji ta fasa aure na. Duk da hakan Zubaida bata daddara ba ta cigaba da bibiyata, ni kuma na cigaba da yi kamar ina sonki. Gaba ɗaya duk abinda na faɗa miki a dajin nan, da abubuwan da ya faru har izuwa yau wanda ya kasance ranar auren mu, duk ƙarya ne. Zubaida ce ta sa nayi miki ƙarya, nace ina sonki saboda bana son a aura min ita, yanzu a ƙarshe an aura min ku biyu, bana sonta, ke ma kuma bana sonki. Na faɗa miki gaskiya ne saboda bana son na cigaba da yaudarar ki da kalaman da ba na gaskiya ba, kiyi haƙuri Zahra, na san ba za ki ji daɗi ba. Ina son wannan ya kasance sirri daga ke sai Allah. Zan kula da ke ba zan ane ki da komai ba. Bana son kiyi min mummunar fahimta".

Nan take jikin Zahra ya mutu, yayin da ta rasa me ke mata daɗi. Saurin share hawayenta ta yi. Nan ta ji tamkar an hura mata wutar tsanar Sooraj a zuciyarta.

Miƙe wa ta yi baki na rawa ta ce. "Toh yanzu me ya kawo ka ɗaki na, maza ka fita". Ta faɗa tare da nuna masa hanyar waje.

Da sauri Sooraj ya kai dubansa kan Zahra. Nan take ya zaro idanu waje ganin Zahra a halin da bai taɓa ganinta a ciki ba.

WANNAN SHI AKE KIRA CHAKWALKWALIN CHAKWAKIYA, ANA WATA GA WATA, DAMA CHAN SOORAJ BA SON ZAHRA YAKE BA. TABBAS AKWAI ƘURA. MUJE DAI ZUWA.💃💃💃💃💃💃💃💃

DAN ALLAH KUYI LIKE, COMMENTS, AND SHARE FISABILILLAH. SABODA ALLAH PLEASE🥹 🙏🙏🙏🙏🙏🙏

ALƘALAMIN ✍️

A'ISHA M.B💞💞

ZINARIYAR JAJIRTATTU

*BISSMILLAHI RAHAMANI RAHIM*
Da sunan Allah mai rahama mai jinƙai!

*🔥KUNDIN CINIKAYYA* *🌎  

*A'ISHA M.B*💞💞

*BOOK 2 PAGE1️⃣0️⃣8️⃣1️⃣0️⃣9️⃣*
________________________
Rintse idanunta Zahra ta yi ta ce. "Dan Allah Yahya Sooraj ka fita". Ta faɗa tare da tsugunnawa ƙasa kana ta yi ruff da ciki.

Jikin sa ne ya yi sanyi yayin da ya ji dama bai faɗa mata gaskiya ba.

Shiru ya yi na ɗan wasu lokaci kafin daga bisani ya dube ta ya ce. "Kiyi haƙuri, bana yi hakan ba ne dan na tozarta ki, nayi ne dan bana son na auri Zubaida sai kuma gashi daga ƙarshe ku biyun an ɗaura mana aure".

Ɗago wa Zahra ta yi a fusa ce ta ce. "Kai baka ji kunyar abin da ka ke furta wa ba?, aba!, ban taɓa tunanin haka daga gare ka ba. Nan taɓa sanin cewa kana da sankan ka ba sai yau, wato saboda farin cikin ka shi ne ni kuma za ka tauye nawa farin cikin?, me ya sa tun farko ka sa zuciyata ta aminta da kai bayan ka san ƙarya ka ke min?, me ya sa ka tusa min sonka lokacin da ban shirya ba?, me ya sa baka faɗa min gaskiya ba tun kafin lokaci ya ƙure?. Yanzu me ka ke shirin faɗa min?, na cigaba da zama da kai ko me?".
Ta faɗa hawaye na sauka bisa ƙuncinta.

Kallonta ya yi ya ce. "A'a ni na faɗa miki gaskiya ne kawai saboda bana son na cigaba da yaudarar ki da kalaman ƙarya, Zahra wallahi ban aure ki ba domin cutar da zuciyar ki, nayi ne do...

Bai ƙarasa ba Zahra ta ce. "Ka ga Yarima, dan Allah ka ƙyale ni, yanzu haka kaina ciwo yake min, ka rabu da ni ka fita na kwanta, bana son wani hayaniya da daddaren nan. Kowacce mace na farin cikin ganin ta a gidan mijinta na sunnah sai gashi ni yau ta kasance min mummunar rana a gare ni, Yarima ka ƙyale ni ". Ta ƙarashe maganar tare da fashe wa da kuka.

Share hawayenta ta yi tare da nufar hanyar waje sannan ya buɗe masa ƙofa tare da maida dubanta kansa ta ce. "Ka fita dan Allah".

Zama Sooraj ya yi ya ce. "Ba zan fita ba har sai kin yafe min abinda na miki ".

Murmushi wanda ya fi kuka ciwo Zahra ta saki kana ta girgiza kai ta ce. "Tunda kai ba za ka fita ba to ni zan fita na bar maka ɗakin".

Ta faɗa tare da ƙoƙarin barin ɗakin. Da saurin Sooraj ya nufi inda take tare da janyo ta. Nan take ta faɗa jikinsa.

Nan take kowannensu bugun zuciyarsa ya ƙaru. Da sauri Zahra ta ƙwace jikinta daga gare shi sannan ta ce ." Me ya sa za ka jawo ni jikin ka?".

Murmushi Sooraj ya yi ya ce. "Karki manta fa ni mijinki ne, kuma kin san ina da iko s kanki ko. Toh yanzu ina son ke ki koma ki kwanta ni zan tafi ɗaki na".

Ya faɗa tare da barin ɗakin.

Koma wa kan gado Zahra ta yi tare da kwanciya kana ta sauke nannauyan ajiyar zuciya!.

Kwanciya ta yi inda a ƙarshe baccin ɓarawo ya sace ta.

*******
ZUBAIDA POV 
Zubaida kuwa hannunta riƙe yake da waya ta kara a kunne alamu kira take yi .
"Hmm  kai dai bari yanzu anyi aure hankali na ya kwanta, yanzu zan fara kodimo, yanzu haka yana ɗakin waccan shegiyar yarinyar, bakiji haushin da nake ji ba wallahi, ko kazar da ya kawo min ma kasa ci nayi".

Daga ɗayan ɓangaren haka sauke ajiyar zuciya aka ce. "Zubaida yanzu fa ke matar wani ce, me ya sa ki ke min magana a ranar auren ki?, me ya sa ki ka rasa wanda za ki kira sai ni?".

Nan take Zubaida ta haɗe rai tamkar tana gaban wanda take wa magana.

"Ka ga bana son rainin hankali, ina ruwanka?, aure na ne ko naka?, ni na ga zan iya dan haka baka da hurumin shiga rayuwata, tohm".

Shiru mutumin ya yi mata sannan ya ce. "Allah ya shirye ki". Yana kaiwa nan ya katse wayar.

Nan take taja dogon tsaki sannan ta ce. "Aikin banza kawai, mutane in ban da shishishigi babu abinda suka yi.

Washe gari da sassafe. Haka aiko wa amaren Sooraj abinci daga masarauta. 

Nan Zubaida ta fito dining domin nata, a sa'inda shima Sooraj ya fito. Nan ya tarar cewa Zahra ba ta fito ba, hakan ya sa hankalin da yaƙi kwanciya. Duban Zubaida ya yi ya ce. "Zubaida Please je ki kira Zahra ta zo ta yi karin kummallo".

Nan take Zubaida ta haɗe rai sannan ta ce. "Kamar ya bangane ba?, ita ba ta san hanyar dining ɗin ba ne da sai naje na kira ta?, toh ba zan je ba".

Nan Sooraj ya nuna kansa ya ce. "Zubaida ni nake miki magana ki ke mayar min da martani?, toh umarni nake baki ba shawara ba maza ki je ki kira ta".

Ba tare da ranta na son hakan ba ta tashi taje part ɗin Zahra. Tana zuwa kai tsaye ta ƙusa kai cikin parlourn ta. Nan take ta tsaya tana bin harabar parlourn da kallo, mamaki ne ya kamata ganin abubuwa yadda parlourn ya haɗu, domin ita kanta ta san parlourn ya tattaka nata kyau nesa ba kusa ba. Chan ta hangi Zahra ta yi ruff da ciki a kan kujera.

Yamutse fuska Zubaida ta yi ta ce. "Toh sai a fito a ci abinci ko, a daina noƙe-noƙe, ko kunya ki ke ji ne, bayan kun gama duk abinda za ku yi?".

Nan take Zahra ta ɗago da kanta rai ɓace ta miƙe tsaye ta dube ta ta ce. "Kin san Allah, kin ci darajar Mami da mahaifiyata kan nasihar da haka yi min, da ba dan haka ba, wallahi da sai an ji mu da ke a gidan nan. Maza fitar mun daga parlour kuma kice ba zan ci abincin ba".

Nan Zubaida ta juya ta tafi ta koma dining tare da faɗa wa Sooraj gaskiya da ƙarya. Girgiza kai kawai ya yi yayin da ya tashi daga kan abinci ya fice daga gidan.

Ɓangaren su Aliyu kuwa, bayan sun tashi suka yi wanka tare da sallah. Aliyu ya yi farin ciki sosai domin ya samu Safira da budurcin ta. 
 Nan Mami da Miss Lailah ta suka kawo musu break fast, yayin da Mami ta baiwa Safira magunguna na gargajiya da sauransu. Bayan sun gaisa ne suka bar gidan sannan suka je gidan Umar.

Ɓangaren Umar kuwa bayan sun tashi ya gasa jikin Amrah da ruwan zafi yayin da ya shiga saka mata albarka domin yana cikin farin ciki mara misaltuwa kasancewar ta budurwa. 
Bayan sun gama wanka. Suka yi Sallah, nan suka ji ana Kwankwass ƙofa. Tashi Umar ya yi domin kuwa Amrah bata da ƙarfin da zata iya zuwa buɗe ƙofa yayin da ba abin da take faman yi sai kuka, domin a ganinta Umar ya yaudare ta jiya ya mata ƙarya.

Bayan sun kawo abincin suka gaisa da juna yayin da Mami da kanta ta ƙara tsaftace Amrah tare da bata magunguna na gargajiya wanda zasu taimaka mata wajan rage raɗaɗi.
Bayan sun gama ne suka bar gidan.

Da rana misalin ƙarfe 1 haka ƙara kaiwa kowaccen su abinci daga kan su Zahra har su Amrah. Inda su Amrah wannan karan driver ne ya kai musu abincin. Yayin da su Zahra kuwa haka kai musu daga masarauta. Sai dai a wannan karon ma Zahra ba ta ci abincin ba, Zubaida ce kawai ta ci.

Bayan Mami sunyi sallama da kowa ne, ta kama hanyar tawo wa Kano.

******
Haka Zahra ta zauna da yunwa har zuwa dare inda babu abinda ta saka a bakinta.

Daidai lokacin Sooraj ya dawo daga fada hannunsa riƙe da ledoji guda biyu nan ya nufi ɗakin Zahra ya ajiye mata ba tare da ya yi mata magana ba. Kana daga bisani ya nufi ɗakin Zubaida.

Nan Zahra ta galla wa ledar harara tamkar shi ne a gabanta. Ganin ba zata iya ba ya  sanya ta ɗauki ledar tare da buɗe wa, nan ta ga kula nan ta buɗe take ta yi harba da tuwon shinkafa miyan taushe yaji nama da kayan lambu. Lumshe idanuwanta ta yi lokacin da ƙamshin abincin ya bugi hancinta. Ba ta yi wata- wata ba ta fara cin abinci, tana ci tana siɗe hannu. Nan ta ce. "Yunwa bata da hankali, ba ta san yaro da babba ba". Tana kaiwa nan ta nufi kitchen tare da shan ruwa daga bisani ya wanke hannu kana ta koma ta kwanta.

Ɓangaren Sooraj kuwa bayan ya kaiwa Zubaida abincin ta ci. Ya tafi kan gado tare da kashe wutar ɗakin ya kwanta da zimmar bacci. Duban sa Zubaida ta yi rai ɓace ta kunna fitilar.

Ɗago da kansa Sooraj ya yi ya ce. "Lafiya ki ka kunna fitila?".

Kau da kai Zubaida ta yi ta ce. "Wai saina tuna maka tukun zaka gane?, ya za ka yi shirin bacci kuma?".

Dafe kansa Sooraj ya yi sai a lokacin hankalin ya tuna.

WASHE GARIN RANAR.
A matuƙar fusa ce Sooraj ya dube ta ya ce. "Zubaida dama ke ba budurwa bace?, dama ke ragowar wani ce, maza gaya min gaskiya".

Fashe wa da kuka Zubaida ta yi tana mai faɗin. "Wallahi ba abinda ka ke tunani ba ne, ni samm ba haka nake ba, ka fahimce ni ".

"What are you trying to say Zubaida?, za ki ce min bishiya ki ke awa, ko awa machine ki ke yi ko kuwa ɗaukar abu mai nauyi ki ke? , da sauransu, duk babu wanda ki ke yi a ciki. So how comes?".

Sosa kai Zubaida ta yi ta ce. "Na taɓa yin cuta ne a baya shi ya sa".

Girgiza kai Sooraj ya yi ya ce. "Ƙarya ki ke Zubaida babu wani cuta da ke sa mace ta rasa budurcinta in ba fasiƙanci ta je ta yi ba. Amma shi ke nen, ai ramin ƙarya ƙurarre ne, kuma na san Allah ba azzalumin bawansa ba ne".

Yana kaiwa nan ya shiga toilet ɗin ta ta yi wanka sannan ya fito ya nufi part ɗin domin saka kaya.

Zubaida kuwa gabanta ne ya tsananta faɗuwa. Nan take gabanta ya yanke ya faɗi!, baki na rawa ta ce. "Ko dai ya san ina da juna biyu ne?".

Da sauri Zubaida ta bi bayan Sooraj domin kada ya tona mata asiri. Daidai lokacin ta ga Zahra ta fito daga part ɗin ta. Da sauri Zubaida ta ja burki kana ta wayance da faɗin. "Wai ina na saka waya na ne?". Ta faɗa tana dube-dube.


Girgiza kai kawai Zahra ta yi ta ce. "Hmmm inda ranka zaka sha kallo, wai ga waya a hannun mutum amma bai san da ita a hannunsa".


Sai a lokacin Zubaida ta tuna cewa da ashe da wayarta a hannunta. Ɓata fuska ta yi ta ce. "Toh sai me?, ina ruwanki da hakan?, aikin banza". Ta faɗa tare da koma wa part ɗin ta.




________________
Dutse
Zaune suke a parlour suna cin abinci kallonta ya yi annuri kan fuskarsa ya ce. "Kin san mene ne my wife?". Girgiza kai Safira ta yi alamun a'a.

Nan ya kalle ta ya ce. "A gaskiya ina cikin farin ciki mara misaltuwa, kin cika min burina, i love you so much my wife, Allah ya bamu kwanciyar hankali da nutsuwa a zaman mu".


Murmushi Safira ta yi tare da amsa wa da. "Ameen".  Bayan sun gama cin abincin Safira ta tattara abubuwan da suka ci abinci da su ta kai kitchen tare da wanke wa. Dawo wa ta yi sannan ya dube shi ta ce. "Bari naje na haɗa maka ruwan zafin da za ka yi wanka da shi". 

Tashi Aliyu ya yi tare da janyo ta jikinta sannan ya rungume ta yana mai faɗin. "No Safira, bana son ki wahalar min da kanki, tunda safe ki ke ta aiki a gidan nan, ni yanzu ina buƙatar ki a kusa da ni, ina son ki bani lokacin ki".


Cire jikin ta Safira ta yi daga nashi ta ce. "A'a Habibi ni da na ce maka na gaji, ka barni yanzu haka ma wanka nake ƙoƙarin zuwa nayi sai nayi bacci kaɗan kafin nan kuma na san kaima ka dawo daga office ko. Yanzu dai ka tawo na fara saka maka ruwan zafin da za ka yi wanka idan ya so daga baya sai ni naje nayi nawa".


Murmushi Aliyu ya yi ya ce. "Wai wai ya ga ya miki cewar ango yana fita office?, to albishirinki, hutun wata guda haka bani a office dan haka kinga babu inda zani muna tare. Muje yanzu sai kiyi min wankan".


Rufe fuskarta Safira ta yi alamun kunya ta ce. "Ni ba zan iya ba kaje kayi kawai". Ta faɗa tare da saurin shiga ɗakinta. Kallon love kawai ya bita da shi tare da girgiza kansa. Sosa lallausar sumar kansa ya yi cikin wani irin yanayi na farin ciki, kana daga bisani  ya bi bayanta.


Ɓangare su Umar kuwa. Babu abin da yake faman yi sai kallon kyakkyawar fuskar matarsa Amrah, yayin da yake ji tamkar yafi kowa sa'ar samun mata a duniya.


Ganin yadda yake ta binta da kallo ya sa Amrah ta kauda fuskarta sannan ta ce. "Yah Umar ka daina min irin wannan kallon". Ta faɗa a shagwaɓe.


Sakin murmushi Umar ya yi ya ce. "Amrah kenan, toh idan ban kalle ki ba wata ki ke so na ke na kalla?, ko so ki ke naje na kalli wata?".


Nan take Amrah ta ɗauki pillow kujerar da ke kusa da ita ta wurga masa sannan ta ce. "Karka ƙara yi min maganar wata".


Fashe wa da dariya Umar ya yi ya ce. "Dama kina da kishi?, chabn lallai, ki ce bani ba ƙara aure".


Haɗe rai Amrah ta yi alamun ta yi fushi. Nan Umar ya haɗiye dariyar da ke cinsa sannan ya tako zuwa har inda take kana ya zauna kusa da ita. Ɗago da haɓarta ya yi sannan ya dube ta ya ce. "Kema kin san babu wata mace a raina ina ba ke ba, wasa fa nake miki kinji".

Mintsinin sa Amrah ta yi ta ce. "Toh ba zan haƙura ba har sai ka goya ni".


Murmushi Umar ya yi tare da tsugunna wa sannan ya ce. "Toh zo na goya ki".


Kunya ne ya kama Amrah inda ta ce. "Ni fa wasa nake maka, ka tashi kaji".


Girgiza kai Umar ya yi alamun ba zai tashi ba har sai ta su bayansa. Ganin yaƙi tashi ya sanya Amrah ta su bayansa sannan ya goya ta tamkar wata ƴar shekara biyar. Inda ya shiga zagaye gida da ita suna tafe yana binta da wasa da dariya.



Ɓangaren su Khairiyya da Ramlah kuwa, makarantar suka koma na University F.U.D inda suka cigaba da karantun su. Yayin da Usman ya tafi ƙasar waje domin ƙarasa master's ɗin sa.



__________________________
TWO WEEK'S LATER
Kano 

Shigo wa Sooraj ya yi hannunsa riƙe da leda yayin da ya kira so Zubaida da Zahra izuwa parlour. Cikin mintuna ƙalilan suka hallara a parlourn.


Zama suka yi suna mai fuskantar shi. Kallonsu ya yi ya ce. "Dama na kira ki ne domin faɗa muku cewar na siya wa kowaccen ku sabuwar waya". Maida kallonsa ya yi kan Zubaida ya ce. "Zubaida za ki bani wayar hannun ki da layin da ke ciki, wannan sabuwar wayar da na siya na saka wa kowaccen ku sabon layi a ciki".



Ɓata fuska Zubaida ta yi ta ce. "Kamar ya na bada waya na da layi na?, idan ƙawayena suka kira ni baya shiga fa?, ko kuwa Babana ya kira ko aka yi min kiran gaggawa ya sanyi?".

Haɗe rai Sooraj ya yi tamkar bai taɓa dariya ba ya ce. "Wannan ba damuwata bace ba, ni ke da iko a kanki dan haka ni ke da damar yanke duk abin da na gadama, maza ki ajiye wayar ki da sim card ɗin ki".


Yamutse fuska Zubaida ta yi kamar za ta yi kuka ta ce. "Toh ita Zahra ba za ka ƙwace nata ba sai ni kaɗai ".


Murmushi Sooraj ya yi ya ce. "Zahra ba ta da waya, shi ya sa ki ka ga ban tambaye ta ba".


Babu yacce Zubaida ta iya haka ta ɗauki wayarta da sim card ɗin ciki ta bawa Sooraj. 


Nan ya miƙa mata sabuwar waya wacce ta kasance android Samsung Galaxy ya bata, sannan ya ɗauki iPhone 15 ya miƙa wa Zahra.


Nan take ran Zubaida ya ɓaci. Zumbur ta miƙe sannan ta ce. "Wannan ai rashin adalci ne, ya za'a yi ka siya min android phone ita kuma ka siya mata iPhone, wallahi nima iPhone ɗin nake so". Ta faɗa tare da riƙe ƙugu tamkar wacce zata yi dambe.


Ajiyar zuciya Zahra ta sauke, kana ta miƙe tsaye ta maida kallonta izuwa su biyun sannan ta dubi Sooraj ta ce. "Ni waya bata dame ni ba, saboda tunda nake ban taɓa riƙe waya nawa ba, dan haka ka bata guda biyun kawai, ita da ya dame ta sai ta riƙe. Ni yanzu ko ka bani wayar ma ban san me zan yi da ita ba". 


Ta faɗa tare da kokarin koma wa part ɗin ta. 


Nan ta ji muryar Sooraj daga sama ya ce. "Kada ki kuskure ki ƙara taku koda ɗaya ne". Chakk Zahra ta tsaya yayin da ta juyo kana ta maida kallonta kansa.


Haɗiye fusatar da Sooraj ya yi ya ce. "A kan me zan siyo muku abu kowaccen ku ta ce bata buƙata?, kenen ni ne wanda ban san me zan yi da kuɗi ba kenen. Ba laifin ku ba ne, laifi na ne".


Murmushi Zahra ta yi ta ce. "Mai gida kenen, ai dama chan baka San abin da za ka yi da kuɗi ba, da a ce ka san mahimmancin kuɗi a yanzu dai ba za ka ɗauko mana batun waya ba, a masarauta ma'akaita nawa ne suke rasa na bawa ƴaƴansu abinda zasu da a baki?, matsayin ka na Yarima guda a gari kamata ai a ce kana taimakon mutane tare da basu sadaka, amma ni tunda na sanka ma ban taɓa ganin ka bada zakka ba, shin ka ta.......

Bata ƙarasa ba ta ji ya gauraye ta da zafafan mari har guda biyu, wanda ya sa Zahra yin mutuwar tsaye.


Nan take idanunsa suka kaɗa suka yi jajir. "Zahra ban yi niyyar marin ki ba dan dole kin san na mare ki, aikin banza kawai". Ya faɗa tare da wurga musu wayar sannan ya ce. "Idan kun gadama ku ɗauka, idan baku ɗauka na gaba ta kaini wallahi". Ya faɗa tare da shiga part ɗin sa. 


Ɓangaren Zubaida kuwa sosai marin da Sooraj ya yi wa Zahra ya mata daɗi. Nan ta fara zargin cewa kamar Sooraj baya son Zahra. Ɗaukar android phone ɗin ta yi tare da barin Zahra wanda ke riƙe da ƙuncinta a tsaye. Kana ta nufi ɗaƙin ta ranta fal.


Ƙunci da baƙin ciki ne suka bi suka cunkushe guri guda a zuciyar Zahra. Share hawayenta ta yi kana ta girgiza kai ta koma part ɗin ta ba tare da ta ɗauki wayar da Sooraj ya siya ba.



Da daddare da misalin ƙarfe takwas Sooraj da Zubaida suka ci abinci a dining ba tare da Zahra ta fito ba. Shi kuwa Sooraj ko a jikinsa.

Bayan sun gama cin abinci. Kamar ance ya juya, nan ya juya ya ga wayar da ya siyo a ajiye Zahra bata ɗauka ba.


Kallon Zubaida ya yi ya ce. "Kema baki ɗauki wayar ba ko?".  Girgiza masa kai Zubaida ta yi ta ce. "Na ɗauka mana, me zai ana ni ɗauka tunda na san banda wani zaɓi".



Girgiza kai ya yi kana ya nufi inda wayar take ya ɗauka sannan ya nufi part ɗin Zahra.


Shiga ya yi cikin part ɗinta nan ya ga bata cikin parlourn ta hakan ya sa shi shiga ɗakinta, nan ya ga ta duƙunƙune guri guda cikin bargo kan gado. Mamaki ne ya kama shi.


Dubanta ya yi ya ce. "Ke Zahra ki daina wannan wasan kwaikwayon ki karɓi wayarki, kinga bana son a ce mun fara samun matsala da ke".

Jin ta yi masa shiru hakan ya sa shi ajiye wayar kusa da ita sannan ya ja tsaki tare da juya wa zai fita. Nan wani zuciyar ya ce da shi kada ya fita. Dawo wa ta yi tare da taɓa ta.


Nan ta ɗago da kanta daga cikin bargon. Nan take gaban Sooraj ya yanke ya faɗi!, da sauri ya ja da baya. Take hankalin sa ya yi mugun tashi z ganin yadda fuskar Zahra ta kumbura ta yi jaa alamun kuka tayi".


Da sauri ya isa inda take sannan ya fara share mata hawayenta ya ce. "Na shiga uku dan Allah kiyi haƙuri, ni kaina bada son raina na mare ki ba, I'm so sorry please, ba zan sake marinki ba kinji". 


Saurin ture hannunsa Zahra ta yi ta ce. "Kada ka ƙara taɓa ni, ka fita ka ƙyale ni, yau na gama tabbatar da maganar da ka faɗa cewar baka so na, wallahi ka bani mamaki, kuma Allah sai ya yi mana hisabi..... Da sauri ya haɗe bakinsa da nata guri guda wanda ya sanya Zahra  shiru ba tsammani.

Sauri take domin ta cire bakinta daga nasa amma hakan ya citira. Nan take ta fashe da wani marayan kuka. Ganin hakan ya sa Sooraj sakin leɓenta.  Riƙe leɓenta Zahra ta yi ganin yadda yake mata zafi da raɗaɗi ya sanya ta faɗi. "Allah ya isa na wallahi mugu kawai, kuma wallahi saina faɗa wa Mami abin da kayi min tun da kai ka zama abinda Malam ya ana ni faɗa".


Sooraj kuwa bai san sanda ya fashe da dariya ba ganin yadda ta jigata. Girgiza kai kawai ya yi ya ce. "Kin san Allah, idan baki min shiru ba sai na zo na yi miki abinda ya fi hakan".


Jin hakan ya sa Zahra ta yi gumm kamar mutuwa ta gifta. 


Murmushi ya yi ya ce. "Good girl ashe dai kina jin magana, yanzu na gano lagwan ki, duk sanda ki ka min abu ba daidai ba ta wannan hanyar zan bi na dinga koya miki hankali".


Haɗe rai Zahra ta yi ta ce. "Ai wallahi ba isa ba, ko ka manta wacece ni?".


Murmushi Sooraj ya yi tare da ƙoƙarin yowa kanta. Ganin hakan ya sa Zahra ta buga tsalle kana ta shige banɗaki ta ƙulle. Dariya ya kwashe da shi ya ce. "Haka ce bakya ji". Ya faɗa tare da barin ɗakin.

Jin cewa ya fita ya sanya Zahra fito da daga banɗaki tana mai sauke ajiyan zuciya ta ce. "Haka kurum na zauna ka cire min leɓe ka cuce ni a banza. Ni wallahi ƙyanƙyami ma nake ji, aikin banza kawai". Ta faɗa tare da koma wa toilet ta ɗauki brush domin wanke bakinta.





__________________________
"Wai ni kamm Junaid yaushe za ka kawo min suraka gidan nan?, kai ma ya kamata a ce kayi aure fa". Cewar Mami.


Murmushi Junaid ya yi ya ce. "Mami kenen, ai ni ban shirya ba yanzu sai dai nan gaba kamm, dan yanzu wacce nake so karatu take yi, sai ta kammala tukun zan kawo ki ganta". Ya faɗa tare da miƙe wa ya ce. "Ni yanzu zan je na kwanta zuwa safiyya zamu yi magana".

"Toh mu kwana lafiya". Cewar Mami. Nan Junaid ya amsa da "Ameen".

Sannan ya fita daga cikin ɗakin ta. Shiru Mami ta ɗan yi na wasu lokacin domin a fuskar Junaid samm babu walwala ta fuskanci cewar kamar yana cikin damuwa. Basar wa ta yi kana ta fara shirye-shiryen bacci.



______
Washe Gari
Tunda gari ya waye Zubaida take ta faman amai babu gaggauta wa, inda hankalin Sooraj ya bi ya tashi. Ya yi da ita su je asibiti a duba ta, amma samm Zubaida taƙi amince wa. Ganin hakan ya sa ya buƙaci Zahra ta zo ta taimaka mata wajan gyara wa Zubaida part ɗin ta. 


Girgiza kai Zahra ta yi jin wani irin rainin hankalin da haka zo mata da shi. "Lallai ma, wato ni ce zan je na gyara mata ɗakin ta, gani ƴar aiki ko?". Kallonsa ta yi ta ce. "Ai ba sunana saratu ba balle ka ce naje na gyara mata ɗaki, ita ta san me ke damunta, babu ruwa na da abin da ya shafe ta, kowa ya kama kansa".


Roƙon ta Sooraj ya shiga yi, yayin da Zahra ta ce wallahi ba za ta yi ba. Babu yadda ya iya haka ya haƙura ya koma part ɗin Zubaida. Kallonta ya yi nan ya ji ta bashi tausayi, ko ba komai ita ɗin ƴar ƙanin mar martaba ce. Dubanta ya yi ya ce. "Sannu kinji bari naje na kira a gida a kawo min kayan aiki na in ya so ni da kaina na duba ki".
Girgiza kai Zubaida ta yi ta ce. "A'a kada ka damu zai tsaya, na sha wani maganin tsaida amai in sha Allah zai tafi, ina tunanin abincin da na ci jiya ne ya ɓata min ciki, amma komai zai yi sauƙi".



Shiru kawai Sooraj ya yi domin baya tunanin wannan amai da Zubaida ke yi na abinci ne. Fita ya yi ya bar mata ɗakin.


Bayan fitar Sooraj Zahra ta shigo cikin ɗakin kana ta bita da kallo. Girgiza kai Zahra ta yi ta ce. "Duniya rumfar kara, gaskiya duniya ta zo ƙarshe, wai a ce matar aure da cikin wani a jikinta ba na mijinta ba, tirrr da irin wannan ƙazamar rayuwar, ke yanzu ya za ki yi idan ya gano ina ɗauke da cikin wani a jikin ki?".


Kallonta Zubaida ta yi cikin raunatacciyar murya ta ce. "Dan Allah Zahra kada ki faɗa wa kowa please, na san ma babu wanda za ki faɗa wa". 


Taɓe baki Zahra ta yi ta ce. "Toh idan ma na faɗa ribar me hakan za ta haifar mun?, ni yanzu zuwa nayi na ɗan taimaka miki wajan ƙimtsa jikin ki, bawai da zuwa nayi na miki gyara ba, atohh dan ba ni na aike ki ba, ke ki ka kai kanki da kanki inda haka manna miki ciki, gashi an barki da wahala, shi wanda ya miki ɗin ma yana chan hankalinsa kwance. Tukun na ma wai waye ya miki wannan cikin faɗa min?".


Fashe wa da kuka Zubaida ta yi ta ce. "Wallahi ba da san raina nayi zina ba, tirsasa min a kayi, raping ɗina ya yi, gashi ya cuce ni ya gama da ni". Ta faɗa tana mai fashe wa da kuka.


Nan jikin Zahra ya yi sanyi. Dubanta ta yi ta ce. "Wane ne?, ni kuma zan taimaka miki wajan ganin an hukunta shi".


Share hawayenta Zubaida ta yi ta ce. "Shi ɗin ya kasance........ Maganarta ne ya tsaya sakamakon ringing da wayarta ke yi. Ɗaukar wayar ta yi nan ta ga number Mami a kai. Ɗaga wa ta yi tare da kara wa a kunnenta ta ce. "Hello Mami ina kwana".


Daga ɗayan ɓangaren Mami ta ce. "Lafiya kalau ƴata, yanzu Sooraj ya kira ni yake sanar min cewa wai baki da lafiya".


"Eh wallahi Mami amai nake yi tun da safe". Cewar Zubaida.

"Yanzu zan tawo in sha Allah me ki ke son na dafa miki kici?".


Girgiza kai Zubaida ta yi kamar tana gabanta ta ce. "A'a Mami ba sai kin zo na, na fara jin sauƙi kuma gashi Zahra tana tare da ni".



Nan Mami ta buƙaci Zubaida ta bawa Zahra waya. Nan ta bawa Zahra wayar yayin da suka taɓa hira kana daga bisani ta ce wa Zahra ta kular mata da Zubaida daga ƙarshe ta katse wayar.


Miƙe wa Zahra ta yi ta ce. "Bara naje na haɗa abincin karin kumallo ina nan dawo wa". Ta faɗa tare da fita daga part ɗin ta.

Zahra tana barin ɗakin Zubaida da niyyar had’a karin kumallo, zuciyarta cike da rudani da tausayin abinda ta ji. “Ya Allah, idan har Zubaida bata da laifi, ka bayyana gaskiya,” ta furta a hankali yayin da take tafiya.

A bangaren Sooraj kuwa, yana zaune a cikin parlour yana ɗan karanta wani rubutu akan wayarsa. Amma zuciyarsa bata zaune ba. Tunanin marin da ya yi wa Zahra ya shiga birkice masa kwakwalwa. "Ko da tayi laifi, bai kamata na mareta ba. me ya same ni haka?" Ya furta a hankali yana jin tsoron abinda zai iya biyo baya.


Zubaida na kwance a kan gado, hawaye na zubo mata. Kalmar da Zahra ta faɗa na ci gaba da ɗinbin zuciyarta – “Mutum da auren sa amma yana ɗauke da cikin shege?”

“Ya Allah, idan aka gano gaskiya me zan ce? Me zai hana su kore ni ko su...?” Ta fashe da kuka. Nan take ta yanke shawarar cewa muddin tana numfashi, dole ta nemo wanda ya ci amanarta domin ta samu mafita ko 'yanci.

Na take zuciyarta ta yanke mata hukunci
"Dole na faɗa wa Zahra komai,  ita kaɗai nake jin zata iya taimaka min".



Da Zahra ta gama, ta jera abincin a faranti sannan ta nufi part ɗin Zubaida. Amma sai ta tsaya a ƙofar ɗakin kafin ta shiga.

Zubaida na jin shigowar ta ta ce cikin rauni,
“Zahra, don Allah zo ki zauna, akwai abu mai muhimmanci da nake son faɗa miki.”

Zahra ta ƙarasa cikin ɗakin a hankali, tana kallon Zubaida da idon tausayi.
“Me ke faruwa?". Zahra ta tambaya cikin dakiya.

Zubaida ta lumshe ido sannan ta ce.
“Wanda ya yi min hakan ba wani bane illa...”


Nan ta dube ta ta ce . "Wai wa?". Sai a lokacin Zahra ta lura Sooraj ya shigo cikin ɗakin. Da sauri suka basar da maganar. Kallonsu Sooraj ya yi da idon zargi ya ce. "Wai me ku ke faɗa ne?".

"Bakomai". Zahra ta furta.

WASHE GARIN RANAR .
Kai tsaye Zahra ɗakin Sooraj ta nufa domin ta gyara kasancewar jiha Mami ta faɗa mata ta yi hakan.
Dakin Sooraj tamkar dakin sarki ne, komai yalwa, tsafta, da tsari. Fararen tiles masu sheƙi, bango mai walkiya, gado mai girma da siliki, sai sanyi da ƙanshi na royal vanilla. 

Zahra ta shigo a hankali hannunta rike da cleaning rag, tana sanye da doguwar riga mara ado. Fuskar ta a lumshashe cikin tunani da rashin kwanciyar hankali. Bata saba zuwa cikin ɗakin ba – sai yau. Amma zuciyarta ta cika da raɗaɗin da ba ta fahimta ba.

Tana goge mirror da nutsuwa, sai idonta ya sauka kan wayar infinix mai launi blue wayar Zubaida. Tana gefen madubi, kamar an aje ta a gaggauce.

Nan Zahra ta kalli wayar ta ce. "Kamar wayar Zubaida da Sooraj ya ƙwace". Ta tambayi kanta. Basar da wayar ta yi ta cigaba da abinda ke gabanta .

Zahra ta ci gaba da aikin, amma zuciyarta ba ta yarda ta wuce wayar haka nan ba. Bata taɓa aminta da Zubaida ba. Bata manta yadda komai ya rikice tun shigowarta ba.

Kafin ta ɗauke kai, wayar ta haska.

New Message  From JUNAID 

Zahra ta tsaya. Sunan da ta gani ya buɗe mata wani bargo na tambaya. Hannunta ya yi sanyi. Ta janyo wayar a hankali  zuciyarta na bugawa kamar an saka mata ƙaho. Nan ta ɗauki wayar ta danna.

“Zubaida, na kai iyaka. Wannan cikin da kike ɗauke da shi nawa ne, amma ba da yardata ba. Kin cuce ni, kin saka min magani, sannan kin ƙetare iyaka da jikina. Na yi shiru har yau, amma yanzu sai na faɗa miki gaskiya,
Idan baki bar rayuwata ba, zan fallasa komai. Zan tona asirin ki a gaban duniya. Ki farka daga mafarkin ƙarya, ina da ƙarfi da gaskiya, ki ƙaurace min, ki manta da sunana saboda yanzu ke matar aure ce kuma yayana ki ka aura. Wannan shi ne farkon ƙarshe. Kar ki kuskura ki ƙalubalanci fushina".

Zahra ta runtse idonta da ƙarfi, zuciyarta ya shiga buga wa da sauri. Idonta a lumshe, numfashinta ya rikice. Wannan shine sirrin da ta ke neman fahimta tun farko. Sai kawai ta dafa bango tana sauke ajiyar zuciya mai nauyi. ta maida wayar a inda ta ke kamar ba’a taɓa ta ba. 

"Junaid?, ta ya ya hakan ta kasance?, dama cikin Junaid ne a jikin Zubaida, ta ya ya Sooraj zai juri hakan?, cikin ƙanninsa a jikin matarsa, wannan ba ƙaramin abu ba ne, ya zama dole na riƙe wannan sirrin". Zahra ta faɗa tare da goge message ɗin 

Kamar a lokaci guda, ƙofa ta yi ƙara da sauti.

Sooraj ya shigo, yana sanye da rigar gida da after dress. Idonsa ya tsaya a kanta.

> “Zahra? Me kike yi haka kin tsaya kamar wata tsintsiya?”
“Eh... A’a. Na goge mirror ne kawai. Na ga wayar Zubaida na mayar.”
“Okay". Sooraj ya faɗa Ya ɗauki wayar ba tare da wani zargi ba, ya juyo da murmushi. Zahra ta ɗan ɗaure fuska tana ƙoƙarin daidaita numfashinta.

Sooraj ya fita, Zahra ta rufe ƙofar da hannunta, sannan ta dafe ƙirjinta. Zuciyarta tana bugawa da irin wutar da sirri ke ƙonewa da shi.

Bayan Sooraj ya fita da wayar, Zahra ta tsaya wani lokaci tana fuskantar madubi, tana kallon fuskarta da ba ta da haske. Duhu ya mamaye zuciyarta. Ta san wannan sirrin ba zata iya haɗiyewa ba.

Zuciyarta ta yanke shawarar abu daya: ta fuskanci Junaid da kanta, a gaban idonsa ta tambaye shi gaskiyar komai.

Tana jin ƙafafunta sun matse, amma zuciyarta ta ƙi juyawa. Ta ɗaura gyalen kanta, ta gyara rigarta sannan ta fita daga ɗakin Sooraj. Ba kowa a waje. Kai tsaye harabar waje ta nufa ta ga Sooraj. Alfarma ta nema tace tana son zuwa gaida Mami. Da ƙyar Sooraj ya amince inda driver ya kaita har masarautar. Nan Zahra ta sauka. Tana zuwa bakin ƙofa, ta tsaya na ɗan lokaci. Jikinta ya yi sanyi. Shiga ta yi ta tarar babu kowa a parlourn hakan ya sa ta nufi hanyar ɗakin Junaid Kai tsaye. Daidai lokacin suma su gimbiya Saratu suka ganta hakan ya sa suka bi bayanta.


Tana zuwa ga yi knocking. Junaid da ke kwance kan gado ya ji ana knocking hakan ya sa ya ce a shigo. Na ta shiga cikin. 
 Idon Junaid  ya cika da mamakin ganin Zahra a wannan lokaci 

 “Me ya faru?”. Ya tambaye ta. 
Kallonsa Zahra ta yi ta ce.
“Na karanta saƙonka. A wayar Zubaida. Ka ce cikin da take da shi naka ne... amma ba da yardarka ba. Ka ce ta cuce ka. Kuma kai da bakinka ka ce zaka tona asiri idan bata bar ka ba. Da gaske kake?. Wato duk ka shirya mata hakan ne saboda ta auri yayanka, kai wane irin mugun mutum ne haka?".


Junaid ya tsaya cak. Idonsa ya sauka ƙasa. Zahra ta matso.

"Junaid, ka faɗa min gaskiya. Kai ne mahaifin cikin nan?”


Shiru ya cika ɗakin. Sai daga bisani Junaid ya ja numfashi ya ce. "Eh. Na san ba zan iya ɓoyewa ba, na san zaki gano. Ina ƙoƙarin kare sunana ne, kare kai na daga abin da ban aikata da nufina ba”

Girgiza kai Zahra ta yi ta ce. "Ban yarda da kai ba Junaid, tabbas kai ne ka tirsasa mata, ta ya ya za'a ce mace ce zata sa namiji ya kusance ta ba tare da izinin sa ba, kasan ba abu ba ne mai yiwuwa".
“Zahra,” ya katse ta, “Na shiga firgici. A daren nan ta zo, ta kawo min juice, sai barci. Na farka da jiki ba kaya, zuciyata a bige, da ita tana kuka tana cewa wai nayi mata fyaɗe, na ƙeta mata haddi duk da bana cikin hayyaci na amma ban yarda zan aikata hakan ba".

Zahra ta tsaya tsaye a gaban Junaid, zuciyarta na ambaliya da hargowa. Tana jin kamar duniya na juyawa a kansa. Bayan ya gama bayani, ta girgiza kai da takaici.

"Kai kake cewa ba ka aikata ba, amma cikin ya fito daga kai? Haba Junaid, wannan wace irin magana ce? Ashe ka iya ƙarya da sauƙi haka?”.

Junaid ya kalleta cikin razana. “Zahra, me kike nufi? Ni ba ƙarya nake miki ba".

 “Shut up!” Ta ɗaka masa tsawa. “Kayi shiru! Zubaida ba irin wannan yarinya bace da zata aikata abinda kake faɗa. Ka san cewa Sooraj ya amince da kai, kuma yanzu kana son tonawa yarinyar mutane asiri da ƙarya?”.

Junaid ya ce “Amma..... Bai ƙarasa ba ya ji ta ce.  “Enough!” Idonta ya kaɗa ja. “Na san irin ku. Idan mace ta fara samun kulawa, sai ku so ku ruɗata da munafunci. In dai haka ne, to ina gaya maka bazan yarda da wannan karyar taka ba. Zubaida bata aikata hakan ba".


“Zahra kina tunanin zan ƙirƙiri wannan azabar?”. Cewar Junaid 

Nan Zahra ta ce. "Na fi yarda da Zubaida akan kai!”


Shiru ya ɗauki dakin, sai ga wani motsi. sai ta ji kamar motsi. Zahra ta kalli can, bata lura da komai ba. Sai dai duk wannan maganar Talatu da Saratu suna maƙale a bakin taga suna saurarawa kamar katuwar masifa.

Saratu da Talatu, waɗanda suka ɓuya a bayyane, suka kalli juna da murmushin ɓarna. Sun jiyo komai. Talatu ta ce,

 “Kinyi sauraron kalmomin Zahra kuwa? Wannan dama ce, kawai sai mu saka wuta a ƙasa, ita ta ƙone.”
Gimbiya Saratu ta raɗa wa Talatu cewa. “Ai yau masarauta zata ga hazo,” cewar Saratu tana gyara gyale".

Suka fito da sauri suna kuka da ihu kamar masu alhini. sun fito cikin sauri suna haki kamar wanda aka kai wa farmaki

"Kuje ku ji! Zahra da Junaid suna cikin ɗaki, suna jayayya akan cikin da Zahra take da shi! Ai wallahi mun jiyo da kunnuwanmu.”


Mutane suka tsaya cak. Mami ta ce. “Cikin wa kika ce?”
Saratu ta girgiza kai cikin munafurci ta ce 

 “Cikin Junaid fa, yanzu fa suka kammala faɗa akan cewa wai Zahra ta zubar da ciki ne saboda yana tsoron abun ya tonu.”.


Gimbiya Talatu ta daura hannu a kirji.
"Wai ita ce mai ladabi? Ashe 'yar iska ce!”.
Ɗaya daga cikin masu aikin masarauta ya gaggauta aika sako zuwa gidan su Sooraj 
“Yarima Sooraj! Gimbiya! Ku zo masarauta da gaggawa, matsala ce babba!, Gimbiya Zahra tana cikin zargi mai tsanani, wai tana da ciki daga Junaid!”



Sooraj ya mike da hanzari, jini ya hau kansa.

"What nonsense are you talking about?!” ya faɗa rai ɓace. 
Zubaida ta tsaya cak, jikinta ya ɗau zafi.
"Me kake nufi?!”

“Ana cewa tana ciki… kuma fa sun ce da kunnensu suka ji tana faɗa da Junaid.”
Sooraj ya farka gaba ɗaya daga duk wani soyayya da sauƙi da ke jikinsa. Ya sanya babban rigarsa cikin hanzari, Zubaida ma ta ɗaura gyale da takalmi. Dukkan su suka kama hanyar komawa masarauta cikin gudu.

Masu masarauta sun rufe Zahra a ɗakin bak'i. Ana jiran zuwan Sooraj da Zubaida. Gaba ɗaya gari ya fara cika da zancen "cikin Zahra da Junaid". Amma ashe babu gaskiya ko kaɗan, sharri ne kawai, daga ƙiyayya da haushin soyayyar Sooraj da Zahra.

Zahra tana zaune ciki, ta rasa yadda aka yi aka jefa ta cikin sharrin da bata zato ba. Har yanzu bata san su Talatu da Saratu suka sa aka jefa ta a cikin wannan ƙazamar makircin ba.

Su Zubaida da Sooraj suka iso cikin hanzari. Su biyu suka tarar da taron mutane a cikin masarauta. Duk inda suka wuce ana kallon su, ana raɗa.

Sooraj ya daka tsawa “Waye ya ƙirƙiro wannan sharri?”.

Talatu ta matsa gaba da kwaɓaƙƙen fuska.

“Ka tambayi masoyiyarka Sooraj. Zahra ce ke da ciki, kuma ciki na Junaid ne!”

Zubaida ta tsaya cak.

 “What?!”

Junaid ya fito daga cikin ƙofar ɗakin baki, yana tsaye a nesa. Fuskar sa babu walwala.

Zahra na kwance a ƙasa, tana kuka tana ƙoƙarin yin bayani amma babu wanda ke saurara.

Wani maigadi ya nufi Zahra da niyyar ja ta a jiki su fitar da ita daga masarauta, kamar matacciya. Amma kafin ya taɓa ta.

Sooraj ya tsayar da shi. “Ba wanda zai fitar da kowa ba sai an ji gaskiya!”
Ya juya ya kalli Zahra, da mamaki da tambaya a fuskarsa,

 “Zahra me ke faruwa?”.

Zahra ta kalle shi da hawaye:

 “Wallahi Sooraj, ni babu ciki. Karya suke. Su Talatu ne suka jefa ni cikin wannan sharri. Su suka jiyo ni ina faɗa da Junaid ne akan wani zargi da ya yi wa Zubaida, amma sai suka canza maganar gaba ɗaya!”.


Zubaida ta juya da sauri ta kalli Zahra, zuciyarta na bugu da sauri.

 "Me ya ce game da ni?”. Ta tambayi Zahra 



Zahra ta kalle ta cikin zuciya mai rauni tana so ta kareta  amma shine sai Sooraj ya kalli Junaid kai tsaye.
"Junaid me kake ɓoye wa? Gaskiya kawai muke buƙata.”
Junaid ya ɗan juya kansa gefe, kafin ya zaro wayarsa ya mika wa Sooraj.

 “Ga saƙon da na tura wa Zubaida, warning ne. Kuma cikin nan tabbas nawa ne. Amma ba da yardata na same ta ba.”

Sai kowa ya tsaya cak. Zubaida ta lumshe ido, Zahra ta rufe bakinta da hannu. Sooraj yana riƙe da wayar, yana karanta saƙon.


Da sauri Zahra ta nufi inda yake tare da ƙwace wayar ta fasa.

Dariya Zubaida ta kwashe da shi ta ce. "Hakan me ya sa za ki fasa wayar, dama kenen da gaske kina da cikin Junaid bamu sani ba, dama ke ƴar iska ce ba budurwa ba, tirr da wannan halin ki, ya kamata a hukunta ki, domin wanda yayi hakan hukunci yana kansa, banza ƴar talakawa ashe haka ki ke".


Nan take hawaye ya fara gangaro wa kan fuskar Zahra. Nuna kanta Zahra ta yi ta ce. "Zubaida ke da nake ƙoƙarin kare wa za ki maida abin ya juye kaina?".



MANAGE PAGE. HAR YANZU WAYATA BATA GYARU BA 
TOH ME SOORAJ ZAI YANKE? YAYA JAMA'A ZA SU ƊAUKI WANNAN SABON BAYANI? SHIN ZAI GOYI BAYAN ZUBAIDA KO YA RUNGUMI GASKIYA. 


ALƘALAMIN 
A'ISHA MB 
ZINARIYAR JAJIRTATTU
[8/21, 8:01 AM] AYEESHER MB💞💞💞: 🔥KUNDIN CINIKAYYA🌍

A’ISHA M.B 💞
BOOK 2 – Page 
1️⃣1️⃣4️⃣➡️1️⃣1️⃣5️⃣
Nan take ga baki ɗaya suka kalli juna tare da fashe wa da dariya. Sannan suka ce. "Prank me". Daidai lokacin su Mrs Lailah da su Umar tare da su Aliyu suka shigo masarauta. Bayan sauko warsu daga cikin mota. Su Safira da Amrah suka nufi inda Zahra take. Nan Masarautar ta amsa da muryoyin mutane. Suna faɗin. "Happy birthday to you, happy birthday to you, happy birthday, happy birthday,  to you". Nan Sooraj ya ce. "Triplet Allah ya ƙaro shekaru masu albarka".

Share hawayenta Zahra ta yi sannan ta ce. "Kenan kuna nufin duk wannan abin da ya faru prank me?".

Nan Zubaida ta ce. "Kwarai kuwa, duk  abin da ki ka ga ya faru to da sanin mu kuma duk shirin mu ne munyi hakan ne domin muyi pranking ɗin ki sannan mutaya ke da 'yan uwanki murnar ƙarin shekara".


Share hawayenta Zahra ta yi sannan ta kalle su ɗaya bayan ɗaya ta girgiza kai ta ce. "Wato shi ne kuka sa nai asaran hawaye na, kuka sa na shiga damuwa, da a ce zuciyata ta buga na mutu fa kenan duk wannan haka za ku ce prank ne?, lallai ma wallahi kun bani mamaki, to ni ba na so, Kuma kada a ƙara yi min irin wannan abun".

Kallonta Mami ta yi ta ce. "Ni kaina ban san prank suka yi miki ba, dai daga baya. Kiyi haƙuri don Allah, wallahi ban sani ba da a ce na sani da bazan biye musu ba sannan ga mahaifiyarku ma ta zo ya kamata a ce kin haƙura kuma omai ya wuce".

Kallonta Zubaida ta yi ta ce. "Yau fa ranar zagayowar haihuwar ki ne, kamata ai a ce yanzu kina farin ciki ba sai ɓacin rai ba. Kiyi farin ciki Zahra ga ƴan uwanki ma sun zo kinga wani ƙarin farin cikin ne".


Murmushi wanda yafi kuka ciwo Zahra ta yi ta ce. "Nayi farin ciki?, nayi farin cikin ne fa ki ka ce. Hmmm, kowanne birthday, kamar sabuwar ƙafa ce da nake ɗauka ina takawa kusa da kabarina.”

 “Wani lokacin nakan tambayi kaina, mene ne muke murna a zagayowar shekara? Shin saboda mun ƙara tsufa ne, ko saboda muna ƙara raguwa a lokacin da ya rage mana?”
“A ganin mutane zagayowar shekara alama ce ta sabuwar dama amma a gare nu, alama ce ta ƙarewar lokaci.”
Sannan ya maida kallonta kan Mrs Lailah ta ce. "Ummah kiyi haƙuri ban so ki ka ganni a irin wannan yanayin ba, banason aikata wani da zai ɗaga miki hankali, yanzu bana cikin sukuni, ba zan iya yin wani hira ko abi na farin ciki ba, yanzu haka zuciyata hutu take buƙata. Ummah zan tafi. Kuyi haƙuri gaba ɗaya".
Jikin kowanensu ta mutun jin furucin Zahra. 
Ta faɗa da zimmar zata tafi. Nan kuma saita tsaya, tare da maida kallonta kan mahaifiyarta tare da sakin fuska ta ce. "Amma matsalar Ummah ba zan iya tafiya ba tare da kin min magana ba". Ta faɗa tare da zuwa wajan Miss Lailah sannan ta rungume ta.

Murmushi miss Lailah ta yi ta ce. "Allah ya yi miki albarka".

Shi kuwa Sooraj mamaki ma ya sa ya kasa furta komai.


Daga cikin rungumar da suka yi, Mrs Lailah ta dafa bayanta a hankali, tana shafa kanta. Sannan cikin nutsuwa ta ce. "Zahra ni na haife ki, na fi kowa sanin lokacin da ki ke buƙatar shiru. Amma kada ki manta da wannan, ba kowane hawaye ba ne rashin sa'a, wasu hawaye alama ce ta tsarkakkiyar zuciya, ta zuciyar da ke jin komai da gaske. Ki yarda da zuciyarki, amma kada ki kashe farin ciki gaba ɗaya".


Zahra ta ɗaga kai ta dubi Mahaifiyarsu da ido mai cike da kwalla cikin tsantsar girmamawa. "Ummah, na gode. Ina jin kalamanki har cikin ƙasusuwana. Zan yi ƙoƙari. Amma ki bari na sami ɗan natsuwa, kawai wuri da zan zauna ni kaɗai, da tunanina, ba tare da kowa ba. Sai an jima". Ta faɗa.

Safira ta riƙe hannun Amrah tana cewa. "Wallahi na taɓa jin an ce idan mace mai taushin zuciya ta fara magana da zafi  to akwai abinda ke huda zuciyarta".

Nan Mami ta janyo Zahra yayin da suka sa ta manta abinda ya faru. Nan haka haɗa babban shagali. Bayan an gama shagulgula da murnar zagayowar ranar haihuwar ƴan uku, kowa ya watse cikin farin ciki. Masarauta ta cika da dariya da nishaɗi. An ci an sha, an raira wakoki, yara da manya sun more. Daga karshe, Mami ta cika jakunkuna goma na arziki, kayan kyaututtuka, tsabar kuɗi, da kayan marmari, ta ba Miss Lailah da su tafi da su zuwa Jigawa.

Su Zubaida, Zahra da Sooraj kuwa sun nufi gida cikin motar Sooraj. Zahra na gefe, ta yi shiru cikin nazari. Zubaida kuwa bata ce uffan ba, tana nazarin abubuwan da ke faruwa. Daga fuskar ta, akwai abin da ke damunta.

Sun isa gida lafiya. Amma tuni Zubaida ta fara canzawa. Zuciyarta ta cika da ƙiyayya da fargaba, tana zargin cewa Sooraj yana son Zahra. Kullum idan Sooraj ya dubi Zahra, idan ya yi mata murmushi, idan Zubaida na jin zuciyarta kamar ta fashe.


Wata rana Zahra na zaune a falonsu tana karanta wani littafi, cikin rigar atamfa mai kyau da kwalliya irin ta mata masu tsafta da iya gyaran kai. Sooraj ya shigo falon, yana ta kokarin gyara waya a hannunsa, sannan ya ce da ita.


"My Zahra, kin ƙara kyau wallahi." Ya faɗa murmushi kan fuskarsa. Zahra ta saki murmushi ta ce. "Na gode". 

Nan Zubaida ta ce.
"Zahra, dan Allah ki rage sa irin waɗannan kayan. Idan kin san kina da aure, ki dinga kamun kai. Kin fi dacewa da sutura mai da’a." 

Nan Zahra ta juyo da idanta gare ta ta ce. "Wallahi kinyi ƙarya."

Zubaida ta zaro ido. "Me ki ke nufi da ƙarya?"

Zahra ta ce da girmamawa mara laifi,
"Kinyi ƙarya idan kina tunanin ni zan canza saboda ke. Idan kuma saboda kaya ne kike jin ciwon zuciya, to yanzu na fara. Ki daure ki ƙara kishi har ya hure miki ido."

Zubaida ta kasa amsa. Maganganun Zahra sun fada mata zuciya kamar ƙibiyar da aka sa wa wuta. Zahra ta ci gaba da cewa.

"Kina yawo kina nuna Sooraj naki ne, naki ne. An gaya miki duk abin da ki ka shirya a kaina ban sani ba?, duk shige da ficen ki dan ki mallake shi duk babu wanda ban sani ba. Saboda haka idan kina da damuwa, sai ki shafa man zafi. Ni kuwa zan yi duk abin da nake so a gabansa  har ki yi kuka ki sha hawaye."

Zubaida ta runtse ido, hawaye na neman zubo mata amma sai ta juya ba tare da ta ce uffan ba.

Daga wannan rana, Zahra ta sauya gaba ɗaya. Duk inda Zubaida ke, sai Zahra ta gwada ta da kulawa fiye da yadda kowacce mata za ta so a nuna wa mijinta. Idan suna zaune suna cin abinci, Zahra kan ce. "My love, ƙara tuwon nan kaɗan mana, ina so ka ƙara kiba."
Zubaida na gefe, zucisrta yana cike da wuta.

Wannan sauyin na Zahra ba haka kawai ba ne, hakan ya faru ne a dalilin wata rana lokacin da Zahra ke shirin fita zuwa Garden, ta tsaya kusa da ƙofar ɗakin Zubaida domin ɗaukar takalminta. Bai kamata ta ji ba, amma sai ta jiyo murya daga cikin ɗakin, kamar ana waya, kuma kamar ana magana da zuciya.

Zubaida ce ke magana a waya tana faɗin. "Wallahi sai na mallaki Yarima Sooraj. Ko me zai faru. Zahra ba komai bace a gabana. Da sannu zan kore ta daga gidan nan. Ina da yanda zan yi."

Zahra ta tsaya kamar an dasa ta. Idonta ya cika da ƙwalla, amma ta dannata. Ta juya ba tare da ta yi magana ba. Amma zuciyarta ta ƙona kamar wutar daji.

Tun daga wannan rana, Zahra ta ɗaura ɗamara. Bata sake zama irin Zahra mai jurewa ba. 

Wannan shi ne.
Zubaida ba ta iya cin wannan maganar haka ba. Ta wuce ɗaki, tana kukan rai. Washe gari ta tura saƙo zuwa wayar Zahra da nufin barazana.
"Zahra, idan kika ci gaba da wannan hali, sai na tabbatar kin fita daga gidan nan da kuka da nadama. Ki dinga rike baki da kamun kai. Kar ki farka da bala’i."

Zahra ta karanta saƙon tana dariya mai ɓacin rai. Ta ce a ranta:

"To, yanzu ne farawa. Ba ke kika fara ba? Muje zuwa."

A daren ranar, Zahra na zaune cikin ɗakin Sooraj, fuskar ta ɗaure tamkar wacce aka ci amanarta. Ta kalle shi, sannan cikin murya mai cike da ciwo da daci ta ce,

"Ka san kuwa har yanzu fushi nake da kai? Duk wannan wasa da muke a gaban Zubaida, bana jin daɗi da kai ko kaɗan."

Murmushi Sooraj ya yi ya ce. "Hmm nima na sani shi ya sa na biye miki".


Ajiyan zuciya Zahra ta sauke sannan ta dube shi ta ce. "Me ya sa ba za ka so Zubaida ba?, kada ka manta ita ma fa matar ka ce, ni ko ba zaka so ni ba ban damu ba, amma ya kamata a ce kana faranta mata rai tare da kyautata wa zuciyarta domin kai ɗin mijinta ne. Bana jin daɗi yadda baka sakar mata fuska baka mata wasa da dariya ba mata da miji. Ya kamata a ce ka gyara domin samm wannan ba hali ba ne". Tana kaiwa nan ta fice ta bar shi a ɗakin.


Ajiyar zuciya Sooraj ya yi yayin da ya shiga tunanin maganar Zahra. Sauke nannauyan ajiyar zuciya ya yi sannan ya ce. "Ta yi gaskiya, ko ba komai Zubaida kamar ƴar uwa ta ce kuma ya ci a ce ina sakar mata fuska". Miƙe wa ya yi tare da fice wa daga cikin ɗakin da ksi tsaye ya nufi ɗakin Zubaida. Ba tare da ƙwanƙwasa ba ya shiga ciki.


Nan ya tarar da ita a zaune ta yi tagumi. Shiru ya yi yaji a rashi cewar tabbas tana cikin kaɗaici. Nan ya ji ta bashi tausayi. Gyaraj murya ya yi. Sai a lokacin Zubaida ta lura da shigowar sa.


Da sauri ya miƙe ta ce. "Yarima kai ne?, ba laifi dai nayi ba ko?".

Murmushi ya sakar mata sannan ya ce. "Shin kina jin aushi na?".

Zaro ido ya yi ya ce. "Haushin ka kuma saboda me?".


Amsa ya ba ta da cewar. "Saboda irin abubuwan da na dinga yi miki wanda na tabbata baki ji daɗin su ba".

Ɗan jimm Zubaida ta yi ta ce. "Kayi gaskiya, amma ni yanzu komai ya riga ya wuce a waje na, saidai na ce Allah ya kiyaye gaba".

Murmushi ya yi ya ce. "Yanzu me ki ke yi?".

Amsa ta bashi da cewa. "Babu abin da nake yi". 

Gyaɗa kai ya yi ya ce. "Toh ki shirya zamu fita".

Zaro ido waje ta yi ta ce. "Fita kuma da ni?".

Gyaɗa mata kai ya yi ya ce. "Eh da ke, ko da akwai laifi miji ya fita da matarsa".

Girgiza masa kai ta yi ta ce. "A'a babi laifi, ai ni a shirye nake na saina shiga na chanza ba". 

Nan ya dube ta ya ce. "Je ki saka hijab toh".

Da sauri ta shiga ɗakin ta tare da ɗauko hijabi jiki na rawa ta saka. Yayin da zuciyarta ya cika da farin ciki kamar wacce haka yi wa albishir da gidan aljanna". 


Bayan ya saka hijabin ta fito da sauri ta dube shi ta ce. "Na saka". 

Nan ya dube ta tare da hijabi maroon da ke jikinta sannan ya ce. "Da wuri haka?. Kin san me?".

Girgiza masa kai ta yi ta ce. "A'a".
Amsa ya ba ta da cewa. "Kinyi kyau sosai".
Washe haƙora Zubaida ta yi sannan ta ce. "Da gaske?, naji daɗin hakan, amma duk kyau na ban kai ba".

Girgiza kai Sooraj ya yi ya ce. "A'a ban kai ki ba, karki manta fa bayan ƙyawun ɗawisu sai mace, to ta ina zan kai ki kyau".

Murmushi Zubaida ta yi ta ce. "Naji daɗi hakan amma dai kai ma ka san ka fini kyau, duk inda za'a zaga ni za'a ce nayi dacen miji ba kai ba".


Shiru Sooraj ya yi ya ce. "Toh shi ke nen zamu iya tafiya?".

Gyaɗa masa kai ta yi da sauri. Riƙe hannunta ya yi sannan suka fita waje yayin da suka nufi parking space. Kallon Zubaida ya yi ya ce. "Na manta je ki kira Zahra mu tafi".

Nan walwalar fuskar Zubaida ya gushe. Kallon sa ta yi ta ce. "Dama ba mu biyu zamu tafi ba?".

Amsa ya bata da cewa. "Eh ba zai yu mu barta ita ɗaya a cikin gida ba".

"Shi ke nen". Kawai Zubaida ta iya furta wa sannan ta koma ciki domin kiran Zahra.

Tana zuwa part ɗin zahra ta fara bubbuga mata ƙofa kamar zata ɓalla. Zahra da ke zaune tana kallon "tere bina" a arewa ta jiyo ana bubbuga mata ƙofa. Nan ranta ya ɓaci. Da sauri ta tashi tare da nufar kofar sannan ta buɗe.

"Ya dai ki ke bubbuga min ƙofa kamar wacce ta yi sata?".
Tsaki Zubaida ta ja sannan ta ce. "An buga ɗin ne za ki yi?".

Murmushi Zahra ta yi ta ce. "Kina don ki dan abin da zan yi?, to nan gaba ki ka sake yi min irin wannan sai na cire miki wannan dogon bakin naki mai kama da na jaɓa. Wai ke a rayuwar ki bakya son zaman lafiya ne?, kin san idan rashin ji ne na fiki, na tattaka ki a rashin ji, amma me na watsar da komai. Ni ina ji ana cewa idan mace ta yi aure tana ƙara hankali, amma ke naki hankalin raguwa yake, ki dai bi duniya a sannu dan wallahi zata kaiki ta baro ki".


Zubaida kuwa ji ta yi tamkar zuciyar ta zata fashe. Dubanta ta kai kan Zahra ta ce. "Kin san dai ni ba sa'ar ki bace ba ko?, kin san na fiki aji, class da sarauta, ke da ne ki ka fi ni?".

Murmushi Zahra ta yi ta ce. "Kalle ni da kyau fara nake ba baƙa nake ba. Kina son ki san abin da na fiki da shi?. Toh farko dai kin girme ni amma na fiki hankali, sannan ni ina da sauran mutunci  da daraja ta a gidan aure na domin na zo da budurci na, ke da me ki ka zo. Kuma abin aushin ma me makon ki chanza amma abin ƙara tubatsa yake".

Cikin fusata Zubaida ta ce. "Kenen gori za ki yi min?. To ina ruwanki ma idan ban zo da shi ɗin ba, jikin ki ko nawa?. Wallahi in baki bini a sannu ba zanyi miki dukan kawo wuka".


Nan take Zahra ta haɗe rai ta ce. "Ɗan halak ka fasa, idan baki dake ni ba baki cika ƴar halak na".


Sooraj da ke tsaye ya ji komai da suke tattaunawa. Ajiyan zuciya ya sauke!, sannan ya ce. "Me ke faruwa a nan ne?".

Nan take suka juyo tare da kallonsa. Amsa Zubaida ta bashi da cewa. "Babu komai, muna magana ne da ita".

Kallon sa Zahra ta yi ta ce. "Ƙwarai kuwa Zubaida ta yi gaskiya magana muke yi".


Nan Sooraj ya dube su ya ce. "Maganar me?". Shiru kowanensu ta yi . Nan Zahra ta ce. "Maganar sirri ne wanda uwar gida da kishiya suke yi".

"Kenen bani da damar ji?". Cewar Sooraj.

Girgiza kai Zubaida ta yi ta ce. "Kada ka damu ba da maganar a zo a gani ba ne".

Murmushin yaƙe Sooraj ya yi ya ce. "Akwai abinda ku ke ɓoye min, ina son kuma na san mene ne wannan abun da ku ke ɓoye wa".


Shiru kowacce su ta yi. Nan Zahra ta ce. "Ƙwarai kuwa, bamu so gaya maka ba, saboda muna don muyi maka bazata ne. Dama Zubaida yanzu haka tana ɗauke da juna biyu naka, dama cewa ta yi zata maka bazata shi ne muke shirya wa".

"Juna biyu?". Sooraj ya maimaita kalmar a ransa. Nan take zufa ya fara ƙeto wa Zubaida a jiki.

Kallonta Sooraj ya yi ya ce. "Juna biyu kuma a yaushe?".

Amsa Zahra ta bashi da cewa. "Eh mana tana da juna biyu yanzu haka sati ɗaya kenen da sani. Kai da ya kamata kayo farin ciki mene ne naka na damuwa?".

Sosai Zubaida ke yin mamakin ganin yadda Zahra take rufa mata asiri amma hakan bai sa ta ƙiyi mata rashin mutunci ba.

Ajiyar zuciya Sooraj ya sauke ya ce. "Ƙwarai kuwa, kinyi gaskiya ya kamata nayi farin ciki da hakan. Idan kun gama tattaunawar kuzo ina jiranku a cikin mota zamu fita". Yana kaiwa nan ya fice.


Kallon Zahra Zubaida ta yi ta ce. "A kan me za ki gaya masa cewar ina da juna biyu?, shin kinyi hauka ne".

Kallonta Zahra ta yi ta ce. "Lallai sai yanzu na ƙara tabbatar da cewa baki da hankali, yanzu na rufa miki asiri na ce cikinsa ne a jikin ki amma ki ke cewa dan me zan gaya masa?, to so ki ke na gaya masa cewar kina ɗauke da cikin shege a jikin ki me?".

A fusa ce Zubaida ta ce. "To bana son rufa asirin naki, shirme kawai, shin na buƙaci kiyi hakan ne, mara zuciya kawai". Tana kaiwa nan ta fita.

Shiru Zahra ta yi ta ce. "Ikon Allah, yanzu ni nayi laifi dan na rufa miki asiri?. Bakomai, gaba tafi baya yawa, kin kashe kasuwar gobe". Tana kaiwa nan ta shiga ciki ta ɗauki hijabi jalbab ta fito kai tsaye wajan motar ta nufa. Nan ta ga Zubaida a gaban mota. Taɓe baki Zahra ta yi sannan ta koma back seat ta zauna.

Nan Sooraj ya tada mota yayin da mai gadi Ya buɗe musu ƙofa suka fita.

Suna cikin mota suna tafiya Zahra ta fara waƙa. "So suke suga mu tsaya cak, gashi muna ta gaba, sunƙi Allah ya nufa maƙiya ban san me nayi muku ba. Kallon biri suke min, ina musu na ayaba".

Kallonta Zubaida ta yi ta ce. "Ke mene haka za ki zo ki dame mu da waƙa?, ko an ce miki ke kaɗai ki ka iya waƙa, kiyi mana shiru".

Dariya Zahra ta yi ta ce. "Ina ta waƙa uwata bata hanan ba, ina ta waƙa uba na bai hanan ba, ina ta waƙa sarki bai anan ba, ina ta waƙa Malam bai anan ba. To tunda har Malam bai anan ba, kowa ya ce zai ana ni ubansa zanci".

Nan Zubaida da Sooraj suka zaro idanuwa waje. A fusa ce Zubaida ta ce. "Hakan me za ki zagi uba na, banza matsiyaciya kawai".

Murmushi Zahra ta yi ta fara waƙar Ali jita kamar haka. "Dole ne a barki uwar gida, dole ne a biki uwar gida, a ci arzikin ki uwar gida.. dakatar da ita Zubaida ta yi da faɗin.

"Karya ki ke wallahi, bani na ci arzikin ki ba ke ki ka ci arziki na".
Ganin sun ishe shi ya tsaya Sooraj ya daka musu tsawa. "Wai me ke damunku ne haka?, wai ba yanzu na ga kuna hira ba a ciki, wannan wace iriyar shirmen banza ne, toh wallahi duk wacce na ƙara jin bakinta wajen nan saina sauke ta".


Kallonsa Zahra ta yi ta ce. "Sauke ni kawai, domin ni baki na ba zai iya shiru ba, dan Allah ya gani waƙata nake yi kuma ba da kowa nake ba, ya za'a ana ni sukuni?, gaskiya indai zanyi shiru ka kunna mana waƙa ta cikin mota, in ba haka ba ni na cigaba da nawa".


Nan Zubaida ta ce "Ba za'a kunna waƙar ba motar ta ubanki ce sheg....
Bata kai ga idda maganarta ba Zahra ta wanke ta da mari. A fusa ce Zahra ta shaƙe mata wuya.

Da sauri Sooraj ya nemi guri ya yi working.


Cikin huci Zahra ta ce. "A kan me za ki yi magana kan mahaifi na?". Ƙoƙarin ƙwace kanta Zubaida ke yi amma hakan ya cutura.

Cire hannun Zahra Sooraj ya daga jikin Zubaida ya ce. "Baki da hankali ne Zahra dan me za ki mare ta?".

A fusa ce Zahra ta ce. "Dan me na zan mare ta ba, wannan ai rashin mutunci ne". Babu zato ta ji ya wanke ta da mari. A fusa ce ya dube ta ya ce. "Fitar min daga cikin mota".

Dafa fuskarta Zahra ta yi ta ce. "Ni ka mata?". Girgiza kai Sooraj ya yi ya ce. "Ƙwarai kuwa na mare ki domin rama mata nayi, kin san tana ɗauke da juna biyu kuma za ki mata haka saboda baki da tunani?, ke hanya ya kamata a kira ki da matar aure kuwa?, samm rayuwa da irin ku a gidan aure na masifa ne, ban san me ya sa na na yarda haka ɗaura mana aure da ke ba wallahi. gaba ɗaya baki da hankali, kuma wai mata ta, tirr ni dai banyi dace ba samm. Maza fice min daga cikin mota kuma ki juya ki tafi gida".

Sosai maganar da ta ratsa zuciyar Zahra. Share hawayen da ke ƙokarin zubo mata Zahra ta yi ta ce. "Wannan shi ne karo na biyu da ka mare ni. Bakomai ba laifin ka ba ne". Tana kaiwa nan ta buɗe murfin motar tare da fice wa daga ciki. Maida kallonsa Sooraj ya yi kan Zubaida ya ce.
"Kina dai lafiya ko?, dan Allah kiyi haƙuri a kan marin da ta yi miki ba ta da tunani". Cikin hawaye Zubaida ta ce. "Mu koma gida dan Allah". 

"Shikenen". Sooraj ya faɗa tare da juya motar suka koma gida.

Ɓangaren Zahra kuwa bayan fitar ta daga cikin motar. Ta samu guri ta zauna hawaye na bin kan fuskarsa. Girgiza kai Zahra ta yi ta ce. "Wato bai yi dacen mata ba ko? Hmmm ba laifin ka ba ne Soo... Ba ta kaiga ƙarasawa ba ta fashe da kuka yayin da ta saka kanta tsakanin cinyoyinta tana ta rusa kuka. Gefe guda kuma mutane suna wuce wa suna kallonta.


Har haka yi sallar Isha'i Zahra bata dawo gida ba, shi kuwa Sooraj ko a jikin da. Ɓangaren Zubaida kuwa ranta fal babu abinda ya dame ta.


Har ƙarfe goma na dare ta yi ba Zahra ba labarin ta. Hakan ya sa Sooraj ya fara shiga damuwa. Ganin ba zai iya jure wa ba. Hakan ya sa da sauri ya ɗauki maƙulin motarsa tare da fita daga gidan. Kai tsaye hanya ya shiga dubawa ko zai ganta. Saida ya yi nisa sosai a tafiya sannan ya hango ya daga nesa kwance kusa da bishiya.

Parking Sooraj ya yi tare da nufar inda take. Nan ya dube ta ya ce. "Zahra taso mu tafi gida". Ya faɗa yana mai ƙoƙarin taɓa ta. Nan ya ji ta ce. "Kada ka kuskure ka taɓa ni. Me ya kawo ka gare ni?". Ta faɗa tana mai miƙe wa tsaye.


Cikin rashin fahimta Sooraj ya ce. "Kamar ya me ya kawo ni gare ki?, kin manta ke matata ce?".


Murmushi wanda ya fi kuka ciwo Zahra ta yi ta ce. "Au wai dama ni ɗin matarka ce?, kuma kake cewa samm baka yi dacen mata ba?".


Ajiyar zuciya Sooraj ya yi ya ce. "Yanzu ki bar wannan maganar ki taso mu tafi gida".

"Ba zan koma gidan ka, me zan zo nayi bayan kace baka san dalilin da ya sa ka yarda ka aure ni ba, kenen ma ba da don ranka ka aure ni ba. Toh masha Allah faɗuwa ta zo daidai da zama. Yanzu ka rubuta min takardar saki kaga saina koma gidan mu".


Shiru Sooraj ya yi ya ce. "Kiyi haƙuri Zahra, ɓacin rai ne ya sa na faɗi abinda na faɗa ɗazu. Ki tawo mu tafi".

Rai ɓace Zahra ta ce. "Ba zan tafi ɗin ba, wallahi ka bani mamaki, ban taɓa tunanin haka daga gare ka ba". Ta faɗa tare da fashe wa da kuka. 

Share hawayenta ta yi ta ce. "Daga yau babu ni babu kai, kowa ya yi hanyarsa. Ni dai ba zan iya cigaba da zama a matsayin matarka ba, saboda babu amfanin zama da mijin da bai san darajar ta ba. Dama kuma kaga babu abinda ya shiga tsakani na da kai. Zamu iya rabuwa".

Furzar da iska Sooraj ya yi. Nan ya janyo ta jikin da tare da rungume ta.

Da ƙyar Zahra ta amince suka koma gida bayan Sooraj ya lallaɓa ta da kalamai masu taushi.

Dutse, Jigawa 
Aliyu na zaune a falo yana kallon wasan kwallon kafa, murmushi a fuskarsa. Safira ta shigo, tana sanye da doguwar riga mai kyau, farin ciki a idanunta.
"Guess what?" ta faɗa tana kallonsa kai tsaye.

"Mene ne?" ya tambaya, yana ɗaga gira.

Safira ta ɗan ja numfashi ta ce,
"Ka kusa zama Uba domin ina da juna biyu."

Aliyu ya buga tsalle cikin murna, ya ambaci sunan Allah cikin farin ciki, sannan ya rungume ta yana daga ta sama. Suka yi dariya, suka yi wani irin jujjuyawar soyayya kamar yara biyu.

Ba tare da ɓata lokaci ba, Safira ta ɗauki waya ta kira Mrs Lailah da Mom. Dukansu suka yi murna, suka ɗauki abin sha da kayan masarufi da magungunan masu ciki, suka zo gidan domin taya murna. Aka yi hira, aka sha dariya, 

sannan suka tafi.

Aliyu yana cikin farin ciki ya ce,
"Yau ni zan yi girki saboda babbar kyauta da Allah ya bani." Girgiza kai kawai Safira ta yi fuskarta ɗauke da murmushi.


Bangaren Masarauta – Babban Falo

Sarki na zaune a kujerarsa mai daraja, fuskarsa cike da natsuwa, amma idonsa na bincikar kowane motsi a cikin fadar. Mami tana gefe tana tattauna wasu al’amura da masu aikin cikin masarauta.

A can ɗayan gefe, Gimbiya Saratu da Gimbiya Talatu suna zaune suna yi wa Mami kallon wulakanci. Nan suka fara magana cikin ƙasa-ƙasa, amma saboda kusa suke da sarki, Sarki ya iya jiyo su.

Saratu ta ce da murya mai ɗauke da raini
"Ni fa na gaji da ganin wannan Mami tana shisshigi cikin harkokin fada kamar ita ce ta fi kowa. Shin ita kaɗai ce ta isa wajen Sarki?" 

Talatu ta ɗan yi dariya
"Ke ma kina gani? Har ta fara yin kamar ita ce uwa ba mu ba. Wata rana sai ta san da wace ta yi wasa."

Mami ta ji kalaman, amma ta yi shiru saboda girman kanta da kiyaye mutunci. Sarki kuwa ya tsaya yana sauraren su har suka gama, zuciyarsa na tafarfasa saboda ganin matansa suna yi wa uwargidan fada rashin kunya a fili.

Sai ya tashi a hankali, ya nufo inda suke. Idanunsa suka yi ja, muryarsa ta yi ƙarfi.
"Ku biyun, ku tsaya a nan!"

Dukkan fadar ta yi shiru. Duk wani motsi ya tsaya. 

"Na ji maganganunku, kuma na gane niyyar ku. Kun raina Mami saboda kishin iko da girman kai. Wannan ba dabi’ar mace mai imani ba ce, balle uwa a masarauta."

Ya ja numfashi sannan ya ci gaba
"A matsayin Sarki, a ka’ida ta ya zama dole sai nayanke muku hukunci zama a ɗakin hukunci har sai na neme ku, mace a matsayin matar Sarki dole ta kasance mai biyayya, ladabi, da girmama sauran matan gida. Wannan da kuka yi babban zunubi ne".

"Daga yau, duk wata dama ta shiga harkokin tafiyar da fada ta ƙare a hannunku. Za ku koma gidan iyayen ku, ku daina shiga harkokin masarauta har sai na ga alamar tuba. Kuma dole ku nemi gafara daga Mami a fili, a gaban kowa."

Saratu da Talatu suka durƙusa, idanuwansu cike da hawaye, suka ce a tare
"Mun tuba, ranka ya daɗe. Ka yafe mana."

Sarki ya girgiza kai tare da sauke ajiyar zuciya yace
"Ni na yafe muku, A'isha za ku bawa haƙuri bani ba. Sannan  kar ku manta  girman ku a fada yana tare da halayenku, ba kawai saboda ku matana ba. Idan kun sake, hukuncin zai fi haka tsanani."

Sai ya umarci masu fada su tafi da su domin su zauna a ɗakin hukunci, su yi tunani kan abin da suka aikata.

Bayan an tafi da su Gimbiya Saratu da Gimbiya Talatu zuwa ɗakunansu, fadar ta cika da shiru mai nauyi. Kowa ya fahimci cewa wannan karon, Sarki ya yi hukunci mai tsauri amma adali.

Mami ta zauna cikin natsuwa, zuciyarta tana cike da godiya ga yadda Sarki ya tsai da gaskiya, ba tare da nuna bambanci tsakanin matansa ba. Dattijuwan fada da sauran matan masarauta suka fara kallonta da sabon girmamawa  domin sun ga ta jure rashin kunya ba tare da ta mayar da martani ba, kuma adalcin Sarki ya fito fili.

A cikin ɗakin, Saratu da Talatu sun zauna cikin damuwa. Kalaman Sarki suna ta maimaituwa a kunnuwansu. "Girman ku a fada yana tare da halayenku, ba kawai saboda ku matana ba ne."

Saratu ta ce a hankali, tana share hawayenta. "Talatu, wallahi mun yi kuskure. Wannan kishin da ke cikin zuciyarmu ya rufe mana ido."

Talatu ta girgiza kai, idonta cike da hawaye "Na yarda. Idan mu ka ci gaba a haka, ba mu kawai za mu ɓata matsayinmu a gaban Sarki ba, har ma da Allah. Mu nemi gafarar Mami da zuciya ɗaya."

Washe gari, aka taru a babban falo, Saratu da Talatu suka zo a durƙushe a gaban Mami, idonsu cike da hawaye.

Saratu ta fara magana. "Mami, mun zo neman gafarar ki da gaske. Mun yi kuskure, mun bar kishin duniya ya rinjaye mu. Ki yafe mana."

Talatu ta ce. "Mun yi nadama, kuma daga yau za mu daina duk wata magana ko ɗabi’a da za ta ɓata miki rai."

Mami ta kalle su da idon tausayawa, sannan ta ce. "Na yafe muku, amma ku sani, girmamawa da soyayya suna fitowa ne daga zuciya, ba daga tsoron hukunci ba. Ina fata wannan zai zama darasi."

Bayan Saratu da Talatu sun nemi gafara, Mami ta rungume su duka biyu cikin soyayya. Hawaye suka haɗu da murmushi, domin zuciyoyinsu sun samu sauƙi.
Sarki da ya kasance yana kallo ya yi murmushi kaɗan, yana jin daɗin ganin hadin kai ya dawo tsakanin matansa. Wannan hukuncin ya ƙara ɗaure zumunci a tsakaninsu, ya kuma tabbatar da cewa gida mai salama shi ne ginshikin masarauta mai ƙarfi.


A cikin kwanaki kaɗan, masarauta ta sake cika da annashuwa. A falo, za ka ga matan Sarki uku  Mami, Saratu, da Talatu zaune tare suna hira, suna dariya kamar babu abin da ya taɓa shiga tsakaninsu.

Mami tana ta zuba labarai masu ban dariya, Saratu na dariya har tana riƙe ciki, Talatu ma na dariya. Yayin da su Samira suka kasance suke yi wa Mami gyaran ɗaki yayin da suke taya Mami girki. Wani lokaci ma sai su yi wasa da ɗan tura juna a hankali, suna kiran juna da sunayen wasa irin na matan fada.

Sarki idan ya shigo ya same su cikin haka, sai ya tsaya gefe yana murmushi, yana jin daɗin cewa gidan nasa ya sake cika da farin ciki da haɗin kai.

Jama’ar fada suka lura cewa wannan sabuwar zumunci ta ƙara ƙarfafa martabar masarauta. Ko lokacin taron jama’a, idan matan Sarki suka zauna wuri ɗaya suna hira, kowa yana yabawa da yadda suke jituwa kamar ’yan uwa na jini.

Haka nan, Mami ta yi alkawari a zuciyarta cewa za ta ci gaba da gina wannan haɗin kai, domin ta san cewa gida mai zaman lafiya shi ne asalin ƙarfin masarauta.

Bayan lallashi da hakurin da Sooraj ya yi wa Zahra, suka ci gaba da rayuwarsu cikin kwanciyar hankali. Duk da cewa maganganunsa sun bar wani rauni a zuciyar Zahra, ta yanke shawarar ta ba aure nasu dama saboda alkawarin da ya yi na kula da ita da mutuntata.

A gefe guda, Zubaida na samun kulawa sosai daga Sooraj kasancewar tana da juna biyu. Yana kwana yana tashi yana tabbatar da cewa tana cin abinci mai kyau, tana samun isashen hutu, da shan magungunan da likita ya bata.

Wata rana, yayin da yake duba teburin ɗakinsa inda tsohon wayar Zubaida da ya karɓa ke a ajiye, kwatsam sai ta faɗo ƙasa saboda ƙaramin girgiza da ya yi wajen jawo kujera. Sooraj ya ɗaga wayar da nufin ya mayar mata. Amma sai idonsa ya sauka kan allon wayar babu password!

Murmushi ya yi, yana jin daɗin yadda Zubaida ke da buɗaɗɗen amana gare shi. Ya shiga cikin album yana kallon hotunanta, hoton ranar auren su, hotonta da mahaifinta, da wasu na al’ada. Yana ta murmushi yana tuna kyawawan lokutan baya.

Sai kawai idanunsa suka tsaya kan wani hoto, hotonta ita da wani mutum, amma fuskar mutumin ba ta bayyana sosai ba. Murmushinsa ya ɗan ɓace, zuciyarsa ta buga.


zuciyar da cike da tambayoyi, Sooraj ya shiga sashen chat. A can ne ya tsinci kansa cikin mamaki. Yawancin sakonninta suna cike da maganganu na batsa, waɗanda suka fi yawa da mutane da yawa.

Ya shiga cikin tattaunawar da ta fi ja masa hankali. wacce take tsakanin ta da Junaid.
Bayan ya duba sakonnin baya, zuciyarsa ta tsinke lokacin da ya ga message daga Junaid yana nuna cewa ta zubar da cikin jikin da ta sa yayi mata ba tare da saninsa ba kuma ta nemi gafarar Sooraj.

Idanunsa suka ƙara kaɗawa, suka yi ja saboda tsananin bacin rai. Hannunsa ya yi sanyi, ya jingina da kujera ya rasa ko ya yi ihu ko ya yi shiru.

Bayan ɗan lokaci na tunani mai nauyi, Sooraj ya ɗauki wayarsa ya kira abokinsa Umar.
Bayan Umar ya ɗaga Sooraj ya ce.
“ Umar, gobe da safe ka zo fada. Muna da magana mai muhimmanci,” ya faɗa cikin muryar da ke nuna ba wasa yake yi ba. Sannan ya katse wayar.

Mamaki ne ya kama Umar ganin irin kiran da Sooraj ya yi masa. Hakan ya sa Umar ya yi tunanin cewa tabbas akwai abinda ke shirin faruwa ko kuwa akwai abinda ke tafiya ba daidai ba. 

Bayan haka, Sooraj ya kira Sarki, sannan ya sanar da shi cewa za'a yi meeting gobe. Sannan ya fito ya faɗa wa su Zahra da Zubaida cewa gobe su shirya, za su taru a fada domin tattaunawa.

Kowa ya shiga cikin mamaki . “Wannan wace magana ce haka za a yi?” Cewar Zahra.
Zahra ta shiga tunanin ko akwai wani sabon rikici ne, yayin da Zubaida ta ji wani sanyi ya ratsa jikinta, zuciyarta na bugawa ba tare da ta san dalili ba.

Daren ranar, gidan Sooraj ya kasance cikin yanayi mai ɗauke da shiru. Kowa yana cikin ɗakinsa, amma babu wanda zuciyarsa ke a nutse.
Zahra tana kwance a kan gado, tana juyawa ba tare da ta iya samun barci ba. Tana ta tunanin ko wannan muhimmin taro za'a yi gobe. 

A ɗaki dabam, Zubaida ta kasa zama lafiya. Zuciyarta na bugawa da karfi, hannayenta na zufa. Ta san sirrin da take ɓoye wa, sirrin da zai iya rushe rayuwarta gaba ɗaya idan ya bayyana. Ta rika ɗaga wayarta tana duba sakonni, tana share wasu, amma duk da haka tana jin kamar a banza ne.


A masarauta kuwa, bayan kiran wayar Sooraj, Sarki ya shiga mamaki. Bai saba jin muryar Sooraj a cikin irin wannan yanayi mai ɗauke da damuwa ba.
Ya kira Mami, Saratu, da Talatu ya sanar musu cewa gobe akwai taro da dole kowa ya halarta.
Dukansu suka shiga tunanin ko wannan na da alaka da harkokin masarauta ko kuma wani lamari na cikin gida.

Washe Gari a Fada

Da safe masarauta ta cika da motsi fiye da yadda aka saba. Masu gadi suna kai komo, manyan fadawa suna shirin taron da Sarki ya kira. A babban falon fada aka shirya kujeru cikin tsari kujerar Sarki a tsakiya, sannan duk sauran zauren ya kasance a cike da fitilu masu haske.

Su Sooraj sun iso fada da wuri, Sooraj kuwa fuskarsa a ɗaure, yana riƙe da wayar Zubaida a hannunsa. Bayan ‘yan mintuna, Zahra tana ɗan kallonsa da mamaki, tana ƙoƙarin gane dalilin kiran taron. Zubaida kuwa  tana ƙoƙarin rufe damuwarta da murmushi.

Bayan su Umar sun shigo cikin nutsuwa, amma a gefensa akwai Amrah, wacce ke sanye da doguwar riga mai launin shuɗi da rawanin kanta. Idon wasu ya faɗa a kanta, suna tambayar a ransu me yasa Umar ya kawo ita.

Sarki ya kalli kowa a falon sannan ya ce da muryarsa mai cike da iko.
"Na kira ku domin jin maganar Sooraj. Yana da wani abu da yake so ya bayyana a gaban masarauta."

Sooraj ya miƙe tsaye, ya yi ajiyar zuciya, sannan ya ce:
"Na kira wannan taro ne saboda an ci amanata. Kuma wanda ya yi hakan yana nan a cikin wannan falon."

Sai ya juya ya kalli Junaid da ke tsaye a gefen falon, yana kallonsa kai tsaye.
"Junaid," in ji Sooraj, "Me yasa zaka ci amanata, ka shiga harkar matata, sannan ka yi lalata da ita har ma da wannan cikin da take dashi yanzu?"

Kallon mamaki ya cika fada Zahra ta rufe baki da hannu, Zubaida kuwa ta durƙusa tana girgiza kai tana hawaye.

Kafin Junaid ya iya cewa komai, Umar ya yi magana.
"Na san duk abin da ya faru. Kuma gaskiya zan faɗa a gaban Sarki. Junaid bashi da laifi  babu abin da kuka zarge shi da shi da ya faru.".

Kowa ya juyo yana kallon Umar, ciki har da Sarki da Sooraj.

Nan Sarki ya ce. "Umar, ka bayyana gaskiyar abin da ya faru nan take, saboda wannan magana ba za ta tsaya a rikici kawai ba."


Umar ya gyara zama cikin falon fada, ya dube su Sooraj da Sarki da sauran ‘yan masarauta. Muryarsa ta yi nauyi kamar wanda ya ɗauko wani babban abu daga zuciyarsa.

"Da farko, Sooraj, ka kwantar da hankalinka. Gaskiya tana nan, kuma yau dole ta fito fili. Abin da zan faɗa ba sauƙi bane, amma yana da muhimmanci ka sani."

Ya ɗan ja numfashi sannan ya ci gaba:

"Kwanakin baya, na ga Zubaida tana fita daga masarauta. Na bi ta da kallo har sai na haɗu da Junaid yace min shi ma fita zai yi bayan fitarsu. Wannan abu ya sa na fara tunani a zuciyata, saboda haka na yanke shawarar bin bayan su."

"Na biyo Junaid har suka shiga wani hotel. Bayan sun zauna suna tattaunawa, ni kuma na zauna a gefe ina sauraren duk abin da suke faɗa. Duk maganganun da Zubaida ta yi masa, da yadda Junaid ke nuna damuwa, duk na ji."

Umar ya ɗan yi shiru, kowa a falon ya zurfafa cikin sauraro.

"Bayan na koma gida, na je ɗakin Junaid. Na tambaye shi gaskiyar lamari. Sai ya bani labari cewa, tun suna makaranta, Zubaida ta kasance budurwarsa, suna soyayya. Amma a lokacin sha’awa kawai take ji a gare shi, tana neman ya bata haɗin kai, amma shi ya ƙi bata haɗin kai."

"Ranar birthday ɗinsa, Zubaida ta kawo masa wani special cake a matsayin kyauta. Ya ci, amma daga baya ya fara jin kansa yana juya wa kamar wanda aka yi wa wani abu. Bai san inda kansa yake ba har sai da ya farka ya ga tana kuka tana cewa ya yi mata fyaɗe." 
Cikin falon, murmushi mai ɗaci ya bayyana a fuskar Junaid, yayin da idanuwansa suka cika da baƙin ciki.

"Junaid ya rantse min cewa babu abin da ya yi mata. Wannan ya sa na ɗauki mataki na tafi hotel ɗin da aka yi birthday ɗin. Na nemi CCTV footage. Bayan na duba, sai na ga wani abin mamaki."
Umar ya ɗan waiwayo yana kallon kowa da ido.

"Hoton CCTV ya nuna cewa bayan Zubaida ta kawo cake ɗin, wani mutum ya shiga ɗakin bayan ta kwantar da Junaid saboda rashin hayyacinsa. Shi ne ya yi lalata da ita, ba Junaid ba. Bayan mutumin ya fita, ne Junaid ya dawo hayyacinsa, sannan Zubaida ta yi masa sharrin cewa ya yi  mata fyaɗe".

A falon, aka ji tsit, sai numfashin mutane kawai ake ji.

Nan Umar ya ce. "Duk da cewar a shari'ar Muslunci indai haka ga mace tayi zina ana da buƙatar hujjoji mutane guda huɗu domin tabbatar da cewa tabbas ta aikata. amma saidai babu wannan huɗun ni ɗaya ne kuma CCTV camera baya ƙarya shi ya bayyana komai. Sannan shi ne asalin gaskiya".

Sooraj ya yi shiru na ɗan lokaci bayan Umar ya gama bayani, numfashinsa yana fita da sauri. Idanunsa sun yi ja, ransa yana tafarfasa.
"Zubaida, duk wannan sharri da kika yi wa Junaid kina sane da irin illar da kika jawo? Kin yi wa mutumin nan barna a suna, kin ƙeta masa martaba! Kin sa ni na zarge shi da abin da bai aikata ba."


Zubaida ta zube a ƙasa tana kuka, hannunta a haɗe tana roƙo.
"Wallahi na yi kuskure, shaiɗan ne ya ruɗar da ni. Ban yi niyyar lalata rayuwar kowa ba. Don Allah ka yafe min Sooraj."

Sooraj ya girgiza kai cikin ɓacin rai
"Yafe miki? Bayan kin sa wani ya sha wahalar abin da bai aikata ba? Yanzu da a ce Umar bai gano gaskiya ba, da har yau muna kallon Junaid a matsayin mai cin amanar aure da kuma masa kallon rashin mutunci. Wannan ba ƙaramin abu bane!"

Zubaida ta ƙara kuka, tana rawar jiki. Amma Sooraj ya miƙe tsaye, muryarsa na nuna ƙarshe.
"Daga yau babu aure tsakanina da ke. Na sake ki saki uku. Ki koma gidanku, ki nemi gafarar Allah da kuma Junaid wanda ki ka yi wa wannan babban sharri."
Ta saki ƙara mai tsuma rai, tare da faɗi ƙasa, yayin da aka ruga aka riƙe ta.

Sooraj ya juyo wurin Junaid, zuciyarsa cike da nadama.
"Junaid, na yi maka babban zargi, na ɗauke ka kamar mai ci amanar aure. Na yanke hukunci a raina ba tare da na bincika ba. Don haka ina roƙon ka, a matsayin ɗan uwa, ka yafe min."
Junaid ya ɗan yi shiru sannan ya ce cikin nutsuwa:
"Na yafe maka Yahya. Abinda ya faru darasi ne ga dukkanmu, cewa dole a binciki gaskiya kafin yanke hukunci sannan ita da taje ta yi zina Allah ya gafarta mata".

Sai Sarki ya yi gyaran murya, yana kallon kowa a falon.
"To, yanzu da gaskiya ta bayyana, dole a yi hukunci bisa shari’ar Musulunci. Zubaida ta yi ƙazafin zina ga wanda bai aikata ba, wanda hukuncin sa a shari’a shi ne bulala tamanin a bainar jama’a. Bayan haka, za a mayar da ita gidan iyayenta. Wannan hukunci zai zama darasi ga duk wanda zai kuskura ya yi irin wannan aiki a cikin masarautar nan."

Ya ɗan yi shiru, sannan ya ƙara da cewa
"Sannan an kore ki daga masarautar nan  Allah ya shirya ki. Kuma wannan lamarin ya ƙarfafa mana darasin cewa a cikin masarauta, adalci shi ne ginshiƙin zaman lafiya." 

Sosai Zubaida ke kuka da dana sanin abinda ya aikata. Nan fadawa suka fita da ita domin yi mata bulala tamanin. Haka aka fita da ita tana birgima tana kuka.


ALƘALAMIN 
A'ISHA MB
ZINARIYAR JAJIRTATTU
[8/21, 8:01 AM] AYEESHER MB💞💞💞: https://whatsapp.com/channel/0029VaeK0CGLo4hfFWLtYL2g 

*🔥KUNDIN CINIKAYYA* *🌎

*_THREE SIBLINGS FROM DIFFERENT PART OF THE WORLD_*🫁

https://www.facebook.com/61556643936657/posts/122103978398221464/?substory_index=159698751105534&mibexti=rS40aB7S9Ucbxw6v
💪 *JAJIRTATTU WRITER'S ASSOCIATION*💪 ✍️
(J.W.A) 
_Rubutu baiwa ce daga Allah, jajirtattu ne kawai kan iya amfani da wannan ƙasaitacciyar baiwa su sauya tunanin al'umma cikin sauƙi_.✏️

 *DIAMOND 💎 STAR⭐* 
     *LADIES 🧝‍♀️🧝🏼‍♀️🧝‍♀️*
   (We stand together)
         🤝🤝🤝

*BISSMILLAHI RAHAMANI RAHIM*
Da sunan Allah mai rahama mai jinƙai!


*BOOK 2 PAGE1️⃣1️⃣8️⃣▶️1️⃣1️⃣9️⃣*
________________________
 Bayan an tafi da Zubaida, Sarki ya rufe taron. Inda su Sooraj da Aliyu suka ɗan taɓa hira. Gefe guda kuma Amrah na tare da Zahra a garden.


Kallon Amrah Zahra ta yi ta ce. "Amrah fatan kina rayuwa cikin farin ciki".

Girgiza mata kai Amrah ta yi ta ce. "Sosai ma kuwa, ya naki gidan fatan komai lafiya".

Ajiyan zuciya Zahra ta sauke! sannan ta ce. "Toh saidai na ce Alhamdulillah".


Murmushi Amrah ta yi ta ce matso da kunnen ki kiji".

Nan Zahra ta matso da kunnen ta. Nan Amrah ta raɗa mata magana a kunne. Zaro idanuwa waje Zahra ta yi cikin farin ciki ta ce.


"Da gaske ki ke Safira tana da juna biyu kema haka?".

Gyaɗa mata kai Amrah ta yi ta ce. "Eh ko jiya munje asibiti an bani magunguna sakamakon amai da nake yi".

Washe haƙora Zahra ta yi tare da rungume ƴar uwarta ta ce. "Gaskiya na tayaku murna, Allah ya sauke ku lafiya".


"Ameen". Amrah ta amsa. Sannan ya ƙara da cewa. "Kuma yanzu Yahya Umar yana koya min karatu yana min lessons, kasancewar ba a cikin mutane na tashi ba, ban san abubuwa game da karatu ba. Hakan ya sa yake koya min harda na addini".


Murmushi Zahra ta yi ta ce. "Masha Allah, su abin farin ciki ne wannan, gaskiya kin yi sa'a wallahi. Ki cigaba da maida hankali in sha Allah kema wata rana za ki san komai da komai".
[8/21, 8:03 AM] AyeesherM B: BISSMILLAHI RAHAMANI RAHIM*
Da sunan Allah mai rahama mai jinƙai!

*🔥KUNDIN CINIKAYYA* *🌎  

*A'ISHA M.B*💞💞

*BOOK 2 PAGE1️⃣1️⃣0️⃣➡️1️⃣1️⃣1️⃣*
________________________
Da sauri Zubaida ta bi bayan Sooraj domin kada ya tona mata asiri. Daidai lokacin ta ga Zahra ta fito daga part ɗin ta. Da sauri Zubaida ta ja burki kana ta wayance da faɗin. "Wai ina na saka waya na ne?". Ta faɗa tana dube-dube.


Girgiza kai kawai Zahra ta yi ta ce. "Hmmm inda ranka zaka sha kallo, wai ga waya a hannun mutum amma bai san da ita a hannunsa".


Sai a lokacin Zubaida ta tuna cewa da ashe da wayarta a hannunta. Ɓata fuska ta yi ta ce. "Toh sai me?, ina ruwanki da hakan?, aikin banza". Ta faɗa tare da koma wa part ɗin ta.




________________
Dutse
Zaune suke a parlour suna cin abinci kallonta ya yi annuri kan fuskarsa ya ce. "Kin san mene ne my wife?". Girgiza kai Safira ta yi alamun a'a.

Nan ya kalle ta ya ce. "A gaskiya ina cikin farin ciki mara misaltuwa, kin cika min burina, i love you so much my wife, Allah ya bamu kwanciyar hankali da nutsuwa a zaman mu".


Murmushi Safira ta yi tare da amsa wa da. "Ameen".  Bayan sun gama cin abincin Safira ta tattara abubuwan da suka ci abinci da su ta kai kitchen tare da wanke wa. Dawo wa ta yi sannan ya dube shi ta ce. "Bari naje na haɗa maka ruwan zafin da za ka yi wanka da shi". 

Tashi Aliyu ya yi tare da janyo ta jikinta sannan ya rungume ta yana mai faɗin. "No Safira, bana son ki wahalar min da kanki, tunda safe ki ke ta aiki a gidan nan, ni yanzu ina buƙatar ki a kusa da ni, ina son ki bani lokacin ki".


Cire jikin ta Safira ta yi daga nashi ta ce. "A'a Habibi ni da na ce maka na gaji, ka barni yanzu haka ma wanka nake ƙoƙarin zuwa nayi sai nayi bacci kaɗan kafin nan kuma na san kaima ka dawo daga office ko. Yanzu dai ka tawo na fara saka maka ruwan zafin da za ka yi wanka idan ya so daga baya sai ni naje nayi nawa".


Murmushi Aliyu ya yi ya ce. "Wai wai ya ga ya miki cewar ango yana fita office?, to albishirinki, hutun wata guda haka bani a office dan haka kinga babu inda zani muna tare. Muje yanzu sai kiyi min wankan".


Rufe fuskarta Safira ta yi alamun kunya ta ce. "Ni ba zan iya ba kaje kayi kawai". Ta faɗa tare da saurin shiga ɗakinta. Kallon love kawai ya bita da shi tare da girgiza kansa. Sosa lallausar sumar kansa ya yi cikin wani irin yanayi na farin ciki, kana daga bisani  ya bi bayanta.


Ɓangare su Umar kuwa. Babu abin da yake faman yi sai kallon kyakkyawar fuskar matarsa Amrah, yayin da yake ji tamkar yafi kowa sa'ar samun mata a duniya.


Ganin yadda yake ta binta da kallo ya sa Amrah ta kauda fuskarta sannan ta ce. "Yah Umar ka daina min irin wannan kallon". Ta faɗa a shagwaɓe.


Sakin murmushi Umar ya yi ya ce. "Amrah kenan, toh idan ban kalle ki ba wata ki ke so na ke na kalla?, ko so ki ke naje na kalli wata?".


Nan take Amrah ta ɗauki pillow kujerar da ke kusa da ita ta wurga masa sannan ta ce. "Karka ƙara yi min maganar wata".


Fashe wa da dariya Umar ya yi ya ce. "Dama kina da kishi?, chabn lallai, ki ce bani ba ƙara aure".


Haɗe rai Amrah ta yi alamun ta yi fushi. Nan Umar ya haɗiye dariyar da ke cinsa sannan ya tako zuwa har inda take kana ya zauna kusa da ita. Ɗago da haɓarta ya yi sannan ya dube ta ya ce. "Kema kin san babu wata mace a raina ina ba ke ba, wasa fa nake miki kinji".

Mintsinin sa Amrah ta yi ta ce. "Toh ba zan haƙura ba har sai ka goya ni".


Murmushi Umar ya yi tare da tsugunna wa sannan ya ce. "Toh zo na goya ki".


Kunya ne ya kama Amrah inda ta ce. "Ni fa wasa nake maka, ka tashi kaji".


Girgiza kai Umar ya yi alamun ba zai tashi ba har sai ta su bayansa. Ganin yaƙi tashi ya sanya Amrah ta su bayansa sannan ya goya ta tamkar wata ƴar shekara biyar. Inda ya shiga zagaye gida da ita suna tafe yana binta da wasa da dariya.



Ɓangaren su Khairiyya da Ramlah kuwa, makarantar suka koma na University F.U.D inda suka cigaba da karantun su. Yayin da Usman ya tafi ƙasar waje domin ƙarasa master's ɗin sa.



__________________________
TWO WEEK'S LATER
Kano 

Shigo wa Sooraj ya yi hannunsa riƙe da leda yayin da ya kira so Zubaida da Zahra izuwa parlour. Cikin mintuna ƙalilan suka hallara a parlourn.


Zama suka yi suna mai fuskantar shi. Kallonsu ya yi ya ce. "Dama na kira ki ne domin faɗa muku cewar na siya wa kowaccen ku sabuwar waya". Maida kallonsa ya yi kan Zubaida ya ce. "Zubaida za ki bani wayar hannun ki da layin da ke ciki, wannan sabuwar wayar da na siya na saka wa kowaccen ku sabon layi a ciki".



Ɓata fuska Zubaida ta yi ta ce. "Kamar ya na bada waya na da layi na?, idan ƙawayena suka kira ni baya shiga fa?, ko kuwa Babana ya kira ko aka yi min kiran gaggawa ya sanyi?".

Haɗe rai Sooraj ya yi tamkar bai taɓa dariya ba ya ce. "Wannan ba damuwata bace ba, ni ke da iko a kanki dan haka ni ke da damar yanke duk abin da na gadama, maza ki ajiye wayar ki da sim card ɗin ki".


Yamutse fuska Zubaida ta yi kamar za ta yi kuka ta ce. "Toh ita Zahra ba za ka ƙwace nata ba sai ni kaɗai ".


Murmushi Sooraj ya yi ya ce. "Zahra ba ta da waya, shi ya sa ki ka ga ban tambaye ta ba".


Babu yacce Zubaida ta iya haka ta ɗauki wayarta da sim card ɗin ciki ta bawa Sooraj. 


Nan ya miƙa mata sabuwar waya wacce ta kasance android Samsung Galaxy ya bata, sannan ya ɗauki iPhone 15 ya miƙa wa Zahra.


Nan take ran Zubaida ya ɓaci. Zumbur ta miƙe sannan ta ce. "Wannan ai rashin adalci ne, ya za'a yi ka siya min android phone ita kuma ka siya mata iPhone, wallahi nima iPhone ɗin nake so". Ta faɗa tare da riƙe ƙugu tamkar wacce zata yi dambe.


Ajiyar zuciya Zahra ta sauke, kana ta miƙe tsaye ta maida kallonta izuwa su biyun sannan ta dubi Sooraj ta ce. "Ni waya bata dame ni ba, saboda tunda nake ban taɓa riƙe waya nawa ba, dan haka ka bata guda biyun kawai, ita da ya dame ta sai ta riƙe. Ni yanzu ko ka bani wayar ma ban san me zan yi da ita ba". 


Ta faɗa tare da kokarin koma wa part ɗin ta. 


Nan ta ji muryar Sooraj daga sama ya ce. "Kada ki kuskure ki ƙara taku koda ɗaya ne". Chakk Zahra ta tsaya yayin da ta juyo kana ta maida kallonta kansa.


Haɗiye fusatar da Sooraj ya yi ya ce. "A kan me zan siyo muku abu kowaccen ku ta ce bata buƙata?, kenen ni ne wanda ban san me zan yi da kuɗi ba kenen. Ba laifin ku ba ne, laifi na ne".


Murmushi Zahra ta yi ta ce. "Mai gida kenen, ai dama chan baka San abin da za ka yi da kuɗi ba, da a ce ka san mahimmancin kuɗi a yanzu dai ba za ka ɗauko mana batun waya ba, a masarauta ma'akaita nawa ne suke rasa na bawa ƴaƴansu abinda zasu da a baki?, matsayin ka na Yarima guda a gari kamata ai a ce kana taimakon mutane tare da basu sadaka, amma ni tunda na sanka ma ban taɓa ganin ka bada zakka ba, shin ka ta.......

Bata ƙarasa ba ta ji ya gauraye ta da zafafan mari har guda biyu, wanda ya sa Zahra yin mutuwar tsaye.


Nan take idanunsa suka kaɗa suka yi jajir. "Zahra ban yi niyyar marin ki ba dan dole kin san na mare ki, aikin banza kawai". Ya faɗa tare da wurga musu wayar sannan ya ce. "Idan kun gadama ku ɗauka, idan baku ɗauka na gaba ta kaini wallahi". Ya faɗa tare da shiga part ɗin sa. 


Ɓangaren Zubaida kuwa sosai marin da Sooraj ya yi wa Zahra ya mata daɗi. Nan ta fara zargin cewa kamar Sooraj baya son Zahra. Ɗaukar android phone ɗin ta yi tare da barin Zahra wanda ke riƙe da ƙuncinta a tsaye. Kana ta nufi ɗaƙin ta ranta fal.


Ƙunci da baƙin ciki ne suka bi suka cunkushe guri guda a zuciyar Zahra. Share hawayenta ta yi kana ta girgiza kai ta koma part ɗin ta ba tare da ta ɗauki wayar da Sooraj ya siya ba.



Da daddare da misalin ƙarfe takwas Sooraj da Zubaida suka ci abinci a dining ba tare da Zahra ta fito ba. Shi kuwa Sooraj ko a jikinsa.

Bayan sun gama cin abinci. Kamar ance ya juya, nan ya juya ya ga wayar da ya siyo a ajiye Zahra bata ɗauka ba.


Kallon Zubaida ya yi ya ce. "Kema baki ɗauki wayar ba ko?".  Girgiza masa kai Zubaida ta yi ta ce. "Na ɗauka mana, me zai ana ni ɗauka tunda na san banda wani zaɓi".



Girgiza kai ya yi kana ya nufi inda wayar take ya ɗauka sannan ya nufi part ɗin Zahra.


Shiga ya yi cikin part ɗinta nan ya ga bata cikin parlourn ta hakan ya sa shi shiga ɗakinta, nan ya ga ta duƙunƙune guri guda cikin bargo kan gado. Mamaki ne ya kama shi.


Dubanta ya yi ya ce. "Ke Zahra ki daina wannan wasan kwaikwayon ki karɓi wayarki, kinga bana son a ce mun fara samun matsala da ke".

Jin ta yi masa shiru hakan ya sa shi ajiye wayar kusa da ita sannan ya ja tsaki tare da juya wa zai fita. Nan wani zuciyar ya ce da shi kada ya fita. Dawo wa ta yi tare da taɓa ta.


Nan ta ɗago da kanta daga cikin bargon. Nan take gaban Sooraj ya yanke ya faɗi!, da sauri ya ja da baya. Take hankalin sa ya yi mugun tashi z ganin yadda fuskar Zahra ta kumbura ta yi jaa alamun kuka tayi".


Da sauri ya isa inda take sannan ya fara share mata hawayenta ya ce. "Na shiga uku dan Allah kiyi haƙuri, ni kaina bada son raina na mare ki ba, I'm so sorry please, ba zan sake marinki ba kinji". 


Saurin ture hannunsa Zahra ta yi ta ce. "Kada ka ƙara taɓa ni, ka fita ka ƙyale ni, yau na gama tabbatar da maganar da ka faɗa cewar baka so na, wallahi ka bani mamaki, kuma Allah sai ya yi mana hisabi..... Da sauri ya haɗe bakinsa da nata guri guda wanda ya sanya Zahra  shiru ba tsammani.

Sauri take domin ta cire bakinta daga nasa amma hakan ya citira. Nan take ta fashe da wani marayan kuka. Ganin hakan ya sa Sooraj sakin leɓenta.  Riƙe leɓenta Zahra ta yi ganin yadda yake mata zafi da raɗaɗi ya sanya ta faɗi. "Allah ya isa na wallahi mugu kawai, kuma wallahi saina faɗa wa Mami abin da kayi min tun da kai ka zama abinda Malam ya ana ni faɗa".


Sooraj kuwa bai san sanda ya fashe da dariya ba ganin yadda ta jigata. Girgiza kai kawai ya yi ya ce. "Kin san Allah, idan baki min shiru ba sai na zo na yi miki abinda ya fi hakan".


Jin hakan ya sa Zahra ta yi gumm kamar mutuwa ta gifta. 


Murmushi ya yi ya ce. "Good girl ashe dai kina jin magana, yanzu na gano lagwan ki, duk sanda ki ka min abu ba daidai ba ta wannan hanyar zan bi na dinga koya miki hankali".


Haɗe rai Zahra ta yi ta ce. "Ai wallahi ba isa ba, ko ka manta wacece ni?".


Murmushi Sooraj ya yi tare da ƙoƙarin yowa kanta. Ganin hakan ya sa Zahra ta buga tsalle kana ta shige banɗaki ta ƙulle. Dariya ya kwashe da shi ya ce. "Haka ce bakya ji". Ya faɗa tare da barin ɗakin.

Jin cewa ya fita ya sanya Zahra fito da daga banɗaki tana mai sauke ajiyan zuciya ta ce. "Haka kurum na zauna ka cire min leɓe ka cuce ni a banza. Ni wallahi ƙyanƙyami ma nake ji, aikin banza kawai". Ta faɗa tare da koma wa toilet ta ɗauki brush domin wanke bakinta.





__________________________
"Wai ni kamm Junaid yaushe za ka kawo min suraka gidan nan?, kai ma ya kamata a ce kayi aure fa". Cewar Mami.


Murmushi Junaid ya yi ya ce. "Mami kenen, ai ni ban shirya ba yanzu sai dai nan gaba kamm, dan yanzu wacce nake so karatu take yi, sai ta kammala tukun zan kawo ki ganta". Ya faɗa tare da miƙe wa ya ce. "Ni yanzu zan je na kwanta zuwa safiyya zamu yi magana".

"Toh mu kwana lafiya". Cewar Mami. Nan Junaid ya amsa da "Ameen".

Sannan ya fita daga cikin ɗakin ta. Shiru Mami ta ɗan yi na wasu lokacin domin a fuskar Junaid samm babu walwala ta fuskanci cewar kamar yana cikin damuwa. Basar wa ta yi kana ta fara shirye-shiryen bacci.



______
Washe Gari
Tunda gari ya waye Zubaida take ta faman amai babu gaggauta wa, inda hankalin Sooraj ya bi ya tashi. Ya yi da ita su je asibiti a duba ta, amma samm Zubaida taƙi amince wa. Ganin hakan ya sa ya buƙaci Zahra ta zo ta taimaka mata wajan gyara wa Zubaida part ɗin ta. 


Girgiza kai Zahra ta yi jin wani irin rainin hankalin da haka zo mata da shi. "Lallai ma, wato ni ce zan je na gyara mata ɗakin ta, gani ƴar aiki ko?". Kallonsa ta yi ta ce. "Ai ba sunana saratu ba balle ka ce naje na gyara mata ɗaki, ita ta san me ke damunta, babu ruwa na da abin da ya shafe ta, kowa ya kama kansa".


Roƙon ta Sooraj ya shiga yi, yayin da Zahra ta ce wallahi ba za ta yi ba. Babu yadda ya iya haka ya haƙura ya koma part ɗin Zubaida. Kallonta ya yi nan ya ji ta bashi tausayi, ko ba komai ita ɗin ƴar ƙanin mar martaba ce. Dubanta ya yi ya ce. "Sannu kinji bari naje na kira a gida a kawo min kayan aiki na in ya so ni da kaina na duba ki".
Girgiza kai Zubaida ta yi ta ce. "A'a kada ka damu zai tsaya, na sha wani maganin tsaida amai in sha Allah zai tafi, ina tunanin abincin da na ci jiya ne ya ɓata min ciki, amma komai zai yi sauƙi".



Shiru kawai Sooraj ya yi domin baya tunanin wannan amai da Zubaida ke yi na abinci ne. Fita ya yi ya bar mata ɗakin.


Bayan fitar Sooraj Zahra ta shigo cikin ɗakin kana ta bita da kallo. Girgiza kai Zahra ta yi ta ce. "Duniya rumfar kara, gaskiya duniya ta zo ƙarshe, wai a ce matar aure da cikin wani a jikinta ba na mijinta ba, tirrr da irin wannan ƙazamar rayuwar, ke yanzu ya za ki yi idan ya gano ina ɗauke da cikin wani a jikin ki?".


Kallonta Zubaida ta yi cikin raunatacciyar murya ta ce. "Dan Allah Zahra kada ki faɗa wa kowa please, na san ma babu wanda za ki faɗa wa". 


Taɓe baki Zahra ta yi ta ce. "Toh idan ma na faɗa ribar me hakan za ta haifar mun?, ni yanzu zuwa nayi na ɗan taimaka miki wajan ƙimtsa jikin ki, bawai da zuwa nayi na miki gyara ba, atohh dan ba ni na aike ki ba, ke ki ka kai kanki da kanki inda haka manna miki ciki, gashi an barki da wahala, shi wanda ya miki ɗin ma yana chan hankalinsa kwance. Tukun na ma wai waye ya miki wannan cikin faɗa min?".


Fashe wa da kuka Zubaida ta yi ta ce. "Wallahi ba da san raina nayi zina ba, tirsasa min a kayi, raping ɗina ya yi, gashi ya cuce ni ya gama da ni". Ta faɗa tana mai fashe wa da kuka.


Nan jikin Zahra ya yi sanyi. Dubanta ta yi ta ce. "Wane ne?, ni kuma zan taimaka miki wajan ganin an hukunta shi".


Share hawayenta Zubaida ta yi ta ce. "Shi ɗin ya kasance........ Maganarta ne ya tsaya sakamakon ringing da wayarta ke yi. Ɗaukar wayar ta yi nan ta ga number Mami a kai. Ɗaga wa ta yi tare da kara wa a kunnenta ta ce. "Hello Mami ina kwana".


Daga ɗayan ɓangaren Mami ta ce. "Lafiya kalau ƴata, yanzu Sooraj ya kira ni yake sanar min cewa wai baki da lafiya".


"Eh wallahi Mami amai nake yi tun da safe". Cewar Zubaida.

"Yanzu zan tawo in sha Allah me ki ke son na dafa miki kici?".


Girgiza kai Zubaida ta yi kamar tana gabanta ta ce. "A'a Mami ba sai kin zo na, na fara jin sauƙi kuma gashi Zahra tana tare da ni".



Nan Mami ta buƙaci Zubaida ta bawa Zahra waya. Nan ta bawa Zahra wayar yayin da suka taɓa hira kana daga bisani ta ce wa Zahra ta kular mata da Zubaida daga ƙarshe ta katse wayar.


Miƙe wa Zahra ta yi ta ce. "Bara naje na haɗa abincin karin kumallo ina nan dawo wa". Ta faɗa tare da fita daga part ɗin ta.

Zahra tana barin ɗakin Zubaida da niyyar had’a karin kumallo, zuciyarta cike da rudani da tausayin abinda ta ji. “Ya Allah, idan har Zubaida bata da laifi, ka bayyana gaskiya,” ta furta a hankali yayin da take tafiya.

A bangaren Sooraj kuwa, yana zaune a cikin parlour yana ɗan karanta wani rubutu akan wayarsa. Amma zuciyarsa bata zaune ba. Tunanin marin da ya yi wa Zahra ya shiga birkice masa kwakwalwa. "Ko da tayi laifi, bai kamata na mareta ba. me ya same ni haka?" Ya furta a hankali yana jin tsoron abinda zai iya biyo baya.


Zubaida na kwance a kan gado, hawaye na zubo mata. Kalmar da Zahra ta faɗa na ci gaba da ɗinbin zuciyarta – “Mutum da auren sa amma yana ɗauke da cikin shege?”

“Ya Allah, idan aka gano gaskiya me zan ce? Me zai hana su kore ni ko su...?” Ta fashe da kuka. Nan take ta yanke shawarar cewa muddin tana numfashi, dole ta nemo wanda ya ci amanarta domin ta samu mafita ko 'yanci.

Na take zuciyarta ta yanke mata hukunci
"Dole na faɗa wa Zahra komai,  ita kaɗai nake jin zata iya taimaka min".



Da Zahra ta gama, ta jera abincin a faranti sannan ta nufi part ɗin Zubaida. Amma sai ta tsaya a ƙofar ɗakin kafin ta shiga.

Zubaida na jin shigowar ta ta ce cikin rauni,
“Zahra, don Allah zo ki zauna, akwai abu mai muhimmanci da nake son faɗa miki.”

Zahra ta ƙarasa cikin ɗakin a hankali, tana kallon Zubaida da idon tausayi.
“Me ke faruwa?". Zahra ta tambaya cikin dakiya.

Zubaida ta lumshe ido sannan ta ce.
“Wanda ya yi min hakan ba wani bane illa...”


Nan ta dube ta ta ce . "Wai wa?". Sai a lokacin Zahra ta lura Sooraj ya shigo cikin ɗakin. Da sauri suka basar da maganar. Kallonsu Sooraj ya yi da idon zargi ya ce. "Wai me ku ke faɗa ne?".

"Bakomai". Zahra ta furta.

WASHE GARIN RANAR .
Kai tsaye Zahra ɗakin Sooraj ta nufa domin ta gyara kasancewar jiha Mami ta faɗa mata ta yi hakan.
Dakin Sooraj tamkar dakin sarki ne, komai yalwa, tsafta, da tsari. Fararen tiles masu sheƙi, bango mai walkiya, gado mai girma da siliki, sai sanyi da ƙanshi na royal vanilla. 

Zahra ta shigo a hankali hannunta rike da cleaning rag, tana sanye da doguwar riga mara ado. Fuskar ta a lumshashe cikin tunani da rashin kwanciyar hankali. Bata saba zuwa cikin ɗakin ba – sai yau. Amma zuciyarta ta cika da raɗaɗin da ba ta fahimta ba.

Tana goge mirror da nutsuwa, sai idonta ya sauka kan wayar infinix mai launi blue wayar Zubaida. Tana gefen madubi, kamar an aje ta a gaggauce.

Nan Zahra ta kalli wayar ta ce. "Kamar wayar Zubaida da Sooraj ya ƙwace". Ta tambayi kanta. Basar da wayar ta yi ta cigaba da abinda ke gabanta .

Zahra ta ci gaba da aikin, amma zuciyarta ba ta yarda ta wuce wayar haka nan ba. Bata taɓa aminta da Zubaida ba. Bata manta yadda komai ya rikice tun shigowarta ba.

Kafin ta ɗauke kai, wayar ta haska.

New Message  From JUNAID 

Zahra ta tsaya. Sunan da ta gani ya buɗe mata wani bargo na tambaya. Hannunta ya yi sanyi. Ta janyo wayar a hankali  zuciyarta na bugawa kamar an saka mata ƙaho. Nan ta ɗauki wayar ta danna.

“Zubaida, na kai iyaka. Wannan cikin da kike ɗauke da shi nawa ne, amma ba da yardata ba. Kin cuce ni, kin saka min magani, sannan kin ƙetare iyaka da jikina. Na yi shiru har yau, amma yanzu sai na faɗa miki gaskiya,
Idan baki bar rayuwata ba, zan fallasa komai. Zan tona asirin ki a gaban duniya. Ki farka daga mafarkin ƙarya, ina da ƙarfi da gaskiya, ki ƙaurace min, ki manta da sunana saboda yanzu ke matar aure ce kuma yayana ki ka aura. Wannan shi ne farkon ƙarshe. Kar ki kuskura ki ƙalubalanci fushina".

Zahra ta runtse idonta da ƙarfi, zuciyarta ya shiga buga wa da sauri. Idonta a lumshe, numfashinta ya rikice. Wannan shine sirrin da ta ke neman fahimta tun farko. Sai kawai ta dafa bango tana sauke ajiyar zuciya mai nauyi. ta maida wayar a inda ta ke kamar ba’a taɓa ta ba. 

"Junaid?, ta ya ya hakan ta kasance?, dama cikin Junaid ne a jikin Zubaida, ta ya ya Sooraj zai juri hakan?, cikin ƙanninsa a jikin matarsa, wannan ba ƙaramin abu ba ne, ya zama dole na riƙe wannan sirrin". Zahra ta faɗa tare da goge message ɗin 

Kamar a lokaci guda, ƙofa ta yi ƙara da sauti.

Sooraj ya shigo, yana sanye da rigar gida da after dress. Idonsa ya tsaya a kanta.

> “Zahra? Me kike yi haka kin tsaya kamar wata tsintsiya?”
“Eh... A’a. Na goge mirror ne kawai. Na ga wayar Zubaida na mayar.”
“Okay". Sooraj ya faɗa Ya ɗauki wayar ba tare da wani zargi ba, ya juyo da murmushi. Zahra ta ɗan ɗaure fuska tana ƙoƙarin daidaita numfashinta.

Sooraj ya fita, Zahra ta rufe ƙofar da hannunta, sannan ta dafe ƙirjinta. Zuciyarta tana bugawa da irin wutar da sirri ke ƙonewa da shi.

Bayan Sooraj ya fita da wayar, Zahra ta tsaya wani lokaci tana fuskantar madubi, tana kallon fuskarta da ba ta da haske. Duhu ya mamaye zuciyarta. Ta san wannan sirrin ba zata iya haɗiyewa ba.

Zuciyarta ta yanke shawarar abu daya: ta fuskanci Junaid da kanta, a gaban idonsa ta tambaye shi gaskiyar komai.

Tana jin ƙafafunta sun matse, amma zuciyarta ta ƙi juyawa. Ta ɗaura gyalen kanta, ta gyara rigarta sannan ta fita daga ɗakin Sooraj. Ba kowa a waje. Kai tsaye harabar waje ta nufa ta ga Sooraj. Alfarma ta nema tace tana son zuwa gaida Mami. Da ƙyar Sooraj ya amince inda driver ya kaita har masarautar. Nan Zahra ta sauka. Tana zuwa bakin ƙofa, ta tsaya na ɗan lokaci. Jikinta ya yi sanyi. Shiga ta yi ta tarar babu kowa a parlourn hakan ya sa ta nufi hanyar ɗakin Junaid Kai tsaye. Daidai lokacin suma su gimbiya Saratu suka ganta hakan ya sa suka bi bayanta.


Tana zuwa ga yi knocking. Junaid da ke kwance kan gado ya ji ana knocking hakan ya sa ya ce a shigo. Na ta shiga cikin. 
 Idon Junaid  ya cika da mamakin ganin Zahra a wannan lokaci 

 “Me ya faru?”. Ya tambaye ta. 
Kallonsa Zahra ta yi ta ce.
“Na karanta saƙonka. A wayar Zubaida. Ka ce cikin da take da shi naka ne... amma ba da yardarka ba. Ka ce ta cuce ka. Kuma kai da bakinka ka ce zaka tona asiri idan bata bar ka ba. Da gaske kake?. Wato duk ka shirya mata hakan ne saboda ta auri yayanka, kai wane irin mugun mutum ne haka?".


Junaid ya tsaya cak. Idonsa ya sauka ƙasa. Zahra ta matso.

"Junaid, ka faɗa min gaskiya. Kai ne mahaifin cikin nan?”


Shiru ya cika ɗakin. Sai daga bisani Junaid ya ja numfashi ya ce. "Eh. Na san ba zan iya ɓoyewa ba, na san zaki gano. Ina ƙoƙarin kare sunana ne, kare kai na daga abin da ban aikata da nufina ba”

Girgiza kai Zahra ta yi ta ce. "Ban yarda da kai ba Junaid, tabbas kai ne ka tirsasa mata, ta ya ya za'a ce mace ce zata sa namiji ya kusance ta ba tare da izinin sa ba, kasan ba abu ba ne mai yiwuwa".
“Zahra,” ya katse ta, “Na shiga firgici. A daren nan ta zo, ta kawo min juice, sai barci. Na farka da jiki ba kaya, zuciyata a bige, da ita tana kuka tana cewa wai nayi mata fyaɗe, na ƙeta mata haddi duk da bana cikin hayyaci na amma ban yarda zan aikata hakan ba".

Zahra ta tsaya tsaye a gaban Junaid, zuciyarta na ambaliya da hargowa. Tana jin kamar duniya na juyawa a kansa. Bayan ya gama bayani, ta girgiza kai da takaici.

"Kai kake cewa ba ka aikata ba, amma cikin ya fito daga kai? Haba Junaid, wannan wace irin magana ce? Ashe ka iya ƙarya da sauƙi haka?”.

Junaid ya kalleta cikin razana. “Zahra, me kike nufi? Ni ba ƙarya nake miki ba".

 “Shut up!” Ta ɗaka masa tsawa. “Kayi shiru! Zubaida ba irin wannan yarinya bace da zata aikata abinda kake faɗa. Ka san cewa Sooraj ya amince da kai, kuma yanzu kana son tonawa yarinyar mutane asiri da ƙarya?”.

Junaid ya ce “Amma..... Bai ƙarasa ba ya ji ta ce.  “Enough!” Idonta ya kaɗa ja. “Na san irin ku. Idan mace ta fara samun kulawa, sai ku so ku ruɗata da munafunci. In dai haka ne, to ina gaya maka bazan yarda da wannan karyar taka ba. Zubaida bata aikata hakan ba".


“Zahra kina tunanin zan ƙirƙiri wannan azabar?”. Cewar Junaid 

Nan Zahra ta ce. "Na fi yarda da Zubaida akan kai!”


Shiru ya ɗauki dakin, sai ga wani motsi. sai ta ji kamar motsi. Zahra ta kalli can, bata lura da komai ba. Sai dai duk wannan maganar Talatu da Saratu suna maƙale a bakin taga suna saurarawa kamar katuwar masifa.

Saratu da Talatu, waɗanda suka ɓuya a bayyane, suka kalli juna da murmushin ɓarna. Sun jiyo komai. Talatu ta ce,

 “Kinyi sauraron kalmomin Zahra kuwa? Wannan dama ce, kawai sai mu saka wuta a ƙasa, ita ta ƙone.”
Gimbiya Saratu ta raɗa wa Talatu cewa. “Ai yau masarauta zata ga hazo,” cewar Saratu tana gyara gyale".

Suka fito da sauri suna kuka da ihu kamar masu alhini. sun fito cikin sauri suna haki kamar wanda aka kai wa farmaki

"Kuje ku ji! Zahra da Junaid suna cikin ɗaki, suna jayayya akan cikin da Zahra take da shi! Ai wallahi mun jiyo da kunnuwanmu.”


Mutane suka tsaya cak. Mami ta ce. “Cikin wa kika ce?”
Saratu ta girgiza kai cikin munafurci ta ce 

 “Cikin Junaid fa, yanzu fa suka kammala faɗa akan cewa wai Zahra ta zubar da ciki ne saboda yana tsoron abun ya tonu.”.


Gimbiya Talatu ta daura hannu a kirji.
"Wai ita ce mai ladabi? Ashe 'yar iska ce!”.
Ɗaya daga cikin masu aikin masarauta ya gaggauta aika sako zuwa gidan su Sooraj 
“Yarima Sooraj! Gimbiya! Ku zo masarauta da gaggawa, matsala ce babba!, Gimbiya Zahra tana cikin zargi mai tsanani, wai tana da ciki daga Junaid!”



Sooraj ya mike da hanzari, jini ya hau kansa.

"What nonsense are you talking about?!” ya faɗa rai ɓace. 
Zubaida ta tsaya cak, jikinta ya ɗau zafi.
"Me kake nufi?!”

“Ana cewa tana ciki… kuma fa sun ce da kunnensu suka ji tana faɗa da Junaid.”
Sooraj ya farka gaba ɗaya daga duk wani soyayya da sauƙi da ke jikinsa. Ya sanya babban rigarsa cikin hanzari, Zubaida ma ta ɗaura gyale da takalmi. Dukkan su suka kama hanyar komawa masarauta cikin gudu.

Masu masarauta sun rufe Zahra a ɗakin bak'i. Ana jiran zuwan Sooraj da Zubaida. Gaba ɗaya gari ya fara cika da zancen "cikin Zahra da Junaid". Amma ashe babu gaskiya ko kaɗan, sharri ne kawai, daga ƙiyayya da haushin soyayyar Sooraj da Zahra.

Zahra tana zaune ciki, ta rasa yadda aka yi aka jefa ta cikin sharrin da bata zato ba. Har yanzu bata san su Talatu da Saratu suka sa aka jefa ta a cikin wannan ƙazamar makircin ba.

Su Zubaida da Sooraj suka iso cikin hanzari. Su biyu suka tarar da taron mutane a cikin masarauta. Duk inda suka wuce ana kallon su, ana raɗa.

Sooraj ya daka tsawa “Waye ya ƙirƙiro wannan sharri?”.

Talatu ta matsa gaba da kwaɓaƙƙen fuska.

“Ka tambayi masoyiyarka Sooraj. Zahra ce ke da ciki, kuma ciki na Junaid ne!”

Zubaida ta tsaya cak.

 “What?!”

Junaid ya fito daga cikin ƙofar ɗakin baki, yana tsaye a nesa. Fuskar sa babu walwala.

Zahra na kwance a ƙasa, tana kuka tana ƙoƙarin yin bayani amma babu wanda ke saurara.

Wani maigadi ya nufi Zahra da niyyar ja ta a jiki su fitar da ita daga masarauta, kamar matacciya. Amma kafin ya taɓa ta.

Sooraj ya tsayar da shi. “Ba wanda zai fitar da kowa ba sai an ji gaskiya!”
Ya juya ya kalli Zahra, da mamaki da tambaya a fuskarsa,

 “Zahra me ke faruwa?”.

Zahra ta kalle shi da hawaye:

 “Wallahi Sooraj, ni babu ciki. Karya suke. Su Talatu ne suka jefa ni cikin wannan sharri. Su suka jiyo ni ina faɗa da Junaid ne akan wani zargi da ya yi wa Zubaida, amma sai suka canza maganar gaba ɗaya!”.


Zubaida ta juya da sauri ta kalli Zahra, zuciyarta na bugu da sauri.

 "Me ya ce game da ni?”. Ta tambayi Zahra 



Zahra ta kalle ta cikin zuciya mai rauni tana so ta kareta  amma shine sai Sooraj ya kalli Junaid kai tsaye.
"Junaid me kake ɓoye wa? Gaskiya kawai muke buƙata.”
Junaid ya ɗan juya kansa gefe, kafin ya zaro wayarsa ya mika wa Sooraj.

 “Ga saƙon da na tura wa Zubaida, warning ne. Kuma cikin nan tabbas nawa ne. Amma ba da yardata na same ta ba.”

Sai kowa ya tsaya cak. Zubaida ta lumshe ido, Zahra ta rufe bakinta da hannu. Sooraj yana riƙe da wayar, yana karanta saƙon.


Da sauri Zahra ta nufi inda yake tare da ƙwace wayar ta fasa.

Dariya Zubaida ta kwashe da shi ta ce. "Hakan me ya sa za ki fasa wayar, dama kenen da gaske kina da cikin Junaid bamu sani ba, dama ke ƴar iska ce ba budurwa ba, tirr da wannan halin ki, ya kamata a hukunta ki, domin wanda yayi hakan hukunci yana kansa, banza ƴar talakawa ashe haka ki ke".


Nan take hawaye ya fara gangaro wa kan fuskar Zahra. Nuna kanta Zahra ta yi ta ce. "Zubaida ke da nake ƙoƙarin kare wa za ki maida abin ya juye kaina?".

Nan take ga baki ɗaya suka kalli juna tare da fashe wa da dariya. Sannan suka ce. "Prank me". Daidai lokacin su Mrs Lailah da su Umar tare da su Aliyu suka shigo masarauta. Bayan sauko warsu daga cikin mota. Su Safira da Amrah suka nufi inda Zahra take. Nan Masarautar ta amsa da muryoyin mutane. Suna faɗin. "Happy birthday to you, happy birthday to you, happy birthday, happy birthday,  to you". Nan Sooraj ya ce. "Triplet Allah ya ƙaro shekaru masu albarka".

Share hawayenta Zahra ta yi sannan ta ce. "Kenan kuna nufin duk wannan abin da ya faru prank me?".

Nan Zubaida ta ce. "Kwarai kuwa, duk  abin da ki ka ga ya faru to da sanin mu kuma duk shirin mu ne munyi hakan ne domin muyi pranking ɗin ki sannan mutaya ke da 'yan uwanki murnar ƙarin shekara".


Share hawayenta Zahra ta yi sannan ta kalle su ɗaya bayan ɗaya ta girgiza kai ta ce. "Wato shi ne kuka sa nai asaran hawaye na, kuka sa na shiga damuwa, da a ce zuciyata ta buga na mutu fa kenan duk wannan haka za ku ce prank ne?, lallai ma wallahi kun bani mamaki, to ni ba na so, Kuma kada a ƙara yi min irin wannan abun".

Kallonta Mami ta yi ta ce. "Ni kaina ban san prank suka yi miki ba, dai daga baya. Kiyi haƙuri don Allah, wallahi ban sani ba da a ce na sani da bazan biye musu ba sannan ga mahaifiyarku ma ta zo ya kamata a ce kin haƙura kuma omai ya wuce".

Kallonta Zubaida ta yi ta ce. "Yau fa ranar zagayowar haihuwar ki ne, kamata ai a ce yanzu kina farin ciki ba sai ɓacin rai ba. Kiyi farin ciki Zahra ga ƴan uwanki ma sun zo kinga wani ƙarin farin cikin ne".


Murmushi wanda yafi kuka ciwo Zahra ta yi ta ce. "Nayi farin ciki?, nayi farin cikin ne fa ki ka ce. Hmmm, kowanne birthday, kamar sabuwar ƙafa ce da nake ɗauka ina takawa kusa da kabarina.”

 “Wani lokacin nakan tambayi kaina, mene ne muke murna a zagayowar shekara? Shin saboda mun ƙara tsufa ne, ko saboda muna ƙara raguwa a lokacin da ya rage mana?”
“A ganin mutane zagayowar shekara alama ce ta sabuwar dama amma a gare nu, alama ce ta ƙarewar lokaci.”
Sannan ya maida kallonta kan Mrs Lailah ta ce. "Ummah kiyi haƙuri ban so ki ka ganni a irin wannan yanayin ba, banason aikata wani da zai ɗaga miki hankali, yanzu bana cikin sukuni, ba zan iya yin wani hira ko abi na farin ciki ba, yanzu haka zuciyata hutu take buƙata. Ummah zan tafi. Kuyi haƙuri gaba ɗaya".
Jikin kowanensu ta mutun jin furucin Zahra. 
Ta faɗa da zimmar zata tafi. Nan kuma saita tsaya, tare da maida kallonta kan mahaifiyarta tare da sakin fuska ta ce. "Amma matsalar Ummah ba zan iya tafiya ba tare da kin min magana ba". Ta faɗa tare da zuwa wajan Miss Lailah sannan ta rungume ta.

Murmushi miss Lailah ta yi ta ce. "Allah ya yi miki albarka".

Shi kuwa Sooraj mamaki ma ya sa ya kasa furta komai.


Daga cikin rungumar da suka yi, Mrs Lailah ta dafa bayanta a hankali, tana shafa kanta. Sannan cikin nutsuwa ta ce. "Zahra ni na haife ki, na fi kowa sanin lokacin da ki ke buƙatar shiru. Amma kada ki manta da wannan, ba kowane hawaye ba ne rashin sa'a, wasu hawaye alama ce ta tsarkakkiyar zuciya, ta zuciyar da ke jin komai da gaske. Ki yarda da zuciyarki, amma kada ki kashe farin ciki gaba ɗaya".


Zahra ta ɗaga kai ta dubi Mahaifiyarsu da ido mai cike da kwalla cikin tsantsar girmamawa. "Ummah, na gode. Ina jin kalamanki har cikin ƙasusuwana. Zan yi ƙoƙari. Amma ki bari na sami ɗan natsuwa, kawai wuri da zan zauna ni kaɗai, da tunanina, ba tare da kowa ba. Sai an jima". Ta faɗa.

Safira ta riƙe hannun Amrah tana cewa. "Wallahi na taɓa jin an ce idan mace mai taushin zuciya ta fara magana da zafi  to akwai abinda ke huda zuciyarta".

Nan Mami ta janyo Zahra yayin da suka sa ta manta abinda ya faru. Nan haka haɗa babban shagali. Bayan an gama shagulgula da murnar zagayowar ranar haihuwar ƴan uku, kowa ya watse cikin farin ciki. Masarauta ta cika da dariya da nishaɗi. An ci an sha, an raira wakoki, yara da manya sun more. Daga karshe, Mami ta cika jakunkuna goma na arziki, kayan kyaututtuka, tsabar kuɗi, da kayan marmari, ta ba Miss Lailah da su tafi da su zuwa Jigawa.

Su Zubaida, Zahra da Sooraj kuwa sun nufi gida cikin motar Sooraj. Zahra na gefe, ta yi shiru cikin nazari. Zubaida kuwa bata ce uffan ba, tana nazarin abubuwan da ke faruwa. Daga fuskar ta, akwai abin da ke damunta.

Sun isa gida lafiya. Amma tuni Zubaida ta fara canzawa. Zuciyarta ta cika da ƙiyayya da fargaba, tana zargin cewa Sooraj yana son Zahra. Kullum idan Sooraj ya dubi Zahra, idan ya yi mata murmushi, idan Zubaida na jin zuciyarta kamar ta fashe.


Wata rana Zahra na zaune a falonsu tana karanta wani littafi, cikin rigar atamfa mai kyau da kwalliya irin ta mata masu tsafta da iya gyaran kai. Sooraj ya shigo falon, yana ta kokarin gyara waya a hannunsa, sannan ya ce da ita.


"My Zahra, kin ƙara kyau wallahi." Ya faɗa murmushi kan fuskarsa. Zahra ta saki murmushi ta ce. "Na gode". 

Nan Zubaida ta ce.
"Zahra, dan Allah ki rage sa irin waɗannan kayan. Idan kin san kina da aure, ki dinga kamun kai. Kin fi dacewa da sutura mai da’a." 

Nan Zahra ta juyo da idanta gare ta ta ce. "Wallahi kinyi ƙarya."

Zubaida ta zaro ido. "Me ki ke nufi da ƙarya?"

Zahra ta ce da girmamawa mara laifi,
"Kinyi ƙarya idan kina tunanin ni zan canza saboda ke. Idan kuma saboda kaya ne kike jin ciwon zuciya, to yanzu na fara. Ki daure ki ƙara kishi har ya hure miki ido."

Zubaida ta kasa amsa. Maganganun Zahra sun fada mata zuciya kamar ƙibiyar da aka sa wa wuta. Zahra ta ci gaba da cewa.

"Kina yawo kina nuna Sooraj naki ne, naki ne. An gaya miki duk abin da ki ka shirya a kaina ban sani ba?, duk shige da ficen ki dan ki mallake shi duk babu wanda ban sani ba. Saboda haka idan kina da damuwa, sai ki shafa man zafi. Ni kuwa zan yi duk abin da nake so a gabansa  har ki yi kuka ki sha hawaye."

Zubaida ta runtse ido, hawaye na neman zubo mata amma sai ta juya ba tare da ta ce uffan ba.

Daga wannan rana, Zahra ta sauya gaba ɗaya. Duk inda Zubaida ke, sai Zahra ta gwada ta da kulawa fiye da yadda kowacce mata za ta so a nuna wa mijinta. Idan suna zaune suna cin abinci, Zahra kan ce. "My love, ƙara tuwon nan kaɗan mana, ina so ka ƙara kiba."
Zubaida na gefe, zucisrta yana cike da wuta.

Wannan sauyin na Zahra ba haka kawai ba ne, hakan ya faru ne a dalilin wata rana lokacin da Zahra ke shirin fita zuwa Garden, ta tsaya kusa da ƙofar ɗakin Zubaida domin ɗaukar takalminta. Bai kamata ta ji ba, amma sai ta jiyo murya daga cikin ɗakin, kamar ana waya, kuma kamar ana magana da zuciya.

Zubaida ce ke magana a waya tana faɗin. "Wallahi sai na mallaki Yarima Sooraj. Ko me zai faru. Zahra ba komai bace a gabana. Da sannu zan kore ta daga gidan nan. Ina da yanda zan yi."

Zahra ta tsaya kamar an dasa ta. Idonta ya cika da ƙwalla, amma ta dannata. Ta juya ba tare da ta yi magana ba. Amma zuciyarta ta ƙona kamar wutar daji.

Tun daga wannan rana, Zahra ta ɗaura ɗamara. Bata sake zama irin Zahra mai jurewa ba. 

Wannan shi ne.
Zubaida ba ta iya cin wannan maganar haka ba. Ta wuce ɗaki, tana kukan rai. Washe gari ta tura saƙo zuwa wayar Zahra da nufin barazana.
"Zahra, idan kika ci gaba da wannan hali, sai na tabbatar kin fita daga gidan nan da kuka da nadama. Ki dinga rike baki da kamun kai. Kar ki farka da bala’i."

Zahra ta karanta saƙon tana dariya mai ɓacin rai. Ta ce a ranta:

"To, yanzu ne farawa. Ba ke kika fara ba? Muje zuwa."

A daren ranar, Zahra na zaune cikin ɗakin Sooraj, fuskar ta ɗaure tamkar wacce aka ci amanarta. Ta kalle shi, sannan cikin murya mai cike da ciwo da daci ta ce,

"Ka san kuwa har yanzu fushi nake da kai? Duk wannan wasa da muke a gaban Zubaida, bana jin daɗi da kai ko kaɗan."

Murmushi Sooraj ya yi ya ce. "Hmm nima na sani shi ya sa na biye miki".


Ajiyan zuciya Zahra ta sauke sannan ta dube shi ta ce. "Me ya sa ba za ka so Zubaida ba?, kada ka manta ita ma fa matar ka ce, ni ko ba zaka so ni ba ban damu ba, amma ya kamata a ce kana faranta mata rai tare da kyautata wa zuciyarta domin kai ɗin mijinta ne. Bana jin daɗi yadda baka sakar mata fuska baka mata wasa da dariya ba mata da miji. Ya kamata a ce ka gyara domin samm wannan ba hali ba ne". Tana kaiwa nan ta fice ta bar shi a ɗakin.


Ajiyar zuciya Sooraj ya yi yayin da ya shiga tunanin maganar Zahra. Sauke nannauyan ajiyar zuciya ya yi sannan ya ce. "Ta yi gaskiya, ko ba komai Zubaida kamar ƴar uwa ta ce kuma ya ci a ce ina sakar mata fuska". Miƙe wa ya yi tare da fice wa daga cikin ɗakin da ksi tsaye ya nufi ɗakin Zubaida. Ba tare da ƙwanƙwasa ba ya shiga ciki.


Nan ya tarar da ita a zaune ta yi tagumi. Shiru ya yi yaji a rashi cewar tabbas tana cikin kaɗaici. Nan ya ji ta bashi tausayi. Gyaraj murya ya yi. Sai a lokacin Zubaida ta lura da shigowar sa.


Da sauri ya miƙe ta ce. "Yarima kai ne?, ba laifi dai nayi ba ko?".

Murmushi ya sakar mata sannan ya ce. "Shin kina jin aushi na?".

Zaro ido ya yi ya ce. "Haushin ka kuma saboda me?".


Amsa ya ba ta da cewar. "Saboda irin abubuwan da na dinga yi miki wanda na tabbata baki ji daɗin su ba".

Ɗan jimm Zubaida ta yi ta ce. "Kayi gaskiya, amma ni yanzu komai ya riga ya wuce a waje na, saidai na ce Allah ya kiyaye gaba".

Murmushi ya yi ya ce. "Yanzu me ki ke yi?".

Amsa ta bashi da cewa. "Babu abin da nake yi". 

Gyaɗa kai ya yi ya ce. "Toh ki shirya zamu fita".

Zaro ido waje ta yi ta ce. "Fita kuma da ni?".

Gyaɗa mata kai ya yi ya ce. "Eh da ke, ko da akwai laifi miji ya fita da matarsa".

Girgiza masa kai ta yi ta ce. "A'a babi laifi, ai ni a shirye nake na saina shiga na chanza ba". 

Nan ya dube ta ya ce. "Je ki saka hijab toh".

Da sauri ta shiga ɗakin ta tare da ɗauko hijabi jiki na rawa ta saka. Yayin da zuciyarta ya cika da farin ciki kamar wacce haka yi wa albishir da gidan aljanna". 


Bayan ya saka hijabin ta fito da sauri ta dube shi ta ce. "Na saka". 

Nan ya dube ta tare da hijabi maroon da ke jikinta sannan ya ce. "Da wuri haka?. Kin san me?".

Girgiza masa kai ta yi ta ce. "A'a".
Amsa ya ba ta da cewa. "Kinyi kyau sosai".
Washe haƙora Zubaida ta yi sannan ta ce. "Da gaske?, naji daɗin hakan, amma duk kyau na ban kai ba".

Girgiza kai Sooraj ya yi ya ce. "A'a ban kai ki ba, karki manta fa bayan ƙyawun ɗawisu sai mace, to ta ina zan kai ki kyau".

Murmushi Zubaida ta yi ta ce. "Naji daɗi hakan amma dai kai ma ka san ka fini kyau, duk inda za'a zaga ni za'a ce nayi dacen miji ba kai ba".


Shiru Sooraj ya yi ya ce. "Toh shi ke nen zamu iya tafiya?".

Gyaɗa masa kai ta yi da sauri. Riƙe hannunta ya yi sannan suka fita waje yayin da suka nufi parking space. Kallon Zubaida ya yi ya ce. "Na manta je ki kira Zahra mu tafi".

Nan walwalar fuskar Zubaida ya gushe. Kallon sa ta yi ta ce. "Dama ba mu biyu zamu tafi ba?".

Amsa ya bata da cewa. "Eh ba zai yu mu barta ita ɗaya a cikin gida ba".

"Shi ke nen". Kawai Zubaida ta iya furta wa sannan ta koma ciki domin kiran Zahra.

Tana zuwa part ɗin zahra ta fara bubbuga mata ƙofa kamar zata ɓalla. Zahra da ke zaune tana kallon "tere bina" a arewa ta jiyo ana bubbuga mata ƙofa. Nan ranta ya ɓaci. Da sauri ta tashi tare da nufar kofar sannan ta buɗe.

"Ya dai ki ke bubbuga min ƙofa kamar wacce ta yi sata?".
Tsaki Zubaida ta ja sannan ta ce. "An buga ɗin ne za ki yi?".

Murmushi Zahra ta yi ta ce. "Kina don ki dan abin da zan yi?, to nan gaba ki ka sake yi min irin wannan sai na cire miki wannan dogon bakin naki mai kama da na jaɓa. Wai ke a rayuwar ki bakya son zaman lafiya ne?, kin san idan rashin ji ne na fiki, na tattaka ki a rashin ji, amma me na watsar da komai. Ni ina ji ana cewa idan mace ta yi aure tana ƙara hankali, amma ke naki hankalin raguwa yake, ki dai bi duniya a sannu dan wallahi zata kaiki ta baro ki".


Zubaida kuwa ji ta yi tamkar zuciyar ta zata fashe. Dubanta ta kai kan Zahra ta ce. "Kin san dai ni ba sa'ar ki bace ba ko?, kin san na fiki aji, class da sarauta, ke da ne ki ka fi ni?".

Murmushi Zahra ta yi ta ce. "Kalle ni da kyau fara nake ba baƙa nake ba. Kina son ki san abin da na fiki da shi?. Toh farko dai kin girme ni amma na fiki hankali, sannan ni ina da sauran mutunci  da daraja ta a gidan aure na domin na zo da budurci na, ke da me ki ka zo. Kuma abin aushin ma me makon ki chanza amma abin ƙara tubatsa yake".

Cikin fusata Zubaida ta ce. "Kenen gori za ki yi min?. To ina ruwanki ma idan ban zo da shi ɗin ba, jikin ki ko nawa?. Wallahi in baki bini a sannu ba zanyi miki dukan kawo wuka".


Nan take Zahra ta haɗe rai ta ce. "Ɗan halak ka fasa, idan baki dake ni ba baki cika ƴar halak na".


Sooraj da ke tsaye ya ji komai da suke tattaunawa. Ajiyan zuciya ya sauke!, sannan ya ce. "Me ke faruwa a nan ne?".

Nan take suka juyo tare da kallonsa. Amsa Zubaida ta bashi da cewa. "Babu komai, muna magana ne da ita".

Kallon sa Zahra ta yi ta ce. "Ƙwarai kuwa Zubaida ta yi gaskiya magana muke yi".


Nan Sooraj ya dube su ya ce. "Maganar me?". Shiru kowanensu ta yi . Nan Zahra ta ce. "Maganar sirri ne wanda uwar gida da kishiya suke yi".

"Kenen bani da damar ji?". Cewar Sooraj.

Girgiza kai Zubaida ta yi ta ce. "Kada ka damu ba da maganar a zo a gani ba ne".

Murmushin yaƙe Sooraj ya yi ya ce. "Akwai abinda ku ke ɓoye min, ina son kuma na san mene ne wannan abun da ku ke ɓoye wa".


Shiru kowacce su ta yi. Nan Zahra ta ce. "Ƙwarai kuwa, bamu so gaya maka ba, saboda muna don muyi maka bazata ne. Dama Zubaida yanzu haka tana ɗauke da juna biyu naka, dama cewa ta yi zata maka bazata shi ne muke shirya wa".

"Juna biyu?". Sooraj ya maimaita kalmar a ransa. Nan take zufa ya fara ƙeto wa Zubaida a jiki.

Kallonta Sooraj ya yi ya ce. "Juna biyu kuma a yaushe?".

Amsa Zahra ta bashi da cewa. "Eh mana tana da juna biyu yanzu haka sati ɗaya kenen da sani. Kai da ya kamata kayo farin ciki mene ne naka na damuwa?".

Sosai Zubaida ke yin mamakin ganin yadda Zahra take rufa mata asiri amma hakan bai sa ta ƙiyi mata rashin mutunci ba.

Ajiyar zuciya Sooraj ya sauke ya ce. "Ƙwarai kuwa, kinyi gaskiya ya kamata nayi farin ciki da hakan. Idan kun gama tattaunawar kuzo ina jiranku a cikin mota zamu fita". Yana kaiwa nan ya fice.


Kallon Zahra Zubaida ta yi ta ce. "A kan me za ki gaya masa cewar ina da juna biyu?, shin kinyi hauka ne".

Kallonta Zahra ta yi ta ce. "Lallai sai yanzu na ƙara tabbatar da cewa baki da hankali, yanzu na rufa miki asiri na ce cikinsa ne a jikin ki amma ki ke cewa dan me zan gaya masa?, to so ki ke na gaya masa cewar kina ɗauke da cikin shege a jikin ki me?".

A fusa ce Zubaida ta ce. "To bana son rufa asirin naki, shirme kawai, shin na buƙaci kiyi hakan ne, mara zuciya kawai". Tana kaiwa nan ta fita.

Shiru Zahra ta yi ta ce. "Ikon Allah, yanzu ni nayi laifi dan na rufa miki asiri?. Bakomai, gaba tafi baya yawa, kin kashe kasuwar gobe". Tana kaiwa nan ta shiga ciki ta ɗauki hijabi jalbab ta fito kai tsaye wajan motar ta nufa. Nan ta ga Zubaida a gaban mota. Taɓe baki Zahra ta yi sannan ta koma back seat ta zauna.

Nan Sooraj ya tada mota yayin da mai gadi Ya buɗe musu ƙofa suka fita.

Suna cikin mota suna tafiya Zahra ta fara waƙa. "So suke suga mu tsaya cak, gashi muna ta gaba, sunƙi Allah ya nufa maƙiya ban san me nayi muku ba. Kallon biri suke min, ina musu na ayaba".

Kallonta Zubaida ta yi ta ce. "Ke mene haka za ki zo ki dame mu da waƙa?, ko an ce miki ke kaɗai ki ka iya waƙa, kiyi mana shiru".

Dariya Zahra ta yi ta ce. "Ina ta waƙa uwata bata hanan ba, ina ta waƙa uba na bai hanan ba, ina ta waƙa sarki bai anan ba, ina ta waƙa Malam bai anan ba. To tunda har Malam bai anan ba, kowa ya ce zai ana ni ubansa zanci".

Nan Zubaida da Sooraj suka zaro idanuwa waje. A fusa ce Zubaida ta ce. "Hakan me za ki zagi uba na, banza matsiyaciya kawai".

Murmushi Zahra ta yi ta fara waƙar Ali jita kamar haka. "Dole ne a barki uwar gida, dole ne a biki uwar gida, a ci arzikin ki uwar gida.. dakatar da ita Zubaida ta yi da faɗin.

"Karya ki ke wallahi, bani na ci arzikin ki ba ke ki ka ci arziki na".
Ganin sun ishe shi ya tsaya Sooraj ya daka musu tsawa. "Wai me ke damunku ne haka?, wai ba yanzu na ga kuna hira ba a ciki, wannan wace iriyar shirmen banza ne, toh wallahi duk wacce na ƙara jin bakinta wajen nan saina sauke ta".


Kallonsa Zahra ta yi ta ce. "Sauke ni kawai, domin ni baki na ba zai iya shiru ba, dan Allah ya gani waƙata nake yi kuma ba da kowa nake ba, ya za'a ana ni sukuni?, gaskiya indai zanyi shiru ka kunna mana waƙa ta cikin mota, in ba haka ba ni na cigaba da nawa".


Nan Zubaida ta ce "Ba za'a kunna waƙar ba motar ta ubanki ce sheg....
Bata kai ga idda maganarta ba Zahra ta wanke ta da mari. A fusa ce Zahra ta shaƙe mata wuya.

Da sauri Sooraj ya nemi guri ya yi working.


Cikin huci Zahra ta ce. "A kan me za ki yi magana kan mahaifi na?". Ƙoƙarin ƙwace kanta Zubaida ke yi amma hakan ya cutura.

Cire hannun Zahra Sooraj ya daga jikin Zubaida ya ce. "Baki da hankali ne Zahra dan me za ki mare ta?".

A fusa ce Zahra ta ce. "Dan me na zan mare ta ba, wannan ai rashin mutunci ne". Babu zato ta ji ya wanke ta da mari. A fusa ce ya dube ta ya ce. "Fitar min daga cikin mota".

Dafa fuskarta Zahra ta yi ta ce. "Ni ka mata?". Girgiza kai Sooraj ya yi ya ce. "Ƙwarai kuwa na mare ki domin rama mata nayi, kin san tana ɗauke da juna biyu kuma za ki mata haka saboda baki da tunani?, ke hanya ya kamata a kira ki da matar aure kuwa?, samm rayuwa da irin ku a gidan aure na masifa ne, ban san me ya sa na na yarda haka ɗaura mana aure da ke ba wallahi. gaba ɗaya baki da hankali, kuma wai mata ta, tirr ni dai banyi dace ba samm. Maza fice min daga cikin mota kuma ki juya ki tafi gida".

Sosai maganar da ta ratsa zuciyar Zahra. Share hawayen da ke ƙokarin zubo mata Zahra ta yi ta ce. "Wannan shi ne karo na biyu da ka mare ni. Bakomai ba laifin ka ba ne". Tana kaiwa nan ta buɗe murfin motar tare da fice wa daga ciki. Maida kallonsa Sooraj ya yi kan Zubaida ya ce.
"Kina dai lafiya ko?, dan Allah kiyi haƙuri a kan marin da ta yi miki ba ta da tunani". Cikin hawaye Zubaida ta ce. "Mu koma gida dan Allah". 

"Shikenen". Sooraj ya faɗa tare da juya motar suka koma gida.

Ɓangaren Zahra kuwa bayan fitar ta daga cikin motar. Ta samu guri ta zauna hawaye na bin kan fuskarsa. Girgiza kai Zahra ta yi ta ce. "Wato bai yi dacen mata ba ko? Hmmm ba laifin ka ba ne Soo... Ba ta kaiga ƙarasawa ba ta fashe da kuka yayin da ta saka kanta tsakanin cinyoyinta tana ta rusa kuka. Gefe guda kuma mutane suna wuce wa suna kallonta.


Har haka yi sallar Isha'i Zahra bata dawo gida ba, shi kuwa Sooraj ko a jikin da. Ɓangaren Zubaida kuwa ranta fal babu abinda ya dame ta.


Har ƙarfe goma na dare ta yi ba Zahra ba labarin ta. Hakan ya sa Sooraj ya fara shiga damuwa. Ganin ba zai iya jure wa ba. Hakan ya sa da sauri ya ɗauki maƙulin motarsa tare da fita daga gidan. Kai tsaye hanya ya shiga dubawa ko zai ganta. Saida ya yi nisa sosai a tafiya sannan ya hango ya daga nesa kwance kusa da bishiya.

Parking Sooraj ya yi tare da nufar inda take. Nan ya dube ta ya ce. "Zahra taso mu tafi gida". Ya faɗa yana mai ƙoƙarin taɓa ta. Nan ya ji ta ce. "Kada ka kuskure ka taɓa ni. Me ya kawo ka gare ni?". Ta faɗa tana mai miƙe wa tsaye.


Cikin rashin fahimta Sooraj ya ce. "Kamar ya me ya kawo ni gare ki?, kin manta ke matata ce?".


Murmushi wanda ya fi kuka ciwo Zahra ta yi ta ce. "Au wai dama ni ɗin matarka ce?, kuma kake cewa samm baka yi dacen mata ba?".


Ajiyar zuciya Sooraj ya yi ya ce. "Yanzu ki bar wannan maganar ki taso mu tafi gida".

"Ba zan koma gidan ka, me zan zo nayi bayan kace baka san dalilin da ya sa ka yarda ka aure ni ba, kenen ma ba da don ranka ka aure ni ba. Toh masha Allah faɗuwa ta zo daidai da zama. Yanzu ka rubuta min takardar saki kaga saina koma gidan mu".


Shiru Sooraj ya yi ya ce. "Kiyi haƙuri Zahra, ɓacin rai ne ya sa na faɗi abinda na faɗa ɗazu. Ki tawo mu tafi".

Rai ɓace Zahra ta ce. "Ba zan tafi ɗin ba, wallahi ka bani mamaki, ban taɓa tunanin haka daga gare ka ba". Ta faɗa tare da fashe wa da kuka. 

Share hawayenta ta yi ta ce. "Daga yau babu ni babu kai, kowa ya yi hanyarsa. Ni dai ba zan iya cigaba da zama a matsayin matarka ba, saboda babu amfanin zama da mijin da bai san darajar ta ba. Dama kuma kaga babu abinda ya shiga tsakani na da kai. Zamu iya rabuwa".

Furzar da iska Sooraj ya yi. Nan ya janyo ta jikin da tare da rungume ta.

Da ƙyar Zahra ta amince suka koma gida bayan Sooraj ya lallaɓa ta da kalamai masu taushi.

Dutse, Jigawa 
Aliyu na zaune a falo yana kallon wasan kwallon kafa, murmushi a fuskarsa. Safira ta shigo, tana sanye da doguwar riga mai kyau, farin ciki a idanunta.
"Guess what?" ta faɗa tana kallonsa kai tsaye.

"Mene ne?" ya tambaya, yana ɗaga gira.

Safira ta ɗan ja numfashi ta ce,
"Ka kusa zama Uba domin ina da juna biyu."

Aliyu ya buga tsalle cikin murna, ya ambaci sunan Allah cikin farin ciki, sannan ya rungume ta yana daga ta sama. Suka yi dariya, suka yi wani irin jujjuyawar soyayya kamar yara biyu.

Ba tare da ɓata lokaci ba, Safira ta ɗauki waya ta kira Mrs Lailah da Mom. Dukansu suka yi murna, suka ɗauki abin sha da kayan masarufi da magungunan masu ciki, suka zo gidan domin taya murna. Aka yi hira, aka sha dariya, 

sannan suka tafi.

Aliyu yana cikin farin ciki ya ce,
"Yau ni zan yi girki saboda babbar kyauta da Allah ya bani." Girgiza kai kawai Safira ta yi fuskarta ɗauke da murmushi.


Bangaren Masarauta – Babban Falo

Sarki na zaune a kujerarsa mai daraja, fuskarsa cike da natsuwa, amma idonsa na bincikar kowane motsi a cikin fadar. Mami tana gefe tana tattauna wasu al’amura da masu aikin cikin masarauta.

A can ɗayan gefe, Gimbiya Saratu da Gimbiya Talatu suna zaune suna yi wa Mami kallon wulakanci. Nan suka fara magana cikin ƙasa-ƙasa, amma saboda kusa suke da sarki, Sarki ya iya jiyo su.

Saratu ta ce da murya mai ɗauke da raini
"Ni fa na gaji da ganin wannan Mami tana shisshigi cikin harkokin fada kamar ita ce ta fi kowa. Shin ita kaɗai ce ta isa wajen Sarki?" 

Talatu ta ɗan yi dariya
"Ke ma kina gani? Har ta fara yin kamar ita ce uwa ba mu ba. Wata rana sai ta san da wace ta yi wasa."

Mami ta ji kalaman, amma ta yi shiru saboda girman kanta da kiyaye mutunci. Sarki kuwa ya tsaya yana sauraren su har suka gama, zuciyarsa na tafarfasa saboda ganin matansa suna yi wa uwargidan fada rashin kunya a fili.

Sai ya tashi a hankali, ya nufo inda suke. Idanunsa suka yi ja, muryarsa ta yi ƙarfi.
"Ku biyun, ku tsaya a nan!"

Dukkan fadar ta yi shiru. Duk wani motsi ya tsaya. 

"Na ji maganganunku, kuma na gane niyyar ku. Kun raina Mami saboda kishin iko da girman kai. Wannan ba dabi’ar mace mai imani ba ce, balle uwa a masarauta."

Ya ja numfashi sannan ya ci gaba
"A matsayin Sarki, a ka’ida ta ya zama dole sai nayanke muku hukunci zama a ɗakin hukunci har sai na neme ku, mace a matsayin matar Sarki dole ta kasance mai biyayya, ladabi, da girmama sauran matan gida. Wannan da kuka yi babban zunubi ne".

"Daga yau, duk wata dama ta shiga harkokin tafiyar da fada ta ƙare a hannunku. Za ku koma gidan iyayen ku, ku daina shiga harkokin masarauta har sai na ga alamar tuba. Kuma dole ku nemi gafara daga Mami a fili, a gaban kowa."

Saratu da Talatu suka durƙusa, idanuwansu cike da hawaye, suka ce a tare
"Mun tuba, ranka ya daɗe. Ka yafe mana."

Sarki ya girgiza kai tare da sauke ajiyar zuciya yace
"Ni na yafe muku, A'isha za ku bawa haƙuri bani ba. Sannan  kar ku manta  girman ku a fada yana tare da halayenku, ba kawai saboda ku matana ba. Idan kun sake, hukuncin zai fi haka tsanani."

Sai ya umarci masu fada su tafi da su domin su zauna a ɗakin hukunci, su yi tunani kan abin da suka aikata.

Bayan an tafi da su Gimbiya Saratu da Gimbiya Talatu zuwa ɗakunansu, fadar ta cika da shiru mai nauyi. Kowa ya fahimci cewa wannan karon, Sarki ya yi hukunci mai tsauri amma adali.

Mami ta zauna cikin natsuwa, zuciyarta tana cike da godiya ga yadda Sarki ya tsai da gaskiya, ba tare da nuna bambanci tsakanin matansa ba. Dattijuwan fada da sauran matan masarauta suka fara kallonta da sabon girmamawa  domin sun ga ta jure rashin kunya ba tare da ta mayar da martani ba, kuma adalcin Sarki ya fito fili.

A cikin ɗakin, Saratu da Talatu sun zauna cikin damuwa. Kalaman Sarki suna ta maimaituwa a kunnuwansu. "Girman ku a fada yana tare da halayenku, ba kawai saboda ku matana ba ne."

Saratu ta ce a hankali, tana share hawayenta. "Talatu, wallahi mun yi kuskure. Wannan kishin da ke cikin zuciyarmu ya rufe mana ido."

Talatu ta girgiza kai, idonta cike da hawaye "Na yarda. Idan mu ka ci gaba a haka, ba mu kawai za mu ɓata matsayinmu a gaban Sarki ba, har ma da Allah. Mu nemi gafarar Mami da zuciya ɗaya."

Washe gari, aka taru a babban falo, Saratu da Talatu suka zo a durƙushe a gaban Mami, idonsu cike da hawaye.

Saratu ta fara magana. "Mami, mun zo neman gafarar ki da gaske. Mun yi kuskure, mun bar kishin duniya ya rinjaye mu. Ki yafe mana."

Talatu ta ce. "Mun yi nadama, kuma daga yau za mu daina duk wata magana ko ɗabi’a da za ta ɓata miki rai."

Mami ta kalle su da idon tausayawa, sannan ta ce. "Na yafe muku, amma ku sani, girmamawa da soyayya suna fitowa ne daga zuciya, ba daga tsoron hukunci ba. Ina fata wannan zai zama darasi."

Bayan Saratu da Talatu sun nemi gafara, Mami ta rungume su duka biyu cikin soyayya. Hawaye suka haɗu da murmushi, domin zuciyoyinsu sun samu sauƙi.
Sarki da ya kasance yana kallo ya yi murmushi kaɗan, yana jin daɗin ganin hadin kai ya dawo tsakanin matansa. Wannan hukuncin ya ƙara ɗaure zumunci a tsakaninsu, ya kuma tabbatar da cewa gida mai salama shi ne ginshikin masarauta mai ƙarfi.


A cikin kwanaki kaɗan, masarauta ta sake cika da annashuwa. A falo, za ka ga matan Sarki uku  Mami, Saratu, da Talatu zaune tare suna hira, suna dariya kamar babu abin da ya taɓa shiga tsakaninsu.

Mami tana ta zuba labarai masu ban dariya, Saratu na dariya har tana riƙe ciki, Talatu ma na dariya. Yayin da su Samira suka kasance suke yi wa Mami gyaran ɗaki yayin da suke taya Mami girki. Wani lokaci ma sai su yi wasa da ɗan tura juna a hankali, suna kiran juna da sunayen wasa irin na matan fada.

Sarki idan ya shigo ya same su cikin haka, sai ya tsaya gefe yana murmushi, yana jin daɗin cewa gidan nasa ya sake cika da farin ciki da haɗin kai.

Jama’ar fada suka lura cewa wannan sabuwar zumunci ta ƙara ƙarfafa martabar masarauta. Ko lokacin taron jama’a, idan matan Sarki suka zauna wuri ɗaya suna hira, kowa yana yabawa da yadda suke jituwa kamar ’yan uwa na jini.

Haka nan, Mami ta yi alkawari a zuciyarta cewa za ta ci gaba da gina wannan haɗin kai, domin ta san cewa gida mai zaman lafiya shi ne asalin ƙarfin masarauta.

Bayan lallashi da hakurin da Sooraj ya yi wa Zahra, suka ci gaba da rayuwarsu cikin kwanciyar hankali. Duk da cewa maganganunsa sun bar wani rauni a zuciyar Zahra, ta yanke shawarar ta ba aure nasu dama saboda alkawarin da ya yi na kula da ita da mutuntata.

A gefe guda, Zubaida na samun kulawa sosai daga Sooraj kasancewar tana da juna biyu. Yana kwana yana tashi yana tabbatar da cewa tana cin abinci mai kyau, tana samun isashen hutu, da shan magungunan da likita ya bata.

Wata rana, yayin da yake duba teburin ɗakinsa inda tsohon wayar Zubaida da ya karɓa ke a ajiye, kwatsam sai ta faɗo ƙasa saboda ƙaramin girgiza da ya yi wajen jawo kujera. Sooraj ya ɗaga wayar da nufin ya mayar mata. Amma sai idonsa ya sauka kan allon wayar babu password!

Murmushi ya yi, yana jin daɗin yadda Zubaida ke da buɗaɗɗen amana gare shi. Ya shiga cikin album yana kallon hotunanta, hoton ranar auren su, hotonta da mahaifinta, da wasu na al’ada. Yana ta murmushi yana tuna kyawawan lokutan baya.

Sai kawai idanunsa suka tsaya kan wani hoto, hotonta ita da wani mutum, amma fuskar mutumin ba ta bayyana sosai ba. Murmushinsa ya ɗan ɓace, zuciyarsa ta buga.


zuciyar da cike da tambayoyi, Sooraj ya shiga sashen chat. A can ne ya tsinci kansa cikin mamaki. Yawancin sakonninta suna cike da maganganu na batsa, waɗanda suka fi yawa da mutane da yawa.

Ya shiga cikin tattaunawar da ta fi ja masa hankali. wacce take tsakanin ta da Junaid.
Bayan ya duba sakonnin baya, zuciyarsa ta tsinke lokacin da ya ga message daga Junaid yana nuna cewa ta zubar da cikin jikin da ta sa yayi mata ba tare da saninsa ba kuma ta nemi gafarar Sooraj.

Idanunsa suka ƙara kaɗawa, suka yi ja saboda tsananin bacin rai. Hannunsa ya yi sanyi, ya jingina da kujera ya rasa ko ya yi ihu ko ya yi shiru.

Bayan ɗan lokaci na tunani mai nauyi, Sooraj ya ɗauki wayarsa ya kira abokinsa Umar.
Bayan Umar ya ɗaga Sooraj ya ce.
“ Umar, gobe da safe ka zo fada. Muna da magana mai muhimmanci,” ya faɗa cikin muryar da ke nuna ba wasa yake yi ba. Sannan ya katse wayar.

Mamaki ne ya kama Umar ganin irin kiran da Sooraj ya yi masa. Hakan ya sa Umar ya yi tunanin cewa tabbas akwai abinda ke shirin faruwa ko kuwa akwai abinda ke tafiya ba daidai ba. 

Bayan haka, Sooraj ya kira Sarki, sannan ya sanar da shi cewa za'a yi meeting gobe. Sannan ya fito ya faɗa wa su Zahra da Zubaida cewa gobe su shirya, za su taru a fada domin tattaunawa.

Kowa ya shiga cikin mamaki . “Wannan wace magana ce haka za a yi?” Cewar Zahra.
Zahra ta shiga tunanin ko akwai wani sabon rikici ne, yayin da Zubaida ta ji wani sanyi ya ratsa jikinta, zuciyarta na bugawa ba tare da ta san dalili ba.

Daren ranar, gidan Sooraj ya kasance cikin yanayi mai ɗauke da shiru. Kowa yana cikin ɗakinsa, amma babu wanda zuciyarsa ke a nutse.
Zahra tana kwance a kan gado, tana juyawa ba tare da ta iya samun barci ba. Tana ta tunanin ko wannan muhimmin taro za'a yi gobe. 

A ɗaki dabam, Zubaida ta kasa zama lafiya. Zuciyarta na bugawa da karfi, hannayenta na zufa. Ta san sirrin da take ɓoye wa, sirrin da zai iya rushe rayuwarta gaba ɗaya idan ya bayyana. Ta rika ɗaga wayarta tana duba sakonni, tana share wasu, amma duk da haka tana jin kamar a banza ne.


A masarauta kuwa, bayan kiran wayar Sooraj, Sarki ya shiga mamaki. Bai saba jin muryar Sooraj a cikin irin wannan yanayi mai ɗauke da damuwa ba.
Ya kira Mami, Saratu, da Talatu ya sanar musu cewa gobe akwai taro da dole kowa ya halarta.
Dukansu suka shiga tunanin ko wannan na da alaka da harkokin masarauta ko kuma wani lamari na cikin gida.

Washe Gari a Fada

Da safe masarauta ta cika da motsi fiye da yadda aka saba. Masu gadi suna kai komo, manyan fadawa suna shirin taron da Sarki ya kira. A babban falon fada aka shirya kujeru cikin tsari kujerar Sarki a tsakiya, sannan duk sauran zauren ya kasance a cike da fitilu masu haske.

Su Sooraj sun iso fada da wuri, Sooraj kuwa fuskarsa a ɗaure, yana riƙe da wayar Zubaida a hannunsa. Bayan ‘yan mintuna, Zahra tana ɗan kallonsa da mamaki, tana ƙoƙarin gane dalilin kiran taron. Zubaida kuwa  tana ƙoƙarin rufe damuwarta da murmushi.

Bayan su Umar sun shigo cikin nutsuwa, amma a gefensa akwai Amrah, wacce ke sanye da doguwar riga mai launin shuɗi da rawanin kanta. Idon wasu ya faɗa a kanta, suna tambayar a ransu me yasa Umar ya kawo ita.

Sarki ya kalli kowa a falon sannan ya ce da muryarsa mai cike da iko.
"Na kira ku domin jin maganar Sooraj. Yana da wani abu da yake so ya bayyana a gaban masarauta."

Sooraj ya miƙe tsaye, ya yi ajiyar zuciya, sannan ya ce:
"Na kira wannan taro ne saboda an ci amanata. Kuma wanda ya yi hakan yana nan a cikin wannan falon."

Sai ya juya ya kalli Junaid da ke tsaye a gefen falon, yana kallonsa kai tsaye.
"Junaid," in ji Sooraj, "Me yasa zaka ci amanata, ka shiga harkar matata, sannan ka yi lalata da ita har ma da wannan cikin da take dashi yanzu?"

Kallon mamaki ya cika fada Zahra ta rufe baki da hannu, Zubaida kuwa ta durƙusa tana girgiza kai tana hawaye.

Kafin Junaid ya iya cewa komai, Umar ya yi magana.
"Na san duk abin da ya faru. Kuma gaskiya zan faɗa a gaban Sarki. Junaid bashi da laifi  babu abin da kuka zarge shi da shi da ya faru.".

Kowa ya juyo yana kallon Umar, ciki har da Sarki da Sooraj.

Nan Sarki ya ce. "Umar, ka bayyana gaskiyar abin da ya faru nan take, saboda wannan magana ba za ta tsaya a rikici kawai ba."


Umar ya gyara zama cikin falon fada, ya dube su Sooraj da Sarki da sauran ‘yan masarauta. Muryarsa ta yi nauyi kamar wanda ya ɗauko wani babban abu daga zuciyarsa.

"Da farko, Sooraj, ka kwantar da hankalinka. Gaskiya tana nan, kuma yau dole ta fito fili. Abin da zan faɗa ba sauƙi bane, amma yana da muhimmanci ka sani."

Ya ɗan ja numfashi sannan ya ci gaba:

"Kwanakin baya, na ga Zubaida tana fita daga masarauta. Na bi ta da kallo har sai na haɗu da Junaid yace min shi ma fita zai yi bayan fitarsu. Wannan abu ya sa na fara tunani a zuciyata, saboda haka na yanke shawarar bin bayan su."

"Na biyo Junaid har suka shiga wani hotel. Bayan sun zauna suna tattaunawa, ni kuma na zauna a gefe ina sauraren duk abin da suke faɗa. Duk maganganun da Zubaida ta yi masa, da yadda Junaid ke nuna damuwa, duk na ji."

Umar ya ɗan yi shiru, kowa a falon ya zurfafa cikin sauraro.

"Bayan na koma gida, na je ɗakin Junaid. Na tambaye shi gaskiyar lamari. Sai ya bani labari cewa, tun suna makaranta, Zubaida ta kasance budurwarsa, suna soyayya. Amma a lokacin sha’awa kawai take ji a gare shi, tana neman ya bata haɗin kai, amma shi ya ƙi bata haɗin kai."

"Ranar birthday ɗinsa, Zubaida ta kawo masa wani special cake a matsayin kyauta. Ya ci, amma daga baya ya fara jin kansa yana juya wa kamar wanda aka yi wa wani abu. Bai san inda kansa yake ba har sai da ya farka ya ga tana kuka tana cewa ya yi mata fyaɗe." 
Cikin falon, murmushi mai ɗaci ya bayyana a fuskar Junaid, yayin da idanuwansa suka cika da baƙin ciki.

"Junaid ya rantse min cewa babu abin da ya yi mata. Wannan ya sa na ɗauki mataki na tafi hotel ɗin da aka yi birthday ɗin. Na nemi CCTV footage. Bayan na duba, sai na ga wani abin mamaki."
Umar ya ɗan waiwayo yana kallon kowa da ido.

"Hoton CCTV ya nuna cewa bayan Zubaida ta kawo cake ɗin, wani mutum ya shiga ɗakin bayan ta kwantar da Junaid saboda rashin hayyacinsa. Shi ne ya yi lalata da ita, ba Junaid ba. Bayan mutumin ya fita, ne Junaid ya dawo hayyacinsa, sannan Zubaida ta yi masa sharrin cewa ya yi  mata fyaɗe".

A falon, aka ji tsit, sai numfashin mutane kawai ake ji.

Nan Umar ya ce. "Duk da cewar a shari'ar Muslunci indai haka ga mace tayi zina ana da buƙatar hujjoji mutane guda huɗu domin tabbatar da cewa tabbas ta aikata. amma saidai babu wannan huɗun ni ɗaya ne kuma CCTV camera baya ƙarya shi ya bayyana komai. Sannan shi ne asalin gaskiya".

Sooraj ya yi shiru na ɗan lokaci bayan Umar ya gama bayani, numfashinsa yana fita da sauri. Idanunsa sun yi ja, ransa yana tafarfasa.
"Zubaida, duk wannan sharri da kika yi wa Junaid kina sane da irin illar da kika jawo? Kin yi wa mutumin nan barna a suna, kin ƙeta masa martaba! Kin sa ni na zarge shi da abin da bai aikata ba."


Zubaida ta zube a ƙasa tana kuka, hannunta a haɗe tana roƙo.
"Wallahi na yi kuskure, shaiɗan ne ya ruɗar da ni. Ban yi niyyar lalata rayuwar kowa ba. Don Allah ka yafe min Sooraj."

Sooraj ya girgiza kai cikin ɓacin rai
"Yafe miki? Bayan kin sa wani ya sha wahalar abin da bai aikata ba? Yanzu da a ce Umar bai gano gaskiya ba, da har yau muna kallon Junaid a matsayin mai cin amanar aure da kuma masa kallon rashin mutunci. Wannan ba ƙaramin abu bane!"

Zubaida ta ƙara kuka, tana rawar jiki. Amma Sooraj ya miƙe tsaye, muryarsa na nuna ƙarshe.
"Daga yau babu aure tsakanina da ke. Na sake ki saki uku. Ki koma gidanku, ki nemi gafarar Allah da kuma Junaid wanda ki ka yi wa wannan babban sharri."
Ta saki ƙara mai tsuma rai, tare da faɗi ƙasa, yayin da aka ruga aka riƙe ta.

Sooraj ya juyo wurin Junaid, zuciyarsa cike da nadama.
"Junaid, na yi maka babban zargi, na ɗauke ka kamar mai ci amanar aure. Na yanke hukunci a raina ba tare da na bincika ba. Don haka ina roƙon ka, a matsayin ɗan uwa, ka yafe min."
Junaid ya ɗan yi shiru sannan ya ce cikin nutsuwa:
"Na yafe maka Yahya. Abinda ya faru darasi ne ga dukkanmu, cewa dole a binciki gaskiya kafin yanke hukunci sannan ita da taje ta yi zina Allah ya gafarta mata".

Sai Sarki ya yi gyaran murya, yana kallon kowa a falon.
"To, yanzu da gaskiya ta bayyana, dole a yi hukunci bisa shari’ar Musulunci. Zubaida ta yi ƙazafin zina ga wanda bai aikata ba, wanda hukuncin sa a shari’a shi ne bulala tamanin a bainar jama’a. Bayan haka, za a mayar da ita gidan iyayenta. Wannan hukunci zai zama darasi ga duk wanda zai kuskura ya yi irin wannan aiki a cikin masarautar nan."

Ya ɗan yi shiru, sannan ya ƙara da cewa
"Sannan an kore ki daga masarautar nan  Allah ya shirya ki. Kuma wannan lamarin ya ƙarfafa mana darasin cewa a cikin masarauta, adalci shi ne ginshiƙin zaman lafiya." 

Sosai Zubaida ke kuka da dana sanin abinda ya aikata. Nan fadawa suka fita da ita domin yi mata bulala tamanin. Haka aka fita da ita tana birgima tana kuka.


ALƘALAMIN 
A'ISHA MB
ZINARIYAR JAJIRTATTU
[8/21, 8:03 AM] AyeesherM B: https://whatsapp.com/channel/0029VaeK0CGLo4hfFWLtYL2g 

*🔥KUNDIN CINIKAYYA* *🌎

*_THREE SIBLINGS FROM DIFFERENT PART OF THE WORLD_*🫁

https://www.facebook.com/61556643936657/posts/122103978398221464/?substory_index=159698751105534&mibexti=rS40aB7S9Ucbxw6v
💪 *JAJIRTATTU WRITER'S ASSOCIATION*💪 ✍️
(J.W.A) 
_Rubutu baiwa ce daga Allah, jajirtattu ne kawai kan iya amfani da wannan ƙasaitacciyar baiwa su sauya tunanin al'umma cikin sauƙi_.✏️

 *DIAMOND 💎 STAR⭐* 
     *LADIES 🧝‍♀️🧝🏼‍♀️🧝‍♀️*
   (We stand together)
         🤝🤝🤝

*BISSMILLAHI RAHAMANI RAHIM*
Da sunan Allah mai rahama mai jinƙai!

________________________
 Bayan an tafi da Zubaida, Sarki ya rufe taron. Inda su Sooraj da Aliyu suka ɗan taɓa hira. Gefe guda kuma Amrah na tare da Zahra a garden.


Kallon Amrah Zahra ta yi ta ce. "Amrah fatan kina rayuwa cikin farin ciki".

Girgiza mata kai Amrah ta yi ta ce. "Sosai ma kuwa, ya naki gidan fatan komai lafiya".

Ajiyan zuciya Zahra ta sauke! sannan ta ce. "Toh saidai na ce Alhamdulillah".


Murmushi Amrah ta yi ta ce matso da kunnen ki kiji".

Nan Zahra ta matso da kunnen ta. Nan Amrah ta raɗa mata magana a kunne. Zaro idanuwa waje Zahra ta yi cikin farin ciki ta ce.


"Da gaske ki ke Safira tana da juna biyu kema haka?".

Gyaɗa mata kai Amrah ta yi ta ce. "Eh ko jiya munje asibiti an bani magunguna sakamakon amai da nake yi".

Washe haƙora Zahra ta yi tare da rungume ƴar uwarta ta ce. "Gaskiya na tayaku murna, Allah ya sauke ku lafiya".


"Ameen". Amrah ta amsa. Sannan ya ƙara da cewa. "Kuma yanzu Yahya Umar yana koya min karatu yana min lessons, kasancewar ba a cikin mutane na tashi ba, ban san abubuwa game da karatu ba. Hakan ya sa yake koya min harda na addini".


Murmushi Zahra ta yi ta ce. "Masha Allah, su abin farin ciki ne wannan, gaskiya kin yi sa'a wallahi. Ki cigaba da maida hankali in sha Allah kema wata rana za ki san komai da komai".



Daidai lokacin su Umar da Sooraj suka fito daga part ɗin Mami suka yi sallama da sarki da sauran mutanen cikin gidan kafin daga bisani suka fito wajan parking space. Nan suka hangi su Zahra a garden. Hakan ya sa Umar ya ƙwallah wa Amrah kira.

Jin hakan da Amrah ta yi ya sa ta miƙe wa ta ce. "Bara na tafi mijina yana kira na".

Miƙe wa Zahra ta yi ta ce. "Nima yanzu zamu tafi da shi". Ta faɗa tare da riƙe hannunta sannan suka nufi wajan parking space. 


Sallama suka yi da su Umar tare da musu fatan su je gida lafiya, daga bisani kowa ya kama gabansa.


Sooraj na driving ya kalli fuskar Zahra ya ga ta haɗe rai ta turo baki gaba. Bai san sanda ya kwashe da dariya ba.


Kallonsa Zahra ta yi ta ce. "Kai kuma me ka ke wa dariya?".


Girgiza kai Sooraj ya yi ya ce. "Ban san yaushe za ki daina ƙiriniya ba, me haka miki ki ka wani haɗe rai?".


Kawar da kanta ta yi ta ce. "Kai ne ka ɓata min rai". 


Dubanta ya yi ya ce. "Ni kuma?, wannan karon kuma me nayi miki?".

Gyara zamanta ta yi tare da facing ɗin sa ta ce. "Yanzu fa ka duba Safira da Amrah suna da juna biyu".


Washe baki Sooraj ya yi ya ce. "Masha Allah ai abin farin ciki ne, gaskiya na tayasu murna".


Turo baki gaba Zahra ta yi ta ce. "Da a ce baka juya min baya a baya, nima na san da ina da juna biyu". Zaro ido waje Zahra ta yi jin abinda ta faɗa. Da sauri ta rufe bakin ta tare da rufe idonta. Ji take kamar ta nutse ƙasa tsabar kunya.


Murmushi Sooraj ya yi ya ce. "Wato kina son Baby kenen?".


Girgiza masa kai Zahra ta yi ta ce. "A'a karka yi min gurguwar fahimta, ba abinda nake son faɗa ba kenen".


Girgiza kai Sooraj ya yi tare da riƙe hannunta ya ce. "Zahra mene a ciki dan kin faɗa min hakan, karki manta fa ni mijin ki ne, mene abun jin kunya toh".


Shiru Zahra ta yi ba tare da ta furta komai ba.


Ɗaukar hannunta ya yi tare da sawa a wajan sajen gashin sa, sannan ya ce. "Kada ki samu damuwa, za ki samu Baby, yanzu sabuwar rayuwa zamu fara, zan nuna miki soyayya iya soyayya. Kin san dai ina sonki ko".


Taɓe baki Zahra ta yi ta ce. "Da a ce a da ne kafin na aure ka zan iya yarda, amma yanzu ko duka jiki na kunne ne ba yarda zan yi ba".


Ajiyan zuciya Sooraj ya sauke!, sannan ya ce.  "Kada ki damu yanzu ma za ki dawo ki yarda ne, wallahi Zahra ina son ki, bara na faɗa miki gaskiya tun ranar da na fara ganin ki a kasuwa, kina ta masifa cewar an sace miki kuɗi, nan naga kina da yarinta da kiriniya kin shiga raina, ban taɓa ganin macen da ta shiga raina ba kamar ke Zahra amma ganin cewar kina bala'i bainar jama'a nayi ƙoƙarin dakatar da ke".


Murmushin gefen baki Zahra ta yi kamar ba ta damu ba, chan kuma cikin zuciyar kamar ta kurma ihuu saboda daɗi.


Gyaran murya ta yi ta ce "sai kuma yaushe?". 


Murmushi Sooraj ya yi ya ce. "Kin tuna lokacin da na ce ki zo ɗaki na har na nuna miki shaddodi a waya na ce ki zaɓar min genzna, toh a ranar so nake kawai na dinga kallonki ina jin daɗi a raina, sai kika yi abinda ya ɓata min rai na zabar min ishirinka da ki ka yi".


Nan Zahra ta kwashe da dariya ta ce. "Ai kai ne ka bani aushi ranar shi ya sa na ce saina ɓata maka rai".

Nan Zahra ta ƙara cewa. "Amma me ya sa ranar auren mu kace baka so na, saboda kar a aura maka Zubaida ya sa kace kana so na?".


Ajiyar zuciya Sooraj ya sauke! ya ce. "Wallahi ni kaina ban san me ya sa na faɗi hakan a ranar, sai bayan na faɗa ne na zo ina tunanin me ya sa nayi hakan, kuma har zuciyata ba abinda nake nufi ba kenen, abin sai ya kasance kamar wanda haka yi wa sihiri".


Ya faɗa daidai lokacin ya hangi mai balangu, hakan ya sa shi ya yi parking sannan ya siyo kaji biyu gasassu.


Nan Zahra ta washe haƙora baki har kunne. "Yau zanci kaza". Ta faɗa daidai lokacin ya shigo cikin motar yayin da ƙamshin kajin ya cika cikin motar.


Murmushi Sooraj ya yi ganin yadda take ta bin ledar hannunsa da ido.


Kallonsa ta yi ta ce. "Me ya sa ka siyo kaza kuma?".


Murmushi Sooraj ya yi ya ce. "Kin manta abinda ki ka ce min ne?, kin ce kina son Baby toh yau zamu yi abinda zamu samu Baby".


Zaro ido waje Zahra ta yi ta ce. "Ni fa wasa nake, ba abinda nake nufi ba kenen".


Shiru kawai Sooraj ya yi yayin da zuciyar Zahra ya dinga buga wa. Bai kai su lokaci ba suka isa gida. 






___________
Zaune suke cikin ɗaki yayin da yake riƙe da hannunta. 

"Tabbas na cutar da ke a baya, lokacin da ya kamata na tsaya tare da ke ban yi hakan ba saima tafiya da nay na barki". Cewar Alhaji Abdullahi.


Murmushi Miss Lailah ta yi ta ce. "Abinda ya wuce ya riga ya wuce, sai dai mu yi fatan Allah ya tsare gaba. Kuma ai kai ma ba laifin ka ba ne ba, kaima baka da zaɓi ne kuma najin daɗin hakan ma da ta kasance. Domin da a ce hakan ba ta faru da ni ba a baya. Da ba zan san su waye maƙiya  da masoyana ba. Duk da cewar a baya na nuna fushi sosai amma kuma gashi yanzu komai ya riga ya wuce".



Murmushi Alhaji Abdullahi ya yi ya ce. "Na gode sosai matata". Ya faɗa murmushi kan fuskarsa. 



____________
Ɓangaren su Sooraj kuwa bayan sun shiga cikin gida kai tsaye part ɗin Zahra suka nufa. Bayan shigar su cikin ɗakin. 


Sooraj ya buɗe ledar kajin da ya siyo ya jera a gabanta.
Idanun Zahra suka ƙara buɗe wa, ta turo baki gaba tana murmushi.




Murmushi Sooraj ya yi ya ce. “Yau dai sai mu yi la’asar tare da kaji mai kyau. Ni da ke kawai.”

Nan Zahra ta ce.
“Aikuwa sai na cinye gaba ɗaya ba zan bar maka ko tsokali ba.”


Sooraj ya harare ta da wasa, yana ɗora kaza a faranti. "Toh sai mu ga ta ina za ki cinye".

Nan ta kwashe da dariya, dariyarta ta cika ɗakin da annashuwa. Suka zauna suka ci tare, duk lokacin da hannunta ya bugu da nasa sai ta kalli gefe tana murmushi cikin jin kunya, shi kuma ya riƙe hannunta yana matsewa da nufin ya ƙara tabbatar mata da soyayya.

Da suka gama ci, sai shiru ya ratsa ɗakin. Iskar shiru ta haɗu da bugun zuciyar Zahra wanda take ji kamar ana kirga shi.


Sooraj ya matsa kusa da ita, ya ɗora hannunsa kan nata. Kana ya dube ta ya ce. “Zahra yau dai ki cire wannan kunyar. Ni mijinki ne, ba zan cutar da ke ba. Ki bar ni in nuna miki irin soyayyar da ta daɗe tana yi min barazana a zuciyata.”



Kallon ƙasa ta yi tana taɓa yatsunta,  zuciyarta na buga wa kamar ana buga ganga. Sai ta tuna maganganun shi a mota lokacin da ya ce tun farko i ta shiga ransa.

“Ni dai gaskiya kunya nake ji, ban saba da haka ba.” ta faɗa cikin muryar ƙasa.



Nan Sooraj ya kamo fuskarta da hannunsa, idanunsa suka zuba cikin nata. “Kunya ce ke nan, amma yanzu ni mijinki ne. Zan riƙe ki kamar zinariya. Ki yarda dani Zahra,  ba zan taɓa cutar da ke ba.”


 sanyi ne ya ratsa jikinta, ta rintse idanunta tana jin jikinta na rawa. A hankali ta ce. "Yanzu me ka ke son nayi?".


Nan Sooraj ya ce. "Zan fita yanzu ɗaki na zuwa bayan sallar i'sha zan zo. Ina son ka kasance a shirye". Ya faɗa tare da fita daga ɗakin.  Baki sake Zahra ta bishi da kallo.




Ɓangaren Umar

A can gidan Umar, bayan dawowarsu daga Kano, ya ajiye Amrah a gida, ya je gidan su Miss Lailah suka gaisa yayin da yake ganin Miss Lailah tamkar mahaifiyar sa. Bayan sun gaisa ya dawo gida, ya shiga falonsa inda Amrah ta tarbe shi da murmushi. Hannunta na kan cikinta tana taɓa shi.



“Yahya Umar, yau zuciyata cike take da farin ciki. Tun da naji ina da juna biyu sai naji kamar sabon rayuwa na samu.”




Umar ya riƙo hannunta ya ce. “Wallahi Amrah, wannan ne farin cikin da na daɗe ina nema. In sha Allah zamu yi duk mai yiwuwa mu reni wannan  cikin, cikin soyayya har ki haife shi.”

Sai suka zauna tare suna tattaunawa kan yadda za su tsara rayuwar gaba, Umar na koya mata darasi na addini kamar yadda ya saba, hakan na ƙara ƙarfafa soyayyarsu. Yayin da suke ƙara jin ƙaunar junansu. 





_________________
Ɓangaren Zubaida

Bayan an mata bulalai kamar yadda Sarki ya umarta suka cinciɓe ta suka kaita gida. 


 Gidan su Zubaida ya rikiɗe tamkar gidan makoki. Tana kulle a ɗaki, idanunta sun kumbura, fuskarta ta rame saboda kuka da nadama.

Tana tuna bulalar da aka yi mata ɗari, kowane  duka kamar ana zane mata zuciya ne. Sai kuma yadda haka korota gida aka ajiye ta tamkar kaya da aka ƙi sayarwa.


Tana kuka tana ta ce.
“Da na san haka zai faru, da ban taɓa shiga rayuwar Junaid ba. Ashe sharrin da na ɗora kan wani zai dawo ya cinna min wuta. Yanzu ina zan saka kaina? ni wace ce a idon jama’a?, da wane ido zan kalli Babana?, tabbas na aikata babban kuskure".

Nan kukan ta ya ƙara tsananta, hawayenta na sauka kamar ruwan sama, zuciyarta na karyewa da nadama.





Ɓangaren Su Sooraj

Da dare ya rufe gari, Sooraj ya shigo ɗakin zahra Zuciyarsa cike da murna da kuma jin nauyin alhakin aure. Yayin da Zahra ta kasance cikin rigar bacci zuciyar ta sai dukan uku-uku take.



Bayan shigar sa ɗakin 
ya tsaya cak yana duban ta da ido. “Zahra, yau darenmu ne na farko a matsayin miji da mata. Amma kafin wani abu, mu fara da abin da zai sa albarka ta sauka a cikin mu.”


Zahra ta sunkuyar da kai, kunya na lulluɓe da ita. Nan murmushi ya bayyana kan fuskarta. Ta ce cikin siririyar murya. "Tom".


Nan suka yi alwala tare. Aka jera sallar nafila raka’a biyu cikin nutsuwa, kowannensu yana mai neman albarka daga Allah. 


Bayan sun idar, Sooraj ya daga hannuwansa da tsoron Allah a zuciyarsa ya yi addu’a.  

“Ya Allah, ka albarkaci zaman mu, ka cusa soyayya da fahimta a tsakanina da Zahra. Ka ba mu zuriyar da za ta zama masu biyayya a gare ka da kuma mu. Ka tsare mu daga sharrin zuciya da fitinar duniya. Ya Allah, Ka sa wannan dare ya kasance farkon sabuwar rayuwa mai tsafta da albarka a gare mu.”



Zahra ta share ƙwallah da ya cika idonta, taji zuciyarta ta yi sanyi.


Sooraj ya ɗan rungume hannunta cikin natsuwa, yana murmushi mai cike da shauƙi da alhini.
“Zahra, daga yau, ni ba kawai mijinki ba ne, ni  abokin tafiyarki ne har zuwa Lahira. Zan nuna miki soyayya a bisa tsari, ba kawai don zuciya ta ba, sai don Allah.”




Nan ya kama kanta yayi addu'ar saduwa da iyali. Sannan suka kwanta.



Washe Gari.

Da asuba ta farka da wani irin zafi da ciwo, jikinta tamkar an watsa mata wuta. Sai hawaye suka soma sauka a hankali yayin da take zaune cikin ruwan zafi, tana jin zafin wankan yana huda ta.  


A gefe guda kuma Sooraj yana tsaye yana kallonta da wani irin murmushi mai cike da natsuwa. Zuciyarsa cike da farin ciki, ya ji tamkar ya mallaki duniya gaba ɗaya. Wannan farin cikin kuwa ya samo asali ne daga tabbacin da ya samu na Zahra budurwa ce, wanda hakan ya ƙara masa ƙwarin gwiwa da alfahari yayin da ya shiga saka mata albarka.


Bayan ta fito daga cikin ruwan, suka yi wanka tare cikin nishaɗi. 


Nan ya ɗauko turaren wuta. Ya kusanto da kyau, ya ɗaga turaren wuta ya ƙyasta, turaren na tashi sama yana gauraya da ƙamshin Zahra. Sai ya rufe mata bayanta da tawul, yana gasata  a hankali cikin nutsuwa da kulawa. Murmushin Zahra da lumshe idanunta ya ƙara masa daɗi fiye da komai. 

Sooraj ya shiga kitchen ɗin gidan da kansa ya dafa musu karin kumallo. Ya kawo mata farantin soyayyen kwai da burodi, sannan ya zuba mata shayi mai zafi a cikin kofi. Yana mika mata yana kallon yadda take ɗaga kofin a hankali tana sha, zuciyarsa ta cika da farin ciki fiye da kowane lokaci.


Zahra kuwa ta ji kamar wannan rana ta zama farkon sabon rayuwa gareta, rayuwar da kulawa,  ƙaunar Sooraj ya mamaye zuciyarta.




Rayuwarsu ta fara shiga sabon babi na farin ciki da soyayya mai ƙamshi, wadda kowanne dariya, kallo ko taɓawa ke ƙara musu daɗin rayuwa.









Bayan kwanaki sun shuɗe cikin annashuwa da soyayya, Zahra ta soma jin wani canji a jikinta. Sau da dama sai ta ji amai ya taso mata, ko da ta ci abu kaɗan sai ta kasa riƙewa. Wannan ya sanya Sooraj cikin damuwa amma bai nuna ba, sai ya ɗauki alhakin kula wa da ita.




Ranar Lahadi da safe, yayin da take ta amai, sai ya kalleta cikin damuwa, ya ce.

 “Zahra, ki bari in duba ki. Ni likita ne, kuma bana so ki wahala kina ɓoye min.”

Ya ja hannunta cikin tausayi, suka zauna a ɗaki. Da kulawa da kwarewa ya bincika ta, zuciyarsa na buga wa da sauri. Bayan ƴan mintuna, ya ɗago yana murmushi, idonsa cike da farin ciki.


“Zahra jikin ki ba ciwo bane. Alhamdulillah kina da juna biyu.”



Zahra ta tsaya cak kamar ba ta fahimta ba. Idonta ya cika da hawaye, ta rufe bakinta da tafin hannu, tana girgiza kai cikin kaduwa ta ce.

 “Ni... ni zan zama uwa?”. 


Sooraj ya kama hannunta ya ɗora a kirjin sa, yana jin bugun zuciyarta sannan yace. “Eh, masoyiyata zamu zama iyaye! Wannan shi ne kyautar da Allah ya ba mu, alamar ƙaunarmu ta tabbata.”


Hawayen farin ciki suka gangaro daga idanun Zahra, ta zuba kanta a kafaɗarsa. Shi kuwa yana jin kamar ya mallaki duniyar gaba ɗaya, farin ciki ya lullube shi har ba shi da kalmomin da za su iya bayyana wannan ni’ima.


Bayan tabbatar da  juna biyu na Zahra, rayuwarsu ta shiga sabon babi na annashuwa da shiri. Kowacce rana suna tattaunawa  game da sunan jaririn, kayan da za su saya, da kuma yadda za su kula da shi cikin soyayya da ladabi. Yayin da Zahra ke cewa mace take so shi kuma ya ce namiji yake so. 



Kwanaki sun shuɗe, ciki na Zahra yana girma, amma hakan bai rage murna da farin ciki ba. Kowace safiya, Sooraj zai tashi da wuri, ya shirya mata kayan sanyi, ya kawo mata shayi mai ɗumi, sannan ya zauna kusa da ita yana kallon yadda take jin daɗi ko zafi. 






Bayan wasu watanni, labari mai daɗi ya iso ga Sooraj da Zahra. Safira ta haihu, kuma ta samu ƴa mace. Wannan labari ya cika gidan su da farin ciki mara misaltuwa. Sooraj da Zahra ba za su iya boye murnar da ke cikin zukatansu ba, idanuwansu sun cika da annashuwa yayin da suke yiwa Allah godiya.


Nan suka fara shirye-shiryen zuwa yayin da Aliyu baki har kunne saboda murna. Nan Sooraj ya sanar wa Mami. Nan Mami ta kama hanyar zuwa jigawa cikin farin ciki.


Murna wajan wannan ahalin abin sai wanda ya gani. Yayin da Zahra ta ɗebi wasu daga kayanta ta ce kwanaki zata yi. Nan suka je Jigawa inda Safira ta yi farin cikin ganinsu.

Nan Mami ta sa haka yi mata wankan jego haka turara ta da magunguna. 

Ranar suna kuwa haka saka wa yarinyar sunan Grandma wato Amina inda ake ce mata Meenal. Bayan suna Safira ta koma gidan su Miss Lailah domin yin arba'in ɗin ta.


Ana tsaka da wannan shagalin haka ƙara jin cewa Amrah ta haihu. Wayyo zo ka ga farin ciki wajan wannan ahalin. 


Su Mami suka tafi gidan Amrah domin taya ta murna. An yi mata wankan jego, an tsaftace jaririya mace da kyakkyawan turare, sannan aka sanya mata suna mai daraja Khadijah, wato sunan mahaifiyar Umar. Yayin da Umar da Amrah suka kasance cikin annashuwa.



A wannan rana, Ramlah da Khairiya sun nemi a basu hutu daga makaranta domin murnar haihuwar matar yayan su. Dukan gida ya cika da murna, farin ciki wajan wannan ahalin ba'a cewa komai.



Bayan an gama suna  suka wuce gidan Mom da Amrah domin yin arba’in. A can, ana yi wa Amrah gyara da wankan jego tare da Safira, suna ɗaukar lokacinsu cikin annashuwa da ƙauna. Sooraj da Zahra suna kallon wannan al’amari cikin murna, suna jin cewa albarka da soyayya sun mamaye gidan gaba ɗaya.


Sai dai, bayan abubuwan sun lafa, Zahra ta yi shawara. Zata zauna wajan Mamanta na kwanaki. Ba yadda Sooraj ya iya haka ya haƙura ya dawo Kano yayin da ya kasance cikin kewar Zahra.


Yayin da gefe guda take samun kulawa daga gurin Miss Lailah.

Bayan kwanaki Zahra ta zauna wajen Mrs Lailah, Sooraj ya kasa zama. Ko a aiki ba ya samun nutsuwa, zuciyarsa kullum na kewar matarsa.

Ranar Asabar ya zauna a falonsa yana ta tunani, ya ɗauki waya ya kira Zahra amma bata ɗauka ba. Sai zuciyarsa ta ƙara masa zafi.

A hankali ya ce da kansa
"Ba zan iya jurewa ba, dole na dawo da ita gida."

Da safe ya shirya, ya ɗauki motarsa ya nufi Jigawa. Cikin hawanni uku ya isa chan. A can ya tarar da Zahra tana tare da Miss Lailah suna hira. Da idanuwansa suka sauka kanta zuciyarsa ta yi wani irin bugawa.

Da sallama ya shiga, ya kalli Zahra cikin murmushi 
“Zahra” ya ce da nutsuwa. “Na yi ƙoƙarin haƙuri amma wallahi na kasa. Ki shirya mu tafi gida.”

Zahra ta yi shiru, ta sunkuyar da kai. Miss Lailah ta dubi Sooraj ta ce. “Sooraj, ka bari tukunna. Tana bukatar hutu".

Sooraj ya girgiza kai, ya ce. “Umma, hutu ya isa haka. Ni ba zan iya jure wa ba, Zahra matata ce. Ina son ta dawo tare da ni yanzu.”

Miss Lailah ta yi murmushi cikin hikima, ta ce. “Toh Zahra, ki bishi. Kin san fa aure haƙƙi ne. Shi ma mijinki yana bukatar ki".
 

ba da son ranta ba, Zahra ta miƙe. Haka ta tattara kayanta ta bi shi, zuciyarta cike da kaɗaici, amma tana jin daɗin yadda yake nuna kulawa da kuma damuwa a gare ta.

Bayan sun gama arba’in a gidan su Mom, Safira ta koma gidan Aliyu. Shi kuwa ya cika da farin ciki da sabuwar rayuwa. Jaririya Meenal ta kasance abar shaƙuwa a wajen su duka.

Amrah ma ta dawo gida daga wajen su Mom bayan arba’in. Umar ya rungumi sabuwar rayuwarsu da farin ciki, suna tare da jaririyar su Khadijah.

Haka gidan ya cika da farin ciki, kowa na jin daɗin sabuwar ƙarni na albarka da yaran da aka samu.

ƁANGAREN MASARAUTA KUWA

A falon masarauta mai ɗauke da fitilu, an shimfiɗa tabarma irin ta sarauta, Mai Martaba ya zauna a kan kujerar zinare, gefensa kuwa akwai Mami da Gimbiya Saratu.Yayin da gefe ɗaya Junaid ke tsaye kansa a ƙasa a gabansu cikin nutsuwa da ladabi.

Mai Martaba ya gyara murya cikin izza ya ce 
“Junaid, yau ka iso da magana. Mun ji cewa ka na da wanda zuciyarka ta amince da ita. Ka faɗi sunan wacce kake so a matsayin mata, domin masarauta ta san yadda za ta taya ka farin ciki.”

Saratu ta yi murmushi, Mami ta ɗaga gira tana jiran jin sunan wata gimbiya ko ƴar manya. Amma Junaid ya lumshe ido, ya saki ajiyar zuciya sannan ya ce da karfin hali.

“Mai Martaba, da izinin ku, ba wata gimbiya ce ko ƴar masarauta zuciyata ta ɗauka ba. Ramlat ce nake so. Ƙanwar Umar".

Mami ta juyo da murmushi a fuskarta, ta ce. “Junaid ɗana, ka tabbatar cewa Ramlat ita ce yarinyar  da zuciyarka ta zaɓa? Kuma a ina ku ka fara haɗuwa? Ko kuwa soyayyar ku ta jima tana tafiya ne?”.

Gimbiya Saratu ma ta ƙara da dariya tana dubansa. “Yau dai gaskiya ta fito fili, ɗana ya tsinci soyayyarsa. Amma mu ji daga bakinka, ya ku ka fara?”.

Junaid ya ɗan sunkuyar da kansa cikin ladabi, murya a sanyaye ya amsa. “Mai Martaba, tun a lokacin bikin auren Yahya Umar da su Yahya Sooraj na fara ganin ta. Lokacin nan zuciyata ta tsaya a kanta, sai daga baya muka sake haɗuwa a wajen ziyara, a can muka fara fahimtar juna. Wannan soyayya ba ta yau bace, tun watannin baya take ƙara girma a cikinmu.”

Mai Martaba ya jinjina kai yana murmushi, kafin ya ce. “Da alama zuciyarka ta tabbata, idan haka ne babu abin da zai ana mu taya ka murna. Soyayya halal ce idan la yi bisa ka’ida.”

Mami ta ƙara kallon Junaid da wani kallo na uwa mai alfahari, ta ce.
“Allah ya sanya alkhairi. Na ji daɗin yadda ka fito da gaskiya. Idan har ita ka zaɓa, to mu ma mun yarda da zaɓinka".

Bayan wannan al’amari na farin ciki, su  Mami da su Talatu suka nufi Jigawa gidan Umar domin su yi magana da shi kan batun neman auren Ramlat.

Umar ya tarbe su da fara’a, ya zaunar da su a cikin falonsa. Bayan an gaisa da mutunci, sai Mami ta gabatar da maganar cewa sun zo neman auren Ramlat a gare shi.

“Eh gaskiya wannan magana ta zo min da mamaki amma kuma da farin ciki. Ramlat yarinya ce mai hankali da ladabi. Sai dai ku sani tana cikin karatu, kuma bana son a katse mata hanya. In har za a bari ta cigaba da karatunta a gidan Junaid to ni na amince da wannan aure.”

Wannan maganar tasa ta ƙara faranta zuciyar su Mami, sai suka yi masa godiya sosai.

Bayan nan ne Umar ya ce. "Amma dai akwai abin da ba zan iya barin shi a gefe ba, tunda Miss Lailah ce take matsayin uwa da uba a wajen mu, dole ne a tafi gidansu a yi magana a kanta.”

Nan take suka nufi gidan Miss Lailah da kayan halatu da kayan girmamawa domin neman izinin aurar da Ramlat. Nan aka samu Miss Lailah cikin nishadi da karramawa. Da aka gabatar da maganar neman auren, sai ta yi murmushi cikin murna, ta ce.  “Wannan rana kam ta zame min alheri, na ji daɗin wannan zabi da aka yi. Allah ya sanya albarka, kuma nima ba abinda zai ana ni amince wa".

Ana haka aka kira wo Ramlat wacce a halin yanzu ita da Khairiyya sun dawo gidan Miss Lailah da zama. Da aka gabatar mata da batun, ta yi shiru cikin jin kunya, ta sunkuyar da kai tana wasa da yatsunta. A hankali ta ce. “Na amince. Allah yasa hakan ya zamo alkhairi a gare mu gaba ɗaya.”

Wannan magana ta sa suka yi shewa da farin ciki a falon. Aka rufe da addu’o’i da fatan alheri.

Bayan kwanaki kaɗan, an shirya babban taro mai ɗaukar hankali. An yi bikin Engagement ɗinsu Ramlat da Umar a cikin farin ciki da ɗumbin jama’a. An yi shagali, an yi zance, an yi dariya tare da fatan Allah ya dawwamar da soyayya a tsakanin su. 

Sosai Sooraj da Zahra suka yi farin ciki da wannan Engagement ɗin da haka yi tsakanin Junaid da Ramlat.

Bayan wata uku

A cikin masarauta. Gari ya cika da shagali da farin ciki. An ɗaura auren Junaid da Ramlat a cikin babban masallacin masarautar, inda limamai da manyan malamai suka jagoranci ɗaura auren cikin tsari da daraja.

Ana gama ɗaura auren aka bazama domin gudanar da shagalin walimar aure. An ƙawata fada da fitilu masu kyalli, labulen masu launin zinare, sannan aka shimfiɗa taburmai masu ɗimbin kyau irin na sarauta. Ganguna da kakakin baka suna shela. "Masarauta ta ƙara ɗaura aure! Ɗa ga Sarauta ya samu matarsa ta gari, Allah ya albarka ce su!"

Shagalin Walima

An gabatar da rakuma da aka yi musu ado da zobba da rawani masu kyalli, aka shigar da su cikin fada a matsayin alamar alfarma. 'Yan mata masu rawa da waƙoƙi na gargajiya suna rawa cikin kida, yayin da mawaka daban-daban suka dinga rera waƙoƙin aure na yabon amarya da ango.

Umar da matarsa Amrah tare da ƴar su Kubrah wato Khadijah sun halarta cikin shigar alfarma, shi cikin babban riga da rawanin sarauta, ita cikin atamfa mai kyau da ado.

Safira da Aliyu suma sun sha ado, Aliyu cikin suit na zamani, Safira kuwa cikin shadda.

Miss Lailah wacce suka ɗauke ta matsayin uwa, ita ma ta sha ado cikin shadda mai tsada, fuskarta cike da murna tana yi wa Ramlat addu’o’i.

Mom Alhaji Abdullahi da sauran manyan dangi suma sun taru don shagalin.

An fito da amarya Ramlat, aka lulluɓe ta da ƙyallen alfarma na sarauta, ana ta busa sarewa, ana yi mata waƙoƙin yabon amarya. Fuskar ta cike da jin kunya amma tana ta annuri.
Junaid kuwa an kawo shi cikin shigar rawanin sarauta da hula mai ado da lu’u-lu’u, yana tare da abokansa da ‘yan uwa suna yi masa waka.

An yi abinci iri-iri, tuwo da miya, shinkafa jollof, kayan zaƙi, kayan sha. Kowa na dariya da murna. Aka ci aka sha aka yi rawa.
Daga baya aka shirya gasa ta rawa da kuma waƙar soyayya ta musamman don Junaid da Ramlat.

An rufe bikin da addu’ar malamai, inda aka yi fatan Allah ya albarkaci rayuwar amarya da ango. Wannan aure ya zama abin koyi da tarihi a masarautar, domin shagali da tsarinsa ya zarce dukkan auren baya.

Bayan an gama shagalin biki, sai aka tafi da Ramlat cikin jerin gwanon sarauta zuwa sabon gidanta da aka yi mata, babban gida mai faɗi, mai ƙayartarwa da ƙayataccen tsari. Gidan ya yi kama da aljannar duniya, ko wacce mace ta gani sai ta yi sha’awa.

Bayan an shigar da ita haka yi musu wa'azi sannan haka kaita ɗakinta. A nan aka zaunar da ita bisa kujera aka yi mata addu’ar samun zaman lafiya da yalwar albarka a tsakanin ta da mijinta.

Bayan nan kuwa kowa ya watse.

A masarauta kuwa Sooraj ya janye matarsa Zahra sun tafi gida ba tare da kowa ya sani ba, yayin da su Umar ma suka yi hanyar Jigawa su da su Aliyu.

Ɓangaren su Miss Lailah kuwa kwana suka yi a chan inda washe gari suka shirya wa Amarya da ango abinci suka aika musu.

Saida Miss Lailah ta yi sati ɗaya a masarauta kafin daga bisani ta yi sallama da su Mami inda mai martaba ya sa haka haɗa mata da goma na arziƙi daga bisani kuma ta tafi.

BAYAN WATA UKU DA SATI UKU.

Kwance Zahra take kan cinyar Sooraj inda suke kallon tv tare. Ɗago da kanta ta yi tare da shafa cikinta wanda ya kumburo sosai dan kamar a kowane lokaci zata iya haihuwa. 

kallonsa ta yi tare da shafa gemunsa wanda suka kasance lallausa ta ce. "Habibi ni kam yaushe zan haihu ne?".

Murmushi Sooraj ya yi ya ce. "Ta ya zan sani Maman Ahmad ni da ba Allah ba".

Taɓe fuska Zahra ta yi ta ce. "Ta ya ba za ka sani ba kai ba likita ba ne, kuma sannan ni na gaya maka mace nake so. Dan haka ka daina cewa Maman Ahmad, Maman Zee saka dinga faɗi kaji ni da kyau". Ta faɗa tare da jan gemunsa. Ɗan ƙara ya saki ya ce.

"Kin fara ko". Girgiza kai Zahra ta yi ta ce. "Bani bace na ja Zee ce ta ja maka ta ga Baban ta baya jin magana".

Miƙe wa ta yi daga kan cinyarsa ta ce. "Ni fa yau gurasa nake son ci ya za'a yi ne?".

Kawar da kansa Sooraj ya yi gefe kamar bai ji abinda ta ce ba. Cikin shagwaɓe fuska ta ce. "Au ina maka magana shi ne za ka juya min fuska?".

Kallonta ya yi da idanuwansa masu ɗaukar hankali ya ce. "Ni yanzu a ina zan samu gurasa, ki bark na dafa miki indomie ki ci".

Tashi ta yi tare da bubbuga ƙafa a ƙasa cikin shagwaɓa ta ce. "Ni wallahi gurasa nake so, in ba haka ba muyi faɗa".

Ajiyar zuciya Sooraj ya sauke!, tare da girgiza kai ya ce. "Kowa Allah ya na haɗa shi da jarabawa, ni kuwa ke ce jarabawar da Allah ya haɗa ni da ita. Ni yanzu a ina zan samu gurasa?".

Kallon sa ta yi tare da washe baki ta ce. "A wajan Audu mai balangu a wajan sa za ka siya kuma wallahi yana mutunci har Aunty yake ce min, ni kuma in ce mai ƙanina".

Nan take kishi ya kama Sooraj kallonta ya yi ya ce. "Saboda me zai dinga kiran ki Aunty?, bai san kina da aure ba ne, ai kuwa zai gane kuransa, saboda me zai dinga cewa matata Antinsa".

Rufe bakinta Zahra ta yi tana dariya ta ce. "Toh ai banga wani abu a nan ba, kuma fa Audu ɗin fa tsoho ne, dan na san sai dai ya yi jika da kai, mutunci ne kawai".

Murmushi Sooraj ya yi jin Zahra ta ce tsoho ne. Hakan ya sa ya ce zai je ya siyo mata. Nan ya tashi ya ɗauki key ɗin motarsa tare da fita daga gidan. Saida ya ɗan yi tafiya kafin daga bisani ya ga wajan Baba Audu mai balangu. Nan ya yi parking ya sauka tare da zuwa, ai kuwa yana zuwa ya ga tabbas tsoho ne sosai. Hakan ya sa kawai ya siyi gurasar dubu ɗaya sannan ya nufo hanyar gida.

Zahra kuwa bayan fitar Sooraj ta ƙara jin tana sha'awar cin goruba.

Bayan Sooraj ya shigo da gurasar ya kalle ta tare da miƙa mata sannan ya ce. "Gashi na siyo miki gurasar, yanzu kinyi farin ciki?". Ya faɗa fuskar sa ɗauke da murmushi.

Ƙwaƙulo murmushi Zahra ta yi ta ce. "Yanzu naji gurasar ta fita a raina, yanzu goruba nake son ci".

Zaro ido waje Sooraj ya yi ya ce. "Me?, bangane ba, ke fa ki ka ce kina son gurasa kuma na siyo yanzu kuma ki ce Goruba ki ke so".

Shagwaɓe fuska Zahra ta yi ta ce. "Ba fa laifi na ba ne ba, laifin Baby Zee ne, ta ce min gurasa muka ci jiya yanzu kuma Goruba take son mu ci".

Nannauyan ajiyan zuciya Sooraj ya yi ya ce. "Ni dai naga ta kaina, da ke da Baby Zee ɗin ba za ku ci goruban ba. Kenen shi gurasar ya za ku yi da shi?".

Washe haƙora Zahra ta yi ta ce. "Ai wannan abu mai sauƙi ne, kawai sai ka zauna ina kallon ka kana ci, idan ka ci kamar na ci ne, bayan ka gama ci saika je shagon ɗan aljanna ka siyo min goruba".

Jinjina kai Sooraj ya yi ranshi a haɗe ya ce. "Wato ni yanzu na zama ɗan aiken ki ko?, saboda kina da juna biyu shi ne ki ka yi amfani da opportunity ɗin domin ku dinga bani wahala. Da na san haka masu juna biyun nan ku ke da munyi family planning. Allah ne ya sa irin wahalar da su Umar da Aliyu su ma suka sha. Ai na san duk wahalar da za su sha ba za su kai ni ba".

Taɓe baki Zahra ta yi ta ce. "Ni kuma wane wahalar nake baka?".

Girgiza kai Sooraj ya yi ya ce. "Au ba ki ma sani ba kenan, kullum haka ki ke ana ni bacci, idan na kwanta ki tashe ni ki ce ke baki samu bacci ba amma ni kuma zanyi bacci, ki saka ni na zauna da ke saboda bakya jin bacci nima ba zan yi bacci ba".

Sosa ƙeya Zahra ta yi ta ce. "Ai ba laifi na ba ne, laifin Baby Zee ne".

Cije leɓensa na ƙasa Sooraj ya yi ya ce. "Komai sai ki ce ba laifin ki ba ne, laifin Baby Zee, ita Baby  Zee ɗin ba ta tausayin Baban ta ne da zata sa ana bashi wahala. Gaba ɗaya kin maida ni ɗan aiki a gidan nan. Farko ki saka ni na goya ki nayi ta yawo da ke cikin gida, ki saka ni muyi wasan ɓarawo da ɗan sanda a cikin gida, harda tausa fa ki ke sa nake miki. Ni gaba ɗaya na koma kamar wani mara wayo". Nan ya tuna da wani abu take ya kwashe da dariya sannan ya ce. "Gaskiya ke fa abin naki ya wuce misali, ranar nan ma muna zaune da ke salin halin kawai naga kin tashi wai wallahi warin tusa ki ke son kiji, in ba kazanta ba ta ina mutum zai so jin warin tusa". Ya faɗa yana mai kwashe wa da dariya.

Ƙasa Zahra ta yi da kanta alamun kunya ta ce. "Ka daina min dariya, in ba haka ba, Baby Zee zata yi fushi da kai".

Kawar da kansa Sooraj ya yi ya ce. "Ta daɗe ba ta yi fushi ba, ni wallahi har na matsu wannan Baby Zee ɗin ta zo duniya, ta ga irin abinda Maman ta ke yi".

Maida kallonsa ya yi kan gurasar ya ce. "Ni ba zan ci wannan gurasar ba, ki ɗauka ki ajiye a fridge idan kin tashi sha'awar sa, sai ki ɗauka ki ɗumama ki ci".

Girgiza kai Zahra ta yi alamun to, sannan ta ce. "Shin za ka siyo min gorubar?".

Jim ta ƙara ambatar sunan goruba ya sa Sooraj ji kamar ya kurma ihuu. Kallonta ya yi ya ce. "Ba zan siya ba, ki je ki sha shayin goruba da ke kitchen"..
.
Taɓe baki ta yi tare da haɗe giranta ta ce. "Ni ba shayin goruba nake so ba, shi kanshi goruba nake so, in ba haka ba na tayar maka da aljanu".

Girgiza kai Sooraj ya yi sannan ya ce. "Kin daɗe baki tayar da aljanu ba".

Ya faɗa tare da miƙe wa ya nufi hanyar ɗakinsa.

Nan take ya ji ta kurma ihuuu tare da faɗuwa ƙasa.

Da sauri ya juya tare da kallonta, ganin ta zuɓe a ƙasa ya sa shi faɗin. "Aljanun sun ƙaraso kenen". Jin gurnani ya sa shi yin tunanin ko da gaske ne ta tada aljanu. Da sauri ya nufi inda take.

Nan ya ga halin da take ciki, kasancewar sa likita hakan ya sa shi ganin cewa naƙuda ne ya zo mata. Da sauri ya nufe ta tare da ɗaga ta. Fashe wa ta yi da kuka tana faɗin.

"Wayyo na shiga uku na lalace, baya na, ƙafa na, marata zafi suke min, ka taimake ni, wayyo zan mutu".

Ganin yadda ya ɓare baki tana kuka hakan ya bashi dariya. Ganin dariya yake yi hakan ya sa Zahra jan kunnensa da mugun ƙarfi. Hakan ya sa Sooraj sakin ƙara.

Ɗaukarta ya yi chakk ya nufi mota da ita. Bayan ya saka ta a cikin mota. 

Ya shiga mazaunin driver sannan ya tada mota tare da fita daga gidan. Ɗaukar wayarsa ya yi tare da sanar da Mami halin da ake ciki. Hakan ya saka Mami ta tambaye shi a wane asibiti zai kaita. Nan ya sanar da ita sannan ya ce gata nan zuwa. Bayan sun gama wayar Mami ta saka ruwan zafi a flask tare da ɗaukar towel da kuma meternity pad da towel. Nan ta sanar da su Talatu da Saratu. Nan kuwa su ukun suka nufi hanyar asibitin.

Bayan su Sooraj sun isa asibitin Sooraj ya fito da ita tare da kiran nurses, nan da nan suka fito da patient bed sannan suka ɗora ta kai a shigar da ita labour room.

Babu abinda Sooraj ke faman yi sai addu'a. Ɓangaren Zahra kuwa kuka sosai ta ke yi yayin da ta shiga jera kalmar shahada tare da istighfari domin a ganinta mutuwa za ta yi. 

Bayan mintuna ashirin da zuwansu Sooraj asibiti su Mami suka iso. Yayin da suka nufi inda Sooraj yake suka tambaye shi a jikin Zahra.

Saida suka shafe hour 2 a tsaye inda Sooraj ya ga nurses ɗin sai kai kawo suke a asibitin. Nan Sooraj ya tambayi ɗaya daga cikin nurses ɗin a wane hali ake ciki. Nan ta faɗa masa cewa gaba ɗaya Zahra ta kasa yinkuri kan jaririn cikin mahaifa ya juya yana a breech position, kuma sunyi scanning an ga ƴan biyu ne namiji da mace, a cikin su  ɗaya ne a breech position, wacce kanta ba'a breech position take ba ta kasa fito wa saboda  dalilin ɗayan. Yanzu addu'ar da muke yi shi ne Allah ya sa kada wani abun ya samu jariran kuma ita kada wani abu ya same ta.

Jin wannan maganar ya sa hankalin Sooraj da su ya tashi. Bai san sanda idanunsa suka ciko da ƙwalla ba. Saurin share wa ya yi ya ce. "Ina son ku bani dama na karɓi haihuwar nan, ni ɗin likita ne, hanyar da za'a iya dawo da kan jariran daidai shi ne External Cephalic version".

Nan nurse ɗin ta ce. "Eh yanzu zuwa zan yi na kira babban likita domin hakan. Sannan kuma ba duka biyun ne a breech position ba, ɗaya kansa daidai yake ɗayan kuma breech position".

Daidai lokacin wata likita ta shigo wajan fuskarta sanye da mask ta dube su ta ce. "Ina mai naƙudar take?".

Nan nurse ɗin ta gaya mata cewa tana a labour room. Nan likitar ta nufi labour room ɗin yayin da ita kuma nurse ɗin ta bi bayanta. 

Likitar na shiga labour room ɗin ta kalli sauran nurse da likitoci sannan ta ce musu su fita su barta ita ɗaya.

Maganar ya yi musu bambaraƙwai domin ta ya za su bar likita wacce basu san daga ina take ba ta karɓi haihuwa gashi Zahra na halin tsaka mai wuya.

Ganin sun shiga tunani ya sa likitar cewa. "Kada ku ji tsoro, in sha Allah babu abinda zai same ta kuma zata haife su cikin ƙoshin lafiya.

Jin hakan ya sa gaba ɗaya suka fita suka barta daga ita sai Zahra.

Ganin likitoci sun fito daga labour room ya sa Mami faɗin. "Mene abinda ke faruwa?".

Nan ɗaya daga cikin likitocin ya ce. "Likita ta ce tana buƙatar a barta da mai nakuɗar kaɗai a room ɗin".

Mamaki ne ya kama su jin abinda suka faɗa. 

Ɓangaren likitan kuwa bin Zahra ta yi da ido sannan ta ɗora hannunta kan cikin jikin Zahra. Nan take Zahra ta kurma ihuu. Yayin da jaririya ta fito. 

Jin ihuun Zahra ya sa hankalin su Sooraj ya ƙara tashi.

Ɓangaren likitar kuwa cikin ikon Allah ya juyar da kan jajirirn ya dawo daidai yayin da numfashi Zahra ya fara sama-sama. A ƙarshe dai da ƙyar ta samu ta haifi ɗayan jaririn. Yayin da kukan jariran ya karaɗe ɗakin.

Bayan ta haihu likitar ta yi murmushi yayin da Zahra ta shiga sauke ajiyar zuciya. 

Kallonta Zahra ta yi ta ce. "Amma wace ce ke?". 

Murmushi likitar ta yi tare da cire face mask ɗin fuskar ta. Nan take Zahra ta zaro idanuwa waje. "Aljana Farira kece?".

Girgiza kai Aljana Farira ta yi ta ce. "Ƙwarai kuwa Zahra ni ce, naga kina cikin mawuyacin hali ne hakan ya sa na zo domin taimaka miki". Nan ta yi wa Zahra allurar bacci. 

Cikin ƙankanin lokaci bacci ya yi awon gaba da Zahra.

Ganin ta yi bacci ya sa ta fito daga cikin labour room ɗin sannan ta hangi su Sooraj. Da sauri suka isa gare ta sannan suka ce lafiya. Nan ta ce musu Zahra ta yi kuma babu abinda ya samu ƴaƴanta. Tana kaiwa nan ta bar asibitin.

Nan farin ciki ya lulluɓe fuskokin su gaba ɗaya yayin da nurses suka shiga suka tsaftace jariran tare da jira jinin da ke wajan umblical cord ya tsaya sannan suka yanke shi.

Bayan mintuna Talatin Zahra ta farka inda ta bawa jariran abinci. Yayin da likita ya auna blood pressure da mahaunin bugun zuciyarta. Nan ya ga komai na lafiya.

Nan haka wuce da ita Postnatal ward, wato ɗakin kula da uwaye wanda suka haihu.

Shigo wa Mami da su Sooraj suka yi cikin wajan yayin da farin ciki ke lulluɓe kan fuskokin su. 

"Maman twins". Cewar Sooraj.  Yayin da Mami ta yi wa jariran wanka sannan ta sa haka haɗa wa Zahra shayi mai kauri.

Bayan an sallame su daga asibiti kai tsaye masarauta suka nufa, domin Mami ta ce a masarauta za'a yi suna kuma ta yi arba'in a chan. Ba tare da Sooraj ya so hakan ba suka nufi masarauta.

Gaba ɗaya masarauta ta amsa cewar matar Yarima ta haihu. Nan Sooraj ya kira su Miss Lailah a waya ta sanar da su halin da ake ciki. Sosai Miss Lailah ta yi farin cikin samun wannan ƙaruwar. 

Washe gari kuwa da sassafe haka ga zuwan miss Lailah. Inda su Umar da Aliyu suka ce ranar suna za su zo.

Shagali sosai ba buga wa a jarida haka yi masarauta. 

Ranar suna kuwa kowa ya hallara a masarauta inda haka ci aka sha. Yayin da haka saka wa jariran suna Ahmad da Zainab, sai dai ana kiran Ahmad da Mahmud, yayin da jaririya Zainab kuma Zeenat.

Haka rayuwa ta cigaba har Zahra ta yi arba'in ta koma gidan auren ta. Inda suka cigaba da rayuwar su cikin farin ciki.

BAYAN SHEKARU SHIDA

Cikin farin ciki da nishadi, na hangi yara na ta guje-guje a falon gidan suna dariya. Yayin da gefe guda Zahra ce ke bin su bulala.

Da sauri suka shiga ɗakin Sooraj tare da ɓuya a bayansa. Nan yaron wato Ahmad wanda suke matuƙar kama da Sooraj ya ce cikin ƙaramar murya. "Daddy ka ga Mommy za ta dake mu ko".

Kallonsa Sooraj ya yi ya ce. "Saboda za ta dake ku?, ai in dai ina nan babu mai taɓa ku".

Haɗe rai Zahra ta yi ta ce. "Ai dama kai ka ke lalata waɗan nan yaran, ka san abinda suka yi ne, sun ce za su sha ragowar lemo cikin fridge na ana su. Wallahi bayan ana su da nayi, tun da safe nake dafa shinkafa amma taƙi dawuwa, shi ya sa haifar ƴan biyu na wallahi aiki ne, wajan haihuwa kasha wahala wajan raino ma haka, aba dan Allah".

Dariya Sooraj ya kwashe da shi sannan ya dubi twins ɗin nasa ya ce. "Ba na ce ku daina wahalar min da Mommyn ku ba?,  me ya sa ku ke wahalar da ita?".

Nan Zeenat ta dubi Mommynta ta ce. "Mommy kiyi haƙuri amma ba mu ne muka saka shinkafa taƙi dawuwa ba".

Ta faɗa tare da nufar wajan Zahra sannan ta riƙe hannunta ta ce. "Mommy mu koma kitchen zai dawu".

Dafe kanta Zahra ta yi alamun ta fara gajiya da halin ƴan biyun nan. Kallonta Sooraj ya yi ya ce. "Ashe babu daɗi, nima irin wannan wahalar ki ka bani lokacin da ki ke da juna biyu, yanzu kuma su suke rama mun".

Jin abinda ya ce ya sa Zahra nufar inda yake da bulala. Da sauri ya tashi tare da fita a guje ya nufi falo. Nan Zahra ta bishi da bulalar tana faɗin. "Ba za ka tsaya ba, yau duk saina koya muku hankali, duk kun bi kun maida ni kamar wata mahaukaciya". Haka suka dinga guje-guje a cikin gidan cikin farin ciki da annashuwa.

Suna tsaka da haka ne suka ji ana ƙwaƙwasa ƙofa. Nan kowanensu ya tsaya yayin da Zahra ta nufi hanyar waje domin ganin wane ne. 

Tana buɗe wa kuwa ta tarar da budurwa tsaye a bakin ƙofa. 

Cikin kallon rashin sani Zahra ta ce. "Lafiya?, wace ce ke?".

Kallonta budurwar ta yi ta ce. "Zahra baki gane ni ba?, ni ce fa Zubaida".

Zaro ido waje Zahra ta yi ta ce. "Ya salam, na shiga uku, me ya same ki haka?, ya naga kinyi baƙi, kin lalace, me ya sa me ki haka. Shigo ciki kinji".

Shigo wa ciki ta yi tana mai share ƙwallah.

Nan Sooraj wanda ke riƙe da twins ɗin sa suka samu suka zauna. Kallon Zahra Sooraj ya yi ya ce. "Wace ce wannan?".

Kallonsa Zahra ta yi ta ce. "Zubaida ce fa".

Zumbur Sooraj ya miƙe tsaye ya ce. "What!". Mamaki kan fuskarsa.

Ganin da yara a wajan hakan ya sa shi kallonsu ya ce. "Ku shiga ciki kunji, kuje kuyi wasa, ni da Mommyn ku zamu zo daga baya".

Nan Mahmud da Zeenat suka riƙe hannunsu tare da awa upstairs suka nufi ɗakin wasa.

Maida kallonsa Sooraj ya yi kan Zubaida ya ce. "Me ya kawo ki kuma?, maza fice mana daga gida".

Durƙusawa Zubaida ta yi kan gwiwowinta tare da fashe wa da kuka. Cikin shesheƙar kuka ta ce. "Dan Allah kada ku kare ni, na zo nan ne domin neman gafarar ku, tun lokacin da ka sake ni haka maida ni gida ban ƙara samun kwanciyar hankali ba, gaba ɗaya rayuwata ta lalace, nayi aure amma na kasa  samun kwanciyar hankali mijin da na aura ya kasance mai kule-kulen mata, kullum cikin duka da hattara ta yake. Har ya zo daga baya ya sake ni. Ban sani ba ko saboda abinda na aikata a baya ne ya sa nake fuskantar irin wannan ƙalubalen. Na san na cutar da ku da yawa, shi ya sa na zo domin neman gafarar ku ko zan samu sauƙi a raina, shima Junaid naje gidansa sannan na bashi haƙuri kuma ya ce ya yafe min, dan Allah ku yafe min". Ta faɗa tana mai fashe wa da matsanancin kuka.

Nan take tausayin ta ya kama su. Ɗaga ta Zahra ta yi tare da share mata hawaye sannan ta ce. "Ai mu tuntuni muka yafe miki, Allah ma muna masa laifi yana yafe mana shi ne kuma mu ba za mu iya yafe miki ba?, ki kwantar da hankalin ki Zubaida Allah zai baki wani mijin wanda zai tarairaya ki sannan ya so kuyi rayuwar farin ciki na har abada".

Murmushi wanda yafi kuka ciwo Zubaida ta yi sannan ya ce. "Zan so hakan amma hakan ba za ta kasance ba".

Cikin mamaki Zahra ta ce. "Saboda me?".

Nan Zubaida ta amsa da cewa. "Saboda ina da cutar heart disease, a kowane lokaci zan iya mutuwa".

"In sha Allah babu abinda zai same ki". Cewar Sooraj.

Tashi Zubaida ta yi tare da yi musu sallama tace zata tafi. Nan Zahra tace ta zauna ta ci abinci amma sai tace ta ƙoshi. A haka ta bar gidan ba tare da ta taɓa komai ba.

Ajiyan zuciya Zahra ta sauke!, ta ce. "Allah sarki, wallahi ta bani tausayi sosai".

Girgiza kai Sooraj ya yi ya ce. "Allah ya sa muyi kyakkyawar ƙarshe".

Nan Zahra ta amsa da Amin.

Nan Sooraj ya ce. "Mami ta kira ni ta ce Za'a yi taron family gobe". ya faɗa tare da shiga part ɗinsa.

WASHE GARI
Su Zahra suka shirya Tare da twins suka nufi masarauta.

Cikin farij ciki haka tarbe su. Nan Sooraj ya yi mamakin ganin su Miss Lailah, su Umar gaba ɗaya suna wajan. Da sauri Mahmud ya nufi wajan Miss Lailah ya ce. "Oyoyo Grandma nayi missing ɗinki, ina tsaraba ta?".

Murmushi Miss Lailah ta yi ta ce. "Tsarabar ka tana nan kaji na siyo maka mai yawa".

Zeenat kuwa wajan Mami ta tafi tare da zama kan cinyar ta. Da murmushi Mami ta rungume ta.

Su Samira da su Fasma suka shigo da ruwa da lemo sannan suka yi serving kowa murmushi kan fuskokin su. Yayin da Junaid da matarsa Ramlat tare da ɗansu mai suna Yusuf ke zaune murmushi kan fuskarsu.

Bayan an ci a sha haka yi hirar yaushe rabo sannan. Mami ta kalli kowa ta ce. "Dama ba wani abu ne ya sa muka tara ku a nan ba sai saboda jikata Zeenat, ina son a bani ita ina kula da ita amma Sooraj ya ce ba zai bani ita ba".

Dariya kowa ya kwashe da shi inda Sooraj ya ce. "Yanzu Mami saboda Zeenat ki ka kira ni ki ka ce Za'a yi family meeting?".

Girgiza kai Mami ta yi ta ce. "Ƙwarai kuwa, ina son a bani jikata ta zauna tare da ni". Nan Zeenat ta dubi babanta ta ce. "Daddy ka bari na zauna tare da Grandma please Daddy". Ta faɗa cikin shagwaɓa.

Ajiyan zuciya Sooraj ya sauke sannan ya ce. "Shi ke nen ya na iya tunda kuna so ai shi ke nen".

Murmushi Zahra ta yi ta ce. "Kada ka damu Mahmud ai zai zauna tare da mu".

Nan suka ji Mahmud ya ce. "Ni ma zan tafi wajan Grandma na naje nayi hutu".,

Zaro ido waje Zahra ta yi ta ce. "Mahmud mu kuma ai za ku bar mu cikin kaɗaici".

Murmushi Miss Lailah ta yi ta ce. "Kada ki damu za ki ƙara samun wasu yaran ai".

Girgiza kai Zahra ta yi ta ce. "Ai ni na gama haihuwa wallahi, ba zan so na ƙara shan wahalar da na sha a baya ba".

Nan gaba ɗaya suka kwashe da dariya. 

Kallonta Safira ta yi ta ce. "Zahra kin san me na tuna, lokacin da ki ke wannan masifa da bala'i, amma kalle ki yanzu kamar ba ke ba".

Kunya ne ya kama Zahra ta ce. "Kin san an ce in mace ta yi aure tana ƙara hankali kuma tana nutsuwa".

A haka dai suka shiga hira cikin farin ciki da annashuwa. Inda kowa ya watse. Nan Umar da  Aliyu suka faɗa wa su Mami cewa za su fita outside country zasu je aikin hajji a gobe. Sosai su Miss Lailah suka yi farin ciki yayin da suka yi musu fatan alheri.

Yayin da su Zahra suka nufi hanyar gida cikin farin ciki ba tare da su twins ba. A nan Zahra take faɗa masa cewa Aljana Farira ce likitar da ta karɓi haihuwarta. Sosai Sooraj ya yi mamaki a gefe guda kuma ya ji daɗi domin ta taimaka musu.

Bayan sunyi nisa a tafiyar ya sa Sooraj kallon fuskar ta.

Ganin ranta a ɓace ya sa Sooraj faɗin. "Me ya faru?".

Shiru ta yi rai ɓace ta ce. "Sai da na ce maka muyi family planning amma yanzu gashi na samu juna biyu, ni yanzu haka zan ta haihu kamar akuya".

Nan farij ciki ya lulluɓe fuskar Sooraj ya ce. "Wow! da gaske?, kuma shi ne baki gaya min ba, amma fa nayi farin ciki sosai, shi ya sa nake sonki my one and only wife, da ke babu ƙari".

Murmushi Zahra ta yi ta ce. "Yanzu sati ɗaya kenen da sanin cewa ina da juna biyu amma naƙi faɗa maka, saboda ina jin kunya. Amma yanzu komai ya wuce na daina jin kunya. Ina sonka my Habibi".

Nan ya riƙe hannunta tare da yi mata light kiss a goshinta ya ce. "Love you more my wifey".

Mintsininsa ta yi ta ce. "Muje gida ai yanzu su Mahmud basua nan zan samu damar koya maka hankali".

Ɗan ƙara Sooraj ya yi jin mintsinin da ta yi masa murmushi ya yi ya ce. "Daga nan kuma mu sha love ɗin mu abun mu, babu twins a gida".

Kallonsa Zahra ta yi ta ce. "Wane irin love kuma?".

Murmushin gefen baki Sooraj ya yi ya ce. "Kin fini sani ai ko kin manta abinda ake yi a ɗaki ne?".

Zaro ido waje Zahra ta yi ta ce. "A'a ni dai babu abinda zanyi".

Dariya Sooraj ya yi ya ce. "Za ki yi bayani ne ai muje gida tukunan, ina son ki min wannan rawar India da ki ke yi kullum a ɗaki".

Kunya ne ya kama Zahra ta ce. "Kenen kana ganin lokacin da nake rawa?".

Girgiza kai Sooraj ya yi ya ce. "Ƙwarai ma kuwa".

Dariya Zahra ta yi sannan ta ce. "Toh ni dai ba zan yi maka rawa ba".

Girgiza kai Sooraj ya yi ya ce. "Au so ki ke na ce na fasa zuwa da ke aikin hajji ko, toh shi ke nen na fasa".

Da sauri Zahra ta kalle shi tare da sakin murmushi ta ce. "Ni na isa na ce ba zan yi maka rawa ba. Ai karka damu harda twerking zanyi maka kaji mijina abin alfahari na". 

Ta faɗa tana mai sumbatar sa a kumatu.

Farin ciki ne ya lulluɓe fuskar Sooraj ya ce. "Tom shi ke nen, ki ce yau akwai shagali". Ya faɗa tare da ƙara wa motar gudu.

A haka rayuwar su ya kasance cikin farin ciki mai ɗorewa.

       *THE END*💃💃💃💃

Alhamdulillahi! Ina gode wa Allah Maɗaukaki da ya bani ikon kammala wannan littafi cikin ƙoshin lafiya da natsuwa. Ba tare da taimakonsa ba, da ba zai yiwu ba.

Ina roƙon Allah ya rufa asiri, ya yafe duk wani kuskure da ke ciki, ya kuma sa mu amfana da kyawawan abubuwan ciki.

SAI MUN HAƊU A LITTAFI NA GABA🤸‍♀️🤸‍♀️🤸‍♀️.

ALƘALAMIN ✍️
A'ISHA M.B💞💞
ZINARIYAR JAJIRTATTU

